Монгол Улсын Их Хурлын 2008 оны намрын ээлжит чуулганы 2009 оны 1 дүгээр сарын 15-ны өдөр /Пүрэв гариг/-ийн нэгдсэн хуралдаан 10 цаг 35 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 72 гишүүнээс 54   гишүүн ирж, 75.0   хувийн ирцтэй байв. Үүнд:


Чөлөөтэй: З.Алтай,  Х.Баделхан, Ж.Батсуурь, Х.Баттулга,  Э.Мөнх-Очир, Д.Одхүү,  Ч.Улаан, Л.Гүндалай,  Д.Дондог, Х.Жекей, Д.Хаянхярваа, Ц.Элбэгдорж,  Ж.Энхбаяр,  З.Энхболд,  М.Энхболд

Өвчтэй: Н.Батбаяр, Ц.Батбаяр, Р.Раш


Хоцорсон: Р.Амаржаргал -1.20


Нэг. Онцгой албан татварын хуульд өөрчлөлт оруулах тухай болон Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд /Хэлэлцэх эсэх/

Хэлэлцэж буй асуудалтай холбогдуулан   Сангийн сайд С.Баярцогт,  мөн яамны хэлтсийн дарга Ж.Ганбат, мэргэжилтэн Э.Батбаяр,  Ашигт малтмал, газрын тосны Хэрэг эрхлэх газрын орлогч дарга Б.Амарсайхан,  УИХ-ын Тамгын газрын  ахлах зөвлөх Г.Цэрэндулам, Төсвийн байнгын хорооны зөвлөх Ё.Мөнхбаатар,  референт Ш.Чинбат нарын бүрэлдэхүүнтэй ажлын хэсэг байлцав
Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав. 

Төсөл санаачлагчийн илтгэлтэй холбогдуулан Улсын Их Хурлын гишүүн Б.Батбаяр, Ж.Сүхбаатар, Н.Ганбямба, А.Тлейхан, Ц.Цэнгэл, Ц.Нямдорж,  Б.Бат-Эрдэнэ,  Р.Буд, Д.Одбаяр, Д.Тэрбишдагва, Ц.Шинэбаяр, С.Бямбацогт,  Г.Занданшатар, Ц.Баярсайхан, П.Алтангэрэл, Я.Батсуурь нарын асуусан асуултад Монгол Улсын Ерөнхий сайд С.Баяр,  Сангийн сайд С.Баярцогт, ажлын хэсгээс Б.Амарсайхан нар хариулж, тайлбар хийв. 

Хуулийн төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ц.Сэдванчиг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Э.Бат-Үүл, Д.Зоригт, Д.Оюунхорол нарын асуусан асуултад Улсын Их Хурлын гишүүн,  Төсвийн байнгын хорооны дарга Ч.Хүрэлбаатар хариулж, тайлбар хийв. 

Улсын Их Хурлын гишүүн Н.Ганбямба, Д.Загджав  нар санал хэлэв. 

Д.Дэмбэрэл: Онцгой албан татварын тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Төсвийн байнгын хорооноос гаргасан саналыг дэмжье.


Зөвшөөрсөн 39


Татгалзсан 
7


Бүгд 

46

 84.8 хувийн саналаар дэмжигдлээ.


Хуулийн төслүүдийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Хуралдаан 13 цаг 00 минутад завсарлав. 


Үдээс хойшхи нэгдсэн хуралдаан  15 цаг 50 минутад эхэлж, ирвэл зохих 75  гишүүнээс 56  гишүүн ирж,    74.6 хувийн ирцтэй байв.

Чөлөөтэй: З.Алтай,  Х.Баделхан, Ж.Батсуурь, Х.Баттулга,  Э.Мөнх-Очир, Д.Одхүү,  Ч.Улаан, Д.Дондог, Х.Жекей, Д.Хаянхярваа, Ц.Элбэгдорж,  Ж.Энхбаяр,  З.Энхболд


Өвчтэй: Н.Батбаяр, Ц.Батбаяр, Р.Раш


Хоцорсон: Р.Амаржаргал -1.20


Хоёр. Улсын Их Хурлын гишүүний тангараг өргөх ёслолын ажиллагаа

Уг ажиллагаатай холбогдуулан Сонгуулийн ерөнхий хорооны дарга Д.Баттулга, нарийн бичгийн дарга Д.Баярсайхан, УИХ-ын сонгуулийн 25 дугаар тойрогт нэр дэвшигч Ц.Мөнх-Оргил, Х.Тэмүүжин, Д.Энхбат, Улсын Их Хурлын Тамгын газрын Ерөнхий нарийн бичгийн дарга Ц.Шаравдорж,  Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал нар байлцав.


Сонгуулийн ерөнхий хорооны Баянгол дүүрэг буюу УИХ-ын сонгуулийн 25 дугаар тойрогт явагдсан 2008 оны ээлжит сонгуулийн дүнг Сонгуулийн ерөнхий хорооны дарга Б.Баттулга танилцуулав.


Танилцуулгатай холбогдуулан Улсын Их Хурлын гишүүн  Р.Гончигдорж, Б.Батбаяр,  Ч.Сайханбилэг,  Д.Тэрбишдагва,  Л.Гантөмөр, Ц.Нямдорж,  С.Баярцогт, Г.Баярсайхан, Д.Одбаяр,  Э.Бат-Үүл,  С.Оюун, Д.Загджав нарын асуусан асуултад Улсын Их Хурлын дарга Д.Дэмбэрэл, Сонгуулийн ерөнхий хорооны дарга Д.Баттулга нар хариулж, тайлбар хийв.

Улсын Их Хурлын гишүүн Ө.Энхтүвшин, Д.Одбаяр,  Ж.Сүхбаатар, С.Ламбаа нар санал хэлэв. 

Нэр дэвшигч Ц.Мөнх-Оргил, Х.Тэмүүжин,  Д.Энхбат нар индэрт гарч УИХ-ын  гишүүний тангараг өргөв. Тангараг өргөсний дараа гишүүд төрийн  сүлдэнд мэхийн ёсолж, тангарагийн хуудсанд гарын үсэг зурав. 

Танхимд төрийн дуулал эгшиглэж, УИХ-ын гишүүд босч хүндэтгэл үзүүлэв.

Улсын Их Хурлын дарга Д.Дэмбэрэл Улсын Их Хурлын гишүүдийн бүрэн эрхийг баталгаажуулах тухай УИХ-ын тогтоолын төслийг уншиж танилцуулав. 

Тогтоолын төсөлтэй холбогдуулан Улсын Их Хурлын гишүүн Р.Гончигдорж санал хэлэв. 

Д.Дэмбэрэл: Улсын Их Хурлын гишүүний эрхийг баталгаажуулах тухай Улсын Их Хурлын тогтоолын төслийг баталъя.

Зөвшөөрсөн
53

98.1 хувийн саналаар тогтоол батлагдлаа. 

Улсын Их Хурлын дарга Д.Дэмбэрэл Улсын Их Хурлын тогтоолын эцсийн найруулгыг уншиж танилцуулав.

Тогтоолын эцсийн найруулгатай холбогдуулан Улсын Их Хурлын гишүүдээс асуулт болон санал гарсангүй.

Улсын Их Хурлын гишүүд дээрх тогтоолын эцсийн найруулгыг сонсов.

Улсын Их Хурлын гишүүн Х.Тэмүүжин Улсын Их Хурал дахь Ардчилсан намын бүлэгт орж, Төрийн байгуулалтын болон Хууль зүйн байнгын хороодод  хуваарилагдах санал ирүүлснийг танилцуулав. 

Улсын Их Хурлын дарга Д.Дэмбэрэл, Улсын Их Хурлын гишүүн Ц.Мөнх-Оргил, Х.Тэмүүжин, Д.Энхбат нарт Улсын Их Хурлын гишүүдийн өмнөөс баяр хүргэж,  ажлын амжилт, сайн сайхныг хүсэн ерөөв. (Алга ташив)

 Уг асуудлыг  17 цаг 44 минутад хэлэлцэж дуусав. 

Гурав. Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Д.Баттулга, нарийн бичгийн дарга Д.Баярсайхан,  Хууль зүй, дотоод хэргийн сайд Ц.Нямдорж,  мөн яамны газрын дарга Ц.Цолмон, мэргэжилтэн  Ч.Дондогмаа, Улсын Их Хурлын Тамгын газрын зөвлөх Н.Тунгалаг,  Л.Өлзийсайхан нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 

Төсөл санаачлагчийн илтгэлтэй холбогдуулан Улсын Их Хурлын гишүүн Э.Бат-Үүл,  Р.Гончигдорж нарын асуусан асуултад Хууль зүй, дотоод хэргийн сайд Ц.Нямдорж хариулж, тайлбар хийв. 

Хуулийн төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Сүхбаатар, Улсын Их Хурал дахь Ардчилсан намын бүлгээс гаргасан санал, дүгнэлтийг Улсын Их Хурлын гишүүн Д.Ганхуяг нар танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Э.Бат-Үүл асуусан асуултад, Улсын Их Хурлын гишүүн, Байнгын хорооны дарга Ө.Энхтүвшин хариулж, тайлбар хийв.

Улсын Их Хурлын гишүүн Д.Одбаяр,  Ц.Нямдорж,  Я.Батсуурь нар санал хэлэв.

Д.Дэмбэрэл: Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооноос гаргасан саналыг дэмжье.

90.2 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг  18 цаг  23 минутад хэлэлцэж дуусав.

Улсын Их Хурлын чуулганы хуралдаанаар хэлэлцэх асуудлыг цаг сунгаж, хэлэлцэх нь  зүйтэй гэж Улсын Их Хурлын гишүүд шийдвэрлэсний дагуу хуралдааныг үргэлжлүүлэн хуралдав.

Дөрөв. Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан  Нийгмийн хамгаалал, хөдөлмөрийн сайд Т.Ганди,  мөн яамны  газрын орлогч дарга Ш.Отгонхундага,  мэргэжилтэн М.Балжмаа, Улсын Их Хурлын Тамгын газрын зөвлөх Н.Тунгалаг нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Нийгмийн хамгаалал, хөдөлмөрийн сайд Т.Ганди танилцуулав. 

Төсөл санаачлагчийн  илтгэлтэй холбогдуулан Улсын Их Хурлын гишүүн Д.Арвин, Ц.Дашдорж, Н.Ганбямба, Д.Кёкүшюзан Батбаяр, Д.Одбаяр нарын асуусан асуултад Нийгмийн хамгаалал, хөдөлмөрийн сайд Т.Ганди хариулж, тайлбар хийв. 

Хуулийн төслийн хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн  Д.Оюунхорол танилцуулав. 

Байнгын хорооны санал, дүгнэлттэй холбогдуулан  Улсын Их Хурлын гишүүн  Д.Арвингийн асуусан асуултад Улсын Их Хурлын гишүүн, Байнгын хорооны дарга Д.Оюунхорол хариулж, тайлбар хийв.

Д.Дэмбэрэл: Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг  хэлэлцэх нь зүйтэй Нийгмийн бодлого, боловсрол, соёл, шинжлэх ухааны байнгын хорооноос  гаргасан  саналыг дэмжье.

82.0 хувийн саналаар  дэмжигдлээ.

Хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 18 цаг  50 минутад хэлэлцэж дуусав.

Тав. Улсын Их Хурлын 2009 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан  Улсын Их Хурлын Тамгын газрын зөвлөх А.Туул байлцав. 

Тогтоолын төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг  Улсын Их Хурлын гишүүн  Н.Энхболд танилцуулав. 

Байнгын хорооны санал дүгнэлттэй холбогдуулан  Улсын Их Хурлын гишүүн  Д.Оюунхорол, Д.Загджав нарын асуусан асуултад Улсын Их Хурлын гишүүн, Байнгын хорооны дарга Ө.Энхтүвшин хариулж, тайлбар хийв. 

Улсын Их Хурлын гишүүдээс санал гарсангүй.

Д.Дэмбэрэл: Улсын Их Хурлын 2009 оны хаврын ээлжит чуулганаар хэлэлцэх асуудлын тухай тогтоолын төслийг хэлэлцэх нь зүйтэй гэсэн Төрийн байгуулалтын байнгын хорооноос гаргасан саналыг дэмжье.

77.3 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.                

Уг асуудлыг 19 цаг 00 минутад хэлэлцэж дуусав.

Зургаа. Олон нийтийн радио телевизийн Үндэсний зөвлөлийн гишүүнийг томилох тухай 

Хэлэлцэж буй асуудалтай холбогдуулан  Монгол Улсын Ерөнхийлөгчийн Тамгын газрын дарга Л.Амарсанаа, Шинжлэх ухааны академийн дэд ерөнхийлөгч Н.Алтансүх, Улсын Их Хурлын Тамгын газрын ахлах зөвлөх Г.Цэрэндулам нар байлцав.

Нэр дэвшигчийн талаарх танилцуулгыг  Монгол Улсын Ерөнхийлөгчийн Тамгын газрын дарга Л.Амарсанаа,  Улсын Их Хурлын Төрийн байгуулалтын байнгын хорооны санал, дүгнэлтийг Улсын Их Хурлын  гишүүн Д.Загджав нар тус тус танилцуулав.

Уг асуудалтай холбогдуулан Улсын Их Хурлын гишүүдээс асуулт болон санал гарсангүй. 

Д.Дэмбэрэл: Норовын Алтансүхийг Үндэсний зөвлөлийн гишүүнээр томилъё гэсэн саналыг дэмжье. 

Зөвшөөрсөн
43

Татгалзсан 
0

Бүгд 

43

100 хувийн саналаар дэмжигдлээ.

Олон нийтийн радио, телевизийн Үндэсний зөвлөлийн гишүүнээр томилох тухай Улсын Их Хурлын тогтоолын төслийг баталъя.

Зөвшөөрсөн
38

Татгалзсан 
7

Бүгд 

45

84.4 хувийн саналаар тогтоол батлагдлаа. 

Улсын Их Хурлын дарга Д.Дэмбэрэл Улсын Их Хурлын тогтоолын төслийн эцсийн найруулгыг уншиж танилцуулав. 

Тогтоолын төслийн эцсийн найруулгатай холбогдуулан Улсын Их Хурлын гишүүдээс асуулт болон санал гарсангүй.

Улсын Их Хурлын гишүүд эцсийн найруулгыг сонсов.

Долоо. Төрийн зарим байгууллагын албан тушаалын ангилал, зэрэглэл тогтоох тухай Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан  Төрийн албаны зөвлөлийн гишүүн Б.Өнөбаатар,  ахлах референт О.Дашням, Улсын Их Хурлын Тамгын газрын Нарийн бичгийн дарга С.Магнайсүрэн,  зөвлөх Н.Мөнхзэсэм, О.Тунгалаг, Эдийн засгийн байнгын хорооны референт А.Пүрэвсүрэн нарын бүрэлдэнхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Су.Батболд танилцуулав. 

Улсын Их Хурлын гишүүн Су.Батболд, Ц.Баярсайхан,  Ө.Энхтүвшин нар санал хэлж,  Улсын Их Хурлын Тамгын газрын Нарийн бичгийн дарга С.Магнайсүрэн  УИХ-ын чуулганы хуралдааны дэгийн талаар тайлбар хийв. 

Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав. 

Д.Дэмбэрэл: Төслийн хавсралтын Улсын Их Хурлын Тамгын газрын ажилтнуудын ангилал, зэрэглэлийн АА-1-д заасан Ерөнхий нарийн бичгийн даргын Нэгдүгээр орлогч гэснийг Нарийн бичгийн дарга гэж өөрчлөн, АА-2-д албан тушаал хамааруулахгүй байх гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
31

Татгалзсан 
12

Бүгд 

43

75.6 хувийн саналаар дэмжигдлээ.

Төслийн хавсралтын Үндэсний Статистикийн хорооны ажилтнуудын ангилал, зэрэглэлийн АА-1-ээс тэргүүн дэд дарга, АА-2-оос дэд даргын албан тушаалыг тус тус хасах  нь зүйтэй гэсэн саналыг дэмжье.

Зөвшөөрсөн
33

Татгалзсан   12

Бүгд 

45

73.7 хувийн саналаар дэмжигдлээ. 

Тогтоолын төслийг  эцсийн хэлэлцүүлэгт бэлтгүүлэхээр холбогдох  Байнгын хороодод шилжүүлэв.

Бусад. Эцсийн найруулга 

Улсын Их Хурлын дарга Д.Дэмбэрэл Монгол Улсын тэмдэгтийн хураамжийн хуульд нэмэлт, өөрчлөлт оруулах тухай хуулийн эцсийн найруулгыг уншиж танилцуулав. 

Хуулийн төслийн эцсийн найруулгатай холбогдуулан Улсын Их Хурлын гишүүдээс асуулт болон санал гарсангүй.

Улсын Их Хурлын гишүүд эцсийн найруулгыг сонсов.

Хуралдаан 19 цаг 40 минутад өндөрлөв. 

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ: 







Д.ЦЭНДСҮРЭН
МОНГОЛ УЛСЫН ИХ ХУРЛЫН 2008 ОНЫ НАМРЫН  ЭЭЛЖИТ

ЧУУЛГАНЫ 2009 ОНЫ 01 ДҮГЭЭР САРЫН 15-НЫ ӨДӨР
(ПҮРЭВ ГАРАГ)- ИЙН НЭГДСЭН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 25 минутад эхлэв.


Д.Дэмбэрэл: -Гишүүдийг нэг их нэрлэж дуудахгүй байгаа шүү дээ. Протоколд бас олон дахин дуудахаар ороод түүх болоод үлдээд байна шүү дээ. Дуудуулах гээд байгаа юм уу. Зарим гишүүд ингээд удаашраад байх юм танхимдаа орж ирэхдээ. Болохгүй бол дуудаж байхаас биш дээ. Би бас сүүлийн үед яахав арай гайгүй орж ирчихээд байхаар нь тэгээд тэгсхийгээд дуудахгүй яваад байгаа юм. За тэр Байнгын хороодын дарга нар орж ирье. Энхтүвшин.


Орхон аймгийн Эрдэнэт үйлдвэрийн Хүдрийн ил уурхайн ажилчид чуулганы ажиллагаатай танилцаж байна. Ажилчдад ажлын амжилт, сайн сайхныг хүсье. 


Эрхэм гишүүд ээ, та бүхний энэ өдрийн амар амгаланг айлтгая. 1 дүгээр сарын 15-ны өдрийн нэгдсэн хуралдаан нээснийг мэдэгдье. Ирц 51.3 хувьтай байна. Өнөөдрийн чуулганы хуралдаанаар хэлэлцэх асуудлыг танилцуулъя. 


Онцгой албан татварын тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслүүд, Монгол Улсын Ерөнхийлөгчийн Сонгуулийн тухай хуульд нэмэлт, өөрчлөлт оруулах тухай хуулийн төсөл, Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын 2009 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл эдгээр бол голдуу хэлэлцэх эсэхийг нь шийдвэрлэх асуудлууд байна. 

Мөн Олон нийтийн радио, телевизийн үндэсний зөвлөлийн зарим гишүүдийг томилох тухай асуудал, Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төсөл, Засгийн газрын үнэт цаас гаргах зөвшөөрөл олгох тухай Улсын Их Хурлын тогтоолын төсөл, мөн бусад асуудлууд гэсэн ийм төлөвлөгөө байна.


Хэлэлцэх асуудалдаа оръё. Эхний асуудлыг хэлэлцэж эхэлье. Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслүүдийг хэлэлцье. 


Хуулийн төсөлтэй холбогдуулаад хууль санаачлагчийн илтгэлийг Сангийн сайд Баярцогт танилцуулна. Баярцогт сайдыг индэрт урьж байна.


С.Баярцогт: -Улсын Их Хурлын дарга, эрхэм гишүүд ээ, 


Газрын тосны бүтээгдэхүүний үнийг тогтвортой байлгах зорилгоор  Засгийн газраас өнгөрсөн онд Улсын Их Хурлаар баталсан хязгаарт багтаан импортолж буй автобензин, дизелийн түлшний нэмэгдсэн өртгийн албан татвар, Онцгой албан татварын хувь хэмжээг үе шаттайгаар бууруулан, тэглэх хүртэлх арга хэмжээг авч хэрэгжүүлсэн нь газрын тосны бүтээгдэхүүний дотоодод борлуулах үнийг тодорхой түвшинд тогтвортой байлгахад чухал нөлөө үзүүлсэн юм. Гэвч газрын тос, газрын тосны бүтээгдэхүүний үнэ хамгийн их өссөн 2008 оны 8 дугаар сард дахин татварын хувь хэмжээг буулган зохицуулалт хийх боломжгүй болсон тул дотоодод борлуулж буй нийт бүтээгдэхүүний жижиглэнгийн борлуулалтын үнэ дахин өсөхөд хүрсэн.


Хэдийгээр одоо буураад байгаа ч гэсэн 2009 оны 4 дүгээр сараас эхлэн Газрын тосны бүтээгдэхүүний импортын үнэ нэмэгдэнэ гэсэн таамаглал байгаа юм. Иймд дэлхийн зах зээл дээр газрын тос, газрын тосны бүтээгдэхүүний үнэ хямд байгаа өнөө үед нь Онцгой албан татварын дээд хязгаарыг нэмэгдүүлэх замаар дотоодын нийт бүтээгдэхүүний үнийг өссөн үед нь Засгийн газрын зүгээс түргэн шуурхай зохицуулах боломжийг олгох нь цаг үеэ олсон чухал шийдвэр болно гэж үзэж байна. Үүнтэй холбогдуулан импортын автобензин, дизелийн түлшний онцгой албан татварын одоо мөрдөж буй хэмжээний дээд хязгаарыг 100 ам.доллараар, эх орны үйлдвэрийн автобензин, дизелийн түлшний онцгой албан татварын одоо мөрдөгдөж буй дээд хэмжээний хязгаарыг 50 ам.доллараар тус тус нэмэгдүүлэхээр Онцгой албан татварын тухай хуульд нэмэлт, өөрчлөлт оруулах тухай хуулийн төслийг боловсруулан танилцуулж байна.


Ингэснээр Засгийн газраас дотоодод борлуулах газрын тосны бүтээгдэхүүний жижиглэнгийн үнийг тогтвортой байлгах, өсөлтийн хурдцыг сааруулах зохицуулалтыг хийх боломжтой болох төдийгүй улсын төсөвт 15-20 орчим тэрбум төгрөгийн орлогыг нэмж төлөвлөрүүлэх боломжтой болох юм. 


Онцгой албан татварын хувь хэмжээний дээд хязгаарыг 100 ам.доллараар нэмэгдүүлэхэд дотоод зах зээлд одоо мөрдөгдөж буй жижиглэнгийн үнийг 90-180 төгрөгөөр бууруулах боломжтой гэж үзэж байгаа юм. Энэ талаар нефть импортолдог компаниудыг нэгтгэсэн Нефть ассосиацтай санамж бичигт гарын үсэг зурсан болно.


Мөн газрын тосны бүтээгдэхүүний хангамжийг тогтвортой байлгах, хилийн боомтын нэвтрүүлэх чадварыг нэмэгдүүлэх зорилгоор Өмнөговь аймаг дахь Шивээ хүрэнгийн боомт, Дорнод аймаг дахь Баянхошуу боомт, Хавирга боомт, Сүхбаатар аймаг дахь Бичигтийн боомтыг газрын тосны бүтээгдэхүүн нэвтрүүлэх эрх бүхий боомтоор тодорхойлж онцгой албан татварын хуулийн төсөлд нь нэмж тусгасан болно.


Нэмэгдсэн өртгийн албан татварын тухай хуулийн 11 дүгээр зүйлийн 3, 4 дэх заалтанд борлуулсан автобензин, дизелийн түлшний нэмэгдсэн өртгийн албан татварын хувь хэмжээг Засгийн газар хэрхэн тогтоох талаар тодорхой тусгаагүйгээс хуулийг хэрэгжүүлэхэд тодорхой хүндрэлүүд учирч байсан юм. Иймд Засгийн газраас Газрын тосны бүтээгдэхүүний үнийн өсөлтийг тогтворжуулах талаар түргэн шуурхай арга хэмжээг авч хэрэгжүүлэх зорилгоор Нэмэгдсэн өртгийн албан татварын тухай хуулийн 11 дүгээр зүйлийн 3, 4 дэх заалтуудад импортолсон болон үйлдвэрлэсэн гэдэг үгийн дараа борлуулсан гэдэг үг нэмэхээр хуулийн төсөлд тусгалаа. 


Хэлэлцэн шийдвэрлэж өгөхийг хүсье. 


Анхаарал тавьсан явдалд баярлалаа.


Д.Дэмбэрэл: -За Баярцогт сайдад баярлалаа. Илтгэлтэй холбогдуулаад асуух асуулт. Энэ одоо түг түмэн л асуултууд байна. Ер нь өнөөдөр бол дандаа хэлэлцэх эсэхийг хэлэлцэх байгаа. За Занданшатар гишүүнээр асуултыг тасалъя. Алтангэрэл орлоо. Батсуурь орж байх шиг байна. За товч бөгөөд тодорхой асууя. Энэ бол маш ойлгомжтой тодорхой зүйлүүд. Асуултыг эхлээд Б.Батбаяр.


Б.Батбаяр: -Тэгэхээр ийм байна аа. Энэ газрын тосны үнийн асуудал ялангуяа энэ дотоодын хэрэглэж байгаа нефть бүтээгдэхүүний, тэр дундаа бензин нь шатахууны үнийн асуудал бол их онцгой анхаарал татсан асуудал аа. Тэгээд энэ дээр бол би нэг их харамсаж явдаг юм. Яагаад вэ гэхээр өнгөрсөн хавар бид нар чинь баахан яриад л энэ газрын тосны үнэ чинь одоо сүйд боллоо гээд л төсвөөс баахан мөнгө өгсөн. 4, 5 тэрбум төгрөг ч бил үү, 7, 8 тэрбум төгрөг ч бил үү, энэ бензин импортлогч компаниудад баахан мөнгө өгсөн байхгүй юу. Дээр нь НӨТ-ийн татвар, импортын татвар гээд л баахан татвараас чөлөөлсөн. Тэгээд  үр дүн нь хаана байна аа. Тэр үед байна шүү дээ, тэр төсвийн танилцуулга дээр бичсэн байсан шүү. Би уншсан. Юу гэсэн бэ гэхээр зэрэг 6 сараас 9 сарыг хүртэл нийтдээ 10 хэдэн тэрбум төгрөгийг бид нар бензин импортлогч компаниудад төсвөөс өгсөн гэж. Тэгээд НӨТ-ийн татварыг нь чөлөөлсөн, юуны татварыг нь чөлөөлсөн гэнэ үү, баахан татварыг нь чөлөөлөөд, 6 сараас 9 сар хүртэл бензиний үнэ 600-700 төгрөгөөр өссөн байгаа байхгүй юу. Литр тутамдаа. Та нар санаж байгаа байх. Төсвийн тодотгол дээр бичсэн байна лээ. Ингээд байхад өсгөөд байдаг. Тэгээд бензиний үнэ буухтай зэрэг ерөөсөө дөжрөхгүй яваад байдаг. Ганц хоёр зуун төгрөг хүн хуурч байгаа юм шиг ингээд яваад байдаг. Энэ компаниуд чинь арай дэндэж байна шүү. Импортлогч компаниуд чинь. 


Одоо манайх шиг өндөр үнэтэй газар ерөөсөө энэ дэлхий дээр алга бензин. Америк 1 барилль бензин би бүр судалсан шүү. Одоо мэдэхгүй, одоо яг хэд байгаа юм бэ. Хэдхэн хоногийн өмнө 1 голланд бензин 1.5 доллар байна лээ шүү. Тэр чинь 1 литр бензин 500-600 төгрөг гэсэн үг. Герман, европын орнуудад 2-3 дахин унасан. Нефтийн үнийн өсөлттэй холбогдуулаад унагасан. Хятадад мөн уначихсан байж байна. Хөдөөнөө бол бүр хямдхан болсон. Гэтэл ганцхан манайд ерөөсөө унаж шалиагүй. Энэ ашиг, энэ их олж байгаа үр ашиг чинь хэний карманд орж байгаа юм бэ. Энэ чинь шударга бус ашиг шүү. Хууль зөрчсөн, үндсэн хууль зөрчсөн ашиг. Энэ чинь байна шүү дээ хүмүүсийн кармааг суйлж, хоолыг нь булааж авч байгаа ашиг шүү. Шударгаар хоёр гараараа хөдөлмөрлөөд олсон ашиг биш энэ чинь. Хэдхэн компани баяжиж байгаа байхгүй юу. 

Би одоо нэрийг нь хэлсэн ч та нар мэдэж байгаа шүү дээ ерөөсөө. Бүгдээрээ л мэдэж байгаа шүү дээ. Гурав, дөрөвхөн л компани байгаа шүү дээ. Тэгээд тэд нарт монополь эрх олгоод, төсвөөс мөнгө өгөөд, дээр нь татвараас чөлөөлөөд, ингээд байхад литр тутамд нь 600 төгрөг, 700 төгрөгний ашиг олж байна гээд та нар бод доо. Хоёр дахин ашиг. Хэдэн сар болов. Тэр ашиг чинь байна шүү дээ, одоогийн бид нарын барьж байгаа үнэ чинь байна шүү дээ, би судалж үзсэн. Яг нэг тонн, нэг барилль нефтний үнэ 140 доллар байх үеийн үе шүү. Одоо бараг 50 доллар хүрэхгүй, 40 доллар ч хүрэхгүй байгаа бараг. Тэгэхэд үнэ нь хэвээрээ л байж байгаа байхгүй юу. Бензин гэдэг чинь та нар өнөөдөр ярьж байна шүү дээ. Махны үнийг хямдруулна, гурилын хангамжийг сайжруулна, хүнсний бүтээгдэхүүнээр хангана, ард түмнийхээ амьдралыг дээшлүүлнэ гэж ярьж байгаа. Бензиний үнийг хямдруулахгүйгээр юу ч дээшлэхгүй, юуны ч үнэ хямдрахгүй. 

Тэр Баянхонгор, Говь-Алтай, Хэнтий, Завханаас тээж байгаа махны чинь үнэ яаж хямдрах юм бэ. Тээшинд тээж байгаа гурилын чинь үнэ яаж хямдрах юм бэ. Туйпууны чинь үнэ яаж хямдрах юм бэ. Газар тариалан эрхэлж байна гэж байна. Тэрийг чинь юугаар тарьдаг юм бэ. Трактороор тарьдаг юм байгаа биз дээ. Трактор юу хэрэглэдэг юм бэ, бензин хэрэглэдэг юм байгаа биз дээ. Автобусны үнэ бас байж байна. (асуултын минут дууссан тул микрофон тасрав)

Д.Дэмбэрэл: -За Батбаяр гишүүнд нэг минут нэмээд өгчих.

Б.Батбаяр: -…Бензиний чинь үнийг би өөрөө санаачилж хямдруулна шүү. 600 төгрөг болгохыг 7 хоногийн дотор шаард та нар. Яг тэр энд байгаа шиг. Тэгэхгүйгээр наадах чинь ямар ч арга хэмжээ аваад хэрэггүй. 

Д.Дэмбэрэл: -За баярлалаа. Баярцогт сайд яахав саналууд хэллээ. Тэгэхдээ энэнтэй холбогдуулаад Засгийн газар юу бодож байгаа юм бэ. 

С.Баярцогт: -Батбаяр гишүүний тавьж байгаа саналтай бол ерөнхийдөө санал нэг байгаа юм. Ер нь бол бензин шатахууны үнэ бол бага байх ёстой, гэхдээ манайх бол бензин шатахууныг дотооддоо үйлдвэрлэдэггүй учраас импортоосоо бол хараат байгаа. Тэгэхээр дэлхийн зах зээл дээр байгаа үнийн огцом хөдөлгөөний үр дүнд манайд тавьсан татвар бол дагаж хөдөлдөг. Тэр утгаараа бол ямар дохио өгдөг вэ гэхээр үнэ буусан үед бол бусад үнүүд бол буудаггүй. Өссөн үед бол дагаад өсчихдөг, дахиад буухад нөгөө үнүүд буудаггүй, тийм учраас өнөөдөр Засгийн газраас санаачилж оруулж ирж байгаа энэ татварын хувь хэмжээний дээд талын хэмжээг нэмэгдүүлэх гэдэг маань бол үндсэндээ зохицуулалт хийх боломжийг бол бүрэн олгож байгаа ийм хуулийн төсөл байгаа гэдгийг хэлмээр байна. Баярлалаа.

Д.Дэмбэрэл: -Танд нэг минутыг чинь өгчихсөн шүү дээ түрүүн. Би хэлээд өглөө шүү дээ. Өөрөө яриад байхлаар нь би нэг минутыг нь өгье гээд. За хуралдаанд энэ ажлын хэсгийн Ганбат Сангийн яамны орлогын хэлтсийн дарга, Б.Батбаяр Сангийн яамны орлогын хэлтсийн мэргэжилтэн, Амарсайхан Ашигт малтмал, газрын тосны хэрэг эрхлэх газрын орлогч дарга нар ажлын хэсэгт оролцсон юм байна. За Батбаярт 33 секундыг нь өгчихье. Өөрөө би түрүүн нэг минутыг чинь нэмээд өгсөн юм, яриад л байсан юм.

Б.Батбаяр: -Тэгэхээр байна шүү дээ. Баярцогт сайд аа, би танд ганцхан л үг хэлье за юу. 33-хан секунд юм байна. Бензиний үнийг 600 төгрөг буухад хүртэл буулга гэж энэ компаниуддаа үүрэг өг. Төр юм бол. Буулгахгүй бол тэр лиценз, еще юу байдаг юм бэ  тэрийг нь хурааж аваад өөр компанид өг. Түүнээс та бол сая бол шал утгагүй юм ярьж байна шүү дээ. Бензиний үнэ өсөхөөр нь их амархан нөгөөдүүл чинь өсгөчихдөг, одоо буулгахаар хэцүү байдаг гээд. Ийм төрөөр юу хийдэг юм бэ ер нь. Би ерөөсөө одоо хэллээ шүү. 7 хоногийн дотор 600 төгрөг болгодоггүй юм бол би одоо ер нь ард түмэнтэйгээ нийлээд жагсана шүү. Энэ Сүхбаатарын талбай дээр. 

Д.Дэмбэрэл: -За Сүхбаатар гишүүн асуултаа тавья.

Ж.Сүхбаатар: -Гишүүдийнхээ энэ өдрийн амгаланг эрье. Энэ Засгийн газраас оруулж ирж байгаа Онцгой албан татварын тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийг бол гишүүнийхээ хувьд бол, миний хувьд бол зөв зүйтэй гэж бодож байгаа юм. Засгийн газар энэ автобензин, дизелийн түлшний талаар богино хугацаанд шуурхай маневр хийж байхын тулд ийм хөшүүрэгтэй байх нь бол зөв юмаа гэж. Гэхдээ Баярцогт сайдаас нэг зүйл асуух гээд байгаа юм. Энэ бол зүгээр Засгийн газарт эрх олгож байгаа буюу тэр автобензин, дизелийн түлшний авагдах тэр татварын хувь хэмжээний дээд хязгаарыг тогтоож болохоос биш та хэдийн наад танилцуулган дээр чинь болохоор энэ дээд хязгаарыг ингээд нэмэгдүүлчихээр улсын төсөвт 15-20 тэрбум төгрөг орох юмаа гэж ингэж тайлбарлаад байгаа байхгүй юу.

Тэгээд энэ бол буруу байгаа юм. Хэрвээ энэ утгаар нь ингэж байгаа бол дээд хязгаар нэмэгдсэн нь заавал Засгийн газар Онцгой албан татварын хувь хэмжээг тэр дээд хязгаарын хэмжээнд тогтооно гэсэн үг биш үү дээ. Биш шүү дээ. Гэтэл 15-20 тэрбум төгрөг ингэж тогтооно оо, бид энэ дээд хязгаарыг нэмэгдүүлсэн нь бол ер нь бид удахгүй нэмэгдүүлэх гэж байгаа юм аа гэдэг ийм юм хэлнэ ээ гэдэг бол харин ч одоо энэ автобензин, дизелийн түлш импортлогчдод бол сайхан далим болоод, одоо бидний нэг сайхан 3 орон тоо тоон дээр 1 литр бензин хэрэглэж үзэх юмсан гэж бодож байсан энэ мөрөөдлийг бол Засгийн газар талаар хийж байгаа юм шиг ойлгуулаад байгаа юм. Нөгөө талдаа зөв байдаг гэтэл. Тэгэхээр энэ асуудлууд дээрээ та бүхэн яаж тооцож, ингэж заавал 15-20 тэрбум төгрөг оруулна гээд, ерөөсөө энэ хуулийг батлангуут шууд одоо энэ дээд хязгаарт нь оруулж нэмэх гээд байгаа юм уу тэгвэл гэдэг ийм асуулт байгаа юм.

Хоёр дахь асуулт болохоор яахав ер нь бол Улсын Их Хурал бол төрийн санхүү, зээл, албан татварын бодлогыг тодорхойлдог. Тэгэхээр ингээд бид дээд хязгаарыг ингээд өгчихөөр энэ маань ер нь хэдий хугацаанд Засгийн газарт үүрд энэ хууль тогтоох эрх мэдлээс маань шилжчихэж байгаа юм уу эсвэл одоо ямар хугацаанд энэ эрх хэмжээ Засгийн газарт хадгалагдах нь зүйтэй гэж үзэж байгаа юм бэ гэсэн ийм хоёрдахь асуулт байгаа юм. Баярлалаа.

Д.Дэмбэрэл: -За Баярцогт сайд хариулъя.

С.Баярцогт: -За түрүүн Сүхбаатар гишүүний өмнө асуултанд хариулахаасаа өмнө би Батбаяр гишүүний саяны хэлсэн тайлбар дээр бол Батбаяр гишүүн бол буруу ойлгосон байна аа. Тэгэхээр энэ ойлголтыг бол залруулах ёстой. Шатахууны үнэ бууж байхад шатахуунаас хамааралтай бусад бүтээгдэхүүний үнэ дагаж буудаггүй гэж хэлсэн байхгүй юу. Гэтэл бол ингээд Улсын Их Хурлын зааланд ийм буруу мэдэгдэл хийгээд байж болохгүй гэдэг үүднээс энийг залруулж байгаа юм. 

Сүхбаатар гишүний асуултанд хариулахад бол шатахууны маневр хийх боломжоо нэмэгдүүлэх үүднээс дээд хэмжээгий нь нэмж байгаа юм. Одоо бол Засгийн газарт эрхийг нь олгочихсон байгаа. 5 сарын 22-ны хуулиар. Тэгээд энийгээ бол Засгийн газар 3 удаа Засгийн газрын тогтоол гаргаж, 2 удаа буулгах, 1 удаа эргүүлж нэмэх ийм шийдвэр гаргасан юм. 6 сарын 8-нд, 7 сарын 9-нд, 10 сарын 18-нд гээд. Энэ зохицуулалт хийх боломжууд нь бол нэмэгдэж байгаа. Бидний тооцсоноор одоо хамгийн оргил үедээ буюу 147 хүрч байсан нефть бүтээгдэхүүн хамгийн бага үедээ бол 39 хүрсэн барилль нь. Тэгээд энэ үед хийх зохицуулалт нь бол өндөр байхад нь татвар 0, маш бага байхад нь тодорхой хэмжээний татварууд тавигдах юм бол төсвийн төлөвлөсөн орлого дээр бол ямар нэгэн байдлаар тогтвортой байна. 

Дээрээс нь жижиглэнгийн үнэ байнга цаашаа тогтвортой. Бага хэмжээгээр буурдаг ийм тогтолцоогоор шилжүүлэлт хийнэ ээ. Тэгэхээр манай нефть бүтээгдэхүүн бол 1 сарын урьдчилгаатай захиалагддаг юм байна. Тэгэхээр тоо хэмжээ, үнэ, тухайн үеийн валютын ханш, бүх зүйл нь бол тодорхой. Тийм учраас Засгийн газар үнэхээр үнэ бол сар тутамд хэлбэлзэх юм бол татварыг сар тутам хөдөлгөх ийм бололцоотой болж байгаа юм. Ингэж байж жижиглэнгийн үнийг бол харьцангуй тогтвортой бага болгох, бага байлгах энэ зорилтыг бол хангах бололцоотой. 

Тэгэхээр энэ үйл ажиллагаа маань бол нэгэнт импортлогдож байгаа учраас эрх нь бол Засгийн газарт бол байнга байсан нь бол дээр гэж үзэж байгаа юм. Дотооддоо үйлдвэрлэдэг болоод эхэлсэн нөхцөлд бол Улсын Их Хурал руугаа энэ эрхээ эргүүлээд өгөх ийм бололцоо бол байгаа. Татварын хэмжээгий нь тогтоох эрх нь бол Улсын Их Хуралд байгаа. Хөдөлгөөн хийх эрх нь бол 5 сарын 22-ны хуулиар Засгийн газарт шилжсэн. Энэ нь бол цаашаагаа үргэлжлэх нь зүйтэй байхаа гэж ингэж бодож байгаа. Баярлалаа.

Д.Дэмбэрэл: Баярлалаа. Ганбямба гишүүн асуултаа тавьчихъя. Гишүүд чимээгээ жаахан аядъя, яриад байна.

Н.Ганбямба: -Ойлголтоо баталгаажуулж авах гээд асуугаад байгаа юм. Одоо энэ Онцгой албан татварын тухай хуульд нэмэлт, өөрчлөлт оруулах хууль батлагдсанаар бензиний үнэ нэмэхгүй гэж ойлгож байна. Энэ зөв үү. Өөрөөр хэлэх юм бол өнөөдөр бол саяын Батбаяр гишүүний хэлдэг шиг хэд дахин өсч хилээр орж ирж байгаа үнээс бараг дахин өсөөд Монголд зараад байна шүү дээ. Хилээр орж ирж байгаа үнээс. Дэлхийн зах зээлийн үнэ одоо бүр дээд, бүр доод түвшиндээ хүртэл хямдарсан байна гэж ойлгож байгаа юм. Тэгээд ийм үед харин элеватор энэ тэр хадгалах сав суулгыг нь нэмэгдүүлэхэд хөрөнгө зарах маягаар хямдхан бензин авч хадгалах тийм боломж байхгүй юу. 

Гуравдугаарт нь бол, түрүүн Батбаяр гишүүн бас хэлсэн дээ тэр. Их мөнгө зарж байж нэлээн бензин авч хадгалсан гээд. 20 гаруй мянган тонн бензин уг нь нөөцөд хадгалсан юм байна шүү дээ. Тэгэхдээ үнэтэй үед нь хадгалчихсан чинь одоо нөгөөдөх нь үнэ нь буурахгүй байна гээд байдаг. Энэ үнэн үү. Нөгөөтэйгүүр одоо өнөөдрийн энэ хямдхан дэлхийн зах зээлийн хамгийн хямдхан байгаа дээр нь сав суулгаа нэмэгдүүлээд, нөөцлөөд авахгүй бол цаашдаа прогноз дэлхийн зах зээл дээр өсөх нь үнэн үү гэсэн ийм хэдэн асуултуудыг тодруулж асууя.

Өнөөдөр 549 төгрөгөөр 92 бензин хэдээр орж ирж байна, энд мянга гарангаар, 2 дахин нугалж зараад байна. Манай хилээр бол өнөөдрийн интернет  юугаар бол 549 төгрөгөөр орж ирээд, зарим бензинүүд дөрвөн зуун хэдэн төгрөгөөр орж ирээд нугаларч зараад байх юм. Монголдоо дотоодын үнэ нь нугларч өсөөд байдаг. 

Д.Дэмбэрэл: -Баярцогт сайд хариулъя.

С.Баярцогт: -За Ганбямба гишүүний асуултанд хариулъя. Нэгдүгээр асуултын хувьд бол татварын хувь хэмжээний дээд хэмжээгий нь нэмэгдүүлэхэд үнэ бол нэмэгдэхгүй ээ, энийг бол Засгийн газар баталгаатай хэлж байгаа юм. Тэр битгий хэл тодорхой хэмжээгээр нэмэгдүүлсэн татварын хувь хэмжээг нэмэгдүүлсэн ч үнийг бол бид нар 90-180 төгрөгөөр буулгах бололцоо байгаа гэж ингэж үзэж байгаа. Энэ дээр болзошгүй эрсдэл бол валютын ханшны л эрсдэл байгаа. Бусад нь бол бүгдийг нь зохицуулж болж байгаа юм. Нэгдүгээр асуултын хувьд бол.

Хоёрдугаар асуултын хувьд бол таны саналтай нэг байгаа юм. Ер нь бол бензиний нөөцийн сав бэлтгэх энэ асуудал дээр бол улс анхаарч ажиллах ёстой. Ер нь бол манайх зуун хувь импортолдог улс учраас ер нь бол тодорхой сарын, тодорхой 7 хоногуудын хэрэгцээтэй бензин бол байнга хадгалагдаж байх ёстой. Энэ бол улсын аюулгүй байдал талаасаа ч, эрсдэл талаасаа ч бол хэрэгцээтэй ийм зүйл байгаа юм. 

Гуравдугаар асуудлын хувьд бол үнэхээр манайх нөөц бүрдүүлэхтэй бол үнэтэй байхад нь бүрдүүлчихсэн. Монгол улсын эрсдлийн сангаас мөнгө гаргаад 20 орчим мянган тонн бензин бэлтгэчихсэн байгаа юм. Бензин болон, бензин дээр бол гайгүй. Дизелийн түлшин дээр бол өвөл, зуны түлш байдаг юм байна. Тэгэхээр манайд бол зуны түлш хадгалагдчихсан гэсэн үг. Тэгээд бид бол Эрдэс баялаг,  эрчим хүчний яамтай яриад Газрын тосны хэрэг эрхлэх газрынханд бол санал тавьж байгаа юм. Энэ бүтээгдэхүүнийг одоо зараад, энэ үнэтэй авсан бензинээ одоо хямд байгаа дээр нь бол объемыг нь нэмэгдүүлье гэж байгаа юм. Тэгээд ийм тохироонд хүрсэн. Яс тоонуудыг нь бол одоо Газрын тосны хэрэг эрхлэх газрын дарга нар бол хэлчихнэ. Яг тодорхой асуувал.

Тэгэхээр объем талдаа бол алдагдал гарахгүй байгаа. Тодорхой хэмжээгээр нэмэгдээд байгаа юм. Мөнгөн дүнгээр нь бодоход тухайн үед зарцуулсан мөнгө нь үү, одоо мөнгө нь үү хоёрын хооронд зөрүү гарах ийм байдал бий болж байгаа юм. Бензин шатахууны хувьд бол яг үнийн зөрүүгээр ингээд үзэхээр асуудал гараад байгаа нь бол үнэн. Тэгэхдээ нефть импортолж оруулж ирж байгаа компаниуд бол 2 асуудал тавьж байгаа.

Нэгдүгээрт нь, Улсын Их Хурлын хууль, Засгийн газрын тогтоол хоёр зөрчилдсөнөөс болоод нөхөн татвар тавьж байгаа. Яагаад вэ гэвэл дотооддоо борлуулсан нефть бүтээгдэхүүнээс НӨТ авах эрхийг нь бол Засгийн газарт Их Хурал олгоогүй байхад Засгийн газар 7 дугаар сард гаргасан тогтоолоороо НӨТ-өөс нь чөлөөлчихсөн. Энэ бол хууль зөрчсөн учраас эргүүлээд тэрийг нь татвараа олгуулж тавьж байгаа юм. Дээрээс нь бас 6 дугаар сард гаргасан шийдвэрээр тодорхой хэмжээний конбинсацийг нефть импортлох компаниудад олгосон. Тэгэхдээ тэр үнийн дүндээ багтаад Засгийн газраас бол нөхөн олголт бол хийгдээгүй. Тэгээд энэ хоёроос болоод энэ алдагдлаа бас тодорхой хэмжээнд нөхөх ёстой гэсэн асуудлуудыг бас ярьдаг юм билээ. 

Тэгэхээр ийм зохицуулалтуудыг хийхийн тулд бид нар Нэмэгдсэн өртгийн албан татварт борлуулсан гэдэг үг нэмье гэдэг өөрчлөлтийг одоо оруулж ирж байгаа ийм л өөрчлөлтүүд байгаа. Баярлалаа.

Д.Дэмбэрэл: -Баярлалаа. Лүндээ дарга аа, та тэнд бүлгийн хурал хийгээд байна уу, яагаад байна. Шуугиан ихдээд байна. Лүндээ дарга суудалдаа сууя. Тлейхан гишүүн асуултаа тавья.

А.Тлейхан: -Баярлалаа. Дэлхийн зах зээл дээр бензиний үнэ 3 дахин гаруй буучихаад байхад манайд дөнгөж бензиний үнэ 30 хувиар буурч байгаа шүү дээ. Энэ ямар учиртай юм бэ. Энэ талаар ажиллаж байгаа, Сангийн яамны зүгээс … төслийн газрын зүгээс ажиллаж байгаа юм байна уу. Өнөөдөр бидэнд байгаа тооцоогоор 82 бензин 509 төгрөг, хамгийн дээд талын 95 бензин 780 төгрөгийн өртөгтэй байхаар тооцоо гарсан байгаа. Гэтэл байдал ямар байгаа билээ. 1100-гаас буухгүй байгаа шүү дээ. Энэ талаар Засгийн газар бусад холбогдох байгууллагууд яагаад ажиллахгүй байна вэ. Ард түмний нуруун дээр авч яваа тэрүүгээр хэдхэн нефтийн компаниудыг ингээд ашиг орлогын арга барил кармаа дүүргэж болж байгаа юм уу, үгүй юм уу.

Бид өнөөдөр татвар нэмэгдэх тухай асуудал биш бензиний үнийг бууруулахгүй байгаа шударга бусаар хөрөнгө мөнгө олж байгаа, ашиг олж байгаа тэр асуудлыг ярих ёстой юм биш үү. Энэ талаар Сангийн сайдын байр суурь юу байна вэ тэрийг асууя.

Хоёрдугаарт нь татварын дээд хэмжээг 100 ам.доллараар нэмэхэд үнэ 90-ээс 100-гаар буулгаж байгаа. Бидний тооцоогоор буурахаар биш байна, нэмэгдэхээр байна. Амьдрал дээр энэ бууна гэдэг юу л бол доо. Та бол баталгаатай л юм ярьж байна л даа. Энд бол бид нарт итгэл үнэмшил төрөхгүй байгаа.

Гуравдугаарт нь би түрүүн хэлсэн. Өнөөдөр татвар нэмж, энэ бензиний үнэ буурах юман дээр саад болохын оронд бензиний үнэ буурахгүй байгаа шалтаг шалтгаан, учир шалтгааныг нь олж, энэ талаар бууруулах талаар бодит байдал, бодит нөхцөлд хүртэл бууруулсан асуудлыг ярих нь зүйтэй юм биш үү. Энэ эсрэг нь хийгээд байгаа юм биш биз дээ. Тийм учраас энэ талаараа бодсон юм байна уу гэсэн ийм асуултанд хариулт авъя.

Д.Дэмбэрэл: -Баярцогт сайд.

С.Баярцогт: -Тлейхан гишүүний асуултанд хариулъя. Тлейхан гишүүний асуулт бол яг өмнө нь асуусан гишүүдийн асуулттай бол ерөнхийдөө төстэй асуулт байна. Тэгээд би Ганбямба гишүүний асуултанд бол байгаа байдлын талаар бол бас нэлээн дэлгэрэнгүй тайлбарласан. Энэ газрын тосны нийлүүлэлт, импортлох асуудлыг хариуцдаг яам байгаа. Эрдэс баялаг, эрчим хүчний яам, мөн биеэ даасан агентлаг байгаа. Газрын тосны хэрэг эрхлэх газар. Тэгэхээр Газрын тосны хэрэг эрхлэх газрын удирдлагууд сууж байгаа. Яг одоогийн бодитой байдал дээр яагаад ийм зөрүүнүүд гараад байгаа вэ гэдэг нь нарийвчилсан тоонуудыг бол Газрын тосны хэрэг эрхлэх газар, Түлш, эрчим хүчний яамныхан бол илүү дэлгэрэнгүй хариулт өгч, мэдээлэл өгөх байх аа.(10.25-10.55 Д.Энэбиш)

С.Баярцогт: За хоёрдугаар асуудлын хувьд болбол дээд хэмжээг нь 100, 50-аар нэмэгдүүлэхэд газрын тосны үнэ одоо байгаагаасаа буулгасан хэлбэрээр зохицуулалт хийж чадах юм уу гэдэгт одоо эргэлзэж байнаа гээд. Энэ дээр хийсэн тооцоо судалгаанууд байгаа. Энэ дээр бол буулгах бололцоотой. Яагаад гэвэл Монгол Улс болбол үндсэндээ ерэн хувиа нэг компаниас, нэг улсаас экспортлож байгаа юм. Импортлож байгаа. Тийм учраас тэр тэнд байгаа үнэ тодорхой, аан Оросын Холбооны Улсын тавьж байгаа экспортын татвар нь тодорхой, тээврийн зардал нь тодорхой. Тийм учраас бид нар хяналт хийгээд байх бололцоо бол бүрэн байгаа. Өөрөөр хэлбэл одоо зуу, тавиар нэмэгдүүлж байна гэдэг бол шууд энэ хэмжээнд нь болбол татвараа нэмэгдүүлнэ гэсэн үг биш. Харин 0-48 байсан тэр хязгаарыг 0-48 болгоод маневр хийх боломжийг нь болбол улам өргөн болгож байнаа. Тэгж байж энэ үнийг харьцангуй тогтвортой, тэгэхдээ аажмаар буусан ийм хэмжээнд явуулна гэсэн ийм зорилттой байгаа гэдгийг хэлмээр байна. За ер нь яагаад үнэхээр бензин шатахууны үнэ буурахгүй байнаа? Энэ тал дээр судалгаа хийж байна уу? Ямар үндсэн шалтгаанууд байна вэ? гэдэг дээр болбол бас би түрүүн Ганбямба гишүүний асуултан дээр Улсын Их Хурлын шийдвэр, аа Засгийн Газрын гаргасан өмнөх шийдвэрүүд хоорондоо ингээд зөрчилдсөн. За ийм шийдвэрүүдээс болоод дахин татвар нөхөж авах тухай асуудал бий болсон учраас тодорхой хэмжээний хүндрэлүүд бас гарсан байгаа. Ер нь болбол цаашдаа сар болгон мэдээллийг нь гаргаж байя гэж байгаа. Сар болгон орж ирж байгаа объём, авч байгаа хилийн үнэ, тавьж байгаа татвараа Улсын Их Хуралд мэдээллэж байя. Тэгээд үнийг ингээд харьцангуй тогтвортой байлгах гэдэг. Ер нь бол харьцангуй тогтвортой байлгах нь бол Монголын хувьд болбол ашигтай байгаа юм. Яагаад гэхлээр үнэ өсөхөд бусад бараа, бүтээгдэхүүний үнэ дагаад өсчихөж байгаа. Буурахад нөгөө өссөн бараа бүтээгдэхүүний үнэ бол дагаж буухгүй байгаа. Тэгэхээр энэ өөрөө макро эдийн засаг дээр өгч байгаа буруу дохио бол заавал цаашаа зохицуулалт хийж явж байж улсын төсөв ч тэр, бизнес хийж байгаа иргэн, аж ахуй нэгжийн хувьд ч гэсэн бол тогтвортой төлөвлөлт хийх нь бол илүү ач холбогдолтой ийм зүйл байна гэдэг нь бол харагдаад байгаа юм. Баярлалаа. 

Д.Дэмбэрэл: За. За баярлалаа. За Бат-Эрдэнэ гишүүн асуултаа тавъя.

Б.Бат-Эрдэнэ: За. За баярлалаа. Юуны за.

Д.Дэмбэрэл: За Бат-Эрдэнэ гишүүн жаахан хүлээж бай. Яалаа гэнээ гурван асуултыг чинь хариулсангүй юу? За Тлейхан. Яалаа гэнээ?

А.Тлейхан: Бензиний өртөг 509 төгрөг наян хоёр бензин дээр, за ерэн тав бензин дээр 780 төгрөг 09 мөнгөөр одоо өртөг нь буурхаар тооцоо бидэнд байгаа юм. Тань дээр ямар тооцоо байна вэ? Энэ одоо зөв үү? Та одоо энийгээ үнэмших үү? Итгэх үү? Энэ хүртэл бууруулах ёстой шүү дээ гэж би хэлээд байгаа юм л даа.

С.Баярцогт: За Газрын тосны, Эрдэс баялаг, эрчим хүчний яамны Газрын тосны асуудал хариуцсан дарга нар нь байна. Одоо хариул.

Д.Амарсайхан: Ашигт малтмал, газрын тосны хэрэг эрхлэх газрын орлогч дарга Амарсайхан. За Тлейхан гишүүний асуултанд хариулъя. Өнөөдөр яг 1 дүгээр сарын байдлаар Монгол Улсад импортлож байгаа газрын тосны бүтээгдэхүүнүүдийн хилийн үнүүдийг би тооцоолсон жижиглэн худалдаалах үнэ, одоогийн мөрдөж байгаа үнэтэй хэлж өгье. За А80 авто бензин хилийн үнэ нь …Наушик нөхцөлөөр 373 америк доллар, АИ92 авто бензин мөн …. Наушик нөхцөлөөр 383 америк доллар, дизелийн түлш 553 америк доллар байгаа. За энийг тээврийн зардалдаа татварынх нь үнийг шингээгээд тооцсон одоо мөрдөх бололцоотой жижиглэн худалдаалах үнэ нь 710, 730, 920 төгрөгөө. Төрөл бүр дээрээ. За яг өнөөдрийн байдлаар жижиглэн худалдаалах үнэ А80 бензин 1100, 92 бензин 1190, дизелийн түлш 1300-1320 төгрөг байгаа. За тэгээд энэний үнийн зөрүү үндсэндээ нэг 300 гаруй төгрөг байгаа. За энэ онцгой албан татварыг 100 америк доллараар нэмэгдүүлсэн нөхцөлд энэ үнийн зөрүүний тал хувь нь бол энд шингэнэ, аа Нефть, хийн ассоциацийн удирдлагатай хийсэн тохиролцоогоор энэ валютын ханшны зөрүү тогтвортой байсан нөхцөлд эд нар Нефть, хийн ассиоциацийн гишүүн байгууллагууд үнээ 100-150 төгрөгөөр буулгах бололцоотойгоо мэдэгдээд байгаа. 

Д.Дэмбэрэл: За. За баярлалаа. За ойлгомжтой хариулах шиг боллоо. За та яах гэж байна? Цэнгэл гишүүн яах гэж байна?

Ц.Цэнгэл: Горимын санал хэлье. 

Д.Дэмбэрэл: За Цэнгэл гишүүний горимын саналыг сонсчихъё. За Цэнгэл.

Ц.Цэнгэл: За баярлалаа. Энэ Их Хурлын гишүүдэд чинь одоо дэд сайдаас дээш улсууд хариулж байж хариуцлагаа хүлээх ёстой. Гэтэл одоо ингээд бид нар газрын дарга, орлогч даргыг сонсоод байх нь зүйтэй юм уу? Ямар үед нь улсуудыг ингэж шахалт, шаардлага тавьчихаад, ямар үед нь одоо ингээд энэ асуудлыг ингээд энгийн болгоод явдаг юм бэ? Эд нар чинь энэ бас хариуцлагатай юм ярьж байна ш дээ. Эргээд хариуцлага тооцох юм ярьж байгаа биз дээ? Ийм учраас энэ горимын саналаар миний хувьд бол энэ сайд дарга нар нь байж байгаад үнэхээр Баярцогт сайд тэр болгон юу технологи болоод мэргэжлийн юм бол мэдээж нөгөө яамандаа тавих ёстой. Тийм учраас тэр дэд сайд юу сайд нараас нь авчирч байж бид нар хариуцлагатай бид нар ярьмаар байнаа гэдэг ийм горимын санал байна.

Д.Дэмбэрэл: За сая бол Баярцогт сайд Амарсайханыг хариулнаа, энийг тодотгоод өгөөчээ гэдэг ийм асуудал тавьж хариуллаа л даа. За тэр зөв шаардлага бол зөв байна. Энэ Баярцогт сайдаас гадна энэ холбогдох яамны сайд юм уу? Дэд сайдыг нь ирүүлье. Үүнтэй холбоотой тэр сайд юм уу дэд сайдыг нь. За тэр. За. За Нямдорж. За энэ сайдууд хариулна гэдэг зөв шүү. За Нямдорж сайд хариулаад орхи. Энэ зарим сайдуудаа ирүүлмээр байна. 

Ц.Нямдорж: Энэ гишүүдийн санаа зовж яриад байгаа нь зүй ёсных юм байгаа юм аа. Гэхдээ ингэж ярихын тулд бас харилцан ойлголцсон зөв мэдээлэлтэй байх ёстой гэдэг байр суурины үүднээс хоёр зүйл хэлье гэж бодсон юм.  

Нэгдүгээрт, энэ бензиний үнэ гадна талд буугаад байхад, энэ дэлхийн ханшны л юм явагдаж байгаа ш дээ. ОПЕК энэ тэрийн л ханш яригдаж байгаа. Тэнд нөхцөл байдал 35, 40 болтол унаж байхад манайх хэвээр байгаад байгаагийн нэгдүгээр шалтгаан нь түрүүн Баярцогт сайд хэлээд та бүхэн анхааралгүй өнгөрчих шиг боллоо. Энэ дотоодын нөхцөл байдалтай холбоотой юм байна лээ. Өөрөөр хэлбэл бензин өндөр үнэтэй байх үед өндөр үнээр бензин авч нөөцөлчихөөд, тэр нөөцөлсөн бензин нь аж ахуйн нэгжүүддээ ч, нөөцдөө ч борлуулагдаж дуусаагүй байгаа учраас тэр өндөр үнэ авсан өндөр үнээрээ борлуулахаас өөр аргагүй байдалд орж байгаа нэг ийм шалтгаан. Онцгой байдлын газрын тэр нөөцөд байгаа, улсын нөөцөд байгаа, дээрээс нь аж ахуйн нэгжүүдийн өндөр үнэтэй байхад авсан бензин борлогдоод дууссан нөхцөлд үнэ жаахан буух нэг ийм дотоод хүчин зүйл байгаа юм байна лээ. Гадаад хүчин зүйл нь Оросын талтай холбоотой. Энэ Оросын нефть бүтээгдэхүүн үнэ тогтоодог асуудал бусад орны жишгээс өөр. Оросын Засгийн газар нь түүхий нефтийн бүтээгдэхүүний экспортын татвар гэдэг татварыг Засгийн газрынхаа тогтоолоор тогтоочихдог. Ингээд тогтоочихоор гадна талд үнэ буугаад байсан ч Оросоос бензин авдаг улсуудын тухайд дорвитой нөлөөлөл үзүүлээд байж чаддаггүй. Ийм хоёр шалтгаан байгаа юм байна лээ. Энийг бас энэ хэлэлцүүлгийн явцад манай гишүүдийг мэдээллээр хангаж, нөхцөл байдал нь ямаршуу байна вэ? гэдгийг сайн тал талаас нь үзэх ёстой асуудал юм байна лээ. Би Их Хурлын дарга байхдаа энэ Эрхүүгийн чуулга уулзалтанд оролцчихоод энэ бензиний асуудлаар Миронов даргатай яриад тэгээд дотоод юмыг нь жаахан сонирхож үзсэн чинь үнэхээр Засгийн газрын тогтоол гарчээ экспортын татвар тавигддаг. Энэ татвар нь бусад орнуудын жишигтэй таардаггүй, нөлөөлөөд байдаг ийм юм байдаг юм байна билээ. Тэр материалуудыг энэ Ашигт малтмалын хэрэг эрхлэх газар тэр үеийн Үйлдвэр, худалдааны яам, Сангийн яамдад өгч ийм хүчин зүйл байдаг юм байна шүү, энэнийхээ учрыг начрыг олоорой гэдэг юм хэлж л байсан юм байгаа юм. Зүгээр одоо оруулж ирж байгаа энэ төслийн тухайд болбол энэ үндэслэлгүйгээр үнэ нэмдэг ч юм уу, бууруулахгүй байгаа нөхцөлд татварын бодлогоор дамжуулж зохицуулалт хийж бууруулах талын зохицуулалт хийж байх хөшүүрэг хийх эрхийг л Засгийн газар авах л ийм л санал шүү дээ. Энэ юмаа бас сайн бодолцож хэлэлцүүлэг хийхийг хүсч байна. Би ийм хоёр төрлийн мэдээлэл өгье гэж бодож байна. Нарийн тооцоо судалгааны юмаа манай энэ мэргэжлийн хүмүүс сайн хэлээд өгчихмөөр байна аа.

Д.Дэмбэрэл: За Цэнгэл гишүүний горимын саналын дагуу тэр яамныхан нь энэ нэг ажлын хэсэг гэж сайдууд энэ ажлын хэсгийн гишүүд орж ирчихээд байна. Тэгэхлээр энэ ажлын хэсгийг байгуулахдаа яам газрууд энэ дэд сайд майдыг нь оруулж байгуулж байгаачээ. Тэгээд ажлын хэсэг нь хариулах болохоор нөгөө албан тушаалын ранг нь дутаад манай дэгийн хуультай зөрчилдөөд байна. Би сая бол энэ 3 хүнийг 4 хүнийг бол ажлын хэсгийн гишүүн гэдгээр нь энд орж ирсэн, танилцуулсан. Баярцогт сайд бол ажлын хэсгийн гишүүдээс нэмж хариулна гэдгээр хариулчихаж байгаа юм. Гэтэл цаана нь яам нь үлдчихээд байна. Тэр яамны дэд сайдын хэмжээний хүнийг бас оруулж ирж энийг хариулж байхгүй болбол за тэгээд шаварт унасан шарын эзэн гэж одоо Баярцогт сайд голдуу хариулах болж дээ. Үгүй болбол холбогдох дэд сайд юм уу сайдыг нь дуудъя. 

За Буд гишүүн асуултаа тавь. За Бат-Эрдэнэ гишүүн. 

Б.Бат-Эрдэнэ: За их баярлалаа. За юу байна ш дээ энэ. Бид бол ойлгоод байгаа л даа. Одоо ингээд жишээлэхэд юмны үнэ нэмэгдэхээр за өмнө нь одоо нөөцөлчихсөн, үнэтэй байхад нь бид авчихсан, одоо буулгах арга байхгүй байна гээд компаниуд тэгээд байна ш дээ. Аа гэтэл юмны үнэ одоо ингээд өсч байхад хямд одоо бараа бүтээгдэхүүнээ нөөцөлж авчихсан мөртлөө тэгээд дэлхийн зах зээл дээр юмны үнэ нэмэгдлээ гэдэг сургаар л одоо нэмж байгаа ш дээ. Бид чинь одоо түрүү жил болбол энэ зовлонг чинь Монголын ард түмэн бид нар бүгдээрээ одоо үүрч гарлаа ш дээ. Ерөөсөө бараа бүтээгдэхүүний үнэ дэлхийн зах зээл дээр нэмэгдлээ гэдэг сургаар л тухайлах юм болбол ерөөсөө энэ түлш, шатахуунтай холбоогүй бараа, үйлчилгээний үнэ сургаар л нэмэгдэж байгаа ш дээ. Аа гэсэн хирнээ дэлхийн зах зээл дээр юмны үнэ буугаад ирэхээр зэрэг тэр чингээр нь одоо буулгадаггүй. Одоо ингээд тайлбар тавиад жишээлэх юм бол бид юм үнэтэй байж байхад одоо нөөцөлчихсөн, одоо буулгах арга байхгүй, энэнийхээ нөөцийг дуусгаж байж  одоо хямдруулна гэж ингэж яриад сууж байдаг чинь болбол одоо тун ойлгомжгүй байна. Ер нь болбол одоо энэ үнийн өсөлттэй холбоотой, энэ шудрага бусаар одоо нэмж байгаатай холбоотой. Энэ одоо Шудрага бус өрсөлдөөнийг хянан зохицуулдаг энэ одоо газар юмнууд чинь одоо ажиллаж байна уу? үгүй юу? Би энэ Засгийн газраас энийг асуумаар байгаа юм. Одоо чинь өөрөөр хэлбэл Монголын түмэн чинь бүр туйлдаж гүйцэх гээд байна ш дээ. Яг бодитой юм бол түрүүн гишүүд яриад байна. Энэ одоо юмны үнэ нэмэгдэж байгаа, юмны үнэ одоо буурч байгаа энэ зөрүүн дээрээс хэн одоо хожоод байна вэ? Хэдхэн одоо компаниуд хожоод л байна ш дээ. Энэ чинь бол ойлгомжтой асуудал ш дээ. Бид болбол одоо энийг мэдэж байгаа. Мэдэхийн дээдээр одоо мэдэж байна. Энийг одоо бүр нэг цогцоор нь одоо анхаарч авч үзэхгүй юм уу?

За хоёрдугаарт, болбол Баярцогт сайд ингэж хэлээд л байна л даа. Одоо жишээлэх юм болбол энэ 50-100 төгрөгөөр одоо энэ татварыг нэмэгдүүлэхэд бид ямар одоо зорилго тавиад байгаа вэ гэхээр зэрэг өнөөдөр дэлхийн зах зээл дээр одоо шатахууны, түүхий нефтийн үнэ болбол одоо 47 доллар, 180 байсан 47 долларт буугаад ирсэн. Тэгээд энэ зөрүүнээс одоо жишээлэх юм бол энэ үнийн хямдралаас олж байгаа компаниудын ашгийг одоо бид авах гээд байгаа юм, ашгаас нь одоо бид хуулиар авах гээд байгаа юм гэж ингэж яриад байна ш дээ. Ингэж авч чадах юм уу эсвэл одоо нөгөө байх байдгаараа л ард түмний нуруун дээр энэ чинь одоо үүрэгдэх юм уу? Энийг одоо бүр нэг тодорхой надад хэлж өгөөчээ. Ийм зүйлийг асууъя.

Д.Дэмбэрэл: За за. Энэ хариултын дараа. За за Гончигдорж гишүүн горимын санал.

Р.Гончигдорж: За баярлалаа. Бид нар ер нь дэг бол чухал. Дэг сануулаад хариулахад дэд сайд нар, сайд нар байх ёстой гэдэг болбол зөв зүйл бөгөөд яг үүнтэй адилхан нэг зөв зүйл бий. Бид нар өнөөдөр онцгой албан татварын хуулийн тухай асуудал ярьж байгаа болохоос биш нефть, бензин шатахууны үнийн тухай асуудал яриагүй шүү. Манай гишүүдийн хэлж байгаа юм болбол үнэхээр санаа зовж байгаа асуудал байна. Бид ч гэсэн надад ч гэсэн санаа зовж байгаа асуудал. Яривал зөндөө юм байна. Гэхдээ би юунд баригдаж байна вэ? гэвэл онцгой албан татварын тухай хууль хэлэлцэж байгаа учраас энд зөвхөн онцгой албан татвараа үнийн өсөлттэй холбогдсон хүчин зүйлийн коэфцент ямар байх вэ? гэдэг дээр л ганцхан тодотгол өгч л хариулвал хариулъя. Бусад тэр юмнуудыг болбол энд ярих хэрэггүй ээ Их Хурлын даргаа. Энэ чинь дэг зөрчиж байгаа юм бас. Зарим нь болбол одоо би жишээлэх юм бол энэ хууль тэгэж хэлэлцэгддэг учраас би энэ дэгэнд нь баригдаад уул нь бензиний үнийн талаар олон юм ярьмаар байна. Тийм учраас энүүгээр бол тусад нь мэдээлэл өгөх юм уу, тусад нь Засгийн газрын асуулга болгож энэ асуудлыг ярих ёстой гэдгийг манай гишүүдийн асуулга болбол харуулаад байна ш дээ даргаа. Миний горимын санал бол зөвхөн онцгой албан татвартай холбогдсон зөвхөн тэр асуудал дээр л сайд нар ч хариулъя. Бүх асуудал руу нь хариулаад байхаар тэндээс нь асуудал ургаж гарч ирээд дараа дараагийн гишүүн баяжуулж асуугаад байна ш дээ. Тийм учраас Баярцогт сайдаа зөвхөн онцгой албан татвар, түүний шаардлагатай болбол үнийн өсөлттэй холбоотой асуудал дээр нөлөөлөх нөлөөллөөр л хариулт өгөөд байгаачээ. Дэлгэрүүлмээргүй байна. Аа гишүүд ч гэсэн ингэж асуумааргүй байна. Уучлаарай энэ бол дэгийн дагуу хэлж байгаа санал. 

Д.Дэмбэрэл: За ойлголоо. За зүйтэй. Бид нар онцгой албан татвар ярьж байгаа учраас Сангийн сайд голлоод ажлын хэсэгтэйгээ орж ирээд сууж байна. За нэмэлт асуудлууд гарахаар нөгөө бусад яамдын сайд дарга нар шаардагдах ийм байдал руу явж байна гэж. Асуултаа яг онож, ер нь нэг хэлээд байгаа зүйл байгаа ш дээ. Яг хэлэлцэж байгаа асуудлаараа ярьж сурна гэдэг болбол манайх бас том соёл, сургууль болох гээд байгаа юм аа. Гишүүд болбол одоо энэ онцгой албан татвартай холбогдсон юмаа асууж Баярцогт сайдаас хариулт авнаа гэдэг зарчмаар явах уу? За хариулт, саяын. За Бат-Эрдэнэ гишүүний асуултанд. За тэгэхдээ ерөнхийд нь хариулчихъя. Баярцогт сайд. Ер нь энэ үнийн өсөлтүүд бусад юман дээр яваад байна л гээд санаа зовоод байна.

С.Баярцогт: За өнөөдрийн оруулж ирж байгаа хуулийн төсөл болбол онцгой албан татварын дээд хэмжээг импортлосон нөхцөлд 100 америк доллараар аан дотоодынхыг 50 америк доллараар нэмэгдүүлэхээр өөрөөр хэлбэл Засгийн газарт олгогдсон тэр маневр хийх эрхийг бол дээд хэмжээндээ одоо бол 0-48 байгаа. Тэрийг болбол 0-148 болгох. Ингэж чадах юм бол бид нар үнийн өсөлтийн үед ч бай, үнийн бууралтын үед ч бай харьцангуй одоо уян хатан зохицуулалт хийх боломж нь Засгийн газарт байгаа. Энэний үр дүнд ямар асуудал болох вэ гэхээр Монголд жижиглэнгийн үнэ бензин, дизелийн хувьд болбол харьцангуй тогтвортой, байнга тогтвортой буурах ийм чиглэлд бол зохицуулалт хийж болно гэсэн ийм тооцоо судалгаан дээр орууж ирж байгаа. 

За хоёрдох өөрчлөлт нь болбол улирлын чанартай ажилладаг 4 боомтоор нефть импортлож оруулж ирэх эрхийг нь болбол нээж өгч байгаа. За Сүхбаатар аймаг, Дорнод, Өмнөговь. 

Гуравдахь асуудал нь болбол нэмэгдсэн өртгийн албан татварын хувьд болбол импортлосон, үйлдвэрлэсэн гэдгийн ард талд дотооддоо борлуулсан гэдэг энэ үгийг нэмж байгаа. Ийм л гурван төрлийн өөрчлөлт байгаа. Энэ өөрчлөлтүүдийн эцсийн дүнд болбол манайд байгаад нефть бүтээгдэхүүний үнэ болбол өсөхгүй. Тодорхой хэмжээгээр болбол тогтвортой цаашаа буурна, тогтвортой барина. За яг хэн дээр одоо тэр ачаалал нь ирж байнаа гэх юм бол татварын ачаалал хэрэглэгч болон компани хоёр дээр зэрэг ирж байгаа юм. Өөрөөр хэлбэл бид нар компанийг илүү өндөр ашигтай байлгахгүй байх тэр бодлогыг нь давхар барьж байгаа гэдгийг хэлж байгаа. Баярлалаа.

Д.Дэмбэрэл: За за Буд гишүүн асуултаа тавъя. За одоо тодруулах хэрэггүй. Таны асуулт бас ерөнхий өөр үнийн юм явчихсан юм аа. Сая горимын санал гараад энэ онцгой албан татвартай холбоотой юмаа асууя гэж байна ш дээ. За Бат-Эрдэнэ гишүүн та онцгой албан татвартай холбоотой юм тодруулах гээд байна уу? За Бат-Эрдэнэ гишүүн Та тодруулах гээд байна уу? 

Б.Бат-Эрдэнэ: За тодруулъя. Үгүй Та энэ чинь нөгөө Их Хурлын дэгээр чинь дарааллаар нь одоо оруулж үг хэлэх бололцоо олгоно биз дээ? Та одоо над дээр ирэхээр зэрэг урдуур нь хүн оруулчихдаг, за дундуур нь ингээд асуулт тавихаар зэрэг дундуур нь өөр хүний үг одоо өгөөд ингээд явуулчихдаг. Тэгээд ийм байж болох юм уу, үгүй юу? 

Д.Дэмбэрэл: Тэр болно дэгээрээ.

Б.Бат-Эрдэнэ: Болох уу? Хамаагүй юу? Таслаад л явж байх ёстой юу тээ? Яагаад гэхлээр яг над дээр их олон удаа ажиглагдаж байгаа учраас би энийг хэлээд байгаа ш дээ. Аа би болбол яг тэр асууж байгаа гишүүн чинь. Үгүй ээ энэ танилцуулган дээр чинь тодорхой биччихсэн байна ш дээ. Жишээлэх юм болбол 50-100 доллараар одоо нэмэгдүүлэхэд үнийг болбол одоо 90-180 төгрөгөөр бууруулнаа гэж. Үгүй ээ энэ чинь одоо их бодитой юм байгаа юм аа. Энийг болбол одоо яг ингэж бууруулах юм байгаа юм. Хэрэглэгчид, ард түмний нуруун дээр болбол энэ үүрэгдэхгүй, тэр компаниудын олж байгаа хэт ашгаас нь бол бид авах гэж байгаа юм аа, зохицуулалт хийж өгөх гэж байгаа юм аа гэдгийг юмыг л одоо их тодорхой надад хэлээд өгөх юм бол би ч Oнцгой албан татварын хууль хэлэлцэж байгаатай холбоотой асуудал асууж байгаа гэж ойлгож байна. 

Д.Дэмбэрэл: За. За Баяр ерөнхий сайд хариулъя. 

С.Баяр: Энэ асуудлыг Хувьсгалт намын бүлэг дээр танилцуулахад дэлгэрэнгүй ярьсан байгаа юм. Чуулган дээр дахиад энэ асуудал болж байгаа учраас асуудал оруулсан Баярцогт сайдын хажуугаар орж би зарим тайлбар хийе. Онцгой албан татварын тухай нэмэлт өөрчлөлт оруулах тухай асуудлыг хэлэлцэж байна. Өнөөдөр манайд борлогдож байгаа бензиний үнэ дэлхийн зах зээлд нэг барреллийн үнэ 100-110 доллартай тэнцэж байх үеийнхтэй ерөнхийдөө дүйж байгаа. Нэг баррель нефтийн үнэ өнгөрсөн зун хамгийн дээд тал нь 140 хүрсэн. Одоо гурав дахин буурчихаад байхад бензиний үнэ манайд тэгэж буурахгүй байгаа. Энэ ашиг хаана очоод байна вэ? гэхээр бол нефть импортлогч компаниудад нэмэлт ашиг болж ороод байгаа. Тийм учраас энэ болбол онцгой албан татвараар дутагдаж байгаа төсвөө нөхөх шаардлагатай байгаа их хэмжээний мөнгө биш 15-20 тэрбумыг олж болох юм энэ нэг тал. 

Нөгөө нэг асуудал. Нефть импортлогч компаниуд энэ үнэ инфляцийг тодорхой түвшинд барих үүрэг хэний ч өмнө хүлээгээгүй. Энэ үүргийг хэн хүлээж байгаа гэхлээр бол төр, засаг хүлээж байгаа. Тийм учраас өнөөдөр энэ онцгой албан татварын тухай хуульд нэмэлт, өөрчлөлт оруулснаараа Засгийн газар ард түмний нуруун дээр бууж байгаа энэ үнэ өртгийг огцом дээш нь доош нь болгоод байхгүй ийм зохицуулалтын механизмыг гартаа хийж авъя гэсэн зөвшөөрлийг Их Хурлаасаа авах гэж байгаа юм. Тэр 100 доллар хүртэл гэдэг юм болбол 100 доллараар нэмчихнэ гэсэн үг биш. Энэ хязгаар дотроо зохицуулах бололцоог Улсын Их Хурлын чуулган завсарлаад явах энэ үед Засгийн газарт олгоочээ гэж байгаа юм. 

Гуравдахь асуудал энэ үнийг бууруулж болох уу, үгүй юу? гэж. Одоогийн байдлаар хэрэв доллар төгрөгтэй харьцах ханш 1400 орчим байх юм болбол онцгой албан татварыг авснаасаа гадна хэрэглэгчдийн гар дээр очиж байгаа бензиний үнийг тодорхой хэмжээгээр бууруулах бололцоо бий гэж нефть импортлогч компаниуд нэг талаасаа, нөгөө талаасаа Засгийн газар ярьж тохироод байгаа юм. Хэрэв ханш маань хэвээр байх юм бол, хэрэв ханш дээшээ нэмэгдээд явах юм болбол үнэ бууруулах асуудал хүндэрнэ гэж хаана хаанаа ойлгож байгаа. Тийм учраас одоо бензиний үнэ бага байна гэж бид баярлаж тодорхой арга хэмжээ авах гэж байгаа нь нэг хэрэг. 2 сард, 3 сард бензиний үнэ өөрчлөгдөж магадгүй байгаа. Нилээн өндөр магадлалтай байгаа. Өөрчлөгдөхдөө доошоо биш дээшээ явах магадлал байгаа юм. Хэрэв ийм зохицуулалт байхгүй бол гаднаас авсан бензиний үнэ хэдээр нэмэгдсэн байна яг тэр хэмжээгээрээ нефть импортлогч компаниуд зах зээл дээр борлуулахад ямар ч саад байхгүй. Ямар ч саад байхгүй. Тэгэхлээр оруулж ирсэн бензиний үнэ гаднаас, үнэ нь нэмэгдсэнтэй холбогдуулаад дотоодын зах зээл дээр борлуулах үнээ зоргоороо нэмээд байхгүйн тулд Засгийн газар энэ дунд нь зохицуулалтын механизм оруулъя гэсэн ийм л санал байгаа юм. Ихээхэн энгийн бөгөөд ойлгомжтой санал юм. Засгийн газар энэ дээр Улсын Их Хурлаас хуулийн дагуу зохицуулах механизмыг минь олгож өгөөчээ л гэж хэлж байгаа шүү дээ. Онцгой албан татварын  тухай хуульд нэмэлт, өөрчлөлт оруулахгүй байя гээд төсөөлөөд үзье л дээ. Одоо энэ хэлж байгаа гишүүд. Зөвшөөрөхгүй ээ гээд ситуацийг төсөөлөөд үздээ. Ерөөсөө л зэрлэг зах зээл байна л гэсэн үг шүү дээ. Зэрлэг зах зээл л байна гэсэн үг. Хэдээр оруулж ирнэ үү тэрүүгээрээ борлуулна. Манайд ямар хандлага харагддаг вэ? гэхээр бензиний үнэ тав, арван төгрөгөөр нэмэгдэхээр бараа бүтээгдэхүүний түүний дотор өргөн хэрэглээний бараа бүтээгдэхүүний үнэ зөвхөн дээшээгээ явдаг. Бензиний үнэ өнгөрсөн намар хоёр удаа доошоо буулгахад доошоо явсан үнэ ерөөсөө байхгүй. Тийм учраас энэ хавар гарч болзошгүй хүндрэл, энэ санхүү, банкны хямрал маань явж явж эдийн засгийн хүндрэл бэрхшээл рүү, цаашаагаа хямрал руу орж болзошгүй байна. Энэ хямрал хүндрэл нь ард түмний нуруун дээр хүндээр тусахгүй байхын тулд Засгийн газарт нэг ийм механизм олгоочээ гэж байгаа юм. Энэ зөвхөн нэг зүйл хүндрэл хямралаас ард түмнээ аврах. Өөр бусад арга хэмжээг цогцолбороор нь боловсруулаад 2 дугаар сарын 10-н гэхэд Засгийн газраас Улсын Их Хуралд өргөн мэдүүлье гэж байгаа юм аа. Энэ дотроо бензин, шатахуунаас гадна өөр бусад олон асуудлуудыг зохицуулах талаар санал, хувилбарыг боловсруулж, Улсын Их Хурлын гишүүдээр хэлэлцүүлж, тодорхой шийдвэрүүдийг гаргуулъя гэж байгаа юм аа. Энэ асуудал дээр нээх удаад байх шаардлага байхгүй юм шиг. Засгийн газраас энэ өгсөн Онцгой албан татварын тухай хуульд нэмэлт, өөрчлөлт оруулснаараа бензин, шатахууны үнийг тогтвортой барих илүү бололцоо олгоочээ л гэж байгаа юм. Эрхэм гишүүд ингэж ойлгоод асуудалд тэгэж хандвал их сайн байнаа. 

Д.Дэмбэрэл: За. Буд гишүүн яагаад нэрээ татчихсан юм шиг алга болоод байгаа юм бэ? За кнопоо оролдоод байна уу? Яана? За Буд гишүүн.

Р.Буд: Оролдоогүй, оролдоогүй. За баярлалаа. Тэгэхлээр би ойлгож байнаа. Онцгой албан татварын тухай асуудлыг тойрч ярих нь зүйтэй гэж зарим гишүүд зарчмын санал гаргалаа. Үүнтэй санал нэг байна. Ингээд нэг хэдэн асуулт байна.

Нэгдүгээрт нь, дэлхий дээр энэ эдийн засгийн хямрал болж байгаа үед онцгой ийм төрлийн татварыг нэмж байгаа улс байна уу? гэсэн нэгдүгээр ийм асуулт байна.

Хоёрдугаарт нь, зүгээр гишүүдтэй би бас зарим талаар санал нийлэхэд жаахан хэцүү байна. Энэ гадаадаас орж ирж байгаа шатахууны үнэ болбол Оросын Холбооны улсаас манайх шатахууныхаа 80, 90 гаруй хувийг авч байгаа ш дээ. Тийм учраас энэ болбол дэлхийн зах зээлийн үнэ биш л дээ. Зүгээр дэлхийн зах зээлийн үнээр бид орентаци авах ёстой. Тийм учраас энэ дээр бол бас арай өөрөөр хандах ёстой юм уу? Оросын дотоодын үнэ, тэгээд хилийн да.. наушикийн үнэ, тэгээд одоо тэр гарч байгаа НӨТ бусад татварууд ороод, тээврийн зардал ороод эцсийн үнэ л гарах ёстой. За түрүүн зарим гишүүд нарийн тооцчихсон дүн судалгаа яриад байна. Энэ судалгаа одоо борлуулж байгаа үнэ хоёрын зөрүүг харах юм бол нэг дөрвөөс таван зуугийн ашиг олоод л байгаа юм байна ш дээ. Энэ одоо шатахуун. Тэгэхлээр энэ ашиг бол их удаан хугацаанд үргэлжиллээ ш дээ. Тийм учраас энийг зохицуулах тал дээр Засгийн газар ч тэр, энэ төрлийн бизнес эрхэлж байгаа улсууд ч гэсэн Монголын ард түмний л үр хүүхдүүд, энэ ард түмнээс л олж байгаа мөнгө ш дээ. 

Тийм учраас энэ дээрээ бас одоо нилээн их аятайхан зөв байр суурьтай хандмаар байгаа юм аа. Одоо их удахгүй Монгол түмний уламжлалт сар шинийн баяр болох гэж байна. Тэгээд би үүнтэй холбогдуулаад нэг зүйл асуух гээд байна. Сая энэ татварын асуудлыг Засгийн газрын хурлаар ороод сонин хэвлэлээр гарсан л даа нэмэх нь гэж. Үүнтэй холбоотой юмнууд нь үнэ нэмэгдээд эхлэв үү? Эсвэл зүгээр зах зээлийнхээ зарчмаар үнэ нэмэгдэж байна уу? Өчигдөрөөс эхлээд тамхи, архины үнэ архин дээр 1000-аас доошгүй төгрөгөөр, тамхин дээр дөрвөөс таван зуун төгрөгөөр, тэгээд жижиглэнгийн үнүүд нэмэгдээд эхэллээ. Энэ одоо юунаас нөлөөлж байна вэ? Энийг Засгийн газар юу гэж үзэж байгаа вэ? гэсэн хоёрдох асуулт байна. 

За гуравдугаарт нь, бол Сангийн сайд маань доллараар л яриад байна л даа. Энэ чинь бид нар нэг болъё гэж яриагүй билүү? Монгол Улсын нутаг дэвсгэр дээр явж байгаа бүх арилжаа, үйл ажиллагаа одоо Монгол одоо валютаар хийгдэж байх ёстой. Өчигдөрхөн Эдийн засгийн байнгын хорооны хурал дээр Санхүүгийн зохицуулах хороонд хийсэн шалгалтын үр дүнг яриад бид нар цаашдаа ерөөсөө үндэснийхээ валютаар ярьж байя, бүх одоо харилцааг үндэсний валютаар явуулах нь зүйтэй гэсэн ийм чиглэлийг түрүүчээс нь өгөөд эхэлсэн. Гэтэл та өнөөдөр энд орж ирээд онцгой албан татварыг 100 доллараар нэмэгдүүлнэ гэж яриад байна. Энэ одоо хэр зөв бэ? Энэ ард түмний чинь сэтгэл зүйд буруу нөлөөлөл үзүүлээд байгаа юм биш байгаа гэсэн нэг зүйл байна.

За эцэст нь ер нь энэ үндэсний үйлдвэрлэл эрхлэгчид, ер нь бүх үйлдвэрлэл эрхлэгчдэд НӨТ-ийн татварын буцаан олголт хийгдэж байх ёстой ийм хуультай. Энэ ер нь хэр хийгдэж байгаа вэ? Сангийн яамнаас болон энэ чиглэлийн буцаан олголтыг хийх ёстой байгууллагууд энийг хийж байгаа юу? Хэрвээ НӨТ-ийн буцаан олголтыг цаг тухайд нь хийгээд байвал энэ бас одоо жижиглэнгийн үнэ зохих хэмжээгээр хөнгөлөлт үзүүлэх ёстой юм аа. Энэний тоо байг хэлж өгөөч, өнөөдөр одоо хэдий хэмжээний НӨТ-ийн буцаан олголт улсын хэмжээнд олгогдоод байна вэ? гэсэн ийм хэдэн асуулт байнаа.

Д.Дэмбэрэл: За Баярцогт сайд хариулъя.

С.Баярцогт: За дэлхийн улс орнуудад ийм төрлийн татвараа нэмэгдүүлж байгаа улс орон байна уу гэдэг дээр болбол бид нарт хараахан судалгаа алга. Гэхдээ энэ хямралын үед юм уу? эдийн засаг хүндэрсэн үед тодорхой татваруудыг хөдөлгөдөг юм байна. Үл хөдлөх хөрөнгийн татвар, аа бидний нөгөө ярьж сурснаар болбол тансаг хэрэгцээний татваруудыг болбол нэмэгдүүлдэг юм байна. Өөрөөр хэлбэл аа тухайн одоо эдийн засгийн хүндрэлийг даван туулах чадвартай, орлого ихтэй хэсгээсээ татвараа болбол илүү нэмэгдүүлж татдаг ийм зохицуулалтууд улс орнуудад байдаг юм байна гэдгийг хэлмээр байна. 

Дараагийн зүйлийн хувьд бол нэмэгдсэн өртгийн албан татварын буцаан олголтыг болбол 2008 оны төсөвт төлөвлөсөн хэмжээнд нь болбол бүрэн дүүрэн олгосон байгаа. Аа тодорхой хэмжээний нэмэгдсэн өртгийн албан татварууд төсөвт төлөвлөснөөс илүүгээр олгогдохоор байгаа. Тийм учраас бид нар төсвийн тодотгол дээрээ энийг оруулж ирээд нэмэгдүүлж буцааж олгоноо гэсэн ийм зохицуулалтуудыг хийхээр болж байгаа гэдгийг хэлмээр байна. За ер нь болбол дэлхийн зах зээлийн үнээр болбол бид нар ерөнхийдөө баримжаагаа авах ёстой. Гэхдээ Орос болбол энэ өөрийнхөө стратегийн бүтээгдэхүүн гэж үздэг нефть, газ дээр бол тусгайлсан бодлого явуулж байгаа гэдгийг манайхан бол бүгдээрээ мэдэж байгаа байхаа гэж ингэж бодож байна. Баярлалаа.      

Д.Дэмбэрэл: Тэр доллараа хариулчих уу? 

С.Баярцогт: Аан доллартай холбоотой асуудал болбол маш чухал асуудал байгаа. Яагаад өнөөдөр ингэж оруулж ирсэн бэ? гэхээр одоо хуучин яг үндсэн хууль нь өөрөө доллараар байгаа. Онцгой албан татвар бүгдээрээ. Нефть дээр, бензин дээр, спирт, архи, тамхи, аан гаднаас орж ирж байгаа авто машины онцгой бол бүгдээрээ доллараар байгаа. Тэгэхлээр бид бол ярьж байгаа. Ер нь бол валютын нөөцтэй ч холбоотой, аан гаргасан тодорхой хуулиудтай ч холбоотой. Доллараар хураамж, татвар хэлбэрээр авч байгаа бүх одоо хуулиудын судалгааг нь манай яаман дээр хийж байгаа. Тэгээд бид болбол нэгтгэж оруулж ирээд бүгдийг нь төгрөгөөр хийдэг энэ систем рүү шилжүүлье гэсэн ийм ажлууд бол хийгдэж байгаа. Тэгэхээр Засгийн газрын түвшинд тогтоолоор шийдэх асуудлуудыг нь дор нь дор нь шийдвэрлээд явна. Аан хуулиар оруулж ирэхийг нь багцлаад ийм ийм хуулин дээр болбол ерөнхийдөө ийм асуудал байгаа юм байна. Тэгэхдээ энэ өөрөө эргээд төлөвлөлтөнд бас нөлөөлнө. Яагаад гэвэл ханш тогтворгүй болоод хөдлөөд эхлэх юм бол энэнээс орж ирэх төсвийн орлого болбол ханштайгаа уялдаад бас тогтворгүй нөлөөлөөд байх ийм байдалтай байгаа. Онцгой татваруудын асуудал бол голдуу импортон дээр байгаа учраас уламжлалаараа дандаа доллараараа тавигдчихсан ийм зохицуулалттай юм байна лээ гэдгийг хэлмээр байна. 

Аан үнэ нэмэгдсэн асуудлууд дээр бол бид нар тодорхой хэмжээний бол судалгаанууд бол хийгдээгүй байгаа. Гэхдээ одоо энэ нэмэгдсэний дараахь гаргасан тайлбаруудыг нь сонсохоор валютын ханшны хөдөлгөөнтэй холбоотой гэж тайлбарлаад байгаа.

Д.Дэмбэрэл: За. За Одбаяр гишүүн асуултаа тавъя. 

Д.Одбаяр: За баярлалаа. Тэгэхээр нэг хоёр гуравхан асуулт байгаа юм аа. Ер нь зүгээр бид нар өнгөрсөн жил татварын шинэтгэл хийлээ гээд нилээн их ажил болж байгаад одоо өнгөрсөн хугацаанд хийсэн тэгээд энэ татварын хувь хэмжээнд хуулинд өөрчлөлт оруулах тухай одоо гуравдах удаагаа хэлэлцэж байна уу даа энэ чинь. Урьд нь тамхи гээд л ярьсан, авто машин гээд л ярьсан. Энэ маань одоо ер нь ингээд хуулийнхаа тэр тогтвортой байх тэр зарчимтай хэр нийцэж байгаа юм болоо гэж? Яагаад би энийг асууж байна гэхээр төсөл санаачлагчдын зүгээс 1дүгээр сард Оросын Холбооны Улсаас оруулж ирэх бензин одоо шатах тослох бүтээгдэхүүний, газрын тосны бүтээгдэхүүний үнийн захиалгатай холбогдуулж энийг оруулж ирж байгаа юм аа гэсэн ийм зүйл яригдаад байгаа юм л даа. Өөрөөр хэлбэл ганцхан сарын захиалгын үнтэй холбогдуулаад хуулийн өөрчлөлт ярьж байгаа юм. Сая бас өгч байгаа хариултаар болохоор 3, 4 дүгээр сард ер нь цаашдаа байдал бас тодорхой биш байгаа юм байна. Иймэрхүү маягаар цаашдаа энэ хуулийг чинь одоо хэд хэдэн удаа өөрчлөх юм болж байнаа? Гэтэл эдийн засгийн одоо хувьд хүндрэлтэй үед татварын хуулинд өөрчлөлт оруулдаг одоо аргуудын талаар бол сая асуух гэж байсан асуултын хариултыг Баярцогт сайд хэлж байна л даа. Энэ одоо хэр зөв бэ? хуулиа тогтвортой байлгана гэдэг талаасаа. 

Хоёрдугаарт, 16.1-ээр энэ асуудал орж ирж байна. Эдийн засгийн аюулгүй байдалтай холбоотой гэж. Бензин одоо үнэ, шатах тослох материалын үнэ нилээн сайн буухаар, ард түмний нуруун дээр богино хугацаанд ч гэсэн бас нилээн бага ачаалал өгөхөөр байгаа энэ дүр зураг энийг хэрэгжүүлчихээр яахаараа эдийн засагт, улс орны эдийн засагт аюулгүй одоо аюултай байдал үүсэх гээд байнаа? Өөрөөр хэлэх юм бол би одоо ингэж ойлгоод байгаа юм л даа. 300 төгрөг гэж бодоход 200-г нь онцгой татвараар аваад 100 нь яахав үнэ нь буурах юм аа гэж. Тэгэж ойлгогдоод байгаа юм. Тийм асуулт гараад байна ш дээ. Татвар нэмж байхад яагаад үнэ буурах юм бэ? гэдэг дээр хариулт нь бол ойлгомжтой харагдаад байгаа юм. Нэг хэсэг нь татвараа авчихна. Нөгөө хэсэг нь үнэ нь буурлаа гэж. Гэхдээ эцсийн одоо ачааны хүндийг бол ард түмэн үүрэх учраас ард түмэнд илүү таатай нөхцөл үүсэх гээд байгаа энэ нөхцөл нь яахаараа улс орны эдийн засагт аюултай байдал бий болчих гээд байнаа? гэж.

За гуравдугаарт болохоор энэ одоо дээд хязгаарыг тэд хүртэл гэж байна, интервалтай юм байгаад байгаа юм аа. Энэ одоо Засгийн газрын зүгээс зах зээлийн энэ зохицуулалт хийхэд хүндрэл учруулахгүй юм уу? Өөрөөр хэлэх юм бол засаг төрийн үйл ажиллагаа нөгөө ил тод явах ёстой, сайн засаглал байх ёстой гэдэг талаасаа. Үйл ажиллагаа хичнээн ил тод байх тусам ард түмнээс дэмжлэг авах ёстой. Аан гэтэл жаахан тийм нуугдмал байдал бий болгох ийм юм харагдах гээд байгаа юм биш үү? гэж би сэтгэл зовниж асууж байгаа юм. Ийм гурван асуулт байна. За баярлалаа. 

С.Баярцогт: За Одбаяр гишүүний асуултанд хариулъя. 

Д.Дэмбэрэл: Баярцогт сайд.

С.Баярцогт: За нэгдүгээр асуултын хувьд болбол хандлагын хувьд бол ийм байгаа юм аа. Мэдээж хэрэг үнэ буурч байгаа нөхцөлд болбол одооны байгаа татварын хувь хэмжээгээр явахад болбол жижиглэнгийн борлуулалт бол эрс буурах хандлагатай байгаа юм. Тэгэхдээ Монгол Улс бол өөрөө нефть бүтээгдэхүүн үйлдвэрлэдэггүй, өссөн нөхцөлд мөн дагаад тэр татвараараа дээшээ явахад бол эрс өснөө. Энэ нь манай макро эдийн засаг дээр ямар буруу дохио өгөөд байна гэхээр үнэ өсч байгаа үед за нефть бүтээгдэхүүний үнэ өслөө гэхэд бол бусад бараа бүтээгдэхүүний үнэ бол дагаж өсөөд байгаа юм. Буурч байгаа нөхцөлд нефть бүтээгдэхүүний үнэ буурахад бусад бараа бүтээгдэхүүний үнэ бол өсөлтөөсөө дахиж буурахгүй байгаа байхгүй юу. Энэ чинь өөрөө нийт макро эдийн засгийн тогтвортой байдалдаа бол шууд нөлөөлж байгаа юм. 

Хоёрдугаарт, төсвийн төлөвлөлтөнд бас нөлөөлж байгаа юм. Өндөр болсон нөхцөлд бол Засгийн газар нольлочихож байгаа юм татвараа. Тэгээд бага болсон нөхцөлд одоо байгаа шкалынхаа хамгийн дээд талаар буюу нефть бүтээгдэхүүн юу дизель дээр 48-аар тавиад авахаар төсвийн орлого бол маш их хэмжээгээр дутагдах ийм хандлагатай байгаа юм. Тэгэхээр макро эдийн засагт бол юу нь чухал байна вэ? гэхээр үнэ тогтвортой, тэгээд буурах хандлагатай байвал хамгийн сайн үзүүлэлт байгаа юм. Яагаад вэ? гэвэл 100 хувь импортлож байгаа улсын хувьд. Бизнес эрхэлж байгаа иргэн ч, аж ахуйн байгууллага ч, төр ч урт хугацаандаа төлөвлөлт хийх, найдвартай байдал нь хангагдах өөрөөр хэлбэл Монгол Улсад хэдийгээр импортлогддог ч гэсэн нефть бүтээгдэхүүн бол бүтэн жилийн турш тогтвортой үнэтэй байнаа. Энийг Засгийн газар онцгой болон НӨТ-ийн татвараараа зохицуулаад байх юм аа гэх юм бол энэ нь өөрөө эдийн засгийн хувьд та таны хэлээд байсан тэр аюулгүй байдал, тогтвортой байдлыг бүрэн хангах бололцоо нь бол бүрдэж байгаа. Тэгэхээр би нэг, хоёрдугаар асуултын хувьд бол хоёуланг нь ингээд хариулчихаж байгаа байхаа гэж ингэж бодоод байна. 

Д.Дэмбэрэл: За. За за Тэрбишдагва гишүүн асуултаа тавъя. 

Д.Тэрбишдагва: Энэ татварын онцгой одоо татварын талаар орж ирж байгаа энэ одоо асуудал болбол бас их өвөрмөц асуудал юм л байна л даа. Өнөөдөр татварыг нэмээд 15-20 тэрбум төгрөг улсын төсөвт оруулчихна тиймээ. Гэтэл нөгөө талаас ард түмний нуруун дээр үүрч байгаа одоо бензиний шатахууны үнийг бууруулна гэж байгаа бол энэ өвөрмөц шийдвэр. Үнэхээр энийг бол аль аль талаас нь бодоод үзэж байхад бол энэ бас дэмжиж болмоор юм шиг. Гэхдээ энэ дээр хэд хэдэн их асуудлууд байгаад байгаа юм аа.

Өнөөдөр дотооддоо үйлдвэрлэж байгаа бензиний 50 хувь гэж байгаа. Өнөөдөр 50 доллар гэж байгаа, дотоодод ерөөсөө бензин үйлдвэрлээгүй ш дээ. Тэгээд үйлдвэрлээгүй юман дээр өнөөдөр татвар тогтооно гэдэг бол хууль зөрчиж байгаа байхгүй юу Баярсайхан сайд Баярцогт сайд. Энэ бол хууль зөрчиж байгаа асуудал. Аан гэтэл нөгөө талаасаа 100 доллар гэж ярьж байгаа. Гэтэл 100 доллар өнөөдөр бол гаднаас орж ирж байгаа бүтээгдэхүүн гаалиас авсан мэдээгээр бол А80 509 төгрөгөөр, за дизель 730 төгрөгөөр орж ирээд 100 доллар нэмээд ингээд бодож байхад борлуулж байгаа үнэ бол нэг 650 орчимоос 800 орчим төгрөгөөр борлуулж байхад нефть импортлогч компаниуд 50-66 хувийн ашигтай байнаа. Тийм учраас энэ 100 доллар гэдгийгээ 150 юм уу 200 юмуу гэдэг нэгэнтэй л Засгийн газар эрх авах гэж байгаа юм бол авсан шиг аваад, нэмсэн үедээ нэмсэн шиг нэмээд, хассан үедээ хассан шиг ингэж хасах ийм интерваль гаргахгүй юм бол 100 доллар гэж байх юм бол ард түмэн дээр яахав 100-200 төгрөг буурна гэдэг бол тийм их мөнгө биш ш дээ. Гэтэл 66 хувийн ашигтай байнаа цаад импортлогч компаниуд чинь. Энийг нь бууруулъя 10 хувийн ашигтай болгоё, 20 хувийн ашигтай болгоё гэсэн энэ одоо интервалийг бид Их Хурал одоо хэлэлцэх, хэлэлцэхгүй асуудал ярьж байна л даа. Хэлэлцэхийг би дэмжиж байгаа, ганцхан энийг ингэж өөрчилж болохгүй юм уу? гэсэн нэг асуудал. 

За энэ дээр бас нэг ноцтой юм яриад байгаа юм аа. 4 дүгээр сараас эхлэн хойд, урьд хоёр хөршид газар тариалан, уул уурхайн ажил эрчимжинээ, Монголд эрчимжинээ. Энэнээс бол 4 дүгээр сараас үнэ нэмэгдэх магадлал өндөр байна гэж яриад байгаа юм. Энэ зүгээр Оросод, Оросын талаар яриад байна уу? эсвэл дэлхийн зах зээл дээр ерөөсөө энэ 4 дүгээр сараас авахуулаад нефтийн үнэ өсөх гээд байгаа юм уу? Дэлхийн зах зээл дээр өсөх гэж байгаа бол энийг ингэж ард түмэнд хамаагүй хэлж болохгүй ээ. Зүгээр хэрвээ дэлхийн зах зээл дээр 4 дүгээр сараас нефтийн үнэ өснө гэж байгаа бол энийг бол бас бид бодох ёстой асуудал. Зөвхөн урьд хоёр хөршийн газар тариалан, одоо уул уурхайн чиглэлээс болоод нийт дэлхийн зах зээлийн үнэнд нөлөөлөх гээд байгаа юм уу? Аа эсвэл ерөөсөө зүгээр ийм байж магадгүй гэж хэлж байгаа бол дэлхийн зах зээлийн одоо нефтийн үнэ хэвээрээ байсан байгаа тохиолдолд урьд хоёр хөршийн үнэ нээх айхтар нэмэгдэхгүй байхаа. Тийм учраас энийг үнэхээрийн судалгаагаа их тодорхой гаргаж ирсэн юм уу гэж ингэж анхаармаар байна. 

За энэ 15-20 тэрбум төгрөгийг чинь одоо ингээд онцгой татвараас чинь цуглууллаа ш дээ. Энийг үнэхээрийн одоо онцгой татвараас цуглуулж байгаа энийг чинь яг тодорхой юманд одоо зориулах юм уу? Яг 20 тэрбум төгрөгийг одоо ядуурлыг бууруулна, ажлын байр бэлдэнэ гэдэг юм уу? ерөөсөө улсын төсөвтөө цацаж өгчихөөд ийш тийш нь хамаагүй цацдаг юугаараа одоо ингэж хийх юм уу гэж. 

Би нэг минутаа үргэлжлүүлээд авчихъя. Би нэмэлт яахгүй. Би тэгээд энэ дотоодын нефть үйлдвэрлэх гэж байгаа ганц, хоёр компаниуд байгаа юм байна. Би сая ажлын хэсгээс очиж асуулаа. Одоо дөнгөж туршилтын байдалтай нефть үйлдвэрлэж байгаа нь гэж байгаа нь тодорхой биш болж байгаа ийм нөхцөлд энийгээ анхаарч үзээч. Өөрөөр хэлэх юм бол одоо Оросоос миний. 

Д.Дэмбэрэл: За Тэрбишдагва за.

Д.Тэрбишдагва: Оросоос тухайлах юм бол нефтэн бүтээгдэхүүний экспортын татвар нь хямдхан байдаг. Түүхий эдийх нь татвар өндөр байдаг. Ийм учраас өндөр татвартай арайхийж нэг юм оруулж орж ирээд үйлдвэрлэл эрхлэх гэж байгаа газруудыгаа одооноос 50 доллар гэж айлгаад тэгээд хуулинд заагдаагүй ийм заавар оруулахыгаа эргэж харж үзээчээ. Ингэж харж үзэж болох уу? гэсэн зүйлийг би хэлмээр байгаа юм л даа. Яагаад гэвэл бид өнөөдөр дотооддоо ажлын байр нэмэгдүүлмээр байна, Казакстанаас ч гэлүү, Квуейтээс ч гэлүү энд тэндээс овоо нэг жаахан нефть оруулж ирэх тийм юмнууд яригдаад байгаа. Тэгээд энд нэг үйлдвэрлэл дөнгөж эхлэх гэж яригдаж байхад нь татвараар айлгах одоо тийм хэрэг байгаа юм уу? гэсэн ийм хэдэн зүйлүүдийг их тодорхой хариулж өгөөч Баярцогт сайдаа.

Д.Дэмбэрэл: За Баярцогт.

С.Баярцогт: За Тэрбишдагва гишүүний асуултанд хариулъя. Нэгдүгээр асуулт буюу хамгийн сүүлийн асуулт хоёр нь бол дотоодын нефтийн бүтээгдэхүүн дээр тавьж байгаа татварын тухай асууж байна. Энэ шинэ татвар биш. Одоо Онцгой татварын хуулийн 6.1 дээр нь 8 дугаар мөрөн дотор бол угаасаа дотоодод үйлдвэрлэсэн нефть бүтээгдэхүүний татвар гээд 11 доллар, аан 12 доллар, 15 доллар гээд тавьчихсан байгаа. Одоо байдаг. Тэрэн дээр бид нар бол зөвхөн дээд хязгаарыг нь нэмэгдүүлэх юм тавьж байгаа. Тэгээд Засгийн газарт олгогдсон эрхээрээ бол нолиос тавьсан хэмжээндээ байхгүй юу. Тэгэхээр Засгийн газар бодлогын хувьд дотооддоо үйлдвэрлэж байгаа нефть бүтээгдэхүүнийг дэмжлэг үзүүлье гэж үзэх юм бол 0 хүртэл тавьж болно гэсэн ийм таны саналтай бол 100 хувь нэг байгаа. Зохицуулалт хийх бололцоо бол бүрэн байгаа гэдгийг хэлмээр байна. 

За нефть бүтээгдэхүүний үнэ бол 4 сараас эхлээд нэмэгдэх хандлага нь юун дээр байгаа вэ? гэхээр бол дэлхий нийтийн прогноз, үнийн прогнозон дээр байгаа. Аан энэ бол маш олон судалгаануудын материалуудаар бол илэрхий байгаа. Тэгэхээр бид нар одоо юу гэдгийн ямар нэгэн байдлаар ард иргэддээ ингэж нөгөө нэг үнэ нэмэгдэнэ шүү гэдэг дохио өгөх маягаар биш, төлөвлөлтөн дээрээ бид нар анзаарч байгаа юм.  Бага байх үед нь орлого нэмэгдээд, өндөр байх үед нь бол орлого буурнаа гэдэг үүднээс. Тэгэхээр хэрвээ бид нар харьцангуй тогтвортой үнэтэй 50-60 долларт одоо нефтийн үнэ явах юм бол нийт дүнгээрээ орж ирэх орлого бол нэг 15-20 тэрбум төгрөг байх юм аа гэж үзэж байгаа. Тэгээд 2009 оны төсөв маань 395 тэрбум төгрөгний алдагдалтай төсөв байгаа ш дээ. Зургаа дотоодын нийт бүтээгдэхүүний 6.1 хувьтай. Тэгэхээр бол нэмэгдэл орлого орж ирнэ гэдэг бол төсөвт үнэхээр сайн ийм зүйл л байгаа гэдгийг хэлмээр байна. Баярлалаа. 

Аан тийн тэр судалгааг нь бол бид нар тооцсон юм. Юу гэхлээр тийн тийн болно. Энэ аргачлалын хувьд бол тооцоод хамгийн өндөр өссөн 140 хүрсэн, хамгийн бага нь одоо 39 хүрсэн байхгүй юу. Тэгэхээр энэ аргачлал дээрээ онцгойгоо оруулж байгаа юм. Тэгэхээр онцгой, гааль, бусад татваруудаа авсны дараа нийт объёмоос нь дахиад нэмэгдсэн өртгийн албан татвар авч байгаа юм. Тэгэхээр энэ хувь хэмжээнүүдийн хувьд бол бүх тооцоог нь хийгээд үзэхэд бол Засгийн газар дээр онцгой дээр ч хөдлөх эрх байгаа. Нэмэгдсэн өртгийн албан татвар дээр ч хөдлөх эрхийг бол 5 сард гаргасан хуулиар бол өгсөн байхгүй юу. Тэгэхээр энэ зохицуулалтын хэмжээнд бол бүрэн одоо таны яриад байгаа зүйл бүрэн зохицуулагдах бололцоотой гэж үзэж байгаа. 

Д.Дэмбэрэл: За За Шинэбаяр гишүүн асуултаа тавъя.

Ц.Шинэбаяр: За баярлалаа. Тэгэхээр онцгой албан татварын дээд хязгаарт өөрчлөлт оруулах замаар шатахууны үнийг урт хугацаанд тогтвортой байлгах ийм боломж бүрдэнэ гэсэн ийм тайлбарыг хийж байна л даа. Тэгэхээр энэ варианттай холбоотойгоор өөр одоо ямар нэгэн вариантыг судалж үзсэн юм байна уу? Одоо бол зөвхөн энэ вариант л хамгийн шилдэг вариант гэдэг ийм маягаар ярьж байна ш дээ. Өнгөрсөн жил бас энэ шатахууны тухай асуудал ярьж байхад Роснефтийн 100 шатахуун түгээх станцыг оруулж ирэх тухай ярьж байгаа тэгээд энийг одоо маш олон эсэргүүцэлтэй тулгараад орхисон. Гэтэл энийг оруулж ирээгүйгээсээ болоод манайд одоо их сөрөг үр дагавар гарна гээд байсан. Одоо манай дотоодын компаниуд болохоор ерөөсөө энэ зах зээлийн механизмаараа ажиллахгүй гадаадын юм уу, аль нэгэн өрсөлдөгч байхгүй байгаа учраас энэ үнэ өндөр байгаад байна ш дээ. Тийм учраас энэ талаар одоо харьцуулж судалсан тийм тооцоо судалгаа одоо ярьсан юм байна уу? нэгдүгээрт.

Хоёрдугаарт, энэ манай энэ дотоодын нефть импортлогч компаниуд чинь бүгдээрээ адилхан өөр өөрийн одоо менежменттэй, өөр өөрийн одоо тус тусдаа зардалтай байгаа ш дээ. Гэтэл бүгдээрээ борлуулдаг үнэ нь яг нэг адил байгаад байдаг. Тэгэхээр энэ дээр одоо бас нарийн судалж тооцсон тийм юм байна уу? Яагаад энэ компаниуд бүгдээрээ адилхан үнэтэй байдаг юм бэ? Энэ чинь компани болгон өөрийн менежментийнхээ дагуу зардал нь өөр байх ёстой ш дээ. Тэгэхээр энийг судалж үзсэн юм байна уу? хоёрдугаар асуудал.

Гуравдугаар асуудал нь өнгөрсөн зун бол дизель түлшний үнэ дэлхийд байхгүй хамгийн өндөр үнээр одоо зунжингаа манай Монголчууд энэ дизель түлшийг хэрэглэлээ ш дээ. Гэтэл дизель түлшний үнэ хилийн үнэ нь орж ирж байгаа хилийн үнэ нь өвлийн дизель түлшний үнэ, зуны дизель түлшний үнэ гэж хоёр өөр байдаг ш дээ. Тэгээд зуны дизель түлшийг оруулж ирж байгаа үед өвлийн түлшийг оруулж ирж байгаагаас өндөр үнээр борлуулсан энэ ашиг бол нефтийн компаниудад үлдчихсэн байгаа ш дээ. Тийм учраас цаашдаа зуны одоо цагт оруулж ирж байгаа зуны түлшний үнийг бол энэ онцгой татвартай хамаарахгүйгээр буулгах асуудлыг хэр тооцож үзсэн бэ? гэсэн ийм гурван асуулт байна.

Д.Дэмбэрэл: За Баярцогт сайд хариулах уу?

С.Баярцогт: За Шинэбаяр гишүүний асуултанд хариулъя. Яг энэ онцгой татварын хувь хэмжээний дээд талын шатлалыг нэмэгдүүлэх асуудлыг ярьж байхад бол өмнө тэр яригдаж байсан өмнөх Засгийн Газрын үед тавигдаж байсан Оросын Холбооны Улсын тодорхой компанид одоо энэ колонкуудыг эрх нээх тухай, эрх олгох тухай асуудал бол ямар нэгэн байдлаар альтернатив маягаар бол ерөөсөө яригдаагүй ээ. Өмнө нь бол энэ Улсын Их Хурал дээр орж ирж яригдаад дэмжлэг аваагүй учраас энэ асуудлыг бол дахиж хөндөж яриагүй ээ гэдгийг хэлмээр байна. 

Дизелийн түлшний хувьд бол өвөл, зуных гэж байгаа. Зуны дизель бол харьцангуй хямд байх бололцоотой гэж үздэг боловч яг зуны дизель нь бол дэлхийн зах зээл дээр нефть бүтээгдэхүүний үнэ бол бүр оргил үедээ хүрчихсэн байх энэ үед бол орж ирж байсан. Одоо нийт дүнгээрээ бол бараг үндсэндээ 3 дахин хямдарчихсан байгаа учраас өвлийн дизель бол хямд харагдаад байгаа юм, хямд байгаа юм. Тэгээд энэ зохицуулалтуудыг бид нар бол хэрэглээ талаасаа бас төлөвлөлтөн дээрээ анхаарах ёстой. Яагаад вэ гэвэл Монгол Улсын хувьд бол хавар, зуны улиралд ихэнх уул уурхай, газар тариалангийн ажил бол хийгддэг. Голдуу их хэмжээний дизелийн түлш хэрэглэдэг том оврын одоо машин техник хэрэглэдэг. Ийм зохицуулалтын хувьд бол бид нар төлөвлөлтөн дээр ч бас анхаарах ёстой гэдэг дээр бол санал нэг байна. Тэгээд түрүүн Одбаяр гишүүн бас хэлж байсан. Энэ асуудлыг би бас дахиад хариуцлагатай хэлж байна. Орж ирж байгаа нефтийн үнэ, тавьж байгаа татвар, орж ирж байгаа объём, жижиглэнгийн үнийг бол Засгийн газар хөдөлгөөн орсон тохиолдол болгонд нь хэрвээ сард нь хөдөлгөөн оруулах юм бол сард нь, улиралд хөдөлгөөн орох юм бол улирал болгонд нь эд одоо зарлаж байнаа. Дээрээс нь энэ компаниудын үнэ яагаад ингээд ижил байдаг юм бэ гээд? Тэгэхээр та бүхэн онцгой татварыг мэдэж байгаа байх. Онцгой татварын төрөл талаасаа бол гурван төрөл байгаа. 90 хүртэл октантай, 90-ээс дээш октантай, тэгээд дизелийн түлш гээд гурван төрөл. Аан оруулж ирж байгаа боомтоороо бас өөр өөр байгаа. Өөрөөр хэлбэл одоо Цагаан-Нуур, Ярант, Боршоо, Арцсуурь, Тэс, Бургастай, Гашуун Сухайт дээр бол 11 доллараар жишээ нь орж ирж байхад Сүхбаатар, Зам-Үүд, Эрээнцав, Алтанбулагаар орж ирж байгаа 38 доллар. Онцгой татварын хэмжээ нь ийм ялгаатай байгаа байхгүй юу? Өөрөөр хэлбэл орж ирэх объём, хэрэглээ, төвөөсөө алслагдсан байдлаас нь шалтгаалаад бид нар онцгой татварыг бол өөр өөр тавьж байгаа. 11, 17, 38, 12, 21, 43, 15, 19, 48 гээд. Тэгэхээр ийм зөрүүнүүд бол орон нутагт одоо татварын бодлогоор татаас өгч байгаатай бол адилхан. Яагаад гэвэл тээврийн зардлын үнэ шингэдэг. Яагаад одоо голдуу ижил байдаг вэ гэхээр манайх нэг улсаас авдаг, нэг компаниас авдаг, авч байгаа газрынх нь зай хэмжээ, үйлдвэрээс нь авч байгаа хэмжээ, борлуулж байгаа гол борлуулалт маань бол Улаанбаатар хотыг тойрсон ойр орчмын борлуулалт байдаг учраас ерөнхийдөө үнэ бол ижил байгаад байдаг юм байнаа гэдгийг хэлмээр байна. Баярлалаа. 

Д.Дэмбэрэл: За за Шинэбаяр гишүүн тодруулчихъя.

Ц.Шинэбаяр: Тэгэхээр гол нь ингэж асуусан л даа. Тэр компаниудын зардал харилцан адилгүй байгаад тэгээд энэ үнэ хямд нийлүүлж байгаа компанийг яаж одоо илүү урамшуулах механизмыг тооцож үзсэн бэ? гэсэн ийм санаагаар яриад байгаа юм л даа. Тэгэхээр одоо бол ерөөсөө л бүгд л адилхан л ямар ч өөр зардалтай байсан борлуулж байгаа үнэ нь адил байгаад байгаа. Энийг яаж тооцож үзсэн бэ? гэж л асуугаад байгаа юм л даа. 

Д.Дэмбэрэл: За.

С.Баярцогт: За энэ яг засаг талаас зохицуулалт хийхэд бол яг энэ дээр бол урамшуулалын аргаар зохицуулалт хийхэд бол хүндрэлтэй. За ер нь бол нийт импортлож байгаа компаниуд бол яг том хэмжээндээ Засгийн газар хоорондын гэрээ хэлэлцээрийн хувьд л хийсэн үндсэн гэрээн дээр суурьлаж байгаа. Ашиг бол юун дээрээ гардаг юм бэ? гэхээр ерөнхийдөө объём дээрээ гардаг юм байнаа гэж л ойлгогдож байгаа. Аль их хэмжээгээр объёмоор орж ирнэ тэгэхэд тэр шингэж байгаа зардлын хэмжээ багасаад компани дээр гардаг ашиг нь бол нэмэгддэг юм байнаа. Өөрөөр хэлбэл компаниуд ижил үнээр зараад байгаа юм шиг мөртлөө аль компани их хэмжээгээр орж ирнэ тэр компани дээр их ашиг гарч байнаа гэж харагдаад байгаа. Тэгэхээр онцгой татвар бол өөрөө абсолют дүнгээр объёмон дээр тавигдана. Нэмэгдсэн өртгийн албан татвар бол гааль, бусад татваруудаа шингээгээд нэмж авах учраас объёмон дээр тавигдаж байгаа учраас илүү шудрага байгаад байнаа гэдэг нь харагдаад байгаа юм л даа. Тэрнээс дэмжлэг үзүүлэх талаасаа бол ер нь татварынхаа бодлогоор бол яг ижил компаниудын объём том, жижгээс хамаарахгүйгээр ижил байгаа гэдгийг хэлмээр байна. Баярлалаа. 

Д.Дэмбэрэл: За. За Бямбацогт гишүүн асуултаа тавъя. 

С.Бямбацогт: За баярлалаа. За нэг таван асуулт байнаа. 

Энэ нэгдүгээрт нь энэ 0-148 доллар хүртэл үндсэндээ татварыг энэ шатлал дотор тогтоож байхаар Засгийн газарт Улсын Их Хурал эрх шилжүүлж байна л даа. Аан ийм байдлаар ер нь цаашдаа бас бид нар Их Хурал маань тээ хууль тогтоох, тотгоол батлах эрхээ бас Засгийн газарт ингээд шилжүүлээд байх уу? Одоо бид нар алт, зэсэн дээр 68 хувийн татвар тогтоож байсан. Үүнийгээ бас 68 хувийн татвар тогтооноо биш 0-68 хувь дотор Засгийн газар тээ тухайн нөхцөл байдлаас хамаарч тухайн аж ахуйн нэгжтэй ялгавартай тогтоож болно гэдэг эрхийг шилжүүлэх үү ийм байдлаар? нэгдүгээрт нь.

Хоёрдугаарт нь, энэ танилцуулга дотор ингэсэн байна л даа. 1400-аас доллар ам долларын ханш 1400-1500 доллар юу төгрөг болсон нь шатахууны үнийг 200 төгрөгөөр буурахад буурах боломжийг хаачихлаа гэж бичсэн байна л даа. Нэг л өдөр долларын ханш чинь 1400-1500 хүрээд маргааш нь буурсан ш дээ. Долларын ханшыг хэн өсгөчихөв, юу болчихов? гэж бид нар нилээн эзнийг нь хайсан буруутныг. Энэ шатахуун импортлогч компаниуд юм биш үү? Яагаад гэвэл шатахууныхаа үнийг буулгахгүйн тулд долларын ханшыг 1400, 1500 болсон. Тийм учраас бид нар 200 төгрөгөөр шатахуунаа буулгах боломжийг хаалаа гэж хэлээд байгаа юм биш үү? хоёрдугаарт нь.

Гуравдугаарт нь, энэ манай энэ шатахуун импортлогч компаниуд чинь олигополь болчихсон юм биш үү? Олигополь. Монополь гэх юм бол дангаараа зах зээлд ноёрхохыг хэлж байгаа. Олигополь гэх юм бол хэсэг бүлгээрээ үгсэн хуйвалдаж ноёрхохыг хэлж байгаа. Өнөөдөр 6-7 компани энэ зах зээл дээр үнэ тогтоож байна. Үнэ зах зээл дээр чөлөөт өрсөлдөөнөөр эрэлт, нийлүүлэлтээр тогтох ёстой. Ингэж чадахгүй байна ш дээ. Энд 2007 оны 6 сард дэлхий дээр юу дундаж одоо нэг баррель нефтийн үнэ 65 доллар байсан. Аан Оросын Холбооны Улсын хилийн үнэ 726 доллар байсан. Монгол Улсад жижиглэнгийн үнэ 905 доллар байсан байгаа юм. Дунджаар үндсэндээ хилийн үнэ, жижиглэнгийн үнийг харьцуулах юм бол 25 хувийн зөрүүтэй байсан.  2008 оны 8 сард дэлхийн дундаж нефтийн үнэ нэг баррель нь 114 доллар хүрч байсан. Аан 92 бензин дээр ярьж байна ш дээ би. Аан хилийн үнэ 1341 доллар, аан жижиглэнгийн үнэ 1685 доллар. Аан бас яг 25 хувийн зөрүү баригдаж байгаа юм. Аан тэгэхэд 2009 оны 1 сард өнгөрсөн 7 хоногт дэлхийн одоо зах зээл дээр нэг баррель нефть 38 доллар байж байна. Хилийн 383 доллар болчихсон байна. Хилийн үнэ гэдэг чинь үндсэндээ энэ үнээс гааль, нэмүү өртгийн албан татварыг төлдөг үнэ. Аан тэгэж байхад нөгөө 92 бензиний үнэ 1190 доллар буюу 300 хувийн өндөр хувьтай байна ш дээ. 25 хувийн хилийн үнэ, жижиглэнгийн үнэ хоёрын хооронд 25 хувийн л зөрүү барьдаг байсан бол өнөөдөр 300 хувийн зөрүү байж байна ш дээ. Энэ чинь өнөөдөр өөрөөр хэлэх юм бол одоо шатахуун 600 төгрөгт баригдах бололцоо байж байнаа. 92 бензин өнөөдөр 1200 төгрөг байж байгаа. Тэгэхээр энэ чинь олигополь болчихсон юм биш үү? Энэ олигополио бид нар задалж чадахгүй юу төр? Өчигдөр хэвлэл мэдээллээр Шудрага бус өрсөлдөөнийг хянан зохицуулах газар, Хэрэглэгчийн төлөөх газраас мэдэгдэл гаргасан байна лээ л дээ бас. Мэдэгдэл. Шатахууны үнэ одоо дэлхийн зах зээл дээр буурчихсан байгаа, нефть импортлогч компаниуд минь ээ үнээ буулгаач ээ гэж та бүгдээсээ уриалъя, гуйж байнаа гэж. Үгүй ээ энэ чинь төр зохицуулж чадахаа болчихсон, сүүлдээ гуйдаг болчихож байгаа юм уу? 

Нэг минутаа авчихъя бас. Өнөөдөр татварыг 100 доллараар нэмэхэд шатахууны үнэ 90-180 төгрөг хямдарнаа гэж байгаа. Ийм гаж тогтолцоо байдаг юм уу? Татвар нэмэгдэж байхад тэрийг чинь дагаад үнэ нэмэгддэг биз дээ? Бид нар энийг зохицуулж чадахаа больчихоод байна ш дээ үнэхээр. Түрүүн бас Шинэбаяр гишүүн хэлж байна. Хуучин тэр Роснефть компани 500 станц оруулж ирье гэж байхад өө гадныхан орж ирэх гээд байна гээд бид нарыг шахчихаад оруулж ирэхийг хааж байсан. 

Д.Дэмбэрэл: За Бямбацогт нэг минут өгчихье.

С.Бямбацогт: 6-7 компани бид нар зохицуулж чадахгүй юм бол одоо ихийг авах байсан ч шатахуун, багыг авах байсан ч дээрээс нь үнэтэй байсан ч, хямдхан байсан ч энэ 6-7 компаниас л бид хараат байна ш дээ өнөөдөр. Энэ компаниуд л ямар үнэ тулгана тэрийг бид нар авдаг, төр ард түмэн чинь одоо энэ компаниас шатахуунаа авдаг./10.55-11.55 цагт Б.Энхмаа/

С.Бямбацогт: Хэрвээ үүнийг төр зохицуулж чадахгүй юм бол бид нар эхлээд шатахууныг 600 төгрөг, байх ёстой хэмжээнд нь аваачъя. Дараа нь шатахууны үнийг тогтвортой байлгах асуудлаа ярья л даа. Эхлээд үнээ бодитой түвшинд нь аваачиж тавья, дараа нь тогтвортой байлгахаа ярья. Тэгэхгүйгээр өнөөдөр бид нар үнийг тогтвортой байлгана гэж яриад байна. Тийм учраас төр энийгээ зохицуулъя. Төр үнэхээр чадахгүй юм бол ард түмэн байж байна шүү дээ. Ийм байдалтай байж болохгүй байх аа гэж бодож байна. Болохгүй бол НИК-ийн хувьчлалыг буцаадаг ч юмуу. Рос-нефтийн 500 станцыг нь оруулж ирье л дээ. Өөр ямар арга хэлбэр байдаг юм, энэ арга хэлбэрийг ашиглаж…/микрофон хаагдав/.


Д.Дэмбэрэл: -Баярцогт сайд хариулъя.


С.Баярцогт: -Бямбацогт гишүүний асуултад хариуля.


Нэгдүгээр асуудлын хувьд энэ хуулиар Засгийн газарт эрх олгож байгаа асуудал байхгүй ээ. Одоо оруулж ирж байгаа хууль бол. Одоо оруулж ирж байгаа хуулинд ерөөсөө гуравхан төрлийн зохицуулалт хийж байгаа. 


1.Нефть бүтээгдэхүүний үнийн онцгой албан татварын дээд хэмжээг өөрчилж байгаа. 100 доллараар импортлож байгаагий нь, дотоодынхыг нь 50 доллараар. 

2.Түр ажилладаг 4 боомт нь нефть оруулах эрх өгч байгаа.

3.НӨТ дээр “борлуулсан” гэдэг үгийг “үйлдвэрлэсэн, импортолсон” гэдгийн ард оруулж өгч байгаа. Ийм л З төрлийн өөрчлөлт хийж байгаа.

Засгийн газарт тодорхой эрх олгосон хуулийн зохицуулалт бол 2008 оны 05 дугаар сарын 22-ны өдрийн хуулиар Онцгой болон нэмэгдсэн өртгийн албан татвар дээр Засгийн газар яаралтай зохицуулалт хийх шаардлагатай. Яагаад гэвэл үнэ бол хурдан хөдөлж байгаа, ийм зохицуулалт хийх зайлшгүй шаардлагатай. Нөхцөл байдал бол дэлхий нийтийн хувьд хямралын шинжтэй байгаа учраас түргэн зохицуулалт хийх шаардлагатай гэсэн энэ зохицуулалт өмнө нь хийгдчихсэн зохицуулалт байгаа.

С.Бямбацогт микрофонгүй асуув.

С.Баярцогт: -Энэ бол нөхцөл байдлаасаа болж шалтгаалах байх. Засгийн газар татвар тогтоож байгаа асуудал ерөөсөө байхгүй. Татвар тогтоож байгаа УИХ-ын эрх мэдэлд ерөөсөө халдаагүй. Зөвхөн тэр заагдсан хүрээний дотор л хөдөлгөөн хийх эрх нь уян хатан байх гэсэн ийм зохицолгоотой. Дээр нь Монгол Улсад 11-хэн компани импортлодог юм байна. Дараа сарын үнэ нь сарын өмнө тодорхой болчихдог. Уг нь зохицуулалт хийгээд байх бололцоо бүрэн дүүрэн байна гэж харагдаж байгаа.

Танилцуулга дотор орсон ганцхан эрсдэл байгаа. Тэр эрсдэл бол төлбөр тооцоо нь доллараар хийгддэг учраас ханшийн хөдөлгөөн, зохицуулах гэж байгаа зохицуулалтад нөлөөлөх бололцоотой гэдгийг л тайлбарлах үүднээс оруулсан байгаа. Бусдыг нь бүгдийг зохицуулж болно гэж үзэж байгаа. Яагаад гэвэл авч байгаа үнэ нь тодорхой, тавьж байгаа татвар нь тодорхой, тээврийн зардал нь тодорхой. Тийм учраас бид нар хэрэглэгчдэдээ дарамт учруулаад байхаар зохицуулаад байх ийм боломж нь байна гэж үзэж байгаа.

С.Бямбацогт: микрофонгүй ярив
С.Баярцогт: -Ойлгож байгаа. Бямбацогт гишүүн ээ. Бид нар зүгээр л ийм эрсдэл байгаа гэдгээ л ойлгуулах үүднээс оруулж ирж байгаа юм. Тэрнээс тогтвортой өссөн учраас ингэж буулгахгүй шүү гэсэн тийм асуудал ерөөсөө тавиагүй ээ.


Олигиполийн хувьд ийм маягаар харагдаж байж магадгүй. Зарим гишүүдийн зүгээс улсын монополь тогтоочихвол яасан юм бэ гэсэн асуудал хүртэл яригддаг. Би түрүүн Шинэбаяр гишүүний асуултад хариулахдаа хэлсэн. 100 хувь гадаадын монополийг бий болгоё гэдэг асуудлыг дэмжээгүй ээ. Өмнө нь УИХ дээр яригдаад энэ саналыг дэмжээгүй гэдгийг хэлье.


Татвар өсөж байхад үнийг бууруулна гэдэг бол ойлгомжгүй гэж байна. Яг амьдрал дээр ийм боломж байгаа. Өөрөөр хэлбэл, эрс буурч байгаа юм. З дахин буурч байна шүү дээ. 140 байж байгаад 39 болж байх энэ хооронд маш их хэмжээний бууралтыг явуулж байгаа юм. Энэ бууралт 100 хувь буурч тогтоолгох юм бол тодорхой хугацаанд хэрэглэгчдэд ашигтай. Тийм учраас энийг урт хугацаанд тогтвортой байлгах үүднээс зохицуулалт хийх нь макро түвшиндөө илүү ач холбогдолтой байгаа учраас.


Д.Дэмбэрэл: -Олигарх бий болж байна уу, үгүй юу гэдэг дээр Эдийн засгийн байнгын хороо дүгнэлт хийгээрэй. Нээрэн, үгсэн хуйвалдах байдлаар энэ үнийг тогтоох замаар шахалт үзүүлээд байна уу, үгүй юу? /Том компаниуд/. Энийг анхаарах нь зүйтэй юм шүү.


Занданшатар гишүүн асуултаа тавья.


Г.Занданшатар:  -Гишүүдийн эмзэглээд яриад байгаа гол сэдэв бол шударга бус өрсөлдөөний тухай хуульд /5.1/ байгаа “зах зээл дээр тодорхой төрлийн бараа, бүтээгдэхүүний борлуулалтын  3/1-ээс дээш хувийг дагнан буюу бусад этгээдтэй хамтран хийж байвал давамгайлах байдалтай гэж үзнэ.” Давамгайлах байдалтай аж ахуйн нэгж давуу байдлаа хууль бусаар ашиглах, өрсөлдөгчөө зах зээлд ороход саад учруулах, өрсөлдөөнийг болон хэрэглэгчийг хясан боогдуулахыг ноёрхох үйл ажиллагаанд тооцно. Ийм төрлийн үйл ажиллагаа явуулсан этгээдийг ноёрхогч гэж үзнэ. Ноёрхогч компаниудын үйл ажиллагаанд шударга бус өрсөлдөөнийг хянан зохицуулах газар, төрөөс хяналт тавьж, шаардлагатай үед бизнесийн үйл ажиллагааг нь зогсоох, борлуулалтыг зогсоох, хариулага тооцох, лицензийг цуцлах, хязгаарлах, захиргааны шийтгэл оногдуулах хэрэгтэй гээд заачихсан байгаа.


6 компани л манай нефтийн бараг 80, 90 хувийг оруулж ирдэг юм байна. 6 компани үгсэн хуйвалдаж тохиролцсоноороо өнөөдөр үнийн байдал өөрчлөлт орохгүй байна гэж үзэж гишүүд бухимдаад байна. Энэ татвар нь татвар тогтоохоос гадна татвар тогтоох бол мэдээж урт хугацаанд тогтвортой байдлыг хадгалах гэж ойлгож байна. Тэр татвараар цуглуулсан мөнгөөр дараа нь эргээд тухайн компаниудын үйл ажиллагааг, алдагдлыг  санхүүжүүлээд, татвараас чөлөөлөөд ч юмуу, нефть бүтээгдэхүүний үнийг хямд байлгаад байх бололцоо бүрдэнэ гэж харж байгаа юм шиг байна.


Өнөөдөр бидний  Гаалийн ерөнхий газраас авсан мэдээллээр бол ард түмний хамгийн их хэрэглэдэг А-80 бензин 373 доллараар данс Наушик  үнээр орж ирж байна гээд байгаа. 373 долларын үнийг төгрөгт шилжүүлээд бодохоор энэ НӨТ, бүх татвараа нийлүүлээд 500-600 төгрөгт эргэлдэж байна. Энэ 800, 900 төгрөгөөр зардал ашгаа бодоод нэмээд үзэхээр 800, 900 төгрөгөөр борлогдоод байх бололцоо бүрдэх үү? Энэ татварыг тогтоочихоод, татвар нэмэгдээд байгаа учраас бид нар үнээ буулгах бололцоогүй байна гэсэн үгээр амаа таглачих вий гэж л гишүүд болгоомжлоод байгаа юм. Татвар буурлаа, татвар нэмэгдүүллээ, дээр нь бензиний үнэ 900, 1000 төгрөгөөс доош, 800, 900 төгрөгөөр борлогдох, яг хэдэн төгрөгөөр борлогдохоор нефтийн ассоциацитай ярьж байгаа вэ? Энэ эдийн засгийн суурь үнэ болдог учраас нефть тансаг хэрэглээ гэдгээсээ илүү тээврийн зардал, бүх бараа, үйлчилгээний үнэд шингэж байдаг учраас ард түмний нуруун дээр явж байдаг татвар, ард түмний нуруун дээр явж байдаг бүтээгдэхүүн, үнэ ханш юм.


Цагаан сарын өмнө бүх бүтээгдэхүүний үнэ ханшинд нөлөөлнө. Одоо манайх сургаар үнээ нэмдэг улсууд.Нефть бүтээгдэхүүнд татвар тогтоох гэж байна гэсэн сургаар өнөөдөр зах дээр үнээ нэмчихсэн байна гэсэн ийм мэдээлэл аваад байна. Ийм учраас энэ дээр гишүүд болгоомжлоод, мэдээж хэлэлцэх эсэхийг шийднэ. Нэлээн олон талаас нь ярьж, бүгдээрээ хэлэлцвэл буруугүй, олон талаас нь харах нь, татвараа тогтооё.


Дээр нь монополь байдалтай, ноёрхогч компаниудтай яаж харьцах ёстой юм бэ? Эднийг яаж хянаж шалгах ёстой юм бэ? Өнөөдөр Эдийн засгийн байнгын хороо, бусад байнгын хороодоос хяналт шалгалтын комисс гарч, нефтийн компаниудыг шалгая. Шаардлагатай бол Хэрэглэгчдийн эрх ашгийг хамгаалах нийгэмлэг, иргэний нийгмийн байгууллагуудыг оролцуулаад шаардлагатай бол нефтийн компаниудтай яриа, хэлэлцээрт орно. Энэ бол ард түмний эрх ашиг. Цөөхөн компани нефтийн үнийн өсөлтөөс ашиг олоод суугаад байж таарахгүй гэж  үзээд байгаа юм.


Д.Дэмбэрэл: -Баярцогт сайд.


С.Баярцогт: -Занданшатар гишүүний ерөнхий саналтай санал нэг байна. Ер нь өнөөдрийн оруулж ирж байгаа асуудал бол зохицуулалт хийх боломжоо нэмэгдүүлье гэсэн ийм л санал байгаа. Мэдээж хэрэг нефть бүтээгдэхүүний үнэ, нефть бүтээгдэхүүнийг импортолж оруулж ирж байгаа компаниудын монополь болон олигерпол шинжийг нь цаашдаа яаж зохицуулалт хийх юм бэ? Ямар, ямар хуулиндаа бид өөрчлөлт оруулах вэ, яах вэ гэдэг асуудлыг Эдийн засгийн байнгын хороо авч, сонсож, нэлээн дэлгэрэнгүй ярилцах нь зүйтэй байх. Үнэхээр үнэ эрс буурч байхад яагаад буурахгүй байгаа юм бэ? Өндөр байхад яаж зохицуулалт хийж байсан бэ гэдэг талаар мэдээллүүдийг сонсох нь зүйтэй гэж бодож байна.


Энэ нэмэлтүүд батлагдсаны дараа бид нэмэгдсэн үнэ бүрт нь, нэмэгдэж, бууруулж зохицуулалт хийсэн үе болгонд нь албан ёсоор зарлаж байна. Түрүүн Одбаяр гишүүний санал дээр гараад байсан. Баярлалаа.


Д.Дэмбэрэл: -Оновчтой асууя.


Г.Занданшатар: -Би тодорхой асуулт асуугаад байгаа юм л даа. Одоо татвар тогтоочихлоо. А-80 бензиний наушик үнэ нь 373 доллар байна. Энэ татвар тогтоосны дараа А-80 бензиний үнэ яг хэд болохоор тохирсон бэ гэж л би асуугаад байгаа юм. Өөрөөр хэлбэл, 800, 900 төгрөг болох бололцоо бий юу? А-92 нь 1000-аас доош орох бололцоо байна уу? Энэ дээр үнийн тохиролцоо, төдөөр борлуулна гэсэн тохиролцоо хийгдсэн үү? Үнийн бүтцэд зардалд нь судалгаа тооцоо хийсэн зүйл байгаа юу гэж л асуугаад байгаа юм.


С.Баярцогт:  -Занданшатар гишүүний энэ асуулт дээр ер нь үнэ, зардал, борлуулалт, дотоодын тээврийн зардалд бүгдэд нь ам зардал хийсэн байгаа. Үнийг тогтвортой барих бололцоо байгаа. Үнийг тогтвортой барих бололцоо байгаа, буулгах бололцоо бас байгаа. Гэхдээ манайд импортолж орж ирж байгаа үнийн мэдээлэл бол сарын мэдээлэл байдаг учраас бид нар сар сард нь зохицуулалт хийх л мэдээллийг өгч чадна. Тэгэхгүй, бүтэн жилийн турш төлүүлэх боломжгүй байгаа. Бид түрүүн  хэлсэн. Өөрчлөлт хийсэн болгон дээрээ мэдээллээ өгч байна. Энэ бол нэмэгдэж, буурах хоёулаа байгаа. Баярлалаа.


Д.Дэмбэрэл: -Баярлалаа. Баярсайхан гишүүн асуултаа тавья.


Ц.Баярсайхан: -Засгийн газраас өргөн мэдүүлсэн Онцгой албан татварын тухай хуулийн өөрчлөлтийг нэлээн сайн ярих ёстой байх гэж бодож байна. Ер нь зах зээлд мэдээж тодорхой хэмжээний зохицуулалт хийгдэх байх л даа. Урьд нь бид нар Засгийн газарт ийм эрх өгсөн юмаа. “Тэглэх” хувилбартай ийм эрх өгсөн. Харамсалтай нь Засгийн газар энийгээ хэрэгжүүлж чадаагүй шүү дээ. Тэглэх шийдвэр гаргачихаад тэр шийдвэрээсээ эргэж буцсанаас шалтгаалаад өнөөдөр нефтийн компаниуд дээр өр шир өссөн, дансыг нь хааж байж өр ширээ авах графикаа тогтсон. 


Ер нь нефтийн үнэ одоо тодорхой хэмжээгээр буурахгүй байгаагийн нэг шалтгаан чинь Засгийн газар нь бодлогоо ойлгомжтой байлгаж чадаагүй, эргэж буцсан шийдвэрээс шалтгаалсан гэж үзэх үндэстэй байгаа юм. Тийм учраас нефтийн бүтээгдэхүүнй үнэ тухайлбал, А-92, А-80 бензиний үнэ буурахгүй байгаа шалтгаан нь Засгийн газар өөрөө шүү дээ. Одоо бид дахиад ийм эрх өгөх гэж байна. Би бол ийм эрх өгөх шаардлагагүй гэж үзэж байгаа юм. Харин Онцгой албан татварын хууль дээр оруулж ирсэн хилийн боомтын нэрэн дээр, тухайлбал, Өмнөговь аймгийн Шивээ-Хүрэнгийн боомт, Сүхбаатарын Дорнотын гээд боомтуудыг оруулж ирж байгаа нь зөв, зүйтэй байх. Тодорхой гаалийн болоод хяналт тавих бололцоо бүрдүүлж, хилийн боомтуудаар бензин шатахуун оруулж ирэх энэ нөхцөлийг бүрдүүлэх нь харин хийх ёстой ажил байх гэж бодож байна. Зах, хязгаар аймгуудыг бензинээр хангах тийм бололцоо бүрдүүлж өгч байна. Тухайлбал, Өмнөговийн Шивээ-Хүрэнгээр нефтийн бүтээгдэхүүн оруулж ирэх бололцоо бол зөвхөн Хятадаас ч биш, Казакстанаас оруулж ирэх бололцоо үүгээр бүрдэнэ. Цаашдаа нефтийн бүтээгдэхүүний импорт энд тодорхой хэмжээгээр нэмэгдэнэ гэж ойлгож байгаа юм.


Дээр нь нэг ойлгомжгүй оруулж ирж байгаа юм нь одоо импортоор оруулж ирж байгаа нефтийн бүтээгдэхүүнээс НӨТ, гаалийн татвар бүх юмаа авч байгаа. Сүүлд нь дахиад борлуулсан гэж үг нэмж байгаа нь ойлгомжгүй болгож байгаа юм. Би хоёр зүйлийг асууя.


1.Засгийн газар энэ төрлийн зохицуулалтыг түргэн шуурхай хийж чадахгүй ээ. Их Хурал хууль тогтоох эрх мэдлээ авч үлдэх ёстой. 


2.Татварын орчин тогтвортой байх ёстой гэж үзэж байна.


Хоёрдугаарт, Эрсдлийн сангийн хөрөнгөөр бензиний нөөц бүрдүүлсэн байгаа. Энэ нөөцийн бензин хэдий хэр байгаа юм бэ? Энэ бензинийг өндөр үнээр авсан тэр алдагдлыг хэн хүлээх юм бэ? Энэ асуудлаа тодорхой болгомоор байна. 


Гишүүд энэ асуудлыг их олон талаас нь ярьж, энэ асуудлын нэмэлт, өөрчлөлт миний хувьд шаардлагагүй гэж үзэж байгаа юм.


Д.Дэмбэрэл: -Баярцогт сайд хариулъя.


С.Баярцогт: -Баярсайхан гишүүний асуултад хариулъя. Баярсайхан гишүүний ярьж байгаа зүйл Онцгой албан татвартай холбоогүй ийм зохицуулалт байгаа юм. Нэмэгдсэн өртгийн албан татварын тухай хуулинд импортолсон болон үйлдвэрлэсэн, борлуулсан гэсэн 3 янзаар зохицуулалт хийж байгаа. УИХ-аас Засгийн газарт эрх олгохдоо импортолсон болон үйлдвэрлэсэн дээр нь татварыг хөдөлгөх эрх олгосон байгаа, борлуулсан дээр бол олгоогүй. Гэтэл Засгийн газрын 07 дугаар сарын 09-нд гарсан тогтоолоор “импортолсон болон үйлдвэрлэсэн, борлуулсан дээр нь татварыг “тэглэх” ийм асуудлыг зохицуулалт хийсэн /тогтоолоор/. Энэ нь хуультай зөрчилдсөн учраас тэр хооронд, 1 сарын хугацаанд үл ойлголцсон байдал Засгийн газар, нефть импортолж байгаа компаниудын хооронд үүссэн. Энэ бол бодитой. Үүнтэй холбогдолтой зохицуулалтуудыг үе шаттайгаар хийсэн. Ингээд 10 дугаар сарын 18-ны өдрийн Засгийн газрын тогтоолоор энэ зохицуулагдсан. 


Ер нь цаашдаа импортолсон болон үйлдвэрлэсэн, борлуулсан гэсэн энэ 3 төрлийн зохицуулалт Нэмэгдсэн өртгийн албан татварын хуулин дээр байдаг учраас нэгэнт зохицуулалт хийх эрхээ авах юм бол Засгийн газар бүтнээр нь авах ёстой гээд “борлуулсан” гэдэг үгийг Нэмэгдсэн өртгийн татвар дээр нэмж оруулж ирж байгаа. Энэ нь харин, Ц.Баярсайхан гишүүний хэлж байгаа энэ саналыг яг амьдрал дээр бүрэн хэрэгжүүлэх бололцоотой болох юм гэдгийг хэлмээр байна. Энэ тал дээр нефть импортолж байгаа компаниудтайгаа Засгийн газар бүрэн дүүрэн ойлголцолд хүрсэн байгаа. /хэд хэдэн удаагийн уулзалтаар/


Зохицуулалт хийх эрхээ буюу хууль тогтоох эрхээ УИХ Засгийн газарт шилжүүлээгүй. Хууль тогтоох, хувь хэмжээ тогтоох эрх мэдэл нь бүгд УИХ дээр байгаа. Засгийн газар тодорхой хүрээнд зохицуулалт хийхийн тулд, тэр зохицуулалтын хэмжээгээ л нэмэгдүүлье гэдэг үүднээс дээд хязгаарыг нь өөрчлөх ийм хуулийн төсөл орж ирж байгаа гэдгийг хэлмээр байна.


Д.Дэмбэрэл: -Нөөц юу болсон бэ? Нөөц бензин.


С.Баярцогт: -Нөөцийн бензиний объём буураагүй. Тэр нэмэгдсэн байгаа. Үнийн дүн дээр өндөр үнэтэй байхад авсан, одоо хямд байгаа тэр хоёрын хооронд алдагдлын зөрүү байгаа гэдгийг хэлмээр байна.


Д.Дэмбэрэл: -Тэрийг сая асуусан уу?


-Ц.Баярсайхан гишүүн тодруулъя.


Ц.Баярсайхан: -Ер нь Засгийн газарт эрх өгсөн зүйлүүд бас хангалттай хэрэгжихгүй байна гэж би нефтийн бүтээгдэхүүний татварын, онцгой албан татварыг тэглэх хувилбар хүртэл эрх өгсөн зүйл дээр жишээ хэлсэн шүү дээ. Одоо ойлголцсон байгаа, 10 сард шийдэгдсэн гэж байна. Энэ бол шийдэгдээгүй явж байгаа. Үнэ нь буурахад энэ сөргөөр нөлөөлсөн гэж нэгдүгээрт үзэж байгаа.

Хоёрдугаарт, нөөцийн бензиний хувь хэмжээг хэлэх ёстой шүү дээ. Гуравдугаарт, жижиг, дунд үйлдвэр хөгжүүлэхийн тулд бас 30 орчим тэрбум төгрөгийг тодорхой урт хугацааны болгосон зээлийн хүүг бууруулахаар өгсөн. Энэ мөнгийг бас зүй бусаар ашигласан. 


Д.Дэмбэрэл: -Баярцогт сайд тодруулах уу? Нөөцийн бензин юу болов, үнийн зөрүү юу болов, хувь хэмжээ нь юу болоод байна вэ гэдгийг.


С.Баярцогт: -Би Ц.Баярсайхан даргыг ингэж асуулаа гэж ойлголоо. Өндөр үнэтэй байх үед нь нөхөн олговор өгөх асуудал дээр Засгийн газар үүргээ биелүүлээгүй гэсэн байдлаар асуулт тавилаа гэж ойлголоо. Нефть импортлогч компаниудаас гаргаж өгсөн бүх тооцоонд нь таарсан нөхөн олговрыг 100 хувь олгосон байгаа. Энэ дээр ямар нэгэн асуудал байхгүй.


Д.Дэмбэрэл: -Алтангэрэл гишүүн.


П.Алтангэрэл: -Оруулж байгаа асуудлын хоёрдугаарт нефть импортлох боомтын тоог нэмэгдүүлэх ийм асуудал оруулж ирж байна. Жишээлбэл, Дорнотын Баянхушууны боомт, Хавиргын боомтоор нефть импортолж болохоор болж байх шиг байна. Боомтын тоог нэмж байгаатай холбогдуулан, дагуулаад нэлээн арга хэмжээ авах шаардлагатай болов уу гэж би бодож байгаа юм. Нефть импортлох боомтын тоог нэмээд байдаг, нөгөө нефть импортлох эрхтэй аж ахуйн нэгжийнх нь тоо хэвээр байгаад байх юм бол бид ямар ч хуулинд нэмэлт, өөрчлөлт оруулаад, засаг, төрөөс ямар ч арга хэмжээ аваад нефть бүтээгдэхүүний үнийг зохицуулна гэдэг хэвээрээ л байх байх гэж бодож байна.


Энэ боомт нээгдэж байгаа хязгаар нутгийн аймгуудад үйл ажиллагаа явуулж байгаа аж ахуйн нэгжүүдэд нь нефть импортолдог эрх олгох шаардлагатай. Энэ чиглэлээр Засгийн газар ямар бодлого баримтлаад байгаа юм бэ? Тэгэхгүй бол нэг стандарт тавьчихдаг, нефть оруулж ирэхэд ийм, ийм шаардлага хангасан аж ахуйн нэгжүүд, компаниуд бүтээгдэхүүн оруулж ирэх ёстой гээд. Энэ стандарт чинь өөрөө тэр монгополийг бий болгоод байна гэж би ойлгоод байгаа. Тэгэхээр тэр жижиг аж ахуйн нэгжүүдэд үйл ажиллагаа явуулах, нефть импортлох эрхийг нь олгодог, тэдэнд бас харьцангуй тохирсон тийм стандартыг бий болгоод оруулаад ирэх юм бол, нефть импортлогчдын аж ахуйн нэгжийн тоо хичнээн олон байх тусам энэ бүтээгдэхүүний үнэ харьцангуй тогтвортой байдаг, буудаг ийм механизм руу л оруулахгүй бол захиргааны аргаар энэний үнийг тогтвортой барих асуудал ерөөсөө байхгүй шүү дээ. Болдогсон бол бид жижиг орон гэж нэрлэхгүйгээр 200-гийн бошикоор хүртэл ачиж гараад л аж ахуйн нэгжүүд нь өөрсдийнхөө хэрэгцээний нефтээ оруулаад ирдэг ийм л эрхийг олгох шаардлагатай байгаа шүү дээ. Тэгэхгүйгээр боомтын тоо нэмээд үр дүнд хүрэхгүй.


Энэ чиглэлээр ямар бодлого барьж байна вэ? Ямар арга хэмжээ авч хэрэгжүүлэх гэж байна вэ? Энэ дээр тодорхой хариулт өгөөч.


С.Баярцогт: -Алтангэрэл гишүүний асуултад хариулъя. Энэ хууль батлагдаад 4 боомтоор нефть бүтээгдэхүүн импортолдог болох юм бол тухайн аймаг, орон нутагт үйл ажиллагаа явуулдаг компаниуд тусгай зөвшөөрлийн хуулийн дагуу саналаа өгч, тусгай зөвшөөрлүүд авах хэрэгтэй. Энэ дээр нь Засгийн газар дээр хүнд суртал, хүндрэл байхгүй байгаа. Тодорхой шалгуурууд байгаа. Тэр шалгууруудаа бүрдүүлээд авах бололцоо нь бүрдэнэ гэж байгаа.


П.Алтангэрэл: -Тэр шалгуур чинь л болохгүй байгаа байхгүй юу. Тэр шалгуураараа л бусад аж ахуйн нэгжүүдэд импортлох эрх олгодог юмаа хаалгачихаад байгаа шүү дээ. Тэр шалгуураа эргэж авч үзээч ээ л гэж байгаа юм. Жишээлбэл, Дорнотод хоёр, гурван аж ахуйн нэгж нефть оруулж ирье гэдэг гэтэл ийм шалгуур танай юунд нийцэхгүй байна гээд хэзээ ч бүтэхгүй том шалгуур тавьчихаад л тэгээд боймлоод байдаг байхгүй юу, хамгийн гол нь. Энэ шалгуур, стандартаа дахиад өөрчлөөд, маш өргөн хэмжээгээр нефть оруулж ирэх тийм боломжийг хангахаар стандарт тогтоож өгөөч  л гээд байгаа шүү дээ.


С.Баярцогт: -Энийг Засгийн газар дээр ярья. Газрын тосны Хэрэг эрхлэх газрын удирдлагууд байгаа учраас анхаарч, тэмдэглэж авч байгаа байх. Эрдэс баялаг, эрчим хүчний яамнаас боловсруулаад орон нутагт үйл ажиллагаа явуулдаг компаниудын хувьд шалгуур үзүүлэлтүүд нь арай энгийн ч гэдэг юмуу, хялбаршуулсан байдалтай ийм байдлаар хийж болох байх гэж бодож байна.


Я.Батсуурь: -Шатахууны үнийг тогтвортой байлгах талаар авч байгаа энэ арга хэмжээ бол чухал, зүйтэй арга хэмжээ юм. Гэхдээ бодож үзүүштэй зүйл нэлээд байна. Өнөөдөр эдийн засгийн байдал хүндрэлтэй, хямралтай байна гэж байгаа. Улс орон даяар өнөөдөр дэлхий даяар татварын бодлого, татварынхаа хэмжээг багасгаж, тэр битгий хэл хувийн компаниуд, хувийн хэвшлийнхэндээ төрийнхөө мөнгийг өгч, эсрэгээр нь татварыг багасгах, хувийн хэвшлээ санхүүгээр дэмжих ийм бодлого явуулж байж хямралыг давна гэж байгаа. Энэ утгаараа бол энэ эгзэгтэй, эдийн засгийн хүндрэлтэй үед ийм арга хэмжээ авах нь оновчтой арга хэмжээ мөн үү, биш үү гэдгийг бодолцох хэрэгтэй юм болов уу гэж бодож байна.


Төсвийн алдагдалтай байгаа, төсвийн алдагдлаа нөхөх зорилгоор ийм арга хэмжээ авч байгаа гэж бас ярьж байна. Өнөөдөр төсвийг татвар нэмэх замаар нөхнө гэвэл энэ буруу. Бид ердөө л зардлаа хэмнэх замаар алдагдлаа нөхөн бодлого барих нь зүйтэй. Төсөв бол үнэхээр өмнөх жилүүдийн элбэг дэлбэг, халгиж цалгиж, үрж цацаж байсан үеийн төсөв батлагдсан. Хэмнэх бололцоо өчнөөн, дүүрэн байгаа.Түүний оронд гэтэл өнөөдөр татвар нэмж, төсвийн алдагдлыг нөхнө гэж яриад байдаг. Өнөөдөр бензин дээр онцгой албан татвар тавьснаар эдийн засагт хохиролтой. Татвар нэмэгдэх тоолонд эдийн засаг хумигдаж байдаг. Татвар багасах тоолонд эдийн засаг тэлж, үйлдвэрлэл өсөж, ажлын байр бий болж, тэр хэмжээгээр ард түмэн ажилтай, орлоготой, ядуурал буурч байдаг, онолын хувьд ийм байдаг. Гэтэл бид нар энэний эсрэг арга хэмжээ авах гэж байгаа юм биш үү?


Хэрэв бензинээ үнэхээр хямдруулах бол бидний яриад байгаа, гишүүдийн яриад байгаа импортлогч компаниудынхаа монополийн асуудлыг зохицуул л даа. Үнэхээр хэдхэн компани л хуйвалдаад үнийг өндөр бариад байна шүү дээ. Засгийн газар, Баярцогт сайд хэлж байна. Тэр импортын хэмжээг хянаж байгаа, харж байгаа, зохицуулж болно гэж яриад байна. Тэгвэл яагаад З дахин хямдарчихаад байхад үнээ зохицуулахгүй, хямдруулахгүй байгаа юм бэ? Хуйвалдаад байгаа юмуу?


Монополио зохицуулах хэрэгтэй. Бензин хэрэглэдэггүй хүн, аж ахуйн нэгж ерөөсөө байхгүй. Бензин хямдхан хүн бүр болоод ард түмэн, эдийн засагт туйлын ашигтай. Бензинийг онцгой албан татварыг нэмснээр үнийг нь тогтвортой байлгах нэрийн доор нэмэгдүүлнэ гэвэл эдийн засаг туйлын хохиролтой. Тэгэхээр би төслийн эсрэг байна. Энийгээ татаж авч болдоггүй юмуу.


С.Баярцогт: -Я.Батсуурь гишүүний асуултад хариулъя. Байнгын хороон дээр яригдах үед гишүүдийн зүгээс гарсан асуулт байгаа. Ер нь татварын хувь хэмжээг хөдөлгөснөөр төсөв дээр ямар нэгэн нэмэлт эх үүсвэр бий болох уу? үгүй юу? гээд. Тэрэнтэй холбогдуулан тайлбар болгож 15-24 тэрбумын нэмэлт эх үүсвэр бий болно гэж үзэж байгаа. Энэ нь бол энэ татвар тавьж байгаа гол зорилго ерөөсөө биш ээ. Төсвийн орлоготой холбогдуулж энэ асуудлыг ерөөсөө тавиагүй. Хамгийн гол зохицуулалт нь Монгол Улсын эдийн засгийн тогтвортой байдлыг л үндэс суурь болгож байгаа юм. Өөрөөр хэлбэл, жижиглэнгээр орж ирж байгаа бензин шатахууны үнэ жилийн турш тогтвортой байх энэ боломж үнэ огцом нэмэгдэж, огцом буурсан ч бий болгож болох юм. Энэний зохицуулалт нь Онцгой болон Нэмэгдсэн өртгийн албан татвар дээр Засгийн газар өөртөө олгогдсон эрхийн хэмжээнд хөдөлгөөн хийгээд байхад бололцоо нь бүрдэнэ. Одоо эрс буурсан нөхцөлд дээд талын хэмжээг нь нэмэгдүүлбэл маневарь, зохицуулалт хийх боломж нь илүү өргөн хүрээнд оногдоно гэж л үзэж байгаа юм. Тэрнээс энэ бол нефть бүтээгдэхүүний үнийг өсгөх юмуу, нэмэгдүүлэх үйл ажиллагаа болохгүй, тийм дохио болохгүй. Энийг Засгийн газар хариуцлагатайгаар  мэдэгдэж байгаа.


Д.Дэмбэрэл: -Я.Батсуурь гишүүн тодруулъя.


Я.Батсуурь: -Өнөөдөр татвар нэмдэг цаг биш ээ. Татвар бууруулдаг цаг. Өнөөдөр үйлдвэрлэлийг дэмжиж байж эдийн засаг хөл дээрээ сэргэнэ, босно. Өнөөдөр бид Засгийн газартаа дэндүү эрх дархыг нь хязгаарлаад байна. Парламенттай засаглалын нэрийн доор. Бид нар завсарлаад яваад өгнө. Эдийн засаг маш эгзэгтэй үед байгаа. Шуурхай яаралтай арга хэмжээ авах шаардлагатай. Татвар тэглэх, үндэсний үйлдвэрлээ дэмжсэн бүтээгдэхүүний үйлдвэрлэх компаниудыг татвараас чөлөөлөх, ажлын байр бий болгож байгаагий нь татвараас чөлөөлөх, үндэсний үйлдвэрлэлийн эсрэг орж ирээд байгаа импортын бараануудад нь татвар тавих энэ мэт эрхийг Засгийн газартаа олгож, тийм хууль санаачилсан нь илүү зүгээр юм биш үү? Нэмэх тухай биш.


Д.Дэмбэрэл: -Ерөнхий сайд хариулъя.


С.Баяр: -Энэ асуудлыг хэдэн өдөр бүлгүүдээрээ, байнгын хороогоор, чуулганаар ярьж байна. Онцгой албан татварын тухай хуулинд нэмэлт, өөрчлөлт оруулахгүй байя гээд төсөөлөөд үз л дээ, гишүүд ээ. Гишүүд маань их зөв зүйлд санаа зовж байгаа юм. Зөв юм ярьж байгаад буруу дүгнэлт хийгээд байхад нь би жаахан гайхшраад байгаа юм. Үнэхээр дэлхийн зах зээл дээр нефтийн үнэ буураад байхад манайд яагаад буурахгүй байгаа юм бэ? Манайд байгаа тогтолцоо нь л ийм байна шүү дээ. Одоо аз болж бензиний үнэ харьцангуй хямд байна. Гишүүд бас зөв ч хэлж байна. Яг дэлхийн зах зээлээс ч хамаараад байдаг тийм юм биш шүү дээ. Бид ганцхан газраас нефтээ авдаг. Тэр нь мэдээж хэрэг дэлхийн зах зээлийн үнийн хэлбэлзлийг харгалзаж л бид нар хоорондоо наймаа хийж байгаа. Гэхдээ энэ бол зөвхөн Оросоос Монголд авч байгаа ийм л үнэ. 


Өнөөдөр энийг ямар ч зохицуулалтгүйгээр үлдээх юм бол, өөрөөр хэлбэл, Засгийн газарт энэ оруулж ирсэн төслийн дагуу эрхийг нь өгөхгүй юм бол бензиний үнэ буурахгүй. Хэзээ нэмэгдэж болох вэ гэвэл одоо орж ирж байгаа юман дээр Оросоос сар болгоны эхэнд ирдэг заявка нь хэд гурван доллараар нэмэгдээд ороод ирэх юм бол бензиний үнээ нэмж л орхино. Үүнийг дагаад одоо удахгүй болох гэж байгаа цагаан сар, хаврын хүндрэлийн үеэр бензиний үнэ нэмэгдэхээр өргөн хэрэглээний бараа, бүтээгдэхүүний үнэ нэмэгддэг ийм тогтолцоотой. Энийг л гаргахгүй байхын тулд бензин хямд дээр татвараараа зохицуулъя. Өнөөдөр бензин импортолж оруулж ирж байгаа компаниудын нэмэлт ашиг болоод байгаа энэ хөрөнгийг төсөвт төвлөрүүлье. Бензиний үнэ нэмэгдээд ирэхээр энэ татварынхаа хэмжээг багасгаж жижиглэнгээр борлуулж байгаа үнэ эцсийн хэрэглэгч дээр очиж байгаа үнийг тогтвортой байлгах ийм механизмыг л Засгийн газар гартаа оруулж авъя. УИХ-ын чуулган маргаашнаас завсарлаад явчихна. Нөхцөл байдал бидний төсөөлж байгаагаар он жилээр биш, улирлаар биш, сар, хоногоор, заримдаа цагаар өөрчлөгдөж байна шүү дээ. Бид энэ дээр хурд багатай байгаа. Шуурхай зохицуулалт хийх бололцоогоо л олж авъя гэж ингэж хэлж байгаа юм.


Өнөөдөр бодит байдал яг ямар байгаа вэ гэдгийг бид дэндүү сайн мэднэ. Би Ерөнхий сайдын хувьд өнгөрсөн жил үнэ бүтээгдэхүүний, үнэ яаж өсдөг, яаж багасдаг гэдгийг мах, арьсаараа, түрүүчийн УИХ-ын гишүүдтэй хамт амссан. Нэмэгдэхээр бол бензин нэмэгдсэн нэрийдлээр бараа, бүтээгдэхүүний үнэ нэмэгдээд байдаг. Намар бензиний үнэ буулаа гэхэд бараа, бүтээгдэхүүний үнэ буурсан уу? Буураагүй шүү дээ. Яг л ийм юм ирэх хавар гарч магадгүй учраас энэ  зохицуулалтын механизмыг бидэнд өгөөч ээ гэж хэлж байгаа юм. Өнөөдөр бараа, бүтээгдэхүүний зарим үнэ нэмэгдээд байна. Энэ нь хэд хэдэн зүйлтэй холбоотой байх. 


УИХ-ын гишүүдэд мэдээлэл болгож хэлэхэд, Засгийн газар дээр энэ хүндрэл, хямралыг гэтлэн давах цогцолбор төлөвлөгөө боловсруулах, Ерөнхий сайдаар ахлуулсан ажлын хэсэг гарсан байгаа. 02 дугаар сарын 10 гэхэд УИХ-д энэ хүндрэл, хямралтай холбоотой асуудлаар, түүний дотор бензин, бүтээгдэхүүний үнэтэй холбоотой, энэ бол зөвхөн нэг хэсэг нь болох юм. Ийм цогцолбор төлөвлөгөөг өргөн мэдүүлнэ. Энэ зохицуулалт юу ч гэсэн Засгийн газрын мэдэлд байж байг. Бид нар энэ оруулж ирсэн төслийнхөө дагуу дээд хэмжээнд нь татварыг өнөөдрөөс нэмчихье гэж байгаа юм биш. Зах зээлийн хэлбэлзэлтэй уялдуулаад уян хатан арга хэмжээ авч байх ийм бололцоогоо олж авъя л гэж байгаа юм. Тийм учраас Их Хурлын эрхэм гишүүд тавьж байгаа асуудлыг аль, аль талаасаа ард түмний нуруун дээр, тэгэх тусмаа уламжлалт цагаан сарын өмнө үнийн элдэв хөөрөгдөл гаргахгүй байх талаас асуудлыг оруулж ирж байна гэдгийг нэгдүгээрт ойлгооч ээ.


Хоёрдугаарт, өнөөдөр нефть импортлогч компаниуд хэт их ашигтай ажиллаж байгаа юм. Энэний нэг хэсгийг төсөв дээр төвлөрүүлье гэж байгаа юм. Төсөвтэй харьцуулах юм бол бага хэмжээний мөнгөө. 15-20 гэж бид тооцож байгаа юм. Тэгэхдээ 15-20 гэдэг бол өнөөдөр 2009 оны 1 дүгээр улиралд орлогын төлөвлөгөө үлэмж хэмжээгээр тасрах ийм төлөвтэй байгаа нөхцөлд бага гэлтгүй бас мөнгө юм. Энэ бол эргээд л Засгийн газар юунд зарцуулах юм бэ гэхээр нийгэм, эдийн засгийн тулгамдсан асуудлууд дээр, тэтгэврийн асуудал дээр, цалин дээрээ зарцуулна гэдэг нь ойлгомжтой. Тийм учраас асуудлыг бид нэг өнцгөөс хараад байна. Хийж байгаа дүгнэлт маань ч нэг байгаа. Тэгээд оруулж ирсэн төслийг дэмжиж өгөөч гэж хүсэж байна.


Д.Дэмбэрэл: -Баярлалаа. Гишүүд илтгэлтэй холбогдуулаад асуулт асууж, хариулт авлаа. Байнгын хорооны санал дүгнэлтийг сонсъё. 


Төсвийн байнгын хорооны санал, дүгнэлтийг УИХ-ын гишүүн Ц.Сэдванчиг танилцуулна. Сэдванчиг гишүүнийг индэрт урьж байна.


Ц.Сэдванчиг: -УИХ-ын дарга эрхэм гишүүд ээ. Засгийн газраас Онцгой албан татварын тухай хуульд өөрчлөлт оруулах тухай болон нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг 2009 оны 01 дүгээр сарын 09-ний өдөр УИХ-д өргөн мэдүүлсэн билээ. 


Дээрх хуулийн төслийг хэлэлцэх эсэх тухай асуудлыг Төсвийн байнгын хорооны 2009 оны 01 дүгээр сарын 13-ны өдрийн хуралдаанаар хэлэлцээд дараахь санал, дүгнэлтийг гаргаж байна.


Засгийн газраас дотоодын зах зээл дэх газрын тосны бүтээгдэхүүний үнийн өсөлтийн эсрэг авах арга хэмжээг татварын уян хатан бодлогоор түргэн шуурхай зохицуулах, нефтийн бүтээгдэхүүний жижиглэнгийн үнийг бууруулах, төсвийн орлогыг тодорхой хувиар нэмэгдүүлэх үүднээс уг хуулийн төслийг боловсруулжээ. Төсвийн байнгын хорооны хуралдаан дээр УИХ-ын гишүүд хуулийн төслийн талаар тодорхой асуултыг тавьж, хариулт авсан болно.


УИХ-ын гишүүн Ц.Сэдванчиг “Валютын ханш чангараад байвал Засгийн газраас авах гэж байгаа арга хэмжээ үр дүнгээ өгөх өсөхийг тооцох”, УИХ-ын гишүүн Ч.Улаан “Дэлхийн зах зээл дээр нефтийн бүтээгдэхүүний үнэ хэд дахин унаад байхад манай оронд үнэ ингэж буурахгүй байна, одоогийн жижиглэнгийн үнэ бол дэлхийн зах зээл дээр бензин 100-110 ам.доллар байх үеийн үнэ байгааг анхаарах. Засгийн газраас авах гэж байгаа арга хэмжээ нь үнийн өсөлтийн үр дүнд буй болсон ашгийг хуваарилах тухай асуудал учраас дэмжиж байна. Улсын нөөцөд бүрдүүлсэн шатахууныг сэлгэх асуудлыг засгийн газар авч үзэх. Дотоодод үйлдвэрлэж байгаа шатахуун дээр онцгой татвар тавих шаардлагагүй. Ер нь нефть бүтээгдэхүүн дээр монополь байж төрийн зохицуулалт байх бас хэрэгтэй”.  Улсын Их Хурлын Ш.Сайхансамбуу “Засгийн газар нефть импортлогчдын холбооны хооронд байгуулсан санамж бичгийн дагуу онцгой татвар нэмснээр жижиглэнгийн  үнэ өсөөд ирвэл яах вэ? Үнийг сайн бодож үзэх нь зөв. Иймд уг асуудлыг одоо хэлэлцэх нь буруу гэсэн санал гаргаж байна.


Мөн УИХ-ын гишүүн Д.Арвин “татвар нэмснээр үнэ буурна гэдгийг ойлгохгүй байна. УИХ-аас ийм арга хэмжээ өнгөрсөн онд хэд хэдэн удаа авсан боловч үнэ буураагүй, зарим аж ахуйн нэгжүүд хожсон. Иймд урьд авсан арга хэмжээнийхээ үр дүнд нь хяналт тавьж баймаар байна”. УИХ-ын гишүүн Б.Чойжилсүрэн “бид яагаад хямд үнэтэй бензин хэрэглэж болохгүй байгаа юм бэ? Ер нь нефть импортолж байгаа аж ахуйн нэгжүүдийн зардал өртөг олж байгаа ашгийг ард түмэнд ил тод мэдээлэх хэрэгтэй. Татварын хуулиудыг тогтвортой байлгах зарчим баримталж ажиллахаар тохиролцсон байгаагаа анхаарах нь зүйтэй” гэсэн саналуудыг гаргаж байсан бөгөөд эдгээр саналуудыг хэлэлцүүлгийн дараагийн шатанд анхаарах үзэхээр тогтсон болно.


Онцгой албан татварын тухай хуульд өөрчлөлт оруулах тухай болон Нэмэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслүүдийг УИХ-аар хэлэлцэх эсэх асуудлаар санал хураахад Төсвийн байнгын хорооны хуралдаанд оролцсон гишүүдийн олонхи нь уг асуудлыг хэлэлцэхийг дэмжсэн болно.


Уг асуудлаар УИХ-ын гишүүн Б.Чойжилсүрэн цөөнх болсон.


УИХ-ын эрхэм гишүүд ээ. Онцгой албан татварын хуульд нэмэлт, өөрчлөлт оруулах тухай болон Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Д.Дэмбэрэл: -Сэдванчиг гишүүнд баярлалаа.


Байнгын хорооны санал, дүгнэлттэй холбогдуулаад асуух асуулттай гишүүд байна уу?


Бямбацогт гишүүн асуултаа тавья.


С.Бямбацогт: -Ганцхан асуулт байна. Түрүүн ярьсан, бид судалгаа үзсэн. Ер нь үнэ өндөр байсан ч, хямд байсан ч 2006, 2007, 2008 оны хамгийн өндөр үе, оргил өсөлтийн үед 8 сард кг-ийн үнэ, жижиглэнгийн үнэ дунджаар зөрүү нь 25 хувьтай л байсан байгаад байгаа юм. Яг өнөөдөр 2009 оны 1 сарын байдлаар кг-ийн үнэ, жижиглэнгийн үнийн хооронд 300 хувийн зөрүү байгаад байгаа юм. 25 хувь биш, 300 хувийн зөрүү. Тийм болохоор бид нар энэ хуулийн төслийг хэлэлцэх явцдаа үнийг эхлээд байх ёстой, зохистой түвшинд нь аваачъя. Түүнээс цааш нь тогтвортой байдлаа, Засгийн газрын оруулж ирснээр тогтвортой байлгана гэж яриад байгаа шүү дээ. Тэгж байж тогтвортой байдлаа ярих тийм байдаар өөрчлөлт оруулж хэлэлцэж болох уу? Энийг асуух гэсэн юм.


Д.Дэмбэрэл: -Байнгын хорооны дарга хариулах уу, илтгэгч хариулах уу?


Ч.Хүрэлбаатар: -Өнгөрсөн хугацаанд нефть бүтээгдэхүүний үнэ нэлээд нэмэгдсэн. Нэмэгдэх тусамд нь татваруудыг буулгах, бүх арга хэмжээг УИХ авсан. Тухайлбал, Засгийн газарт өөрөө НӨТ-ийн албан татварын хувь хэмжээг тогтоох, Онцгой албан татварын хувь хэмжээг тогтоох эрхийг нь өгсөн. Гэхдээ түрүүн дутуу өгсөн шүү дээ. Дотооддоо борлуулсан нефть бүтээгдэхүүнийх нь татварыг НӨТ-ийн татварыг чөлөөлж болно гэдгийг нь өгөөгүй. Тийм учраас энэ хангалттай бууж өгөөгүй. Үнэ бууж байгаа өнөө үед нь татварыг эргээд нэмэх нь зүйтэй гэж үзэж байгаа.


Харин бөөний үнэ, жижиглэнгийн үнийн хоорондын зөрүү бол хаашаа хуваарилагдаж байгаа вэ гэхээр нэг хэсэг нь  татвар болж улсын төсөв рүү орж байгаа, нөгөө хэсгийг нь хэрэглэгч төлж байгаа, нөгөө хэсэг нь компанийн ашиг болж явж байгаа. Ийм учраас энэ гурвын хоорондын зохицолдоог татварын бодлогоор зохицуулах нь зүйтэй гэж үзэж байгаа. Шаардлагатай бол хэлэлцүүлгийн явцад Онцгой албан татварын хувь хэмжээтэй холбоотой тоон дээр тодорхой саналууд хэлж болох байх гэж бодож байна.


С.Бямбацогт: -Хариултаас сайн ойлголт авч чадсангүй. Бид нар үнийг хамгийн гол нь өнөөдөр зах зээлийн зохистой түвшин ямар түвшин байх юм, тэр түвшинд нь буулгах асуудлыг энэ төслийг хэлэлцэх явцад ярьж чадах уу, чадахгүй юу, болох уу, болохгүй юу гэдгийг л би асуугаад байна.

ариХ


Д.Дэмбэрэл: -Үнэ хэр зэрэг буух вэ? 100-гаад төгрөгөөр буух нь гэсэн тооцоо гараад байна уу? Энийг тодорхой хариулчихъя.


Ч.Хүрэлбаатар: -Энэ дээр Төсвийн байнгын хороон дээр яригдсан. Хэрвээ татвар оногдуулахгүй бол нийт бүтээгдэхүүн хэдээр буурах вэ гэж байна. 400 орчим төгрөгөөр бууна гэж байгаа юм /литрээр/. Харин татвар ноогдуулж байгаа учраас 180 орчим төгрөгөөр бууна гэсэн ийм юм байгаа.


Бямбацогт гишүүний хэлээд байгаа тогтвортой, хамгийн боломжит бага хэмжээнд нь хүртэл унагачихаад дараа нь нэмэгдүүлэх арга хэмжээг авбал яасан юм бэ гэсэн ийм асуулт тавиад байна л даа. Тогтвортой түвшинд нь аваачна гэж. Энэ бол буруу л болов уу гэж бодож байна. Нефть бүтээгдэхүүний үнэ их савладаг. Тэр хэмжээгээр нь далимдуулаад бусад бараа, бүтээгдэхүүний үнэ дагаж дээш, доош хөдөлдөг. Энэ байдал бол эдийн засгийн тогтвортой байдалд сайн нөлөөлөхгүй л дээ. Ийм учраас энэ арга хэмжээгээ аваад хэрэгжүүлэх хугацааг нь тогтоод, цаашаа явах нь илүү оновчтой байх гэж бодож байна.


Д.Дэмбэрэл: -Бат-Үүл гишүүн асуултаа тавья.


Э.Бат-Үүл: -Би Хүрэлбаатар даргаас асуух гэсэн юм. Өнгөрсөн он жилүүдэд нэг зүйл их тодорхой харагдаад байсан. Засгийн газрын зүгээс үнэ тогтоох гэсэн оролдлого бүхэн санасан үр дүндээ хүрч байгаагүй. Эрчим хүчний салбарт үнэ тогтоох, махны үнийг тогтоох, гурилын үнийг тогтоох, шатахууны үнийг тогтоох оролдлого бүрийн үр дүнг ажиглаад байхад ямар зүй тогтол гараад байсан бэ гэхээр үр дүн нь яаж гардаг вэ гэхээр эцсийн дүндээ энэ оролдлогод нэрвэгдсэн аж ахуйн нэгжүүд хохирдог, энэ оролдлогод хэрэглэгчид нь хохирдог. Өөрөөр хэлбэл, яг үнэн хэрэг дээрээ үр дүн нь ард түмэн хохирсон хэвээрээ байдаг. Энэ Засгийн газрын оролдсон оролцооны үр дүнд аж ахуйн нэгжүүд нь хохирдог. Тэгээд УИХ дээр энэ хохирлыг яаж төлөх вэ ч гэдэг юм уу, асуудлыг яаж шийдэх вэ гэсэн асуудал эргэж сөхөгдөж тавигддаг ийм зүй тогтол ажиглагдаад байгаа юм шиг байгаа юм. Тэгээд юу хождог вэ гэхээр улс төр л хождог, улс төрчид л хожсон байдаг /яг үнэндээ бол/. Өөрөөр хэлбэл, аж ахуйн нэгжүүдээ хүнд байдалд оруулаад хэрэглэгч ард иргэдээ хүнд байдалд оруулаад улс төр л хожсон байдаг байхгүй юу. Ийм л зүй тогтол тогтчихоод байгаа байхгүй юу.


Би энд, бид ард түмнийг төлөөлөөд сууж байгаа гишүүдийн хувиар бол, нэн ялангуяа энэ дээр байнгын хороод энэ арга хэмжээний хэрэгжилт дээр яаж, улс төр хожих биш, ард иргэд нь хождог, аж ахуйн нэгжүүд ч гэсэн энэ дээр өөрийнхөө хэвийн бизнесийн үйл ажиллагаа явуулж, ямар нэгэн хохирол үүрэхгүй байхаар гарч чадах бололцоог хянах, энэ хэрэгжилтэд хянах ийм зохион байгуулалтын арга хэмжээ авах бодол байна уу, үгүй юу. Энийг хянахгүй бол бид дахиад, би гадарлаж л байна. Засгийн газар шийдвэр гаргаад янз бүрийн юм болоод бөөн хохирол хаа нэг газар үүснэ. Энийг л асуух гэсэн юм.


Ч.Хүрэлбаатар: -Бат-Үүл гишүүний асуултад хариулъя. Зах зээлийн үйлчлэлд хөндлөнгөөс зах зээлийн бус аргаар нөлөөлөх гэсэн оролдлого нь дандаа зах зээлийн гажуудалд хүргэдэг. Тийм учраас үнийг төрөөс тогтоох янз бүрийн оролдлогууд нь хэзээ ч үр дүн авчирч байгаагүй гэдгийг бид нар сайн мэдэж байгаа. 

Монгол Улс бол зах зээлийн харилцаанд шилжиж ороод энэ чиглэлийн чигээ нэлээн сайн барьж ажиллаж байгаа гэж би дотроо бодож байгаа. Харин татварын хэмжээг ихэсгэх, багасгахыг зах зээлийнхээ, өөрийнх нь механизмыг зах зээлийн зарчимд нийцсэн, зах зээлийн арга хэрэгсэл аль ч улс орон өөрийнхөө татварынхаа хэмжээгээрээ тухайн зах зээлийг зохицуулж явдаг. Тийм учраас одоо, өнөөдөр бид нарын яригдаж байгаа Онцгой албан татварын хувь хэмжээг өөрчилж байгаа, нэмэгдүүлэх, багасгах энэ арга хэмжээ нь бол зах зээлдээ өөрийнх нь арга хэмжээнд нийцсэн арга хэмжээ юм.

Харин олегопол шинж чанартай, монополь шинж чанартай зах зээлүүд дээр төрийн зохицуулалт хийгддэг. Өнөөдрийн яригдаж байгаа хуулийн төслийн дагуу бол яг энэ зохицуулалтынхаа арга хэмжээний талаар яригдахгүй байгаа. Харин Онцгой албан татварын тухай яригдаж байгаа учраас энэ хуулийнхаа хүрээнд ярина. Төсвийн байнгын хороон дээр зах зээлийн механизмыг гажуудуулах чиглэлээр үйл ажиллагаатай холбоотой зүйлүүд дээр нэлээн хатуу байр суурь барина гэж байгаа. Зөвхөн нефть бүтээгдэхүүн битгий хэл, ашигт малтмал дээр ч гэсэн бид нар зах зээлийн горимоор энэ зах зээлийг нь явуулах ёстой юм. Төрийн буруу оролцоо бол дандаа гажуудал үүсгэнэ, цаана нь авлига, хээл хахууль руу явуулдаг учраас төрийн оролцооны арга хэмжээг тун нарийн бодож, зах зээлийнхээ механизмаар авч хэрэгжүүлэхгүй бол бусад арга хэмжээнүүд нь үр дүнд хүрэхгүй гэсэн Бат-Үүл гишүүний саналтай би санал нэг байна.

Д.Дэмбэрэл: -Зоригт гишүүн асуултаа тавья.

Д.Зоригт: -Баярлалаа. Нефть бүтээгдэхүүн бол аль ч улсад стратегийн чухал бараа бүтээгдэхүүн байдаг. Бүх юмны суурь үнэ. Энийг бүгд мэднэ. Манайд одоо үйлчилж байгаа тогтолцоо бол ганц орноос хараат, хүссэн ч, хүсээгүй ч бараг 95 хувийг нь ОХУ-аас авч байгаа. ОХУ-ын нефтийн компаниудаас ч өрсөлдүүлж авах боломж байдаггүй. Нэг компаниас авч байгаа. Үнийг бид тохиролцож авдаггүй. Тэр компаниас санал болгосон, тухайн сард санал болгосон, хэлсэн үнээр л авч байгаа. Тэнд ямар ч хэлэлцээр явдаггүй. Гадна талдаа бид ийм тогтолцоогоор олон арван жил яваад ирсэн.

Дотроо, дотоод тогтолцоо бол статистик, энэ тоо баримтаар бол нефтийг бөөнөөр нь импортолж оруулж ирээд, ард иргэдэд жижиглэнгээр хүргэж байгаа 11 лицензтэй компани үйл ажиллагаа явуулж байна гэж байгаа. Үүнээс зах зээлийн үнэ, зах зээл дээр эзэлж байгаа байр сууриараа 3-4 компани энд гол үүрэг, гол тоглогч болж байгаа. Ийм нөхцөлд ийм тогтолцоо Монголд үйлчилж байна. Өнөөдөр байгаа байдлыг бид харахад өнөөдөр дэлхийн зах зээл дээр нефть бүтээгдэхүүний үнэ, түүхий нефтийн үнэ 40 орчим доллар байхад Монголд 100-110 долларын үнээр манай ард иргэд, хэрэглэгчид, аж ахуйн нэгжүүд авч хэрэглэж байгаа. Энэ эрүүл зүйл мөн үү? Энэ яавч биш ээ. Монголын бүх хэрэглэгчид дээсний нэг тал дээр тавиад, нөгөө талд нь нефть импортолж байгаа хэдэн компанийн эрх ашгийг тавиад жигнээд үзвэл энэ бол шударга бус байна. Энийг яаж засах вэ гэдэг асуудал байгаа. Нэг арга бол энэ байна. Төр нь зах зээлийн үед татвараараа зохицуулах нэг механизм байна. Энийг оруулж байна. Өөр ямар арга механизм байна гэж та санаж, бодож явдаг вэ? Энд өрсөлдөөний тухай асуудал байна. 11 компани, үүнээс 3-4 нь гол тоглогч бол, энэ компаниуд хоорондоо үгсэж, ингээд байгаа. Энэ хязгаарлалтыг бид нар хуулийн эрх зүйн ямар зохицуулалтаар бид энийг таарсан бодлого явуулж болох вэ гэж та бодож байна вэ?

Ч.Хүрэлбаатар: -Зоригт гишүүний асуултад хариулъя. Засгийн газрын оруулж ирсэн Онцгой албан татварын хувь хэмжээнд өөрчлөлт оруулах дээр бас тодорхой саналууд байгаа юм. Таны тодорхойлсон байдал бол Монголын нөхцөл байдал мөн л дөө. Гэхдээ энэ дээр Оросоос орж ирж байгаа Онцгой албан татвар дээр яг энэ хэмжээгээр нь байлгаад, Хятадаас орж ирж байгаа нефть бүтээгдэхүүний оногдуулах Онцгой албан татварын хэмжээг бууруулмаар байгаа юм. Тэндээс үнэтэй орж ирдэг. Тэрэн дээр нь яг Оросоос авдагтай адилхан Онцгой албан татвар тогтоох юм бол энэ өөрөө гаднаас ганцхан, Оросоос авах нөхцөл бололцоог хангаж өгөөд байгаа юм.

Тэгэхээр энэ өнөөдөр хэлэлцэх эсэхээ шийдчихээд хэлэлцүүлгийн явцад 1,2,3 гэсэн гурван төрлийн боомт заасан байгаа. 4 дэх төрлийн боомтыг нь заагаад үүнийг нь Хятад болгоод, Хятадаас орж ирж байгаа тохиодолд оногдуулах Онцгой албан татварын хэмжээг Оросоос орж ирж байгаа нефть бүтээгдэхүүнд оногдуулах Онцгой албан татварын хэмжээнээс багаар тогтоож өгөөд, дотооддоо нефть бүтээгдэхүүн үйлдвэрлэвэл Онцгой албан татварыг бараг байхгүй болгосон ч хэмжээгээр хийх татварын бодлого дотор ийм зохицуулалт байж болно гэж бид үзэж байгаа юм.

Өрсөлдөөнийг нэмэгдүүлэх чиглэлээр нь Монгол улсад шударга бус өрсөлдөөний тухай хууль байгаа. Төсвийн байнгын хороон дээр ирэх 7 хоногийн Мягмар гарагийн байнгын хорооны хуралдаан дээр Эрдэс баялаг, эрчим хүчний сайд болон Шударга бус өрсөлдөөний газрын мэдээллийг сонсъё гэж байгаа юм. Үнэ яагаад буухгүй байгаа юм? Гол нөлөөлж байгаа хүчин зүйл нь юу юм бэ гэдгийг яг бодитой шалтгаануудыг нь сонссоны дараагаар бид нар энд тодорхой зүйл ярихгүй бол бие биенээсээ ам дамжсан байдлаар асуудалд хамаагүй хандаж болохгүй байх гэж бодож байгаа. Ер нь өрсөлдөөн дээр олегопол шинж чанарын зах зээл дээр ашгийг хувь хэмжээг нь голдуу зааж өгдөг. 8 хувь, 10 хувийг ашиг ав. Үүнээс дээш гарсан тохиолдолд түүнийг төр 100 хувь авна ч гэдэг юмуу. Иймэрхүү хэлбэрийн төрийн зохицуулалтууд байдаг. Үүнийг Засгийн газрын зүгээс санаачлаад ороод ирсэн тохиолдолд хэлэлцэж, олон талаас нь ярилцаж болох байх гэж бодож байна.

Д.Дэмбэрэл: -Баярлалаа. Оюунхорол гишүүн асуултаа тавья.

Д.Оюунхорол: -Би Монгол Улсын Засгийн газрын оруулж ирж байгаа энэ хууль нь бол Монгол Улсын Засгийн газраас эдийн засгийн хямралтай энэ цаг үед авч хэрэгжүүлэх гэж байгаа арга хэмжээнийх нь нэг нь юм байна гэж ойлгож байгаа. Өнөөдрийн байдлаар дэлхийн зах зээл дээр бензин шатахууны үнэ  2008 оны 8, 9 дүгээр сард 1 тонн нефтийн бүтээгдэхүүн ойролцоогоор 2000 орчим доллар байсан гээд бодоход өнөөдрийн байдлаар 350 ам.доллар хүртлээ, 4-5 дахин буучихсан байхад манай Монгол улсад бензин, шатахууны үнэ буурахгүй байгаа нь бол бодит үнэн. Өргөн хэрэглээний бараа бүтээгдэхүүний үнэ буухгүй байгаа нь үнэн. Энэний цаана нефть импортлогч компаниуд үнэхээр монгополь эрхтэй байна, төрд захирагдахгүй байна. Тийм учраас татвараар нь зохицуулдаг энэ зах зээлийн зарчмаар явах гэж байгааг би дэмжиж байгаа юм. Яагаад дэмжиж байна вэ гэхээр магадгүй өнөөдөр нийтийн тээвэрт бид маш олон хууль гаргаад ахмадуудыг, хөгжлийн бэрхшээлтэй иргэдийг, оюутнуудыг унааны хөнгөлөлт эдлүүлнэ гээд гаргадаг. Бидний олон гаргасан хуулиуд нийгмийн салбарт хэрэгждэг.

Магадгүй, өнөөдөр Онцгой албан татвар дээр орж ирэх энэ таван төгрөг нь эргээд тэр ард түмний төлөө үйлчлэх болно. Тийм учраас зах зээлийнх нь жамаар орж ирсэн орлого нь эргээд тодорхой үйлчилдэг хүрээндээ очих байх гэж ойлгож байгаа учраас энэ асуудлыг бодвол тооцож, ингэж оруулж ирсэн болов уу гэж би Хүрэлбаатар даргаас асууж байна.

Ч.Хүрэлбаатар: -Төсвийн алдагдалтай холбоотойгоор энэ асуудал бас орж ирж байгаа юу гэж байна. Ер нь орж ирж байгаа гэж би дотроо ойлгож байгаа. Яагаад гэвэл та бидний баталсан төсвийн алдагдал бол дотоодын нийт бүтээгдэхүүний 6.1 хувьтай байгаа. Эдийн засгийн өсөлтийг 9 хувьтай өснө гэж бодож дотоодын нийт бүтээгдэхүүнээ тооцсон. Хэрвээ эдийн засаг, санхүүгийн хямрал цаашдаа энэ байдлаар явах юм бол Монгол Улсад эдийн засгийн өсөлт 9 орчим хувьтай гарахгүй, 5 ч хүрэхгүй байх. Тэгсэн тохиолдолд төсвийн алдагдал 6.1 биш, бүр 8 руу ч явах ийм магадлал байгаа юм.

Ийм учраас одоо төсвийн тодотгол хийх үед орлого нэмэгдүүлэх бүх л бололцоог авч үзэх хэрэгтэй. Тухайлбал, Онцгой албан татвар зөвхөн үүгээр дуусахгүй байх гэж бодож байгаа. Засгийн газар пиво, архи, спирт дээр онцгой албан татварыг санаачилж оруулж ирэх байх. Үүнийг нь тамхины онцгой албан татвартай хамтад нь авч хэлэлцэнэ гэж бодож байгаа юм.

Мөн зарлагыг бууруулах ямар арга байдаг юм, тэрийг нь бас бодож оруулж ирэх байх гэж бодож байгаа юм. Төсвийн алдагдлыг бууруулахын тулд зөвхөн зарлагыг багасгах талаар арга хэмжээ авах нь дутуу. Орлого нэмэгдүүлэх бүх арга хэмжээгээ авъя, зарлага бууруулах бүх арга хэмжээгээ авъя. Ингэж байж эдийн засгийн үзүүлэлтүүдийг зөв болгохгүй бол эдийн засгийн хямрал илүү хүндээр учирна. Тэр битгий хэл бид нарын баталсан нийгмийн арга хэмжээнүүд болон хөрөнгө оруулалтын арга хэмжээнүүдийг санхүүжүүлэх хөрөнгө олдохгүй байх магадлалтай учраас энэ оруулж ирж байгаа арга хэмжээг Төсвийн байнгын хороо дэмжиж байгаа юм. /11.25-12.25, Б.Батгэрэл/


Д.Дэмбэрэл: - Баярлалаа. Гишүүд Байнгын хорооны дүгнэлтээс асуултаа асууж хариултаа авлаа. Одоо Байнгын хорооны санал, дүгнэлттэй холбогдуулаад, хэлэлцэх эсэхтэй холбогдуулж үг хэлье гэж байгаа гишүүн байна уу? За Н.Ганбямба гишүүн үг хэлье. За тэгээд Д.Загджав орлоо. За Н.Ганбямба. 


Н.Ганбямба: - Энэ оруулж ирсэн саналыг дэмжиж байгаа юм. Дэмжиж үг хэлж байгаа юм. Өөрөөр хэлэх юм бол өргөн бариад хэлэлцэж байгаа энэ саналыг дэмжиж байна. Яах вэ өнөөдөр яг бодит байдлыг бид их дэлгэрэнгүй ярилаа. Яг ний нуугүй хэлэхэд хил дээр орж ирж байгаа бензиний үнэ Улаанбаатарт орж ирээд хоёроос гурав дахин нэмэгдээд зарж байгаа нь бодитой байдал. Ер нь бол бүр ёстой л зэрэглэг зах зээл байгаа шүү дээ. Ямар ч зохицуулалтгүйгээр. Сонгуулийн хувьд бол бүр нэг шөнийн дотор бүх бензин клонк дээр зэрэг 200 төгрөгөөр зэрэг бензиний үнэ нэмэгдэж байна гэдэг чинь зах зээлийн үнэ биш шүү дээ. Нэг өглөө босоход бүх талхны үнэ 200 төгрөгөөр нэмж байсан. Бүр зориудын ийм монополь, олигополь зах зээл үгсэн хуйвалддаг ийм юм бол Монголд бодитой байдал бий болсон шүү дээ. Тогтолцоо нь буруу явж байгаа. Яг тэрний нэг адил өнөөдөр дэлхийд бензин, шатахууны үнэ доод цэгтээ тултал буугаад байж байхад Монголд бензиний үнэ хамгийн өндөр нь Монгол Улс байгаа юм. 


Тэгэхээр зэрэг энэ зохицуулалтад бид ингээд маргаашнаас бараг Их Хурал завсарлаад явах нь л дээ. Гадаад зах зээл ингээд өдөр хоногоор юм өөрчлөгдөж байхад Засгийн газарт ийм эрх олгоод завсарлах нь зүйтэй байх гэж бодож байгаа юм. Энэ бол ерөөсөө одоо оруулж ирж байгаагаар ийм татвар оногдохгүй байх, ийм хэмжээгээр нөлөөлөхгүй байх гэж ойлгож байна. Өнөөдрийн энэ зах зээлийн, дэлхийн зах зээл дээрх хямд үнэ, Монголд байгаа өндөр үнэ хоёрын хоорондох ашгийг энэ 11 компани, энэ хэдэн монополиуд хармаандаа хийж байгаа юм. Тэр ашгаас л харин төсөвт оруулах л энэ механизм болов уу гэж ойлгож байна. Тэр ашгийг зөвхөн одоо улсын төсөвт орлого болгож ашиглая. Бид орлогоо аль болохоор эх үүсвэрүүдээ тэлэх, орлогын бааз сууриа нэмэхийн төлөө л явж байгаа шүү дээ. Энэ бол Их Хурлын гишүүд санал нэгтэй байгаа гэж ойлгож байгаа. Энэ зэргийн зохицуулалт бол Засгийн газарт хэрэгтэй байгаа. Тийм учраас өнөөдөр энэ оруулж байгаа, энэ хэлэлцэж байгаа төслийг дэмжиж байна. 


Нөгөөтэйгүүр нэмж нэг санал хэлэхэд өнөөдөр дэлхийн зах зээл дээр бензин, шатахууны үнэ ийм хямд байгаа тохиолдолд бид хадгалах сав суулга, тэр элеваторынхаа хэмжээг нэмээд, энэ хямд байгаа дээр нь харин одоо нэг тодорхой хэмжээгээр энэ нэг орлого орж ирэх юм бол энэ хүрээндээ бас нэг нөөцөө, хямдхан бензиний нөөц бий болгох асуудлыг магадгүй энэ хямралын эсрэг цогц арга хэмжээний төлөвлөгөөн дотор би бас тусгаж байгаа болов уу гэж найдаж байна. Энийг л одоо Засгийн газар маань зохион байгуулж дэмжихийг тун хичээгээрэй гэж бодож байна. Өөрөөр хэлэх юм бол энэнээс илүү доод хэмжээндээ буухгүй, магадгүй цаашдаа бензиний үнэ дэлхийн зах зээл дээр өсөж магадгүй шүү. Тийм учраас өнөөдрийн хямд байгаа дээр нь ашиглаад элеваторынхаа хэмжээг нэмээд, хямд бензиний нөөцийг нэмэгдүүлээд авбал цаашдаа манай хямралыг хохирол багатай давахад хямд бензин хэрэглэхэд илүү дөхөмтэй болов уу гэж найдаж байна. 


Ер нь одоо яг ний нуугүй хэлэхэд манайд энэ монополь байдал нэлээн давамгайлсан байгаа. Энэ манай өнөөдрийн, бидний хэрэглэж байгаа хууль дотор өрсөлдөөнийг болон хэрэглэгчийг хясан боогдуулахыг ноёрхох үйл ажиллагаанд тооцож ийм төрлийн үйл ажиллагаа явуулсан этгээдийг ноёрхогч гэж үзнэ гэсэн хууль байгаа юм. Гэтэл үгсэн хуйвалдаад юмны үнэ нэмээд, бензиний үнийг өсгөөд бууруулахгүй тэндээс хэдхэн монополь компаниуд ашиг олж байхад арга хэмжээ тооцдог хууль нь 250-хан мянган төгрөг. Энэ механизм биш шүү дээ. Эд нарт бол нөлөөлөхгүй шүү дээ. 


Тэгэхээд бид нар энэ Шударга бус өрсөлдөөнийг зохицуулах хууль дотор чинь өөрчлөлт оруулахгүй их удаж байна. Энэ хариуцлагыг тогтолцоог ч гэсэн цаашдаа бодох хэрэгтэй гэж бодож байгаа юм. Тийм учраас одоо бидний энэ өргөн бариад хэлэлцэж байгаа төслөө дэмжиж байна. За баярлалаа. 


Д.Дэмбэрэл: - За баярлалаа. Д.Загджав. 


Д.Загджав: - Та бүхэнд энэ өдрийн мэндийг хүргэе. Өнөөдрийн энэ өргөн баригдаж байгаа, өнөөдөр Монгол Улс зах зээлийн эдийн засагтай орон. Үнийг Засгийн газар биш зах зээл өөрөө эрэлт нийлүүлэлтээрээ зохицуулах учиртай. Дэлхийн зах зээл дээр нефть бүтээгдэхүүний үнэ 140, 150 доллар байсан. Өнөөдөр 40 гаруй болсон байна. Засгийн газар улсын нөөцөд 28 мянган тонн бензин, шатахууныг 140 доллар байхад авч нөөцлөөд өнөөдөр 40 гаруй болсон байхад нь худалдаж чадахгүй байгаа шүү дээ. Тэрүүнтэй адилхан энэ нефтийг импортлогч хэдэн компаниа бид бас буруу зөрүү үзэх учиргүй юм. Энэ улсууд чинь бас үнэ өндөр байхад бензин аваад нөөцөлсөн байгаа шүү дээ. Тэгээд түүнийгээ аажим аажмаар буулгаад тэр алдагдал, хорогдлоо шингээгээд ингээд бензин, шатахууны үнэ өдрөөс өдөрт хямдарч байна. 


Тэгэхээр эдийн засгийн хямралын энэ үед үнэ татвар, тарифыг өсгөх биш харин бууруулж, хөнгөлж ингэж баазаа өргөжүүлэх учиртай. Өнөөдөр онцгой албан татварт 130 хүртэлх доллараар нэмэгдүүлэх боломж гаргана гэдэг нь эргээд нефтийн бүтээгдэхүүнийг импортлогч компаниуд чинь тэр татвар төлсөн мөнгөө эргээд хэрэглэгчдэд өгөх, худалдаалах бензин дээрээ нэмж олж авна шүү дээ. Тэгэхээр цаана нь ард түмний эрх ашиг хохироод байгаа юм. Тэгэхээр цаана нь ард түмний эрх ашиг хохироод байгаа юм. 15 тэрбум төгрөг бодож, түүний цаана байж байгаа, өнөөдрийн зах зээл дээр бий болсон боломжийг бид бас алдагдуулмааргүй байна. Энэ буцаад л эргээд инфляциа хөөрөгдөнө, валютынхаа ханшийг өсгөнө. Бараа бүтээгдэхүүн, ажил үйлчилгээний үнийг бас нэмнэ. Тийм болохоор боломжгүй зүйл байгаа юм. Энд бас Их Хурлын гишүүн цаанаа байгаа сонгогчидоо бодож хандаарай гэж хүсэх байна. Баярлалаа. 


Д.Дэмбэрэл: - Гишүүд үг хэллээ. За зүйтэй. Энэ яригдаад байх юм. Энэ Засгийн газарт эрх өгч байна гэж. Бид Засгийн газарт эрх өгч байгаа юм биш. Онцгой албан татварынхаа дээд хэмжээгээ бид тогтоож өгч байгаа. Засгийн газар татварын хуулиар эрхтэй. Энэ 6.1-ийн 6.2-ын хязгаарт заасан түвшинд татвараа тогтоох асуудлыг Засгийн газар хуулиар урд нь эрхээ авсан. Эдлээд явдаг. Одоогийн бидний авч байгаа татвар бол өнөөгийн бензиний үнэтэй харьцуулахад бага байгаа учраас энийгээ нэмэгдүүлж өгнө үү гэсэн асуудал оруулж ирсэн. Энэ бол УИХ-ын өөрийнхөө шийдэж явах эрх. Энэ эрхээ хэнд ч өгөөгүй байна. Ингээд бид бензиний татварыг, онцгой албан татварыг 100 доллараар нэмэгдүүлэх асуудлаа ярьж байгаа юм шүү. 


Энэнээс гадна энийг нэмэгдүүлэх явцдаа Засгийн газар бас хэрэглэгч, ард иргэдийг бас харж энэ хязгаарын дотор асуудлаа шийдэх нь зүйтэй. Ялангуяа энэ гишүүдийн яриад байгаа тэр бензиний шатахуун чинь, үнэ нь ард иргэд дээр бас хямдарна гэсэн саналууд сая гишүүд хэлээд байна. Хямдарсан байх ёстой шүү. Тэрнээс Засгийн газрын татаж авч байгаа бидний өгсөн хязгаарын дотор татвар өгч байгаа учраас тэнд одоо шатахууны үнэ хямдрахгүй гэсэн тийм ойлголт байхгүй шүү. Тэр доошоогоо, бүр доошоо тооцоог нь хийгээд Засгийн газар оруулж байж, тэгээд энэ эрхээ эдлэг гэж. 


За ингээд санал хураалт явуулъя. Санал хураалтын би томъёолол уншъя. Онцгой албан татварын тухай хуульд өөрчлөлт оруулах тухай. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг Төсвийн байнгын хороо оруулсан байна. Төсвийн байнгын хорооны саналаар санал хураалт явуулъя. Эдгээр хуулийн төслийг хэлэлцье гэсэн санал хураалт явж байна. 


Санал хураалтад 46 гишүүн оролцож, 39 гишүүн зөвшөөрч, 84.8 хувийн саналаар эдгээр хуулийн төслийг хэлэлцэнэ гэж гишүүд үзэж байна. 


Нэгэнт хуулийн төслүүдийг хэлэлцье гэж үзсэн учраас Төсвийн байнгын хороонд анхны хэлэлцүүлэг хийхээр шилжүүлж байна. 


Бид их олон асуудлууд байгаа. Тэгээд ганцханыг үдээс өмнө хэлэлцлээ. За 3 цагаас яг цагтаа гишүүд цуглая. 2.30-аас Аюулгүй байдал, гадаад бодлогын байнгын хороо хуралдаад нэг хоёр жижиг асуудал байгаа. Хэлэлцээд орхъё. Ер нь Байнгын хороодод оройн цагаар хуралдах байх шүү. Гишүүд өнөөдөр бэлтгэл сайтай байгаарай. Цагтаа цуглая. Төсөв, Эдийн засгийн байнгын хороод бас хуралдана. Ер нь заваа гаргаад Байнгын хороодын дарга нар энэ анхны хэлэлцүүлэг хийгээд байвал зүгээр шүү. 

Түр завсарлав.


Д.Дэмбэрэл: - Тангараг өргөж, бүрэн эрхээ баталгаажуулахтай холбогдсон асуудлыг эхэлж шийдвэрлэх юм. Ийм учраас гишүүд даруй хуралдааныхаа танхимд оръё. Энэ зарим Байнгын хороо хуралдаж байгаа явдал байна уу, үгүй юу? За Тамгын газар УИХ-ын гишүүдийн туслахад хэлээд гишүүдийн тангараг өргөх ёслол эхэлж явна. Тэнд оролцох ёстой гэдгийг хэлээрэй. 


Байнгын хорооны хуралдаан тарсан юм шиг байна. Та бүхний энэ өдрийн амгаланг айлтгая. Өнөөдөр бид чуулганы хуралдаан дээр УИХ-ын 3 гишүүний тангараг өргөх ажиллагаа явагдах боломжтой болсон байна. Ийм учраас үдээс хойшхи хуралдааныг энэ гишүүдийнхээ тангарагыг өргүүлэх ажлаар эхэлье. 


Сонгуулийн ерөнхий хорооноос Баянгол дүүрэг буюу УИХ-ын сонгуулийн 25 дугаар тойрогт явагдсан 2008 оны ээлжит сонгуулийн дүнг өргөн мэдүүлсэн байгаа. Ийм учраас энэ дүнг эхлээд сонсоё. Сонгуулийн дүнтэй холбогдуулаад Сонгуулийн ерөнхий хорооны дарга Б.Баттулга танилцуулга хийнэ. Б.Баттулга даргыг индэрт урьж байна. 


Б.Баттулга: - УИХ-ын дарга, эрхэм гишүүд ээ, 


УИХ-ын сонгуулийн 25 дугаар тойргийн хороо 2008 оны 7 сарын 3-ны өдөр 25 дугаар тойргийн сонгуулийн дүнгийн тухай 16 тоот тогтоол гаргаж Сонгуулийн ерөнхий хороонд хүргүүлсэн билээ. Энэ тогтоолтой холбогдуулж нэр дэвшигчдээс 25 дугаарт тойрогт нэр дэвшигчдээс тухайлбал нэр дэвшигч Н.Баяртсайханаас гомдол гаргаж Сонгуулийн ерөнхий хорооны 2008 оны 7 сарын 4-ний өдрийн хуралдаанаар хэлэлцэж, УИХ-ын сонгуулийн 25 дугаар тойргийн 5, 9 дүгээр хэсэг дээр нэр дэвшигчийн болон бусад холбогдох төлөөллүүдийг байцуулан саналын хуудасыг дахин тоолох нь зүйтэй гэж Сонгуулийн ерөнхий хорооны гишүүдийн олонхийн саналаар шийдвэрлэж, энэ шийдвэрийг тойргийн хороонд албан ёсоор хүргүүлсэн юм. 


Энэ шийдвэрийг хорооны дарга, нарийн бичгийн дарга нар биеэрээ хүлээлгэн өгч, 25 дугаар тойргийн хороонд гардуулсан. 25 дугаар тойргийн хороо энэ асуудлыг хуралдаанаараа хэлэлцээд 2, 5 дугаар хэсгийн саналын хуудсыг дахин тоолох боломжгүй. Энэ талаарх Сонгуулийн ерөнхий хорооны шийдвэрийг хэрэгжүүлэх боломжгүй гэсэн хариу ирүүлсэн юм. 


Ингээд Сонгуулийн ерөнхий хорооны 2008 оны 7 сарын 7-ны өдрийн хуралдаанаар УИХ-ын сонгуулийн 25 дугаар тойргийн сонгуулийн дүнгийн асуудлыг дахин хэлэлцэж 25 дугаар тойргийн сонгуулийн дүнтэй холбогдсон маргааны асуудлыг шийдвэрлүүлэхээр хуулийн байгууллагад шилжүүлэх нь зүйтэй гэж үзсэн юм. 


Мөн Сонгуулийн ерөнхий хорооны 2008 оны 7 сарын 10-ны өдрийн хуралдаанаар УИХ-ын 2008 оны ээлжит сонгуулийн нэгдсэн дүнгийн асуудлыг хэлэлцээд маргаантай байгаа тойргийн дүн шийдвэрлэгдэх хүртэл үлдээд, бусад тойргийн дүнг Монгол Улсын Ерөнхийлөгчид айлтгаж олон нийтэд мэдээлэх нь зүйтэй гэж санал нэгтэй тогтсоны дагуу сонгуулийн дүнг өргөн барьсан. 


Мөн 25 дугаар тойргийн хорооны 7 сарын 13-ны өдрийн 7 сарын 3-ны өдрийн 16 дугаар тогтоол нь УИХ-ын сонгуулийн тухай хуулийн тодорхой заалтуудыг, тухайлбал 4 заалтуудыг зөрчсөн байсан тул энэ тогтоолыг хүчингүй болгож, энэ УИХ-ын сонгуулийн тухай хуульд нийцүүлэн тогтоолоо дахин гаргаж ирэх үүргийг 25 дугаар тойргийн хороонд өгсөн юм. 


Ингээд энэ Сонгуулийн ерөнхий хорооны үүргийн дагуу 25 дугаар тойргийн хороо хэд хэд хуралдаж 25 дугаар тойргийн сонгуулийн дүнгийн тухай 19 дүгээр тогтоол гаргаж 2008 оны 12 сарын 01-ний өдөр Сонгуулийн ерөнхий хороонд ирүүлсэн байна. 


Ингээд энэ 25 дугаар тойргийн ирүүлсэн сүүлчийн тогтоолын асуудлын Сонгуулийн ерөнхий хороо уржигдарын хуралдаанаараа хэлэлцээд 25 дугаар тойргоос сонгогдсон, УИХ-ын гишүүнээр сонгогдсон Ц.Мөнх-Оргил, Х.Тэмүүжин, Д.Энхбат нарын нэрийг Монгол Улсын Ерөнхийлөгчид айлтгаж УИХ-д өргөн мэдүүлэх нь зүйтэй гэсэн тогтоол гаргасан. Энэ дагуу өнөөдөр Монгол Улсын Ерөнхийлөгчид айлтгаж УИХ-ын дарга өргөн мэдүүлсэн. 


Энэ шийдвэрийн дагуу 25 дугаар тойргоос УИХ-ын гишүүнээр сонгогдож түр үнэмлэхээ авсан Ц.Мөнх-Оргил, Х.Тэмүүжин, Д.Энхбат нарын бүрэн эрхийг хүлээн зөвшөөрөх асуудлыг УИХ-д танилцуулж байна. Танилцан шийдвэрлэж өгөхийг хүсье. 


Д.Дэмбэрэл: - За Б.Баттулга даргад баярлалаа. Сонгуулийн ерөнхий хорооны даргаас асуух асуулттай гишүүд байна уу? Энэ ч одоо бүгд үү. Арай ч биш байх аа. Р.Гончигдорж гишүүн асуултаа тавъя. 


Р.Гончигдорж: - За юуны түрүүнд УИХ-аар бүрэн эрхээ эхлүүлж тангараг өргөхөөр орж ирж байгаа 3 гишүүндээ баяр хүргэе. Ингээд би Сонгуулийн ерөнхий хороон даргаас асууя. Хагас жил боллоо. Эхнээсээ ийм шийдвэр гаргах бүрэн боломжтой байсан. Энийг ч бид шаардаж байсан. Тэр үеэс өнөөдөр хоёрын хооронд ямар зарчмын нөхцөл байдлын болон бусад өөрчлөлт орсон учраас өнөөдөр оруулж ирж байгаа буюу эсрэгээр нь. Өнөөдөр оруулж ирэхгүй яваад байсан шалтгаан нь юу байсан юм бэ гэдгийг асууя. Яагаад гэвэл энэ бол сонгогдсон гишүүд сонгосон иргэдийнхээ төрийн эрх барих эрх мэдлийг дамжуулан гүйцэтгэх энэ эрх мэдлээ энэ олон сараар эдлээгүй нь тэр сонгогчдын бүрэн эрхэд ноцтой халдсан ийм үйлдэл байсан гэдгийг иш үндэс болгож танаас асууж байгаа юм. 


Хоёрдугаарт нь, мөн сонгогдсон үнэмлэхээ авсан Эрдэнээгийн асуудлыг Сонгуулийн ерөнхий хороо мөн оруулж ирэх боломж яагаад одоо болтол дахин хязгаарлагдмал байдалтай байгаад байгаа юм бэ? Мөн ялгаа байхгүй итгэлтэй байна, хэзээ нэгэн цагт орж ирнэ. Орж ирэхэд бас дахиад танаас асуух нь, нөхцөл байдал, бусад шалтгаан чинь юу байсан юм бэ буюу оруулахгүй хойшлуулж байсан тэр зүйл юу вэ гэдгийг л асууна л даа. Тэгэхээр зэрэг тэр асуултыг өнөөдөр урьдчилж асуугаад бас танаас хариулт авъя гэж бодож байна. Баярлалаа. 


Д.Дэмбэрэл: - За Б.Баттулга дарга. 


Б.Баттулга: - За Р.Гончигдорж гишүүний асуултад хариулъя. Тэгэхээр 25 дугаар тойргийн сонгуулийн дүнг оруулж ирэхгүй яагаад их удсан бэ. Одоо ямар өөрчлөлт гарав гэж та асууж байна. Тэгэхээр би илтгэлдээ товч дурдсан байгаа. 25 дугаар тойргийн хорооны анхны шийдвэр нь хууль бус шийдвэр байсан. Хууль бус шийдвэр байсан. УИХ-ын сонгуулийн тухай хуулийн 4 заалтыг зөрчсөн ийм шийдвэр байсан. Хамгийн наад зах нь гэхэд ирцгүй хуралдсан. Тойргийн хороо ирцгүй хуралдсан байсан. Тойргийн хороо гаргасан шийдвэртээ тухайн тойрогтоо өрсөлдөж нэр дэвшсэн бүх хүний авсан саналын оноо, дүнг оруулаагүй байсан.


Гуравдугаар үндсэн хууль зөрчсөн асуудал бол тойргийн хороо тухайн тойрогт харъяалагдаж байгаа хэсгийн хороодынхоо дүнг нэгтгэж тойргийн дүн гарах ёстой. Гэтэл одоо тэр хэсгийн хороодынхоо дүнг бүрэн нэгтгээгүй, дутуу хагас нэгтгэсэн. Ингэж дүн гаргасан байсан. 


Ийм учраас энэ асуудлыг Сонгуулийн ерөнхий хороо хэлэлцээд, ийм ийм хуулийн заалтыг зөрчжээ. Ийм учраас танай гаргаж ирсэн 25 дугаар тойргийн сонгуулийн дүнгийн тухай анхны энэ шийдвэр чинь, 16 тоот тогтоол чинь хүчингүй байна гээд энийг нь хүчингүй болгоод, ингээд тойргийн хороонд хугацаатай үүрэг даалгавар өгч, энэ энэ хуулийн заалтуудыг арилгаж, дүнгээ, асуудлаа дахин оруулж ир ээ гэдэг үүрэг өгсөн юм. 


Ингээд тойргийн хороо энэ асуудлыг авч хэлэлцээд Сонгуулийн ерөнхий хорооны шийдвэрийг хэрэгжүүлэх боломжгүй байна. Манай тойргийн хорооны гаргасан шийдвэр зөв гээд ингээд дахиад тогтоол гаргаж ирүүлсэн. Энийг нь мөн Сонгуулийн ерөнхий хороо дахин авч хэлэлцээд мөн одоо тэр урд өгсөн үүрэг, чиглэлийнхээ дагуу ийм ийм заалтыг хуулийн дагуу засаж залруулж ирэх шаардлагатай байна гэж дахин буцаасан. Ингээд тойргийн хороо, 25 дугаар тойргийн хороо бас нэлээн хугацаа алдаж, тэгээд 19 дүгээр тогтоолоо гаргаж, өөрөөр хэлбэл одоо бидний тэр дээр хэлсэн саяны зөрчлүүдийг хүлээн зөвшөөрч, бүрэн арилгаж, 19 дүгээр тогтоол гаргаж ирүүлсэн юм. 


Энэ зөрчлөө арилгасан шийдвэр нь оны өмнөхөн ирсэн. Ингээд энэнээс хойш Сонгуулийн ерөнхий хороо бас хоёр, гурван удаа хуралдаж энэ 25 дугаар тойргийн сонгуулийн дүнгийн асуудлыг жичид нь авч хэлэлцсэн. Ингээд эдгээр хуралдаануудаар шийдвэр гарч чадаагүй юм. За та бүхэн мэдэж байгаа, Сонгуулийн ерөнхий хорооны асуудал шийддэг хуулийн заалт бол асуудлыг одоо хэлэлцээд олонхийнхоо саналаар шийддэг ийм хуультай. 


Ингээд хоёр, гурван удаагийн хурлаар олонхийн санал гарч энэ асуудлыг шийдэж чадаагүй юм. Ингээд уржигдрын хурлаар Сонгуулийн ерөнхий хороо бүрэн бүрэлдэхүүнтэй хурлаа хийсэн. Ингээд энэ асуудлыг дахин авч хэлэлцсэн. Ингээд авч хэлэлцэхдээ бид тойргийн хорооноос ирүүлсэн тогтоолыг авч хэлэлцсэн. Тойргийн хорооноос ирсэн тогтоол бол 4 хүн УИХ-ын гишүүнээр сонгогдож түр үнэмлэхээ авсан. Ийм учраас энэ 4 хүнийг, нэр бүхий 4 хүнийг одоо Сонгуулийн ерөнхий хорооны хуралдаанд оруулж байна гэж. 


Тэгээд энэ үндсэн асуудлаараа бид хэлэлцээд санал хураасан. Энэ тойргийн хорооноос ирсэн 4 хүнийг УИХ-д оруулж бүрэн эрхийг нь зөвшөөрүүлье, УИХ-д өргөн мэдүүлье гэдэг асуудлаар санал хураахад олонхийн санал авч чадаагүй. 


Дараагийн гарсан санал нь бол энэ тойргоос сонгогдож ямар ч маргаангүй байгаа 3 мандатыг нь буюу эхний 3 мандатыг нь өргөн баръя гэдэг асуудлаар санал хураахад олонхийн санал авсан. Ингээд одоо олонхийн санал авсан тэр л асуудлаа албан ёсны тогтоол шийдвэр болгож, тогтоолоо гаргаж Монгол Улсын Ерөнхийлөгчид айлтгаж УИХ-д өргөн мэдүүлж байна. 


Энэ тогтоолыг би бас энэ Их Хурлын чуулган дээр бас товчхон танилцуулъя. 


За энэ 2009 оны 1 сарын 13. 01 тоот тогтоол. Өргөн мэдүүлэх тухай. Сонгуулийн төв байгууллагын тухай хуулийн 7 дугаар зүйлийн 7.3.9, 12 дугаар зүйлийн 12.3-ыг тус тус үндэслэн Монгол Улсын Сонгуулийн ерөнхий хорооноос тогтоох нь: 

1. УИХ-ын сонгуулийн 25 дугаар тойргоос сонгогдож, УИХ-ын гишүүний түр үнэмлэх авсан Ц.Мөнх-Оргил, Х.Тэмүүжин, Д.Энхбат нарын Монгол Улсын Ерөнхийлөгчид айлтгаж УИХ-д өргөн мэдүүлэх нь зүйтэй гэж үзсүгэй. 

2. УИХ-ын Сонгуулийн 25 дугаар тойргоос сонгогдсон нэг сонгогдогчийн нэрийг хуулийн байгууллагаас шалгаж байгаа асуудлыг эцэслэн шийдвэрлэсний дараа өргөн мэдүүлэх нь зүйтэй гэж үзсүгэй гэсэн ийм шийдвэр гарсан.


Д.Дэмбэрэл: - Саяны асуултыг тэр Эрдэнээг яагаад орж ирэх боломж байхгүй байгаа билээ гэдгийг тодруулъя. За Б.Баттулга дарга. 


Б.Баттулга: - За энд үндсэндээ тогтоол дээр л тодорхой хэлээд байгаа юм л даа. УИХ-ын сонгуулийн 25 дугаар тойргоос сонгогдсон нэг сонгогдогчийн нэрийг гэдэг нь 4 дэх мандатыг хэлээд байгаа юм. Тэр нэгэнтээ маргаан үүсээд хуулийн байгууллагаар шалгаж байгаа асуудал нь шийдвэрлэсний дараа өргөн мэдүүлэх нь зүйтэй гэж ингэж хороо шийдсэн. 


Д.Дэмбэрэл: - За Төрийн байгуулалтын байнгын хорооны даргыг сонсоё. Ө.Энхтүвшин дарга. 


Ө.Энхтүвшин: - За бид энэ асуудлыг бараг 7 дугаар сарын 1-нээс хойш хичнээн сар ярилаа. Байнгын хорооны хуралдаан өргөтгөж хийгээд бас сонссон. Өнөөдөр бас ахиад л энэ асуултуудаа ийм дэлгэрэнгүй тавиад л. Тэрэнд Сонгуулийн хорооны дарга ийм дэлгэрэнгүй хариулаад ингээд явах бол одоо бол шаардлагагүй. Энэ тэртээ тэргүй ойлгомжтой байгаа асуудал. Харин бушуухан шиг энэ 3 хүнийхээ тангарагийг нь өргүүлээд энэ ажилд нь, бүрэн эрхийг нь эдлүүлээд ажилд нь оруулъя. 


Ерөөсөө одоо бол Сонгуулийн хорооны дарга хариулбал тийм үгүй гээд л одоо ерөөсөө хариул. Угаасаа бүх юм бол ойлгомжтой байгаа. Эсвэл ерөөсөө одоо энэ асуултаа татаад, ингээд ерөөсөө тангараг өргүүлэх ажилдаа орвол яасан юм бэ. Энэ их ойлгомжтой байгаа зүйл шүү дээ гэдгийг хэлэх гэсэн юм. 


Д.Дэмбэрэл: - Горимын санал бол ер нь энэ нэрээ татаад, энэ 3 гишүүнийхээ тангарагийг өргүүлбэл ямар вэ гэж байна л даа. Горимын саналаар санал хураах уу? Дэг зөрчиж байгаа юм биш л дээ. Горимын саналыг хураалгадаг ёстой. Энэ ямар олон горимын санал гараад байна вэ? За Ц.Цэнгэл гишүүн. Горимын санал. 


Ц.Цэнгэл: - За үнэхээрийн Төрийн байгуулалтын байнгын хорооны даргыг дэмжиж байна. Бид энэ асуудлыг дэндүү сайн мэднэ. Бид Их Хурлын гишүүд хийх ажил цаана нь их байна. Энэ 3-ыг хагас жил гаруй болгоод одоо ингээд ороод ирэхэд нь энэ асуудлыг, Сонгуулийн ерөнхий хороог ярих гэж байгаа бол тэр үедээ яръя л даа. Энэ 3-ыг ингээд одоо шууд, горимын саналын хувьд бол намууд, бүлэг байна. Энэ хоёр бүлгээс гурав гурван хүн хэлээд. Парламентэд суудалтай нам гэх юм бол С.Оюуныг хэлээд, ингээд энэ асуудлыг шуурхай явуулъя. Цаана нь бидэнд асуух, ярих, хэлэлцэх олон асуудал байгаа учраас энүүгээр горимын санал хураалгаж өгөөчээ гэсэн саналтай байна. Сонгуулийн хорооны даргыг жич ярьж болно шүү дээ. 


Д.Дэмбэрэл: - За Д.Одбаяр гишүүн. 


Д.Одбаяр: - Саяны асуултад хариулж байгаа байдал нь тодорхой байна л даа. Миний хувьд өнөөдрийг хүртэл энэ асуудал ингээд хуулийнхаа дагуу яваад орж ирж байна гэж ойлгож байгаа. Тийм учраас энэ асуудал маань шийдэгдээд УИХ шийдвэрээ гаргах ёстой гэж. Тэгэхээр цаашдаа энэ хуулиа одоо ингээд бид үргэлжлүүлээд явахад зохион байгуулалтын хувьд нэг доголдолтой юм харагдаж байгаа юм. Юу гэхээр одоо бид ингээд 3 гишүүн тангараг өргүүлнэ шүү дээ. Тэр бол ойлгомжтой. Яагаад гэвэл хууль зөрчсөн юм байхгүй ороод ирлээ гэж. Урд нь П.Алтангэрэл, Ц.Шинэбаяр гишүүн бид 3 бас энэ замаар явсан. Тэгэхэд УИХ-ын гишүүний тангарагаа өргөх гэж байгаа гишүүдийг энэ дотор нь суулгаж байсан байхгүй юу. Тэгтэл одоо тэнд нөгөө асуудал оруулж ирж байгаа улсуудын жигүүрт суулгачихаад ингээд, энэ нь бас эргэлзээтэй байдлыг үүсгэж байгаа юм.


Тэгэхээр би энэ тогтсон горимоороо, Их Хурал анх тангарагаа өргөхдөө эндээсээ өргөдөг байсан. 3 гишүүнээ энэ дотроо, тангараг өргөж байгаагаа гурвыгаа дотроо уриачээ гэдэг саналыг Их Хурлын даргад тавьж байгаа юм. 


Д.Дэмбэрэл: - За тэр 3 гишүүнийг тэр зассан суудалд нь суулгавал яасан юм. Хуучин тийм горимоороо явсан юм байна шүү дээ. За Тамгын газрын, за энэ хуралдаан зохион байгуулж байгаа нөхөд тэр 3 гишүүнийг тэр суудалд нь суулгая. Тамгын газар. За нэг горимын саналыг шийдлээ. 


Гурав гурван гишүүн үг хэлээд, С.Оюуныг хэлүүлээд, 7 гишүүн үг хэлээд явбал яасан юм бэ гэсэн горимын санал байна. Хүлээж авах уу? Тэгэх үү? За тэгээд явъя. 7 гишүүн үг хэлье. За дарааллаар нь явъя. За Д.Батбаярыг эхлээд үгийг нь сонсоё. 


Д.Батбаяр: - Юуны өмнө 3 гишүүндээ баяр хүргэе. Сонгуулийн ерөнхий хорооны дарга, Сонгуулийн ерөнхий хорооны нарийн бичгийн даргаас тус тусад нь асуух гэсэн юм. Түр үнэмлэхээ бүх гишүүд авсан байсан. Өнөөдөр үнэхээр ардчиллын орон гэхэд бараг ингээд цуварсаар байгаад дуусаагүй байна шүү дээ. Тэгээд яагаад сая ийм ийм заалт гээд яг тэр хуулийн заалтыг хэлсэнгүй л дээ. Нөхөр одоо манай С.Эрдэнэ дээр яагаад ямар заалтын дагуу, хуулийн ямар заалтын дагуу гэдгийг нь тодорхой хэлж өгнө үү? Яагаад орж ирээгүй юм бэ? Энийг нэг тодорхой хэлж өгөхгүй юу гэж. Хоёулангаас нь тус тусад нь асууж байна. 


Д.Дэмбэрэл: - За Б.Баттулга, дараа нь Сонгуулийн ерөнхий хорооны нарийн бичгийн дарга. За Б.Баттулга. Энэ Б.Баттулга дарга сонсож байна уу, үгүй юу? 


Б.Баттулга: - За Д.Батбаяр гишүүний асуултад хариулъя. 4 дэх мандатыг яагаад оруулж ирээгүй юм бэ гэдэг дээр түрүүн би тодорхой хариулсан л даа. Тодорхой хариулсан. Тэгэхээр Сонгуулийн ерөнхий хороо бол та сайн ойлгож байгаа байх. Асуудлыг хэлэлцээд олонхиороо шийддэг ийм байгууллага. За ийм учраас одоо энэ 25 дугаар тойргоос оруулж ирсэн 4 хүнийг одоо өргөн баръя гэдгийг санал хураагаад олонхийн дэмжлэг авч чадсангүй гэж би хэлсэн, танилцуулсан. Ийм учраас одоо энэ 4 дэх, дараачийн санал буюу одоо маргаангүй байгаа 3 мандатыг нь өргөн баръя гэдэг саналыг хураалгаж, тэр нь олонхийн санал авч өнөөдөр орж ирж байгаа юм. Энүүгээрээ бол одоо энэ 4 дэх мандатыг орж тас хааж оруулж ирэхгүй гэсэн үг биш ээ. Аль болох энэ тогтоол дээр тодорхой заасан байгаа. Энэ маргаантай асуудал нь шийдвэрлэгдээд ирсэн тохиодолд одоо Сонгуулийн ерөнхий хороо авч хэлэлцэж оруулж ирэхэд бэлэн байна. 


Б.Баярсайхан: - 25 дугаар торгийн хорооны 2008 оны 11 сарын 30-ны өдөр гарсан 19 тоот тогтоол бол хуулийн шаардлага хангасан. Хуулийн тогтоох хэсэгт юу гэж заасан бэ гэхээр Ц.Мөнх-Оргил, Х.Тэмүүжин, Д.Энхбат, С.Эрдэнэ нарыг УИХ-ын гишүүнээр тооцож түр үнэмлэхийг олгосон байдаг. 1 дүгээр сарын 13-ны Сонгуулийн ерөнхий хорооны хурлаар тэр тогтоолыг хүчинтэй гэж үзээд, авч хэлэлцээд одоо эхний 3 сонгогдогч буюу Ц.Мөнх-Оргил, Х.Тэмүүжин, Д.Энхбат нарын нэрийг оруулсан байгаа. Санал хураалт бол эхлээд дөрвүүлэнг нь тогтоолын дагуу дөрвүүлэнг нь өргөн баръя гэж тогтоолын дагуу санал хураалт явагдсан. Дараачийн санал хураалт бол горимын саналаар гарч ирсэн шүү дээ. Хэрвээ энэ санал ингээд яах юм бэ, уначихвал тэр тогтоол өөрчлөлт оруулах эрх бол Сонгуулийн ерөнхий хороонд байхгүй байсан. Хэрвээ тэр тогтоолыг хүчинтэй гэж үзсэн бол, эсвэл дөрвүүлэнг өргөн барих, эсвэл тогтоолыг нь хүчингүй болгоод буцаагаад 3 болгож ирүүлж байж л тэр 3-аар нь өргөн барих асуудал байх хуулийн хүчин төгөлдөр болох байсан болов уу гэж ойлгож байгаа. 


Д.Дэмбэрэл: - За Д.Батбаяр гишүүн. 


Д.Батбаяр: - Тэгэхээр хуулийн заалт байхгүй, олонхиороо шийддэг юм байна гэж ойлгож болох уу? Хуулийн заалт байхгүй. Тийм ээ. 


Б.Баттулга: - Тэгэхээр энэ дөрөв дэх мандатын асуудлыг бол манай эрхэм гишүүд бүгдээрээ ойлгож байгаа. Манай хэвлэл мэдээллийнхэн, манай сонгогч олон түмэн ч гэсэн ойлгож байгаа. Ерөөсөө дөрөв дэх мандат дээр л ойролцоо санал авсан хоёр хүний маргаан хуулийн байгууллагад л очоод байгаа шүү дээ. Энэ бол тодорхой юм. 2008 оны 7 сарын 8-ны өдөр Сонгуулийн ерөнхий хороо түрүүн би илтгэлдээ хэлсэн. Хорооны хурлаар хэлэлцэж энэ 25 дугаар тойргийн маргаантай байгаа асуудлыг шалгаж өгөөчээ гэдэг асуудлаар хуулийн байгууллагад, цагдаагийн байгууллагад хандсан. 


Мөн одоо тэр 25 дугаар тойрог дээр маргаж байгаа нэр дэвшигч Н.Баярсайхан ч гэсэн энэ сонгуулийн дүнг засварласан байна. Сонгуулийн баримт бичгийг өөрчилсөн байна гэсэн асуудлаар хандсан юм билээ. Ингээд цагдаагийн байгууллага энэ асуудлыг нь шалгаад 25 дугаар тойргийн хороо, 25 тойргийн зарим хэсгүүдийн дарга, нарийн бичгийн дарга, гишүүнээр ажилласан нэр бүхий улсууд сонгуулийн дүнг засварласан байна гэсэн үндэслэлээр эрүүгийн хэрэг үүсгээд, шалгаад за энэ явцад нь өнөөдөр Монгол Улсад үйлчилж байгаа, хүчин төгөлдөр үйлчилж байгаа хуулийн дагуу Улсын Ерөнхий Прокурор, прокурорын байгууллага хяналт тавиад за энэ нь бол одоо үндэслэлтэй юм байна гээд тэрийг нь эрүүгийн хэрэг болгож баталж, мөн одоо тэр сонгуулийн дүн зассан асуудлаар эрүүгийн хэрэг үүссэн улсуудад ял төлөвлөж шүүхэд шилжүүлсэн юм. 


За тэгээд энэ асуудал бол хуулийнхаа дагуу цагдаагийн байгууллагаар шалгагдаад, прокурорын байгууллага нь хянаад одоо шүүхийн байгууллагад ирчихээд байгаа. Оны өмнөхөн Баянгол дүүргийн шүүх хурлаа хийсэн. Энэ хурал хийгээд хойшлогдсон. Энийг одоо бүгдээрээ мэдэж байгаа. Ямар үндэслэлээр хойшлогдсон бэ гэхээр энэ хэргийг эцэслэн шийдвэрлэх баримт материал, бүрдэл дутуу байна. Нэмэлт тодруулах, асуух ийм зайлшгүй шаардлага байна гэсэн үндэслэлээр нэмэлт мөрдөн байцаалтад буцаасан. Нэмэлт мөрдөн байцаалтад буцаасан. 


За ингээд энэ шүүхийн шийдвэрийн дагуу прокурорын байгууллага, тэр шүүхээс өгсөн чиглэлийн дагуу нэмэлт мөрдөн байцаалтыг хийгээд, буцаагаад Баянгол дүүргийн шүүхэд өгсөн. Оны өмнөхөн өгсөн байна лээ. Тодорхой хэлбэл 2008 оны 12 сарын 29-ны өдөр шүүхэд буцааж өгсөн байна лээ. Ийм учраас одоо нэгэнт хүчин төгөлдөр үйлчилж байгаа хуулийн дагуу энэ бүх эрх мэдэл бүхий хуулийн байгууллагууд нь үзээд хянаад, шалгаад одоо шүүх эрх мэдлийн байгууллагад шилжсэн учраас ямар нэгэн шийдвэр гарах байх гэдгийг харж байна. Ийм л учиртай юм даа.


Д.Дэмбэрэл: - За Ч.Сайханбилэг гишүүн. 


Ч.Сайханбилэг: - Их Хурлын гишүүн Ч.Сайханбилэг гэж хүн байна. Сайн байна уу, Б.Баттулга дарга аа. Таныг удаан харсангүй. Гурван асуулт асууя. Хариулахад бэлэн үү? Нэгдүгээр асуулт нь та 7 сарын өмнө яг энэ 25 дугаар тойргийн асуудлаар нэг зүйлийг бүр их чанга хэлж байсан юм. Танхим дотор. Нэг тогтоолыг дөрвүүлэнг нь оруулаад ирмээр байна. Нэг дээр асуудал үүссэн учраас орж ирж болохгүй байна. Энэ тогтоол чинь салж болдоггүй юм гэж үгүй мөн олон удаа тайлбарласандаа. Тэгээд 7 сарын дараа одоо дөнгөж сая энэ Их Хурлын сонгогдсон гишүүнийхээ сандал дээр суусан 3 хүнийг 7 сар барьж барьчихаад нөгөө салж болдоггүй тогтоолоо салгаад ороод ирж байгаа байхгүй юу. Үгүй нээрээ төрийн ажлыг яаж цалгардуулж болдог. Яаж хариуцлагагүй болдог. Одоо тэгээд энэ гишүүдийг цаг хугацаа, орон зайгаар дарамтлаад, одоо бүр хууль зөрчсөн үйлдэл хийж байгаа. Гишүүдийн хэлж байгааг бас сонсоогүй, хуулийнхаа дагуу юмнууд нь орж ирж байна. Та хууль зөрчсөн чинь сонгууль болсноос хойш 14 хоногийн дараа дууссан шүү дээ. Тэгээд ямар ч шалтгаангүй ингэж барьж орж ирж байгаад нөгөө салгаж болдоггүй тогтоолоо салгаад ороод ирсэн. 


Энэ Их Хурлын гишүүн энэ танхим дотор гишүүдэд ажлаа тайлагнахдаа худлаа ярих ёсгүй шүү дээ. Төрийн албан хаагчийн хувьд. Тэгээд одоо 7 сарынхаа тэр Их Хурал дээр орж ирсэн протоколоо нэг эргэж нэг хардаг юм уу, хардаггүй юм уу, эсвэл ичдэггүй юм уу. Тэгээд одоо ингээд яг 7 сарын өмнө төрөл арилжсан өөр хүн орж ирж ярьж байгаа юм шиг ийм үндэслэл өнөөдөр хэлээд зогсож байх юм. Энийгээ юу гэж тайлбарлах вэ? Урд нь бол энэ асуудлыг хэлж байхад танд зөндөө хэлж байсан шүү дээ. Прокурор, шүүх гээд таны заагаад байгаа энэ асуудлууд чинь нэр дэвшигчтэй ямар ч холбоогүй. Тэр хэсгийн хороонд ажиллаж байсан хүмүүс тэр асуудал нь үүссэн явж байгаа. Хуулийн дагуу та энэ хүнийгээ оруулж ирээд л батлуулах ёстой. Дараа нь асуудал үүсэх юм бол эргээд тэр гишүүний бүрэн эрхийн асуудал гээд тусдаа ярих ёстой асуудал гэсэн шүү дээ. Та хуульч хүний хувьд энэ хоёр асуудлын зааг ялгааг маш сайн ойлгож байгаа. Өнөөдрийг хүртэл яагаад энэ ойлголтоо хэвээрээ гүрийгээд ингээд гуравхан хүний нэрийг оруулаад ирж байгаа юм бэ гэдгийг хоёрт нь асуух гэсэн юм. 


Гуравт нь, бүхэл бүтэн байгууллагын бичиг орж ирж байгаа. Та 1 дүгээр зүйлээ хардаа. Сая уншсан. Их Хурлын гишүүнээр сонгогдсон 4 хүний асуудал гээд, сонгогдсон гэдэг нь өөрийнхөө албан бичиг дээр хүртэл хүлээн зөвшөөрөөд байгаа мөртлөө 2 дугаар заалтаар оруулж ирэхгүй байгаа байхгүй юу. Тэгээд энэ бүх асуудлуудыгаа яаж тайлбарлах вэ? Энэ Их Хурлын танхимд хэлж байгаа юмныхаа төлөө нэг хариуцлага хүлээнэ, нэг үнэн зөв мэдүүлэг өгнө гэсэн наад заахын ойлголт таньд байна уу, байхгүй байна уу? Тэгээд бүр ингээд цаг хугацаа нь яасан. Одоо тэгээд энэ олон хүмүүс асуудалгүй байсан бол асуухгүй шүү дээ. Тэгээд бүр хүмүүсийг залхаасан учраас гишүүд хурдан ингээд горимын санал гаргаад явах гээд байна л даа. Зүгээр таны байгаа энэ хариуцаж байгаа ажилдаа хандсан энэ 7 сарын хандлага яг энэ Монгол төрийн ажилд бүтэн үзэгдэл болчихлоо шүү дээ. Гэхдээ сөрөг талын үзэгдэл. Тэгээд энэ сөрөг талын үзэгдэл тантай хамт дуусаасай гэж үнэхээр их хүсэж байна. Тэгээд саяны миний асуусан 3 асуултад хариулж өгнө үү. 


Д.Дэмбэрэл: - За Б.Баттулга дарга. 


Б.Баттулга: - За Ч.Сайханбилэг гишүүний асуултад хариулъя. Тэгэхээр 7 сарын өмнө ярьж байснаасаа өөр ярьж байна гэж та хэлж байна. 7 сарын өмнө энэ чуулганы танхимд хэлэхдээ хэрвээ одоо энэ асуудал надаас шалтгаалдаг бол би 25 дугаар тойргийн сонгуулийн дүнг өнөөдөр ч барихад бэлэн байна гэж хэлж байсан. Тэр үгэндээ хэвээрээ байна. Өөрөөр хэлбэл Сонгуулийн ерөнхий хороо гэдэг бол ганц надаас хамаардаггүй юм аа гэдгийг хэлж байгаа юм. Ийм л учраас Сонгуулийн ерөнхий хороо бүрэлдэхүүнээрээ асуудлыг хэлэлцэж олонхиороо шийддэг учраас би одоо өнөөдрийг хүрлээ. Хэрвээ надаас ганцхан хамаардаг байсан бол би 7 сарын өмнө барьчихаар байсан гэдгийг хэлмээр байна. 


За таны хоёрдугаар асуудал тэр шүүх, прокурорын байгууллага, хуулийн байгууллага эрүүгийн хэрэг үүсгэж шалгаж байгаа явдал бол нэр дэвшигчтэй холбоогүй гэж. Тэр үнэхээр холбоогүй. Нэр дэвшигчтэй ямар ч хамаа байхгүй. Ганцхүү тэр сонгуулийн тойрог, хэсгийн хороонд ажилласан нэр бүхий хүмүүс сонгуулийн дүнг зассан асуудлаараа л эрүүгийн хэрэг үүсгэгдэж шалгагдаж байгаа. 


За тэр эцсийн гэм бурууг шүүх тогтооно. Өнөөдөр шүүхийн шийдвэр гараагүй учраас би энэ улсуудыг буруу гэж хэлж чадахгүй байна. Шүүхийн шийдвэр нь гараад гэм буруутай гэдэг нь тогтоогдвол тэр улсууд тодорхой хариуцлагаа хүлээх байх. Хэрвээ шүүхийн шийдвэр одоо буруу байна, сонгуулийн дүн зассан нь үнэн байна гэсэн шийдвэр гарах юм бол 4 дэх мандатыг өргөн барьж асуудал маш хүндрэлтэй болно шүү дээ. Засаагүй байна. Энэ улсуудыг хэлмэгдүүлсэн байна. Энэ гарсан дүн ямар ч одоо хууль зөрчсөн асуудал алга гэсэн шийдвэр гаргавал 4 дэх мандат буюу одоо 4 дэх мандатыг өргөн барихад маш амархан хялбар болно. 


За таны гурав дахь асуудлын хувьд бол таны албан бичигт 4 гишүүнийг өргөн барина гэж бичсэн байна. Тэгээд 3-ыг өргөн барьсан байна гэж байна. Тэгэхээр манай Сонгуулийн ерөнхий хорооны гаргасан баримт бичигт бол 4 хүний нэрийг дурдаагүй шүү дээ. 25 дугаар тойргоос сонгогдож УИХ-ын гишүүний түр үнэмлэхээ авсан Ц.Мөнх-Оргил, Х.Тэмүүжин, Д.Энхбат нарын нэрийг Ерөнхийлөгчид айлтгаж Их Хуралд өргөн мэдүүлэх нь зүйтэй гэж үзсүгэй. Тэгээд дараа нь тэр 25 дугаар тойргоос сонгогдсон үлдсэн нэг сонгогдогчийн нэрийг хуулийн байгууллагаар шалгаж байгаа асуудлыг эцэслэн шийдвэрлэсний дараа өргөн мэдүүлэх нь зүйтэй гэж үзсүгэй л гэж байна даа. 


Д.Дэмбэрэл: - Д.Тэрбишдагва гишүүн асуултаа тавъя. 


Д.Тэрбишдагва: - Өнөөдөр 3 гишүүн сараар бодох юм бол 7 сар, жилээр бодох юм бол 2008 онд яригдсан зүйл 2009 онд орж ирж байна л даа. Миний хувьд ялангуяа Улаанбаатар хотоос сонгогдсон гишүүний хувьд бол туйлын баяртай байгаа юм. Улаанбаатар хотоос сонгогдсон 20 гишүүний 4 нь орж ирээгүй. Өөрөөр хэлэх юм бол Улаанбаатар хот 75 хувийн төлөөлөлтэй Их Хуралд оролцсон. Тэгэхээр энэ байдлаас ингээд харж байхад Улаанбаатар хотын эрх ашиг, ялангуяа Баянгол дүүргийнхний иргэдийн эрх ашиг, нийт Улаанбаатар хотын эрх ашгийн төлөө ингээд 20 гишүүн дуу хоолойгоо нэгдэж байсан бол бас олон зүйл дээр энэ гишүүдийн маань дуу хоолой гарах байсан байх гэж ингэж бодож байгаа. 


Ингэхээр энэ асуудлыг 7 сарын 1-нээс хойш яриад л байсан. 3 гишүүнийг болдог л юм байна шүү дээ. Энийг дахиад л бусад гишүүдтэй адилхан асуумаар байна л даа. 3 гишүүн оруулж ирж болдог юм байна. Энэ дээр одоо Сонгуулийн ерөнхий хороо буруутай юу, тойргийн хороо юу, хэсгийн хороо юу? Энэ дээр ямархуу дүгнэлт Сонгуулийн ерөнхий хороо хийж байгаа юм бэ? Ер нь цаашдаа иймэрхүү маягаар яваад байх юм уу, аль эсвэл энэ байдлаас дүгнэлт хийгээд цаашдаа хууль тогтоомжид өөрчлөлт оруулах юм уу, эсвэл хариуцлагын асуудал тооцох юм уу? 


Сонгуулийн ерөнхий хорооны дарга бас хариуцлагын асуудлыг өөртөө хүлээж авч огцорно гэж хүртэл орж ирж байсан л даа. Тэгэхээр эндээс үзэж байхад цаашдаа тойргийн хороо, хэсгийн хороон дээр хариуцлагын асуудал байна уу? Ерөөсөө хууль нь ингээд заасан учраас тэнд ямар ч үйл ажиллагаа хийж болно гэсэн ийм ойлгоцтой байгаад байгаа юм уу? Хэрвээ тийм байх юм бол хуульд өөрчлөлт оруулах ёстой. Хуульд ямар нэгэн цоорхой байх ёстой. Байгаа байх гэж бодож байна. Хууль нь цоорхой байна гэж бодсон бол өнөөдөр дөрвүүлэнг нь оруулж ирнэ гээд эхнээсээ зүтгээд байдаг. Гэтэл бас 3 нь ороод ирж болдог юм байна. Ингэж ерөнхийдөө одоо хуулийг гууль болгож ийм байдлаар ард түмэн л хохирч байна шүү дээ. Ялангуяа Улаанбаатар хотын иргэд хохирч байгаад би туйлын харамсаж байна. Энэ дээр юу гэж одоо үзэж байгаа юм бэ гэж нэгд асуумаар байна. 


Нөгөө талаасаа нөгөө хоёр гишүүний асуудлыг нээлттэй байгаа гэж байна. Тэгээд одоо энийгээ шуурхайлж болдоггүй юм уу? Яах вэ цагдаа, сэргийлэх янз янзын байгууллагаар гэж байна л даа. Би тэгээд одоо цаашдаа бол энэ хууль дүрмийнхээ бүх зүйлээ хиймээр санагдаад байгаа юм. Энэ дээр ямар дүгнэлттэй байгаа гэдэг талаар би дахин дахин асуугаад байна. Энэ дээр хариулж өгөхгүй юу?


Б.Баттулга: - За Д.Тэрбишдагва гишүүний асуултад хариулъя. Тэгэхээр энэ удаасан учир шалтгаан нь хаана байна гэж та асууж байна л даа. Тэгэхээр ер нь бол Сонгуулийн ерөнхий хороо 2008 онд УИХ сонгууль, орон нутгийн сонгуулийг зохион байгуулж явуулсан. Энэ бол үнэхээр амар байсангүй. Энийг та бүхэн бүгдээрээ хамт энэ сонгуульд оролцож туулсан учраас мэдэрсэн байх гэж бодож байна. 


За ер нь одоо хуульд тодорхой зохицуулалтгүй олон зүйлүүд байна. Тийм учраас бидэнд одоо энэ асуудлыг хурдан зохион байгуулаад оруулаад ирэх боломж их муу юм. Одоо ганцхан жишээ хэлэхэд 25 дугаар тойргийн хорооны анхны шийдвэрийг ийм ийм заалт зөрчсөн байна. Энийгээ засаад ирээчээ гэхээр л нөгөөдүүл нь хөдөлдөггүй. Авдаг арга хэмжээ байдаггүй. Тэр маргаад байгаа хоёр хэсэг байгаа юм. 25 дугаар тойргийн 5, 9 гээд хоёрхон хэсэг. Тэр хоёр хэсгийнхээ саналын хуудсыг тоолоочээ. Тэгээд л энэ чинь хагарах гээд байна шүү дээ гээд л Сонгуулийн ерөнхий хороо үүрэг өгөхөөр хэрэгжүүлдэггүй. Хэрэгжүүлэхгүй байвал тэгнэ гэсэн юм байдаггүй. Ингээд л гацчихаад байгаа юм л даа. Ийм учраас одоо энэ хууль эрх зүйн зохицуулалтыг боловсронгуй болгох шаардлага бол байна гэдгийг хаа хаанаа хүлээн зөвшөөрөөчээ. 


Нөгөө талаар бас Сонгуулийн ерөнхий хороо өндөг шиг өөгүй, ямар ч алдаа дутагтал гаргадаггүй ийм байгууллага биш ээ. Бид чинь бас л төрийн албан хаагчид. Хүнд хүчир ажил. Олон талын шахалт дарамтад ажилласан. Ийм учраас одоо бидэнд бас алдаа дутагдал байсан байх аа. Тэрийг бол үгүйсгэхгүй байна. Ингээд цаашид энэ УИХ дээр УИХ-ын сонгуулийн хууль, орон нутгийн сонгуулийн хууль, энэ Сонгуулийн төв байгууллагын тухай хуульд нэмэлт, өөрчлөлт оруулах ажлын хэсэг гарсан ажиллаж байгаа. Энэ ажлын хэсэгт Сонгуулийн ерөнхий хороо энэ сонгууль зохион байгуулахад тулгарсан бэрхшээл зовлон, энд гарсан сургамжуудынхаа талаар саналаа өгсөн. Одоо цаашид ийм ийм зохицуулалтыг хуульд хийж өгөөчээ гэж. Тэгээд энийг эрхэм гишүүд та нар маань одоо бас болгоон үзэж дараа дараачийнхаа хуульд суулгаж өгвөл хаа хаанаа хэрэгтэй байх гэж бодож байна. 


За тэр 4 дэх мандатын асуудлыг шуурхайлаачээ гэж байна. Тантай санал нэг байна. Аль болохоор хурдан шуурхайлж энэ 4 дэх мандатыг оруулахыг төлөө байна. 


Д.Дэмбэрэл: - За Л.Гантөмөр гишүүн. 


Л.Гантөмөр: - Нэгдүгээрт Их Хурлын даргаас бас давхар асууя гэж бодож байгаа юм л даа. Сонгуулийн ерөнхий хорооны гишүүд нэг огцорсон гэсэн асуудал яриад цөмөөрөө огцорсон гэсэн хуулийн шийдвэр гаргасан гэсэн мэдээлэл гараад, тэр ямар учиртай юм бэ? Өнөөдөр яг энэ хүмүүс бүрэн эрхээ хэрэгжүүлээд үйл ажиллагаа явуулах боломж байна уу гэсэн асуулт. 


Хоёр дахь асуулт, та энэ Сонгуулийн ерөнхий хороо тогтоолоо өмнөө барьсан сууж байгаа байх гэж бодож байна. Энэ тогтоолын хоёр дахь заалт дээр УИХ-ын сонгуулийн 25 дугаар тойргоос сонгогдсон нэг сонгогдогчийн нэрийг хуулийн байгууллагаас шалгаж байгаа асуудлыг эцэслэн шийдвэрлэсний дараа өргөн мэдүүлэх нь зүйтэй гэж үзсүгэй гэсэн ийм томъёолол байгаа юм. Сонгогдсон сонгогдогчийг хуулийн байгууллага хуулийн байгууллага шийдвэр гаргаагүй байхад та бүхэн Их Хуралд өргөн мэдүүлэхгүй байгаа учир шалтгаан нь цэвэр улс төрийн зорилготой байна гэхээс өөр тайлбар байхгүй байгаа юм. 


Р.Гончигдорж гишүүн, тэр Ч.Сайханбилэг гишүүн асуугаад байна шүү дээ. Энэ томъёоллыг чинь хэрвээ цэцэд өгөх юм бол энэ тогтоол чинь өөрөө хүчингүй болох юм биш үү гэсэн ийм асуулт. 


Гурав дахь асуулт бол тойргийн хороо хуралдаад, та бүхэн бол тойргийн хорооны урд нь ирүүлсэн шийдвэрийг хууль бус гэж үзээд буцаасан юм билээ шүү дээ. Дахиж хуралдаад та бүхэнд 4 хүн сонгогдсон. Энэ 4 хүнийг одоо, энэ 4 нэр дэвшигчийг одоо Их Хуралд явууллаа гэсэн түр үнэмлэхийг нь өгөөд явуулж байхад та бүхэн тэр тойргийн хорооны шийдвэрийг засварлах эрх байгаа юм уу? 


Дөрөвдүгээрт би нэг асуулт асуумаар байгаа юм. Энэ хүчний байгууллага та Монгол Улсын Ерөнхий прокурорын орлогч Мөнхбатад 2008 оны 9 сарын 19-нд захидал бичсэн байгаа юм. Энэ захидлын хариу бол маш тодорхой хариулт байгаа шүү дээ. Улсын Ерөнхий прокурорын газар нь аль нэг хуулиар Сонгуулийн ерөнхий хорооны өмнө ямар нэгэн үүрэг хүлээгээгүй болохыг танд уламжилъя гэж. Энэ юуг хэлээд байна вэ гэхээр хууль хяналтын гэж нэрлэгдээд байгаа байгууллага чинь асуудлаа өөрийнхөө оногдсон хууль, эрх үүргээрээ шийддэг юм. Сонгуулийн ерөнхий хороо өөрөө бас Монгол Улсын төрийн өмнө хүлээсэн үүрэгтэй. Тэр үүргийнхээ дагуу та бүхэн ажлаа хий гэдэг л асуудлыг хэлээд байгаа шүү дээ. Энэ хуулийн байгууллага бол биеэ маш зөв авч явж байгаа шүү дээ. Тэгээд та нар бол албаар хуулийн байгууллагыг сонгуулийн дүн рүү татан оруулж байгаа. Та бол. Ингэснээрээ Монгол Улсад дахиад сонгууль явахгүй байх нөхцөлийг, жишгийг тогтоож байгаа юм. Энэ дээр та ямар бодолтой байгаа юм бэ? Дараагийн сонгууль 76 тойргоор явна. 30 тойрог дээр нь эрүүгийн хэрэг үүсгэх бичиг тухайн аймгийн прокурор, тухайн сумын прокурор, сумын цагдаагийн газар хийгээд үйлдээд явбал бүгдийг нь та батлахгүй байх юм уу? Энэ бол жишиг шүү дээ. Одоо бол ийм жишиг тогтсон. Тэгээд 4 жил шүүхэддэг. Эрх барих дээд байгууллага нь байдаггүй. Бүрддэггүй. Энэ жишиг рүү та энэ Их Хурлыг татаж оруулж байгаа. Сонгуулийн дүнг татаж оруулж байгаа хариуцлагаа хэзээ хүлээх юм бэ? 


Тэгээд Их Хурлын даргаас эцэст нь нэг асуулт байгаа юм. Ийм ажил хийж чаддаггүй улсуудаар хэр удаан ажил хийлгэж цалин олгох юм бэ гэдэг асуудлыг та одоо албан ёсоор хариулах хэрэгтэй шүү дээ. Ингээд толгойг нь илээд яваад байж болох юм уу, болохгүй юм уу?   (12:55-16:35 Ц.Алтан-Од)
Д.Дэмбэрэл:-Сонгуулийн ерөнхий хороо бүрэлдэхүүнээрээ огцорлоо гэдэг асуудлыг одоогоос бараг сарын өмнө тавьж УИХ-д тогтоол ирсэн л дээ. Тэр тогтоолыг бид нар авч үзээд албан ёсны бичиг баримт буюу тогтоолын шаардлагыг хангасан гэж үзээгүй. Яагаад гэвэл Сонгуулийн төв байгууллагын хуулинд Сонгуулийн ерөнхий хорооны шийдвэрт дарга, нарийн бичгийн дарга гарын үсэг зурснаар хүчин төгөлдөр болно гэж. Гэтэл тэнд нарийн бичгийн дарга нь байхаа гарын үсэг зураагүй байсан. Ямар ч гэлээ гэсэн тэр тогтоолыг албан бичгийн шаардлага, тогтоолын шаардлагыг хангаагүй гэж Тамгын газарт буцаасан. Тамгын газар ч гэсэн энэ тогтоолыг буруу байна, наадах чинь хүчин төгөлдөр бус гэдгийг Сонгуулийн ерөнхий хороонд хэлж өгсөн байгаа.

Сонгуулийн ерөнхий хорооны ажлын хариуцлагын тухайд бол одоо 3 гишүнийхээ тангараг өргүүлэхийг энүүгээр нэг их бодоод яахав. Төрийн байгуулалтын байнгын хороон дээр ярьж болно. Энэ хариуцлага нь ямар байгаа юм, тэр хуулиуд нь хуулиасаа юу шалтгаалаад байгаа юм, юу нь болохгүй байгаа юм гэдэг асуудлыг. Өнгөрсөн намар бид энэ асуудлаар зөвхөн нэг мэдээлэл сонссоны дараа ямаршуу байдлын асуудал үүсч байсныг та нар мэдэж байгаа. Тэрэнд юу гарч ирсэн гэхээр бид нарын гаргасан хууль дотор Сонгуулийн ерөнхий хороог дээд зэргийн дархлаатай сайхан хийж өгсөн байгаа шүү дээ. Аль нэг гишүүн нь өргөдөл өгөхгүй бол хөдлөхгүй байгаа. Өөрийнхөө гаргасан хуулинд бид нар өөрсдөө баригдаж байгаа. 

Сонгуулийн хуулинд орох өөрчлөлтүүдийнхээ хувьд хариуцлагагүй ажиллах юм бол яах юм бэ гэдгээ хуулиараа бид нар авч үзэж өөрчлөлтөө оруулъя, тэгэхгүй бол энэ хариуцлагатай байх эсэхээс үл хамааран Сонгуулийн ерөнхий хороо бүрэн биеэ даасан байгууллагын түвшинд байгаа. Бие даасан байлгүй яахав. Гэхдээ муу ажилласан бол яахав гэдгээ хуулиндаа тодорхой заагдаагүй зүйл. Ер нь бид нар хууль гаргахдаа цаана, наана их нарийн харж байж цаашдаа гаргах нь зүйтэй байгаа юм. Ингээд сонгуулийн хуулиудын өөрчлөлтийн үед тэр төв байгууллагын хуулийг нь дахин авч үзэх замаар хуулиас шалтгаалж байгаа зүйл байвал засна. Хариуцлага тооцох асуудал байхыг үгүйсгэхгүй. Төрийн байгуулалтын байнгын хорооны эрхлэх асуудлын хүрээнд сонгуулийн асуудал байгаа. 

Ер нь Төрийн байгуулалтын байнгын хороо асуудлыг авч үзэж болно шүү. УИХ-д ч ярьж болохыг үгүйсгэхгүй. За баярлалаа. Баттулга дарга бусад асуудалд нь хариулъя.

Б.Баттулга:-Танай Сонгууийн ерөнхий хорооны гаргасан шийдвэрийг цэц авч үзэж шийдвэр гаргавал яах вэ гэж. Тэгэхээр Сонгуулийн ерөнхий хорооны шийдвэрийг цэцэд өгч энэ нь Үндсэн хууль, бусад хуульд нийцэж байна уу, үгүй юу гэдгийг шалгуулах эрх нээлттэй байгаа. Монгол Улсын иргэн хэн боловч Цэцэд өргөдлөө гаргаж Үндсэн хууль зөрчсөн эсэх асуудал, бусад асуудлын талаар асуудал тавих, шийдвэрлүүлэх эрхтэй. Ийм учраас энэ тогтоол цэцэд очоод шалгагдахад бид тайлбараа л хэлнэ үү гэхээс биш, одоо энэ манайх заавал зөв гээд ингээд зүтгээд байх юм байхгүй ээ. Цэцэд шалгуулахад бэлэн байна.

Таны хоёр дахь асуудал, тойргийн хорооны шийдвэрийг зассан байна гэж та хэлээд байна. Тэгэхээр Сонгуулийн ерөнхий хороо Тойргийн хорооны шийдвэрийг засаагүй. 25-р тойргийн хорооны гаргасан сүүлчийн шийдвэрийг хүчин төгөлдөр гэж хүлээн зөвшөөрч байгаа. Хүчин төгөлдөр гэж хүлээн зөвшөөрч байгаа учраас тэр маргаангүй байгаа 3 хүний бүрэн эрхийг зөвшөөрүүлэхээр оруулж байна. 4 дэх хүн нь ч гэсэн тэр сонгуулийн хорооныхоо, тойргийн хорооныхоо тогтоолоор хүчин төгөлдөр байгаа. Тийм ч учраас энэ манай Сонгуулийн хорооны тогтоолд таны тэр онцлон дурьдаад байгаа сонгогдсон нэг сонгогдогчийн гэдэг үгээр орчихоод байгаа юм. 

Тийм учраас хүлээгдээд байгаа учир шалтгааныг нь танд түрүүнд асуултанд хариулахдаа тодорхой хэллээ шүү дээ. Тэр сонгуулийн дүн зассан байна уу, үгүй байна уу гэдгийг нэгэнтээ өдий болтол бүх шатандаа шалгаад, шүүх дээр ирчихсэн юм чинь тэрнийг нь хэлчих хэрэгтэй байгаа юм. Тэгвэл 4 дэх асуудал мандатын асуудал саадгүй. Эрдэнээг би энд яриагүй байна л даа. Тойргийн хороо, хэсгийн хороонд ажилласан нэр бүхий улсууд. 

Л.Гантөмөр:-/микрофонгүй ярив/

Б.Баттулга:-4 дэх мандатын талаар тодорхой хариулсан шүү дээ. Ийм ийм учир шалтгаантай, тэгээд сонгуулийн ерөнхий хороо олонхиороо шийдэж, 4 дэх мандатыг нь тэр нэгэнтээ шалгаж байгаа асуудлыг нь шийдвэрлэтэл хойшлуулъя, тэр үед нь өргөн мэдүүлье гэж ингэж тогтсон.

Д.Дэмбэрэл:-3, 3 гишүүн асуугаад, Оюун  гишүүн асуугаад 7 хүнээр гэдэг горимоор явж байна гэж ойлгож байгаа, болж байна уу, үгүй юу? За. Болж байна. Тэгэх юм бол одоо Нямдорж гишүүн асууя.

Ц.Нямдорж:-Би ингэж ойлгоод байгаа юм, 25-ын асуудлыг. Сонгуулийн хэсгийн хороод дээр ажилласан нөхдүүд засвар, луйвар хийсэн. Энэ засвар луйвар нь сонгуулийн үр дүнд сүүлийн 2 хүний тухайд маргах шалтгаан үүсгэсэн. Энэ хоёр хүн хоёулаа өргөдөл өгч, шүүхээр өөрсдөө маргалдсан гэж ойлгоод байгаа. Миний энэ ойлголт зөв үү? Энэ сонгуулийн тойргийн хороодод орж ажилласан цайрчихсан луйварчид сонгуулийн үр дүнг засварлаад тэр засварласан шалтгаанаас үүдээд хууль бус хүн орж ирчих гээд байхад нь та нар ийм юм хийж болохгүй гэж үзсэн гэж би ойлгоод байгаа, энэ зөв үү?

Энд нэг хуулийн зовлон байгаа юм. Бас хуулийнхаа зовлонг асууя. УИХ-ын гишүүн нь гэмт хэрэгт холбогдож шүүхээр нотлогдвол эгүүлэн татдаг заалттай. Үндсэн  хуулийн заалт энэ. Сонгуулийн хэсгийн хороод луйвар хийгээд, тэрний үндсэн дээр ороод ирчихсэн хүн хэсгийн хороодын гишүүд нь шийтгэгдлээ ч гэсэн орж ирсэн хүн гэмт хэрэгтэн болохгүй учраас цөөнхийн санал авчихаад 4 жил хууль бусаар УИХ-д суух ийм хуулийн нөхцөл бүрдчих юм байна уу, үгүй юу? Цаад талд нь. Ийм юманд л Сонгуулийн ерөнхий хороо ороогдсон юм биш үү. Луйвар засвар хийсэн гэдэг нь үнэн шүү дээ. Энийг нуугаад байж хэрэггүй шүү дээ. Сонгуулийн тойргийн хороодод орсон нөхдүүд өөрсдөө баахан луйвар хийж хаячихаад олонхиороо түрий барьж Сонгуулийн ерөнхий хорооны ажлыг бойкотлоод, Сонгуулийн ерөнхий хороог, төрийг хөдөлгөөнгүй болгоод хаячихсан нь бас үнэн шүү дээ. Баахан орон сууцны зардал гэдэг юм 2, 3 жил төлөвлөгөөтэйгээр өгөөд тэр хүмүүсээ сонгуулийн бүх хэсгийн хороонд чихэж оруулаад, тэр хүмүүс нь тэр засвар гэдэг юмыг нь хийгээд ийм юм болоо биз дээ.

Монголын ард түмэнд үнэнийг нь хэлээд өгчих л дөө. Ийм юм болсон уу? үгүй юу? Хийгээгүй үйлдэл гэж байдаггүй юм. Өөрөө хийдэг нэг арга байдаг, төлөөнийхөө хүмүүсийг саяын байдлаар чихэж оруулж, луйвар хийдэг нэг арга байдаг. Хоёр дахиар нь явсан. Энийг үгүй гэх хүн байна уу, үгүй юу. Наад асуудал чинь хуулийн байгууллагаар шалгагдаж байгаа.  Яг энэний цаана сонгуулийн дүн чинь байгаа. Тийм учраас ийм асуудал ярихаа боливол яасан юм бэ? Сонгуультай холбоотой асуудал би асууж байна. Сонгууль луйвар явагдсан, тэр луйвар шалгагдаж байгаа. Шалгагдаж байгаа учраас хуулийн байгууллагын дүнг харахаас аргагүй байдалд орсон гэдгийг хүлээн зөвшөөрч байна уу, үгүй юу, Сонгуулийн ерөнхий хороо.

Д.Дэмбэрэл:-Баттулга хариулъя

Б.Баттулга:-Таны ойлголт зөв байнаа. Үнэхээр л ийм юм болоод л тэгээд энэ тойргийн асуудлыг өргөн барьж болохгүй байгаа. Түрүү түрүүчийн асуултандаа би хариулсан шүү дээ. Тодорхой тойргийн хэсгийн хороонд ажилласан нэр бүхий улсууд сонгуулийн дүн зассан үндэслэлээр эрүүгийн  хэрэг үүссэн. Тэр нь шалгагдаж байгаа. Шүүхийн шийдвэр гараагүй учраас би энэ улсуудыг гэм буруутай гэж хэлж чадахгүй байна гэж хэлсэн шүү дээ. 

Тийм учраас хэрвээ тэр улсуудын тойрог, хэсгийн хороонд ажилласан улсууд гэм буруутай нь тогтоогдох юм бол 4 дэх нь хэн ч байж болно шүү дээ. 

Д.Дэмбэрэл:-Баярцогт асуултаа тавьчих. Нөхдүүдийгөө хүндэл л дээ, нөхдүүд чинь өөр санал гаргаад байсан шүү дээ.

С.Баярцогт:-Энэ хуулийг хийх ажлын хэсэгт нь ажилласан юмаа би. Тэгээд Энхболд гишүүн бараг жил гаруй болж байж орж ирсэн юм. Энэ нь юутай холбоотой гэхээр өрсөлдсөн хүн нь зарга мэдүүлсэн байхгүй юу, өмнөх Их Хурлын сонгууль дээр. Энэ гарцыг байхгүй болгоно. Ерөөсөө хөл бөмбөгийн дүрмээр явуулна. Тухайн сонгуулиар хэн зөв гэж гарна. Тэнд нь ялалтыг нь өгнө. Хэрвээ шүүгч нь буруу байвал  эгүүлэн татна гэдэг ийм л асуудал ярьсан шүү дээ. Одоо гэхэд та бол ийм асуудал ярьж байна шүү дээ. Одоо бол нэр дэвшсэн нэр дэвшигчийн сонгуулийн эцсийн дүн тойргийн хороо гаргана. Энийг сонгуулийн хороо өөрчлөх эрх байхгүй. Сонгуулийн ерөнхий хороо. Энүүгээр нь өргөн барина.

Эрдэнээг хууль зөрчсөн гэж Сонгуулийн ерөнхий хороо эсвэл хамт нэр дэвшсэн хүн нь өргөдөл өгч байгаа бол энэ жичдээ асуудал. Ийм асуудал байгаа юу? Байхгүй. Тэр өргөдөл өгсөн хүн бол юу гэж өгсөн гэхээр сонгуулийн хэсгийн хороонд ажилласан хүн хууль зөрчсөн байнаа гэж байгаа байхгүй юу. Тэр тусдаа асуудал. Энэ бол сонгуулийн дүнд нөлөөлөхгүй. Хэрвээ нөлөөлсөн байлаа гэж үзэх юм бол тэрэн дээр дахин сонгууль явуулна. Ийм л хуультай. Ингэж л хуулийг баталсан. Энэ шийдвэр нь 45 хоногийн дотор л гарах ёстой. Одоо ингэж 3 хүнийг тусад нь 1 хүнийг тусад нь оруулж ирэх асуудал байхгүй. 76 тойрогтой гэхдээ 26 тойргоор оруулж ирсэн. Саналыг тойрог тойргоор нь оруулж ирэх ёстой. Хэрвээ тэнд будлиан гарсан гэж үзэж байгаа бол тойрог дээрээ бүхэлд нь будлиан гарна, тэрнээс хоёр хүний хооронд биш. Тооны хол зөрүүгийн асуудал бишээ. Хуулийн үйлчлэлийн асуудал.

Тэгэхээр би танаас юу гэж асуугаад байна гэхээр Сонгуулийн ерөнхий хороо нь Сонгуулийн тойргийн хорооноос гарсан дүнг хүчингүй болгох, хойшлуулах тэр эрх нь аль хуулийн үндэслэлээр байгаа юм бэ? Та нар дамжуулах л үүрэгтэй байхгүй юу. 

Хоёрдахь асуудал, ямар хуулийн үндэслэлээр та нар  энэ хүн нь болж байна, энэ хүн нь болохгүй гэж тойргийн хорооноос салгаж оруулж ирж байгаа юм бэ? Хуулийнхаа үндэслэлийг хэлээрэй. Яг хуулийн тийм зүйл, заалтаар гэж асууж байна шүү. Яагаад гэвэл энэ хуулийг би өөрөө хийсэн. Оролцож хийсэн, туршлага байсан учраас хийсэн. Ийм юм гаргуулахгүй гэж.

Өмнө нь асууж байхад бүтнээр нь оруулж ирнэ, эсвэл тойргоор нь үлдээнэ гэж. Тэгээд энэ хүмүүсийг 7 сар барьсан шүү дээ. Сонгуулийн ерөнхий хороо сайн ажилласан гэж хэлээд байна. Хэдэн удаа хуралдсан юм. Өдөр болгон хуралдсан уу? Хэдэн удаа хуралдсан юм. 

Б.Баттулга:-Сонгуулийн ерөнхий хороо, тойргийн хорооны дүнг засах, хүчингүй болгох эрхтэй юу гэж та асууж байна л даа. Тэгэхээр Сонгуулийн ерөнхий хороонд бол тойргийн хорооны шийдвэрийг хүчингүй болгох эрх байгаа. Тойргийн хорооны шийдвэрийг засах эрх байхгүй. Ийм учраас бид 25-р тойргийн хорооны гаргасан шийдвэрийг засах эрх байхгүй. Ийм ч учраас гаргаж ирсэн бидний Сонгуулийн ерөнхий хорооны өгсөн чиглэлийн дагуу тэр хууль зөрчсөн тодорхой зүйл заалтуудаа арилгаж, зөрчлөө арилгаж гаргаж ирүүлсэн сүүлчийн тогтоолыг хүчинтэй гэж үзэж байгаа. Хүчинтэй гэж үзэж байгаа учраас эхний 3 мандатыг нь өргөн барьж байгаа. 

Сонгуулийн ерөнхий хороо хэдэн удаа хуралдав гэж байна. 7 сараас хойш, өөрөөр хэлбэл 25-р тойргийн зөвхөн 25-р тойргийн асуудлыг өргөн барихын тулд 10 гаруй удаа хуралдсан. 

Хуулийн заалт асууж байна уу? УИХ-ын сонгуулийн тухай хуулийн 51.1-р зүйл дээр ингэж байгаа юм. Сонгуулийн ерөнхий хороо, тойргийн хорооны шийдвэрийг үндэслэж сонгуулийн нэгдсэн дүнг тойргоор, нэр дэвшигчээр, нам эвсэл бүрээр тооцож гаргана гэж байгаа юм. Бид энэ саяныхаа шийдвэрийг нэр дэвшигч бүрээр нь тооцож гаргасан. 

Д.Дэмбэрэл:-Баярцогт тодруулчихъя. Та нар тэгээд сунжралдаад, зууралдаад байх юм.

С.Баярцогт:-Би дахиад нэг асуулт асуусан. Тойргийн хорооны ажилтны буруутай юмуу хууль зөрчсөн юмуу, зөрчөөгүй юмуу, үйл ажиллагаанаас болоод нэг нэр дэвшигчийг нь оруулж ирэхгүй байнаа даа. Тэгж ойлгож болж байна уу?

Б.Баттулга:-Та маш зөв ойлгож байна. 

С.Баярцогт:-Тэрнийг оруулж ирэхгүй байх үндэслэл чинь аль хуулиар байгаа юм? ямар заалтаар байгаа юм.

Б.Баттулга:-Энэ 25-р тойргийн хороо хэсгийн хороонд ажилласан нэр бүхий улсууд сонгуулийн дүнг зассан учраас тэр 4 дэхийг нь оруулж ирж чадахгүй байгаа юм л даа. 

С.Баярцогт:-Сонгуулийн дүн бол нэр дэвшиж байгаа нэг хүнд хамаарахгүй ээ. Сонгуулийн дүн бүхэл тойрогт нь хамаардаг юм. Та тэрнийг ойлгож байна уу, үгүй юу?

Б.Баттулга:-Ойлгож байна.

С.Баярцогт:-Та хэрвээ ингэж байгаа бол дөрвүүлэнгий нь оруулж ирэхгүй, эсвэл 4-үүлэнгий нь оруулж ирнэ. Танд сонгуулийн дүнд өөрчлөлт орж магадгүй гээд 1-ийг нь юмуу, 2-ыг нь барьж үлдэх хуулиар байхгүй.

Б.Баттулга:-25-р тойргийн хороо, зарим хэсгийн хороодод ажилласан нэр бүхий улсууд сонгуулийн дүнг зассан гэж энэ үндэслэлээр шалгаж байгаа. Тэгэхээр энэ үндэслэл нь үндсэндээ маргаад байгаа 2 хэсэг байгаа юм. Сонгуулийн 5,9-р хэсэг. 25-р тойргийн. Энэ дээр тодорхой тоон дээр л маргаж байгаа юм л даа. Энэ тоо нь аль ч талдаа шийдэгдлээ гэсэн эхний 3 хүнд нөлөөлж чадахгүй байгаа юм. Өөрөөр хэлбэл эхний 3 хүний хамгийн сүүлчийн санал буюу Энхбат гишүүний саналаас 4 дэх мандат нь 1000 гаран саналын хол байгаа юм л даа. Ийм учраас эхний 3-т ямар ч холбогдолгүй юм. Ганцхан 4 дэх хүн дээр л 2 хэсгийн дүнг зассан учраас л ингээд маргаад байгаа юм. 

Д.Дэмбэрэл:-Г.Баярсайхан гишүүн асуултаа асууя. 

Г.Баярсайхан:-2008 оны УИХ-ын сонгууль 25-р тойрогт ард түмнээс 4 гишүүн сонгогдсон. Энэ 4 гишүүнийг би бол легетивный сонгогдсон гишүүн гэж үзэж байгаа. Шүүхээр хэнийг ч гэм буруутайг нотлоогүй байхад хүнийг буруутайд тооцож болохгүй гээд тодоос тод цагаан дээр хараар заачихсан байгаа. Үндсэн хуульд хүн үзэл бодол, шашин шүтлэг, нас хүйсээр харгалзахгүйгээр бүгдээрээ бас хууль юуны өмнө ижил тэгш гээд заачихсан байгаа. Та ч гэсэн сая бас өөрөө нотолж хэлж байна.Эрдэнээг гэм буруутайг шүүхээр нотлоогүй байхад гэм буруутайд тооцохгүй байгаа.

Тэгэхээр нэрсийн жагсаалтад дэс дараагаараа хамт бичигдэж 4-үүлээ легетивный сонгогдож гарч ирсэн гишүүнийг 3-ыг нь оруулаад 4 дэхийг нь үлдээж байна. Тэгэхээр би танаас ганц асуулт асууя. УИХ-д легетивный сонгогдож гарч ирсэн УИХ-ын гишүүний эрх зөрчигдөж байна уу, үгүй юу? Сонгогдсон гишүүний эрх зөрчигдөж байна уу, үгүй юу? Миний бодож байгаагаар 4-үүлээ хамт орж ирэх ёстой, гэтэл ганцаараа сугараад үлдчихсэн байдаг.

Ер нь цаашид ард түмнээр сонгогдсон Их Хурлын гишүүдийг УИХ-ын сонгуулийн дүнг шүүх, хүчний, цагдаагийн байгууллага, цаашлаад улс төрийн захиалгат үр дүнг бий болгох гэж ийм буруу жишиг тогтож байна. Тэгээд өөрсдийнхөө сонгогдсон, өөрсдийнхөө гишүүд нь гарч ирээгүй тохиолдолд тэр ард иргэд нь бухимдлаа илэрхийлсэн тохиолдолд сонгуулийн дараа цусыг нь урсгаж, нухчин дардаг ийм жишиг монгол улсад тогтож байна л даа. 

Би түрүүнд асуусан, сонгогдсон АНУ-ын сонгогдсон ерөнхийлөгч гэдэг шиг сонгогдсон Монгол Улсын Их Хурлын гишүүн Эрдэнээгийн эрх зөрчигдөж байна уу, үгүй юу гэж танаас асууя.

Б.Баттулга:-Сонгогдсон гишүүний эрх зөрчигдөж байна уу, үгүй юу гэдгийг Үндсэн хуулийн цэц шийдэх байхаа. Үндсэн  хуулийн цэц дээр энэ маргаан очих нь нээлттэй байгаа. Ийм учраас Үндсэн хуулийн биелэлтэнд хяналт тавьдаг байгууллага энэ асуудлыг үзэж шийдэх байх.

Таны хоёрдахь асуултын хувьд сонгуулийн дүнд хүчний байгууллагууд оролцдог буруу жишиг тогтох нь ээ гэж байна. Тэгэхээр би энэ дээр ер нь ийм жишиг тогтох ёсгүй гэсэн ийм байр суурьтай байдаг. Тэр хүчний байгууллагаар шалгах эрүүгийн  хэрэг нь тэр явдаг журмаараа явах ёстой, тусдаа байх ёстой. Сонгуулийн дүн бол сонгуулийнхаа хуулийн дагуу явдаг, гардаг ийм байх ёстой. Ийм тодорхой хууль эрх зүйн орчныг бүрдүүлж өгөхийг та бүхнээс хүсч байна.

Д.Дэмбэрэл:-Чуулганы хуралдааны ажиллагаатай АНУ-ын ЭСЯ-ны ажилтнууд танилцаж байна. ЭСЯ-ны ажилтнуудад баяр хүргэж, сайн сайхныг хүсье. /УИХ-ын гишүүд алга ташив/ 

Одбаяр гишүүн асуултаа тавья.

Д.Одбаяр:-Сонгуулийн дүнг хэсэгчилж, ялгамжтай авч үзэж байна. Гэхдээ энэ хуулин дээр яг тодорхой зүйл заалт байхгүй боловч тойргийн хорооны тогтоолтой нь холбогдож байна гэж үзэж байгаа юм, миний хувьд. Тийм учраас тойргийн хорооны тогтоолын хамгийн сүүлийн тогтоолын хүчин төгөлдөр эрх зүйн чадамжтай байх байдлыг нь ямар шалгуураар авч үзсэн бэ?. Өөрөөр хэлбэл, ирц, санал хураалт, хуулийн бусад шаардлагад нийцэж байгаа байдал. Энийг нэгдүгээрт хэлж өгөхгүй юу?

Хоёрдугаарт, тэр тогтоол Сонгуулийн ерөнхий хороонд хэдний өдөр ирээд та бүхэн хэдний өдөр хуралдаж ингээд өнөөдөр өргөн барьсан бэ гэсэн ийм хоёр асуулт байна.

Б.Баттулга:-25-р тойргийн хорооны анхны тогтоол бол УИХ-ын сонгуулийн 4 зүйл заалтыг зөрчсөн байсан гэж би түрүүнд асуултандаа хариулсан. Хамгийн сүүлчийн тогтоол бол бидний Сонгуулийн ерөнхий хорооноос өгсөн үүрэг, чиглэлийн дагуу дээрх Их Хурлын сонгуулийн хуулийн 4 зүйл, заалтыг залруулсан. Өөрөөр хэлбэл, ирцтэй хурлаа хийсэн байсан. Санал хураалтаа номын дагуу явуулсан байсан. Тойргийн хороодынхоо дүнг нэгтгэсэн байсан. Ийм учраас бид тойргийн хорооны тогтоолыг хүчинтэй гэж үзсэн юм.

2008 оны 12 сарын 1-нд ирсэн. Үүнээс хойш Сонгуулийн ерөнхий хороо 3 дахь удаа, 4 удаа хуралдаж байж уржигдар шийдвэрээ гаргасан.

Д.Дэмбэрэл:-Бат-Үүл гишүүн асуултаа тавья.

Э.Бат-Үүл:-Энэ асуудлыг хэлэлцэхэд УИХ-ын гишүүд их анхааралтай хандах ёстой асуудал юм байгаа юм. Энэ зүгээр нэг хувь хүний сонгогдсон эсэхийн тухай маргаан төдий зүйл биш л дээ. Нэн ялангуяа Монгол Улсын Ерөнхий прокурорын орлогч Мөнхбатад Сонгуулийн ерөнхий хороны дарга Баттулгаас явуулсан бичиг, түүнд Улсын ерөнхий прокурорын орлогчоос ирүүлсэн хариуг бид нар маш их анхааралтай харах ёстой байгаа юм. Энэ яагаад гэхээр тун таагүй жишгийг бий болгочихоод байгаа юм. Би Сонгуулийн ерөнхий хорооны нарийн бичгийн даргаас асуух гэсэн юм. Ер нь зарчим нь ийм л дээ. Сонгууль боллоо. Саналаа өглөө, саналын дүнг тойргийн хороо тооллоо. Тэгээд дүнгийн дагуу нэр дэвшигчийн үнэмлэх, УИХ-ын гишүүний түр үнэмлэх олгож байгаа юм. энэ юу гэсэн үг вэ гэвэл энэ хүн сонгогдсон гэсэн үг. Сонгогдсон гэдгийг нотолж түр үнэмлэх олгож байгаа юм.

Дараа нь түр үнэмлэхээ авсан улс, энэ УИХ-ын танхимд ирээд тангарагаа өргөж байгаа юм. Энэ тангараг өргөнө гэдэг бол хууль тогтоох бүрэн эрхээ авч байгаа юм. Өөрөөр хэлбэл хууль тогтоох эрхтэй болж байгаа юм. Сонгогдсон гэсэн үг биш, хууль тогтоох бүрэн эрх, ер нь Үндсэн хууль нь өөрөө ийм утгатай юм байхгүй юу. Ард түмний элч бөгөөд хууль тогтооно гэдэг ийм бүрэн эрхээ авч байгаа юм.

Ингээд явж байтал магадгүй сонгуулийн тойргийн хороон дээр, хэсэг дээр будлиан гарсан ч гэдэг юмуу, хэсэг тойргийн хорооны ажилтнуудтай холбогдсон захиргааны болон эрүүгийн шинжтэй зөрчлүүд гарчээ гэж бодъё л доо. Энэ бол тэр захиргааны болон эрүүгийн хэргийн хянан шийдвэрлэх тэр шугамаараа явах ёстой. Ингээд яаж байна вэ гэхээр тэр сонгуулийн тойргийн хорооны юмуу, хэсгийн хорооны гишүүд эрүүгийн шинжтэй хэрэг зөрчсөн бол эд нарт эрүүгийн хариуцлага ноогдуулна. Энэ Эрүүгийн байцаан шийтгэх хууль дээр ч байж байгаа, Сонгуулийн хуулин дээр ч байж байгаа. Энэ бол тэд нарт хариуцлага ноогдуулна. Хэрвээ энийг шалгалтын явцад нөгөө тангараг өргөөд бүрэн эрхээ авчихсан гишүүн маань тэнд нөлөөлж, бас эрүүгийн хууль зөрчсөн байх юм бол одоо тангараг өргөчихсөн ч гэсэн тэр хүнийг эгүүлэн татаж Эрүүгийн байцаан шийтгэх хуулийн дагуу шалгаж мөрдөх, түдгэлзүүлэх асуудал тавигдах ёстой байхгүй юу. 

Тэгэхгүй бол энэ хоёр хоорондоо сөөлжчих юм бол отдоо улс төрийн сонирхол, эрүүгийн гэмт хэрэг хоёр холилдож сөөлжөөд наадах чинь ерөөсөө Монгол улсын төр байгуулагдах боломжгүй болчихож байгаа юм. Аягүй төвөгтэй асуудал, ийм жишиг тогтоочихсон байхгүй. Би Баярсайхан даргаас л асуух гээд байгаа юм л даа. Энэ  их ноцтой жишиг тогтоосноо Сонгуулийн ерөнхий хороон дээр ярьсан уу, ойлгосон уу? яагаад гэхээр би Баттулга даргын явсан бичиг дээр бид нарын энэ саналын дүн хуулийн хувьд хүчин төгөлдөр үү, үгүй юу гэж прокурорын байгууллагаас асуусан байгаа юм. Юу гэсэн үг юм бэ? Сонгуулийн дүнгийн асуудлыг прокурорын байгууллагаас асуугаад прокурорын байгууллага нь зөв хариулсан байна лээ л дээ, энэ чинь бидэнд хамаагүй шүү дээ. Бид эрүүгийн хэрэгтэй холбогдсон асуудал шалгаж байна гэж ингэж хариулсан байгаа юм.

Энэ асуудлаа Сонгуулийн ерөнхий хороо ярьж хэлэлцсэн үү, үгүй юу? Одоо ийм ноцтой байдал, ноцтой жишиг тогтоочихсон байгаа шүү дээ. Тийм учраас би УИХ-ын гишүүдэд энэ бол анхаарах ёстой асуудал. Нэн ялангуяа сонгууль өнөөдөр ямар болж байгаа билээ, бид нар мэднэ шүү дээ. Одоо сонгуулийн тойрог хэсэг бүр дээр ийм асуудал тавигддаг. Эрүүгийн цагдаа ордог, эрүүгийн хэрэг үүсдэг, прокурор хэрэг үүсгэдэг. Ингээд өөрөөр хэлбэл сонгуулийн дүнг сүүлдээ хууль хяналтын байгууллага тогтоодог болно гэсэн үг шүү дээ. Цагдаагийн байгууллага тогтоодог болно гэсэн үг. Прокурор тогтоодог болно гэсэн үг, шүүх тогтоодог болно гэсэн үг. Ийм жишиг тогтоочихсон байхгүй юу. Энийгээ Сонгуулийн ерөнхий хороон дээр ярьсан уу? ямар ноцтой жишиг тогтоосон оо?

Уг нь Эрдэнээ чинь сонгогдсон гэдэг түр үнэмлэхээ авчихсан. Зүй нь тэр хэсэг тойрог дээр тоолж байсан улсууд хариуцлага алдсан бол тэр эрүүгийн хариуцлагаа хүлээнэ. Харин ингэхэд нь Эрдэнээ оролцсон байх юм бол УИХ-д асуудал нь орж ирэх ёстой байсан байхгүй юу. Ийм л журамтай шүү дээ. Энийг ярьсан уу? Сонгуулийн ерөнхий хороон дээр.

Б.Баярсайхан:-Энэ бас тийм нэлээн эгзэгтэй асуудал үүсчихээд байгаа юм л даа. Би бас энэ тал дээрээ өөрөө их санаа зовж явдаг. Шүүхээр өнөөдрийг хүртэл яг энэ 25-р тойргийн хорооны тухайн хэсгүүд дээр гэм буруутай үйлдэл хийгдсэн нь албан ёсоор, эцсийн байдлаар тогтоогдоогүй байна. Хэдийгээр тэдгээрийг сэжигтнээр татаж шалгагдаж байгаа ч гэсэн тийм байдалтай байгаа. Сонгуулийн ерөнхий хорооны хурал дээр энэ асуудлыг би ярьсан. Сонгуулийн асуудал төр байгуулах энэ үйл ажиллагаанд ялангуяа сонгуулийн дараа хуулийн байгууллагууд оролцоод эхэлбэл энэ чинь хаашаа яваад байгаа асуудал болох вэ? үнэхээр гэм буруутай үйлдэл хийгдээд тэр нь шүүхээр эцэслэн тогтоогдоод тэрний дараа наад асуудлыг чинь тусад нь ярина.

Сонгуулийн хууль яагаад бие даасан тусдаа хуультай байдаг вэ? УИХ-ын сонгуулийн тухай хууль тусдаа, Орон нутгийн сонгуулийн тухай хууль тусдаа, Ерөнхийлөгчийн сонгуулийн хууль тусдаа. Тус бүрт нь тэгж явуул гээд заагаад өгчихсөн хууль байна. Санал хураалттай холбоотой маргааныг тойргийн хороо 14 хоногийн дотор эцэслэн шийдвэрлэнэ гээд бүр тодорхой заагаад өгчихсөн. 7 сарын 3-нд гаргасан тэр 25-р тойргийн хорооны тогтоол гарч байх үед байсан нөхцөл байдал үндсэндээ өнөөдөр хэвээрээ л байгаа. Энэ юу гэсэн үг вэ гэхээр тэр саналын дүнг зассан эсэх нь эцэслэн тогтоогдоогүй, хэнийг ч гэм буруутайгий нь тогтоогоогүй байдаг. Энийг хэзээ тогтоохыг нь би хэлж мэдэхгүй. Магадгүй тэр шат шатны шүүхээрээ яваад шийдэгдэх байх л даа. Энэ тэгэхдээ сонгуулийн асуудалтай холбох гэхээр эрх зүйн тийм орчин байхгүй байгаад байгаа юм. Түрүүнд Баярцогт гишүүн  их зөв юм хэлсэн л дээ. Саналын зөрүү ярих биш, хуулийн үйлчлэл ярья гэж. Энэ бол үнэхээр эрх зүйт төрийн ганц баримтлах ёстой зарчим. Энийг удаа дараа Сонгуулийн ерөнхий хорооны хурал дээр ярьдаг байсан. Та бүхэн мэдэж байгаа Сонгуулийн төв байгууллагын хуулиараа асуудлыг хуралдаж Сонгуулийн ерөнхий хороо олонхиороо санал хурааж шийддэг зарчмаар л манай тогтоол өнөөдөр Их Хуралд ирээд 3 гишүүн маань тангарагаа өргөх гээд сууж байгаа гэж ойлгож байгаа.

Д.Дэмбэрэл:-Оюун гишүүн.

С.Оюун:-Хэд хэдэн гишүүд бас хэлээд байна л даа. Түрүүнд ажлын хэсэгт Сонгуулийн хуулийн ажлын хэсэгт Баярцогт, Бат-Үүл гишүүн бид нар бүгдээрээ байсан. 2004 оны хууль болохоор 2004 онд сонгууль явуулахад хүчин төгөлдөр байсан хууль нь шүүхээр шийддэг байсан. 8 оных болохоор Сонгуулийн ерөнхий хороо өөрөө шийддэг. Сонгуулийн тэр байгууллага нь шийддэг ийм болгосон шүү дээ. Тэгэхээр шүүх дээр асуудал явж байгаа учраас оруулж ирж чадахгүй байна гэдэг үндэслэл ерөөсөө ойлгогдохгүй байгаад байгаа юм.

Шүүхээр асуудал шийдэгдээгүй байхад Эрдэнээ ч байна уу, Баярсайхан ч байна уу, Дорж нь ч байна уу, хэн гуай нь ч буруутай гэж шийдэгдээгүй байхад тэр хүний ажлыг нь хийлгэхгүй ч юмуу, 250 мянган сонгогчдыг төлөөлөөд оруулж ирэхгүй байх үндэслэл ерөөсөө байхгүй л дээ. Их мундаг хууль онол энд яриад байгаа боловч бүгдээрээ яг эцсийн эцэст харахад дандаа намын өнцгөөс, намын эрх ашгийн өнцгөөс хүмүүс хандаад байгаа байхгүй юу. Ерөөсөө ньютральный юмуу хараат бусаар гишүүд ч яахав намаа төлөөлөөд суудаг болохоор яаж ч чаддагүй байж магадгүй л дээ. Ядаж Сонгуулийн ерөнхий хороо хараат бус ажиллаж чадмаар байгаа юм. Анх энэ Сонгуулийн ерөнхий хороог 2, 3 жилийн өмнө Их Хурал дээр байгуулж байхад Иргэний зориг нам үнэхээрийн их эсэргүүцээд, дэндүү их намдаа идэвхтэй зүтгэж байсан ийм хүмүүс Сонгуулийн ерөнхий хороонд орж байна. Байж болохгүй. Хараат бус ажиллах ёстой гэхэд аль аль нь нам нь чимээгүй байгаад Сонгуулийн ерөнхий хороогоо сонгосон.

Тойрог хэсгийн хороодууд ч гэсэн ерөнхийдөө намуудаас сонгогдчихдог. Ингээд харахад Баянголын тойргийн хороо Ардчилсан нам нь давамгайлдаг учраас Эрдэнээ талдаа гаргах гээд байдаг Сонгуулийн ерөнхий хороо нь Хувьсгалт намаар давамгайлчихсан учраас Эрдэнээгийнхээ эсрэг гаргах гээд байдаг. Дорнод дээр манай Зоригт дээр харагдаж байсан, цагдаа, шүүх, прокуророор явсан ч гэсэн дарга, нарийн бичиг хоёр нь бас л Хувьсгалт нам, Ардчилсан нам хоёр болохоор тоолохгүй, дахин энийг чинь нягтлахгүй гээд хаячихдаг, өргөн барьчихдаг. Тэгсэн хэрнээ 25 дээр өргөн барихгүй байгаад байдаг. Тэгэхээр яаж дараагийн Сонгуулийн ерөнхий хорооны сонгуулийн байгууллагуудыг хараат бус байгуулах вэ гэдгийг маш сайн бодмоор байна. 

Мэдээж хуулиндаа ч нэмэлт өөрчлөлт янз бүрийн юмнууд орох байх. Гэхдээ хууль байсаар байтал хэрэгжүүлэхгүй бас суугаад байна шүү дээ. Дорнод дээр хэрэгжүүлээгүй, тоолно гэж шийдвэр гаргачихаад тоолдоггүй, яагаад гэвэл намынхаа эрх ашигт нийцдэггүй. Сая Баттулга дарга өөрөө хэлж байна.  25 дээр тоол гээд байхад бас тоолдоггүй гэж байгаа. Тэр чинь хуулиа хэрэгжүүлэхгүй гээд биш намд нь аль нь ашигтэй, ашиггүй байна гээд яг ийм байдлаар цаашдаа явах юм бол үнэхээрийн бүтэхгүй. Ганцхан 25 ч биш маш олон тойрог дээр будлиан маргаан болсон байх. Харамсалтай нь ерөөсөө Сонгуулийн ерөнхий хороо ч нягтлахыг бодоогүй. Тэгээд л аль эрх ашигт нь нийцэж байна, тэрэндээ чимээгүй үлдсэн. 7 сарын 1-нд болсон янз бүрийн хүмүүсийн бухимдал одоо болтол тайлагдаж чадахгүй байгаа нь сонгуулийн маргаан будлианыг ерөөсөө нягталж чадаагүй, ингээд орхичихсон шүү дээ. Энэ бол маш их эрүүл бус явдал болсон л доо. Цаашдаа сонгууль шударга, нээлттэй явагдах баталгаа ерөөсөө харагдахгүй байгаа.

Тэгэхээр одоо хүчин төгөлдөр хуулиар бол 4 гишүүнээ оруулж ирээд, тэгээд тэр шүүхээрээ шийдсэнийх нь дараа дараагийн асуудлаа оруулж ирэх ийм эрх нь хуулин дээрээ байж байгаа шүү дээ. Дорнод дээр тэгээд л оруулаад ирсэн шүү дээ. Тэгсэн хэрнээ л өөрөөр хандаад байгаа байхгүй юу. Одоо ингээд энэ асуудлын дараа ер нь Сонгуулийн ерөнхий хороо урд нь огцорно гэдгээрээ огцроод бичиг баримтуудаа зөв шаардлагад нийцүүлснээр оруулж ирээд Ерөнхийлөгчийн сонгуулийг ядаж арай хараат бус хүмүүсээр хийлгэмээр байна. Наад зах нь харахад Баттулга, Баярсайхан  хоёр нам намаа төлөөлөөд дандаа өөр юм эсрэг тэсрэг ярьдаг.  Нямдоржийг юм ярихаар Баттулга зөв гэдэг, Баярцогтыг хэлэхээр Баярсайхан нь зөв гэдэг. Тэгээд ерөөсөө үнэхээрийн улаан цайм харагдаж байгаа байхгүй юу. Намын эрх ашгаас хараат. Энийг цаашдаа болиулах юм бэ? Монгол улс. Хуулиндаа өөрчлөлт оруулсан ч гэсэн тэрнийгээ хэрэгжүүлж чадахгүй байна шүү дээ. Намынхаа өнцгөөс хараад. Тэгээд энэ Тэмүүжин, Энхбат /Асуулт асуух 4 минутын хугацаа дуусч микрофон хаагдав/

Б.Баттулга:-Оюуны гишүүний ихэнх нь санал юм байна. Таньтай санал нэг байна. Ер нь УИХ-ын сонгуулийн хуулийг явуулж байгаа, хууль эрх зүйн орчинг цаашид боловсронгуй болгох, тодорхой болгох зайлшгүй шаардлага байгаа гэдэг дээр санал нэг байна. 

Сонгуулийн ерөнхий хороо хараат бус ажиллах, бие дааж ажиллах ийм хуультай. Сонгуулийн ерөнхий хороо энэ хуулийнхаа дагуу бие даасан, хараат бус үйл ажиллагаа явуулж байгаа хэдий ч одоо улс төрийн намуудаас, төрийн бус байгууллагуудаас, зарим сонгогчдын төлөөллөөс ч юмуу, ер нь Сонгуулийн ерөнхий хорооны хараат бус байдалд халдах, янз янзын шаардлага өгөх, хугацаа өгөх ийм ийм байдлууд ажиглагдаж байсан. Гэвч бид аль ч намын шаардлага шахалтанд ороогүй, өргөсөн тангарагийнхаа дагуу ажил үүргээ гүйцэтгэж ирсэн. 

Д.Дэмбэрэл:-Сүхбаатар гишүүн асууя.

Ж.Сүхбаатар:-Би уг нь асуулт тавья гэж бодоогүй юм. Манай олон гишүүд асуулт тавьж байна, дээр нь улс төрийн зорилготойгоор УИХ-ын индрийг тодорхой хүнийг яллах талбар болгож ашиглах ийм байдал гарч байна. Бид асуудлыг дандаа тийм хүнтэй нь холбох юмуу, эсвэл тодорхой нэг нөхцөл байдал дээр, нэг их сүрхий байр суурин дээрээс их олон талаас нь ярьсан болчихоод яг үндсэн асуудлуудыг шийдэж ирээгүй. Өмнөх Их Хурлын сонгуулийн хуулийг. Манай энэ гомдолтой болоод мөн асуудал яриад байгаа улсууд Сонгуулийн ерөнхий хороо руу хандаж асуудлууд тавиад байна. Энэ дээр бүх гарч байгаа юмнууд Тэмүүжин ч гэсэн, хажууд сууж байгаа нөхөр маань ч гэсэн хэвлэл, мэдээллээр ярьж байсан. Асуудлыг шийдэх боломж, дур зоргоороо авирлаж байгаа явдал байгаа тухай яриад л байгаа. Яг энийг шийддэг механизм ажиллахгүй байна гэж.

Энэ механизмыг ажиллуулах хоёр л юм байгаа шүү дээ.  Нэг нь маш тодорхой нэг мөр зөв ойлгож хэрэглэж болох хууль. Нөгөөдөх нь энэ хуулийг яг тэр нэг мөр зөв ойлгож хэрэглэх дагуу хэрэглэх чадвартай, соёлтой, ийм ёс зүйтэй ийм хүмүүс байх ёстой. Энэ дүнд механизм бий болдог. УИХ-ын сонгуулийн хуулийн ажлын хэсэг байгуулагдан ажиллаж байхад Баярцогт гишүүн бол бүх хуулин дээр нь байгаагүй л дээ, нэг ч удаа ирээгүй, тэр ажлын хэсэг дээр. Сүүлд 14 хоногийн дотор сонгуулийн маргаан шийдвэрлэнэ гэж З.Энхболд гишүүний санаачилсан хуулийн ажлын хэсэгт байсан байх. Яг Их Хурлын сонгуулийн ажлын хэсгийн хуулин дээр Ардчилсан намын бүлгээс жишээ нь миний мэдэж байгаагаар байнга хуралд сууж байсны хувьд Одхүү гишүүн л ганцхан оролцож байсан. Худлаа гэвэл протоколыг нь үзэх хэрэгтэй. Үнэхээр сайн мэдээд байгаа бол одоо өөрөө Сонгуулийн ерөнхий хорооны дарга болох хэрэгтэй. Тэгээд Сонгуулийн ерөнхий хорооны дарга болчихоод энэ асуудлаа сайжруулах талаар анхаарах хэрэгтэй. Ажлын хэсэгт байгаагүй, би энийг чинь хэлж байна.

Тэгэхээр яг энд болж байгаа асуудлын тухайд бол Сонгуулийн ерөнхий хороонд гаргасан алдаа байгаа. Байгаа гэдгийг хүлээн зөвшөөрөх хэрэгтэй. Энэ байгаагийн шалтгаан нь одоо бид энэ хуулин дээр анхаарах ёстой. Яагаад гэвэл Сонгуулийн ерөнхий хорооны дарга хэлж байна шүү дээ. Энэ чинь ганц хорооны дарга энэ ажлыг явуулдаггүй. Сонгуулийн ерөнхий хороо бол хамтын удирдлагын байгууллага. Харамсалтай нь сүүлийн жилүүдэд Монголд хамтын удирдлагын байгууллагууд мөхөж байгаа. Яагаад бид хамтарч ажиллаж чаддаггүй юм бүү мэд. Төрийн хянан шалгах хороо гэж лав л хамтын удирдлагын байгууллага байсан. Алга болсон. Дандаа ганцаарчилсан удирдлагатай байгууллагууд руу бид ороод байгаа.

Тэгэхээр энд хамтын удирдлагын байгууллагын бүрэлдэхүүнд нь орсон хүмүүс бас өөрсдөө ёс зүйтэй ажиллах ёстой. Бид ч гэсэн цаашдаа УИХ-аас байгуулдаг буюу Засгийн газраас бусад байгууллагуудыг нууц санал хураалтаар явуулж байх ёстой юм байна. Нууц санал хураалтаар. Тэгээд хэрвээ тодорхой асуудлуудыг шийдэж чадахгүй бол тухайн байгууллагуудыг өөрчлөн зохион байгуулах эрх олгомоор юм. Жишээ нь, Сонгуулийн ерөнхий хорооны өгсөн үүргийг тойргийн хороо биелүүлдэггүй байна гэж. Тэрэн дээр ажлын хэсэг дээр оруулж байхдаа хэлж байсан. Тойргийн хороог өөрчлөн байгуулах эрхийг Сонгуулийн ерөнхий хороод өгөх ёстой гэж байсан. Харамсалтай нь ажлын хэсгийн түвшид санал дэмжигдэж байгаагүй. Гэх мэтээр яривал их олон зүйл байгаа юм.

Одоо бид өнөөдрийн зүйл дээр хэн нэгнийг яллахаасаа илүүтэй ирээдүйд болох сонгууль дээрээ зөв шударга, тэр ажиллахын тулд жинхэнэ хуулин дээрээ сайн сууцгаая. Тэр асуудлынхаа дагуу тэр хуулийг биелүүлж чадах тийм тогтолцооныхоо төлөө ажилламаар байгаа юм. Тэгэхээр төрд зүтгэсэн нэг хүнийхээ магадгүй гаргасан алдааг зөвхөн тэр хүнд бүх ялыг үүрүүлэх маягаар явах юм бол монголын төр явахгүй. Үнэхээр тэгж ялламаар байгаа бол тэр улсууд сайн дураараа тэр хүний оронд ажиллаж, очъё гэж санал тавиач. Тэрнийг чинь би дэмжмээр байна. Ингэж л хэлмээр байна. Сонгуулийн ерөнхий хорооны улсуудаас би асуух зүйл алга, ямар ч гэсэн энэ Сонгуулийн ерөнхий хороо гаргасан алдаа бий. Асуудлуудыг засах чадвар байгаа юм байна гэж би ойлгож байгаа. Бид тэгэхдээ хуулийг нь засаж сайжруулж өгөх ёстой гэж бодож байна.

Ер нь алдаа гэж ярих юм бол Сонгуулийн ерөнхий хорооны бүрэлдэхүүн нийтдээ хамт…/Асуулт асуух 4 минутын хугацаа дуусч микрофон хаагдав/

Д.Дэмбэрэл:-Ламбаа

С.Ламбаа:-Одоо бол яахав дээ монголын ард түмэн өөрсдөө шүүх байх л даа. Эцсийн эцэст энэ Их Хурал ямар хурал вэ гэдгээ харуулж байгаа шүү дээ. Өөрөөр хэлбэл сонгуулийн өөрийнхөө томилдог байгууллагын … сонгуулийн хорооны ажил хийж байсан улсууд бие биенээ өмөөрөөд хамгаалаад яриад байх шиг байна. Ер нь ийм Их Хурал, ийм төр байгаад ч яах ч юм билээ. Ярьж байгаа, хэлж байгаа юмнуудыг нь хар л даа. Ерөөсөө манай томилдог байгууллага шүү дээ. Сонгуулийн ерөнхий хороо. Өнөөдөр жишээлбэл, Сонгуулийн ерөнхий хорооны тогтоолыг УИХ-ын гишүүд хууль тогтоогч нар өөрөө хараад сууж байгаа байх л даа. 2-р заалт нь тойргоос сонгогдсон нэг сонгогчдын нэрийг хуулийн байгууллагаас шалгаж байгаа асуудлыг эцэслэн шийдвэрлэсний дараа өргөн мэдүүлэх нь зүйтэй гэж. Хууль хяналтын байгууллага хэн нэгэн хүнд бурууг тогтоогоогүй байхад хэн нэгэн хүнийг буруутгаж болохгүй гэсэн хатуу зарчим байгаа биз дээ, энэ хуулинд чинь. Одоо бол өнгөрсөн юм байна л даа, хууль хяналтын байгууллага, тэр хүнийг буруутай гэж үзсэн байна уу, үгүй байна уу, цөмийг нь дурын албан тушаалтан эрхийг нь хасч байдаг, шоронд хийж байдаг ийм л тогтолцоо руу энэ монгол явж байна даа.

Тэгээд өөрсдөө хууль тогтоогч нар шүү дээ, энэ Их Хурал чинь. Өөрийнх нь томилсон, өөрийнх нь харьяанд байдаг, томилсон байгууллага нь ингээд ийм юм оруулаад ирэхэд бид энэ дээр зүгээр улс төр яриад сууцгааж байдаг. Харамсалтай байгаа байхгүй юу. Эцсийн эцэст ер нь би энэ орж ирж байгаа 3 хүнийг буруутгахгүй, энэ шүүх прокурорын системд нь явсан энэ материалуудыг нь Их Хурлын гишүүд нэгийг нь ч үзээгүй шүү дээ, би ч үзээгүй. Тэгээд манай гишүүд олон сар ярилаа, цөмийг нь мэдэж байгаа шүү дээ гээд байх юм. Энэнд оролцож байгаа улсууд нь мэдэж байгаа л гэж ойлгож байна. Би бол огт оролцоогүй учраас ерөөсөө ойлгохгүй байна. Ганцхан хуулийнхаа хүрээнд л ярьж байна. Яагаад хууль хяналтын байгууллага энэ хүнийг энэ сонгуулийн юм нь эцсийн шийдвэр нь гараагүй байхад хүнийг буруутгаад ноён Баттулга даргатай  Сонгуулийн ерөнхий хороо…/санал хэлэх хугацаа дуусч, микрофон хаагдав/

Д.Дэмбэрэл:-Загджав. Гишүүд голдуу саналаа хэлж байх шиг байна.

Д.Загджав:-Та бүхэнд энэ өдрийн мэнд хүргэе. Юуны өмнө УИХ-ын сонгуулийн 25-р тойргоос сонгогчдоо төлөөлж, Их Хурлын гишүүнд сонгогдож өнөөдөр тангараг өргөх гэж байгаа та бүхэндээ баяр хүргэж амжилт хүсье. Тэгэхээр энэ олон гишүүд сая ярьж байна л даа. Тодорхой зүйл. Төр ганц нэг зүйлээс болоод маргаж болохгүй шүү дээ. Бид олон түмний итгэлээр биднийг төлөөлөөд сууж байгаа. Хууль тогтоох байгууллагын ажил өөрөө хариуцлагатай байх учиртай. Бид энэ олон түмний итгэлийг авч хууль тогтоох үйл ажиллагаанд оролцож байгаа улсууд тэр хууль тогтоогч нар өөрсдөөсөө эхлээд хуулиа хэрэгжүүлдэг байх учиртай. Би Дэмбэрэл даргаас асуух гэж байгаа юм. УИХ-ын сонгуулийн тухай хуулинд тодорхой заасан түүгээр санал хураалтын дүнтэй холбоотой маргааныг Сонгуулийн тойргийн хороо 14 хоногийн дотор эцэслэн шийдвэрлэнэ гэсэн. Өөр хэн ч биш, ганцхан тойргийн хороо. Сонгуулийн ерөнхий хороо биш шүү, тэр бол.

Харин Сонгуулийн хуулийн 51-р зүйлд сонгуулийн ерөнхий хороо тойргийн хорооны тогтоолыг үндэслэн нэр дэвшигчийг санал авсан дарааллаар нь нэрийн жагсаалт үйлдэж, Монгол Улсын ерөнхийлөгчид айлтган нийтэд мэдээлнэ гэсэн ийм л үүрэг байгаа. Гэтэл би Баттулгаас байнга асуудаг юм. 4 хүн өргөн барих учиртай гэж. Сая ч хүртэл би асууж байсан. Тэгэхээр энэ 3 хүнийг өргөн барьж байгаа нь ямар эрх зүйн актыг үндэслээд өргөн барьж байгаа юм бэ? Тойргоор нь өргөн барих учиртай. Тэгэхээр энийг бас Их Хурлын танилцуулдаг субъект нь уул нь Ерөнхийлөгч байсан санагдах юм. Өнөөдөр Сонгуулийн хорооны дарга өөрөө танилцуулаад зогсож байх юм. Тэгээд Дэмбэрэл дарга ямар үндэслэлээр энэ 3 хүнтэй сонгуулийн хорооны өргөн барьж байгаа энэ саналыг сонсоод Их Хуралд оруулж байгаа юм бэ? Энэ чинь горим дэг гээд бид нарыг хэлэхээр минут секундээр эрэмблээд байдаг, минут секундаар хязгаарлаад байдаг байсан юм чинь хамаагүй болчихсон юмуу? тэгэхээр энд ямар хууль байна. 

Сонгуулийн ерөнхий хороо хамтын шийдвэр гаргана, олонхиороо шийднэ, дарга, нарийн бичгийн дарга гарын үсэг зурж баталгаажуулна гэсэн. Энэ дээрээ болохоор олонхиороо шийдсэн гээд Баярсайхан нэг гомдолтой юм шийдээд. Баттулга болохоор хуулийн дагуу шийдсэн гээд байх юм. Энэ ямар хууль байгаа юм бэ гэдгээ надад бол сая тэр ямар хуулийг үндэслэж хүлээн авч байгаа юм гэдгээ Их Хурлын дарга Сонгуулийн хорооны дарга, нарийн бичгийн дарга нар ямар хууль эрх зүйн актыг үндэслэж 3 хүн барьж болдог юм бэ гэдгийг хэлж өгөхгүй юу? Бид нар өөрсдөө энэ олон түмний өмнө тогтоодог хуулиа өөрсдөө биелүүлдэг, үүнийгээ бас олон түмэнд биелүүлэхийг даалгадаг, түүнийхээ хэрэгжилтийг шалгадаг, үздэг хардаг тэгж байж эрх зүйт төрийн дархлаа чинь бүрдэнэ шүү дээ.

Тэгэхгүй бол замбараагүй юм энэ нийгэмд чинь газар авна. Шүүхээр гэм буруутай нь тогтоогдоогүй нь хэнийг ч гэм буруутайд тооцож болдоггүй, хууль мэддэг улсууд ойлгож ярих хэлэх үгээ хянаж бодож байвал зүйтэй байхаа.

Д.Дэмбэрэл:-Энэ гишүүдийн бүрэн эрхийг баталгаажуулахтай холбогдсон асуудлаар ямар хуулийн үндэслэлээр ингээд байна. Энэ сонгуулийн хууль, Сонгуулийн төв байгууллагын хуульд зааснаар л явж байгаа шүү дээ. Сая Баттулга даргын илтгэлд гарлаа Загджав гишүүн маань анхааралгүй өнгөрчээ дээ.

Д.Загджав:-Хуулийн заалтыг би асууж байгаа юм. Би мэдэж байгаа учраас миний мэддэг хуулин дотор байхгүй.

Д.Дэмбэрэл:-Сонгуулийн төв байгууллагын тухай…
Д.Загджав:-Төв байгууллагын тухай хуулинд байгаа, УИХ-ын сонгуулийн тухай хуулинд байгаа заалтууд дотор тийм юм байхгүй.

Д.Дэмбэрэл:-7.3.9 дэх заалтыг үндэслэж оруулж ирж байнаа гээд бичээд тараачихсан байж байна шүү дээ. Энэ гишүүдийн бүрэн эрхийг оруулж ирж байгаа асуудал дээр зэмлээд байх юм байхгүй. Эд нар ядахдаа энэ УИХ-ын намрын чуулганы ажиллагаа дуусах гэж байна. Намрын чуулганы ажиллагааны сүүлчийн асуудлууд дээр саналаа хэлж саналаа өгөх тийм боломжийг олгох ёстой л доо. Энийг оруулж ирсэн асуудлыг УИХ-ын дарга хойшлуулах үндэслэл байхгүй. Энэ гишүүд чинь биднийг 6 сар, хагас жил биднээс хойш сууж үлдлээ. Хөөж гүйцэх хэрэгтэй болно. Нэлээд шахуу ажиллах хэрэгтэй болж байна. Намрын чуулганыхаа эцсийн шийдлийг гаргахад энэ гишүүд оролцог л доо. Энэ 3  гишүүн. Энэ 3 гишүүний эрхийг бид хүндэтгэх ёстой биз дээ. Тэр сонгогчдын эрхийг хүндэтгэх ёстой биз дээ. Бүр нарийндаа ярих юм бол Үндсэн хуулиараа тэр сонгогчдын эрх чинь хүндлэгдэж аль хэдийнээ ороод ирчихсэн байх ёстой гэдгийг өөрсдөө ярьсаар байгаа мөртлөө энийгээ мушгиад асуугаад энэ яагаад оруулж байгаа юм,энэ 3-ыг гээд. Энэ чинь арай дэндэнэ, наад 3 чинь орж ирэх ёстой. 

Орж ирээгүй нэг хүнийхээ тухай асууж байгаа бол тэр хуулийнхаа юмнуудаар тайлбарладаг юм байгаа биз. Сонгуулийн ерөнхий хороо асуудлаа тавьж байна. Бид оруулдаг жамаар нь оруулж байна, Загджав аа.

Батхүү гишүүн асуултаа.

Б.Баттулга:-Хуулийн заалтаа хэлж өг гэж асууж байна л даа. 51-р зүйлийн 1 дээр байгаа юм. Сонгуулийн ерөнхий хороо тойргийн хорооны шийдвэрийг үндэслэж Сонгуулийн нэгдсэн дүнг, тойрог, нэр дэвшигч, нам эвсэл бүрээр тооцож гаргана гэсэн заалт байгаа юм. Бид энэ хамгийн сүүлчийн шийдвэрээ энэ заалтын нэр дэвшигч бүрээр тооцож гаргана гэсэн тэр заалтыг нь барьсан юм.

Д.Дэмбэрэл:-Санал хэлнэ гэсэн юм манай дэгэнд байхгүй. Сая олон гишүүн санал хэллээ шүү дээ. Одоо горимынхоо дагуу явъя. Анхдугаар чуулганы нээлтийн хуралдаанд оролцож амжаагүй гишүүн өөрийн оролцсон анхны өдрөө хуралдаанд тангарагаа өргөнө гэж Их Хурлын чуулганы хуралдааны дэгийн 11.3-т заасан байна. Ийм учраас анхныхаа хуралдаанд оролцож байгаагийн хувьд энэ 3 гишүүн тангарагаа энэ хуулийн дагуу өргөнө. 

Ингээд тангараг өргөх ажилдаа оръё. Цэндийн Мөнх-Оргилыг индэрт урьж байна.

Ц.Мөнх-Оргил:-Монгол Улсын Их Хурлын гишүүн би ард түмнийхээ элчийн хувьд нийт иргэн, улсын ашиг сонирхлыг эрхэмлэн, төрийн хуулийг дээдлэн сахиж, гишүүний үүргээ чин шударгаар биелүүлэхээ тангараглая.

Д.Дэмбэрэл:-Хишигдэмбэрэлийн Тэмүүжин таныг индэрт урьж байна.

Х.Тэмүүжин:-Монгол Улсын Их Хурлын гишүүн би ард түмнийхээ элчийн хувьд нийт иргэн, улсын ашиг сонирхлыг эрхэмлэн, төрийн хуулийг дээдлэн сахиж, гишүүний үүргээ чин шударгаар биелүүлэхээ тангараглая.

Д.Дэмбэрэл:-Дангаасүрэнгийн Энхбатыг индэрт урьж байна. /16.35-17.35. Ц.Нарантуяа/
Д.Энхбат: -Монгол Улсын Их Хурлын гишүүн би ард түмнийхээ элчийн хувьд нийт иргэн, улсын ашиг сонирхлыг эрхэмлэн, төрийн хуулийг дээдлэн сахиж, гишүүний үүргээ чин шударгаар биелүүлэхээ тангараглая.

Төрийн дуулал эгшиглэв.

Д.Дэмбэрэл: -Улсын Их Хурлын гишүүдийн бүрэн эрхийг баталгаажуулах тогтоолын төслийг би уншъя.

Монгол Улсын Их Хурлын тогтоол. Монгол Улсын Их Хурлын гишүүний бүрэн эрхийг хүлээн зөвшөөрөх тухай. Монгол Улсын Их Хурлын Сонгуулийн 25 дугаар тойрогт 2008 оны 6 дугаар сарын 29-ний өдөр явуулсан ээлжит сонгуулийн дүнг үндэслэн Монгол Улсын Их Хурлаас Тогтоох нь:

Монгол Улсын Их Хурлын гишүүнээр сонгогдсон Цэндийн Мөнх-Оргил, Хишигдэмбэрэлийн Тэмүүжин, Дангаасүрэнгийн Энхбат нарын бүрэн эрхийг хүлээн зөвшөөрсүгэй.

Тогтоолыг баталъя гэсэн. За ямар санал байна. Гончигдорж. 

Р.Гончигдорж: -Баярлалаа. Ер нь бол энэ Сонгуулийн ерөнхий хороо үүрэг биелүүлэх байгууллага байтлаа эрх мэдэлтэй байгууллага болж байгаагийн хамгийн ноцтой үр дүн бол энүүгээр гарч ирж байна л даа. Энэ чинь ард түмнээс сонгогдсон гишүүдийг Улсын Их Хуралд оруулж ирэх үүрэг хүлээсэн болохоос хэний нь оруулах вэ, хэний нь оруулахгүй вэ гэдгийг мэддэг тийм эрхийг өгөөгүй юм шүү дээ. Ер нь тэгээд гишүүд ч яриад байна. Хамгийн сүүлд бол Загджав гишүүн асуусан. Энэ бол ерөөсөө л товчхон хэлэх юм бол эрх мэдлээ хэтрүүлж байгаа байхгүй юу. Үүргээ биелүүлэхгүй. Энэ манай төрийн байгууллагуудад ерөөсөө нэг л зүйл байгаа юм. Үүргээр ноогдсон эрхийг эрхээ түрүүнд нь барьчихаад, би ийм эрхтэй, бид олонхиор ийм шийд гаргахгүй байж болно, гаргаж болно гэсэн тийм зүйлтэй. Дээх нь үед бол бас нэг Ерөнхийлөгчийн зүгээс 7 удаа Ерөнхий сайдад нэр дэвшсэн хүнийг оруулахгүй, нэр зааж дотроос нь, энэ дотроос болно гэж байсан юм л даа. Яг ийм байдал давтагдаж болохгүй ээ. Тийм учраас бол тогтоолд нэмэлт оруулах нь хаашаа юм бэ. Ер нь бол Сонгуулийн ерөнхий хороог нэгэнт тойргоосоо сонгогдож, сонгогчийн үнэмлэх авсан, ард түмэн сонгочихсон тэр хүнийг нэн даруй бүрэн эрхийг нь эхлүүлэхээр Улсын Их Хуралд нэн даруй оруулж ирэх тухай асуудлыг үүрэглэх ёстой юм. 

Энэ бол хууль сахиулах байгууллага, хуулийн хэрэгжилтийн дагуу шаардаж байгаа шаардлага гэж ойлгож. Тэрнээс энийг бол дээрээс нь түрүүнийх шиг биднийг дарамталж байсан хугацаагаар шахаж байсан гэсэн олон юм ирж байсан гэдэг тэр яриагаар энийг ойлгож болохгүй. Хоёрдугаарт нь бол тойргийн тэгээд нэр дэвшигчээс, тэгээд намаар гэсэн та нарын гаргаж ирэх, оруулж ирэх тэр анкетчилагдсан маягийн чинь хэлсэн тэр тогтоолын хуулийн заалтыг аль ч хэсгээс нь нэр дэвшигчээр нь гэсэн учраас тэрүүгээр нь оруулж ирлээ гэдэг шиг ийм бүдүүлэг хуулийн хэрэглэгээгээ зогсоох хэрэгтэй. Тэгвэл яршиг нэр дэвшигчээр эс бол намаар нь хэлчихэж байя. Тэр намаас төд, энэ намаас төд. 

Ийм байдлаар хуулийг ойлгож, хуулийг эхний удаа ч гэсэн хуулиа ойлголгүйгээр тэгээд хуулийн үүргээ эрх мэдэл гэж ойлгосон тэр ойлголттой байдаг. Тэр гишүүдийгээ. Болохгүй бол энэ Улсын Их Хурал руу оруулж ир л дээ. Ийм л төрийн шаардлага. Сонгогчдын тэр төрийн бүх эрх мэдэл хадгалагдаж байдаг ард түмэн чинь эрх мэдлээ хэрэгжүүлэх гээд төлөөлөгчөөр сонгочихоод байхад нь нэг хэдэн албан тушаалтан өө би энийг чинь оруулна, энийг оруулахгүй, энийг тасалж орно гэж. Тасалж оруулж байгаа явдал бол сонгуулийн тойргийн хорооны тогтоолд засвар оруулж байгаа явдал шүү. Та хэлж байна лээ, засвар оруулаагүй ээ, бид энийг буцааж болдог гэж. Засвар оруулж байгаа байхгүй юу. 4 гэж оруулахад нь 3 гэж засвар оруулж байгаа. Энийгээ болих ёстой, энийг бид ярихгүй бол Их Хурал өнөөдөр энийгээ ярихгүй бол цаашаа Сонгуулийн ерөнхий хороо бусад сонгуулийн ерөнхий хороон дээр бас хажуугаас нь гарч байгаа янз янзын асуудлууд бол энэнтэй холбоотой шүү.

Энийг тогтоолд ямар нэгэн хэмжээгээр тусад нь тогтоол болгож гаргах нь зүйтэй гэсэн ийм санал гаргаж байна.

Д.Дэмбэрэл: -Энэ тогтоол бол, за чимээгүй. Энэ 3 гишүүнийхээ эрхийг баталгаажуулах тогтоолоо баталъя гэсэн санал хураалт явуулчихъя.

54 гишүүн санал хураалтанд оролцож, 53 гишүүн зөвшөөрч, 98.1 хувийн саналаар тогтоол батлагдлаа. 

Энэ тогтоол өнөөдрөөс эхлээд мөрдөгдөнө. Энэ дээр найруулгын саналтай хүн байна уу. За алга байна. Тийм учраас тогтоолын найруулгыг сонслоо. Ардчилсан намын бүлгээс Улсын Их Хурлын гишүүн Тэмүүжин Монгол Улсын Их Хурал дахь Ардчилсан намын бүлэгт нэгдэн орсон гэдгийг мэдэгдэж байгаа юм байна. Тэмүүжин бол Ардчилсан намын бүлэгт нэгдэн орлоо. 

Мөн Төрийн байгуулалтын байнгын хороо, Хууль зүйн байнгын хороонд хуваарилах саналтай байгаа юм байна. За энэ гишүүдийг байнгын хороонд хуваарилах асуудлыг маргаашийн Улсын Их Хурлын чуулганд оруулъя. Төрийн байгуулалтын байнгын хороогоор яриад, ялангуяа тэр байнгын хороодын гишүүдийг хуваарилах асуудал дээр асуудлыг нь оруулаад ирье. Тогтоол гарга. Баярлалаа. 

Чуулганы хуралдааныхаа дараачийнхаа асуудалд. За юуны өмнө 3 гишүүн маань биднийг гүйцэж, ямар ч гэлээ гэсэн бас нэлээн зовлон зүдүүр амсч байж энэ Улсын Их Хуралдаа тангараг өргөхөөр, тангаргаа өргүүлж өнөөдөр бүрэн эрхээ баталгаажууллаа. Ингээд энэ 3 гишүүндээ Улсын Их Хурлын гишүүдийнхээ өмнөөс баяр хүргэж, ажлын амжилт, сайн сайхныг хүсэн ерөөе. (Алга ташив)

 Д.Дэмбэрэл: -За дараачийн асуудал. Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцье. 

Хууль санаачлагчийн илтгэлийг Хууль зүй, дотоод хэргийн сайд Нямдорж танилцуулна. Нямдорж сайдыг индэрт урьж байна.

Ц.Нямдорж: -Улсын Их Хурлын дарга, эрхэм гишүүд ээ, 

1993 онд батлагдсан Ерөнхийлөгчийн сонгуулийн хуульд зарим нэмэлт, өөрчлөлт оруулах шаардлагатай гэж үзэж Засгийн газар тодорхой хуулийн төслийг санаачилж та бүхэнд өргөн мэдүүлж байна.

2005 онд Их Хурлын сонгуулийн хууль, 2007 онд орон нутгийн сонгуулийн хууль шинэчлэгдэн батлагдаж, сүүлийн 2 сонгууль энэ шинэ хуулиудаар явсан. Энэ жишигт нийцүүлж Ерөнхийлөгчийн сонгуулийн хуульд зарим нэмэлт, өөрчлөлт оруулах шаардлагатай байгаа. Хэд хэдэн учир шалтгаан бий. Нэгдүгээрт, Ерөнхийлөгчийн сонгуулийн хуулийн эдийн засгийн баталгааны асуудлыг шинэ хуулиудтай дүйцүүлэх нэг ийм шаардлага бий. Хоёрдугаарт, сонгуулийн хууль тогтоомж зөрчсөн тохиолдолд хүлээлгэх захиргааны шийтгэлийн хэмжээ хуучин хуулиар 40-150 мянган төгрөг байгаа. Шинэ хуулиар 150-иас сая төгрөг байгаа учраас энэ захиргааны арга хэмжээний хэмжээг нь дүйцүүлэх ийм шаардлага байгаа.

Гуравдугаарт, сонгуулийн хороодын үйл ажиллагааны зохион байгуулалтыг боловсронгуй болгох чиглэлээр шинэ хууль боловсруулсан зарчмуудыг Ерөнхийлөгчийн сонгуулийн хуулинд нэмж оруулах шаардлага байгаа. Ийм 3 гол учир шалтгааныг бодолцож, хуулийн төсөл өргөн мэдүүлсэн юм. 

Төсөл, танилцуулга та бүхэнд байгаа учраас би танилцуулгаа товчилж байна.

 Анхаарал тавьсанд баярлалаа. Асуулт гарвал хариулъя гэж бодож байна. Баярлалаа.

Д.Дэмбэрэл: -Нямдорж сайдад баярлалаа. Илтгэлтэй холбогдуулаад асуух асуулттай гишүүд байна уу. За Бат-Үүл гишүүн, Гончигдорж гишүүн багтлаа. За Бат-Үүл гишүүн асуултаа тавья.

Э.Бат-Үүл: -Баярлалаа. Товчхон. Төрийн байгуулалтын байнгын хороон дээр ярьсан юмаа угаасаа. Тэгээд би Нямдорж сайд бол энэ дээр ажиллаад, энэ асуудлыг бас улам боловсронгуй болгох боломжтой гэж хэлээд байгаа юм. Энэ боломжийг одоо би их байгаа үгүй гэдэгт эргэлзээд байна л даа. Яагаад вэ гэхээр ер нь Төрийн байгуулалтын байнгын хороон дээр ярьж байхад ч гэсэн ойлгогдсон доо уг нь. Юу вэ гэхээр энэний, одоо 25 дугаар тойрог шиг… Ерөнхийлөгчийн сонгуулийн дүн ийм байдалд хүрвэл аюул болно шүү дээ тийм ээ. Ийм бололцоог бид хаах ёстой байхгүй юу жишээлбэл. Энэ бол бүр ноцтой юм болж хувирна шүү дээ. 

Одоо бол ийм зүйл жишиг болчихоод байгаа юм л даа. Тэгээд би Нямдорж сайдаас яг одоо аль зүйл заалтан дээр нэмэлтийн оруулж ирсэн заалтан дээр ажиллах бололцоотой вэ, мэдээж хэрэг Их Хурал бол энийг сайн хууль гаргая л гэж бодож байгаа, бодно л доо. Бид нар энэ дээр маш хариуцлагатай байхгүй бол үнэхээр аюул болно шүү дээ энэ чинь. Тэгж л би Нямдорж сайдаас асуух гэсэн юм. 

Д.Дэмбэрэл: -Нямдорж сайд хариулъя.

Ц.Нямдорж: -Энэ нэмэлт, өөрчлөлтийн хувилбараар орж ирж байгаа учраас одоо энэ дурдагдсан зүйл заалтуудад Бат-Үүл гишүүний тодорхой саналууд байгаад бичгээр өгчихвөл ажиллах бололцоо байгаа гэдгээ л би хэлсэн. Одоо мөрдөж байгаа хуулиар санаачлагчийн төсөлд дурдаагүй зүйл заалтыг оролдох хуулийн бололцоо байхгүй учраас зөвхөн энэ өргөн мэдүүлсэн төслийн хүрээнд асуудал тавьбал судалж үзээд, боломжтой саналуудыг энэ өргөн баригдсан зүйл заалтуудын дотор нь шингээх байдлаар асуудлыг шийдвэрлэх бололцоо гарна аа. Бат-Үүл гишүүний тодорхой санал байвал бичгээр өгчихийг хүсч байна. Бичгээр өгсөн саналын зүйл заалтаар нь бид нар авч үзээд, харилцан ярилцаад, ойлголцоод явчихаж болно оо гэж бодож байна.

Э.Бат-Үүл: -Нэмэлт 1 минутаа авчихъя Дэмбэрэл дарга аа.

Д.Дэмбэрэл: -За Бат-Үүл тодруулчихъя.

Э.Бат-Үүл: -Тэгээд энэ яг Нямдорж сайдын хэлж байгаа шиг нөгөө одоо Засгийн газраас оруулж ирсэн санал дээр оруулах гэхээр бэрхшээл учирчих гээд байгаа ийм саналууд байгаа юм л даа. Ер нь энэ сонгуулийн дүн урьдчилж гарахаас өмнө хэн нь одоо амжилт олох вэ гэдэг нь тодорхойгүй байгаа үед бид ярилцаад, шийдчих нэг асуудал байгаа юм. Энэ сонгуулийн маргааныг сунжруулдаг явдлыг ерөөсөө хаамаар байгаа юм. Тэдэн хоногийн дотор гомдлыг авна, төд хоногоос хэтэрвэл авахгүй, тэгээд тэд хоногийн дотор эцсийн хариуг гаргана аа гээд л шууд хуульчилчихмаар байгаа юм. Тэгээд ийм зүйлийг оруулчих боломжийг харахаар зэрэг гарахгүй байгаа байхгүй юу. Тэгээд гайхаад байна л даа.

Өөрөөр хэлбэл маргааныг сунжруулмааргүй, энэ жишээ нь Америкт бол сонгуулийн хууль яг тийм юм байна лээ. Бүр ингээд хугацаагаар шахчихсан. Тэгээд л болоо. 

Д.Дэмбэрэл: -За.

Ц.Нямдорж: -Үгүй ээ, гомдол гаргах эрхийг нь хаах гэхлээр үндсэн хуулийн заалт зөрчилдөөд ерөөсөө болохгүй байгаа юм Бат-Үүл гишүүн ээ, Үндсэн хуулинд чинь Төрийн байгууллага албан тушаалын талаар иргэн хүн гомдол гаргах эрхтэй гээд заачихсан байдаг. Энэ сонгуулийн хороод бол яахын аргагүй төрийн байгууллага, төр байгуулсан. Сонгууль нь өөрөө маргаантай, процесс нь нэг нь ялагдаж, нэг нь ялдаг ийм л процесс. Ийм учраас гомдол гаргах эрхийг ямар нэгэн байдлаар хясан боогдуулах алхам хийх бололцоо байхгүй ээ. Тэгвэл шууд үндсэн хуулийн зөрчилд тооцогдоно.

Зүгээр Бат-Үүл гишүүний яриад байгаа юман дотор энэ хуулийг боловсронгуй болгох чиглэлээр анхаарал тавьж ажиллах юм байгаа гэдэгтэй санал нэг байгаа. Гэхдээ энд бас одоо чин үнэнээсээ хэлж л байна. Одоогийн сонгуулийн хуулийн хүрээнд энэ сонгуулийг будлиангүй явуулчих бүх бололцоо, будлиулсан бол хариуцлагынх нь бүх тогтолцоо заалт байгаа шүү дээ. Харамсалтай нь энийг хэрэгжүүлдэг шатандаа очоод сонгуульд нэр дэвшүүлж байгаа намууд нэр дэвшигч, нэр дэвшигчийг тойрон хүрээлсэн хүмүүс нь хуулиа зөрчөөд, нэг талаас, нөгөө талаас илт хуулийн зөрчил байж байхад нь түүнийг нь зарим улс төрийн өнцгөөр өөгшүүлээд, хууль хяналтын байгууллага үүргээ гүйцэтгэж чадахгүй байгаагаас л асуудал ингэж сунжирч байгаа шүү дээ. Ийм л юм. Тэгээд хүн бүрийн араншинд, хүн бүр ийм зөрчил гаргана гэж тооцож, хууль хийх бололцоо бас нөгөө талаар байхгүй шүү дээ. 

Гэхдээ одоо ингээд Сонгуулийн ерөнхий хороо тойргийн хорооны шийдвэрийг оролдох эрхтэй юу, эрхгүй юу гээд зааж л байгаа юм л даа. Хууль бус шийдвэр гаргасан бол хүчингүй болгоно гээд заачихсан байгаа шүү дээ. Хууль бус шийдвэр гэдэг дотор чинь сонгуулийн үр дүнг засварласан бол хууль бусад хүрнэ шүү дээ. Засварласан үед дүнгээс нь тоогоор сонгуулийн дүнг гаргасан бол хууль бус үйлдэл болно шүү дээ. Зүгээр л хуульч хүнд байдаг энгийн логикоор асуудал шийдэх байхад тэнэж будилаад бас зовлон учруулаад байна шүү дээ. Одоо сүүлийн үед энэ санал тоолох дээр их маргадаг болсон. Онолын хувьд, практикийн хувьд сонгуулийн дүнг нэг л удаа тоолдог. Нэг удаа тоолж баталгаатай болгохын тулд тэр намын төлөөлөл гэдэг юмыг сонгуулийн салбар тойргийн хороодод оруулдаг, ажиглагчийг байлцуулдаг, нэг л удаа тоолдог. Дахин тоолох асуудал хаана ч бараг байхгүй. Онолын хувьд, практикийн хувьд. 

Асуудал яагаад ийм байдаг юм бэ гэхээр дахин тоолоод эхлэх юм бол жишээ нь Баянзүрх дүүрэг дээр 40-өөд хүн нэр дэвшсэн энэ жилийн сонгуулиар, нэг хүн өргөдөл гаргадаг, тоолдог хэсгийн хороон дээр. Тэр нь дуусангуут дараачийн хүн өргөдөл гаргадаг, тоолдог. Ингээд 40 хэдэн хүний өргөдлөөр санал тоолсоор байгаад 4 жил өнгөрвөл бололцоо байж л байгаа байхгүй юу. Ийм ийм юмнуудаа зөв ойлгож, хуулиа хэрэглэх асуудал бид нарт их чухал байгаа юм. Ийм юм. Гэхдээ Бат-Үүл гишүүн минь тодорхой санал байх юм бол ажиллахад бэлээн бэлэн.

Д.Дэмбэрэл: -За баярлалаа. Гончигдорж гишүүн асуултаа тавья. 

Р.Гончигдорж: -Баярлалаа. Бат-Үүл гишүүний асуулттай яг адилхан байгаа юм. Үнэхээр яг сонгогч саналаа өгсөн байдаг. Хажуугаар нь янз янзын маргаанууд үүсгэдэг. Тэр үүссэн маргааны процессыг нь сонгуулийн үр дүнг гаргахад тэр нь одоо юу болчихдог, хориг, нэг үгээр хориг л юм даа. Хориг болчихдог. Ингээд сунжраад байдаг. Ийм байдлыг л арилгасан байдлаар, нэгэнт сонгуульд сонголоо, сонгуулийн дүн гарлаа, элдэв янзын маргаан, бусад зүйлүүд нь бол тэгээд түүний дараачаар шийдэгддэг байхаар тийм л одоо асуудлаар сонгуулийн хуулиудын шинэчлэл бол хийгдмээр байгаа юм л даа. 

Тэгэхээр зэрэг Нямдорж гишүүн яг энэ чиглэлээр үнэхээр энэ маргаан үүсгэдэг байдал нь сонгуулийн үр дүнг хойшлуулдаг, хугацааг сунгадаг энэ нэг байдлыг л арилгах чиглэл ер нь энд яг энэ оруулж байгаа нэмэлтүүд дотор, тэр рүү чиглэсэн заалтууд нь юу байгаа вэ. Их Хурлын сонгуулийг сайжруулсан чиглэлээр. Энэ бол Их Хурал, орон нутгийн сонгуульд өөрчлөлт оруулсан учраас тэрэнтэй төсөөтэй өөрчлөлтүүдийг л энд хийсэн байна тийм ээ. Гэтэл одоо тэр сонгуулиуд бас иймэрхүү будлиан дагаад байгаа учраас ахиад энэ дээрээ тэд нарт байхгүй сайжруулалтыг Ерөнхийлөгчийн сонгуулиар хийгээд, дараа нь яахав Их Хурал, орон нутгийн сонгуулиа тэр өөрчлөлтүүдээ хийхээр бодсон юм байгаа юу.

Д.Дэмбэрэл: -Нямдорж сайд.

Ц.Нямдорж: -Маргаан гаргадаг явдлыг хязгаарлах бололцоо байхгүй ээ гишүүд минь. Энийг бид нар эцсийн дүндээ нэг ойлгох ёстой. Маргаангүй сонгууль гэж угаасаа байдаггүй шүү дээ. Заавал нэг л ялж, ялагддаг учраас, хүний маргаан гаргах эрхийг нь хязгаарлаж болохгүй л дээ. Одоо жишээ нь энэ нэг үлдсэн нэг суудал дээр баахан маргаан үүсч байна аа. Зүгээр амьдрал дээр нөхцөлийг нь та бүхэн тавиад үз л дээ. За яахав тэр нэр дэвшсэн хоёр хүний аль нь ч гэсэн сонгуулийн салбар тойргийн хороон дээр очоод тэр засвар хийгээгүй нь дэндүү ойлгомжтой асуудал. Төлөөнийх нь хүмүүс зөрчил гаргаж асуудал үүсгэсэн нь үнэн. Энийг алтан нарыг алгаар хааж болдоггүй гэж хэлдэг шиг нуугаад нэмэр байхгүй. 

Тэгээд та бүхэн бодоод үз дээ. Хуулийн байгууллага дээр энэ 180-ийн хооронд саналын маргаантай байгаа энэ юмыг хүчээр одоо тойргийн хорооны дүнг үндэслэж гэж оруулж ирээд бүрэн эрхийг нь зөвшөөрчихдөг. Тэгээд сүүлд нь хуулийн байгууллагын дүн гарсан чинь наад дүн чинь 100-гаар дутуу байжээ. Ёс бус хүн оржээ гэдэг дүгнэлт хийгээд, тэр будлиантуулсан хүнийг шийдчихье гэж бодъё. Тойргийн хорооны гишүүнийг. Гэтэл Үндсэн хуулийн заалтаараа орж ирээд бүрэн эрх нь хүлээн зөвшөөрөгдчихсөн хүнийг эгүүлэн татах ганцхан л үндэслэл байгаа байхгүй юу. Тэр нь Эрүүгийн гэмт хэрэг үйлдэж, ял шийтгүүлсэн бол гэж байгаа юм. Ороод ирсэн хүн ял шийтгүүлээгүй учраас Их Хуралд буцааж татах эрх байхгүй. Ингээд бага санал авсан хүн 4 жилд хууль бус саналаар энд суух аюул цаад талд нь байж л байгаа байхгүй юу. Ийм том юмаа харж бид нар энэ маргааны асуудалд хандмаар байх юм.

Ерөнхийлөгчийн сонгуулийн дүн дээр ч гэсэн энэ маргааныг хаах алхам хийх юм бол эцсийн дүндээ энэ нь явсаар байгаад, бас будлиулсаар байгаад нэг дутуу санал авсан хүн энэ дотор орж ирээд Ерөнхийлөгч болчихдог. Хуулийн байгууллага шалгаад энэ Ерөнхийлөгч болчихсон хүн чинь хүрээгүй саналаар сонгогдсонд тооцогдсон байна аа. Баримт нь энэ байна аа гээд энэ Их Хурлын зааланд оруулж ирээд тавих юм бол бидэнд хэлэх үг байхгүй шүү дээ. Ийм аюул л байгаа учраас энэ дээр их болгоомжтой хандах ёстой асуудал шүү дээ. 

Ерөнхийлөгчийн сонгуулийн дүн бол их ойролцоо гардаг орнууд байна шүү дээ. Манайх л энэ гурав, дөрвөн сонгууль явуулахад жаахан хол гараад байгаа болохоос биш,  Гор, Буш хоёрын сүүлчийн сонгууль их ойрхон гарсан шүү дээ. Шүүхээр тоолуулсан шүү дээ. Тэгээд улс төрийн хүчнүүдийн ерөнхий ретинг нь ойролцоо, нэр дэвшигчийн нэр хүнд нь олон түмний дунд тав, арвын зөрүүтэй ийм хүмүүс нэр дэвшихэд ойролцоодуу саналтай, яалт ч үгүй шүүх хуулийн аргаар шүүхээс аргагүй байдалд орж мэднэ шүү дээ. Тэгэхээр өнөө маргаашийн хүмүүсээс үүдэлтэй аахар шаахар маргаанд хөтлөгдөж, холын том юмаа мартаж болохгүй ээ. Тийм учраас гомдол гаргах, тэр гомдлыг нь шалгах боломжуудыг хааж хэрхэвч болохгүй. Ингэх юм бол энэ ард түмний сонголт биш, ард түмний сонголтыг луйвардсан луйврыг хүлээн зөвшөөрч, төрийн тэргүүнийг залдаг сонгууль болж мэднэ шүү, мэднэ, Их Хурлын гишүүд ч ялгаа байхгүй, түвэгтэй шүү дээ. 

Одоо энэ Сонгуулийн ерөнхий хороо бүтэн хагас жил баалууллаа. Би нэг талаас нь өрөвдөөд байгаа юм. Нарийндаа Сонгуулийн ерөнхий хорооны хийсэн үйлдлээс энэ болоогүй шүү дээ. Тэгээд тойргийн хороон дээр хэсгийн хороон дээр ажиллаж байсан хүмүүсийг хууль бус үйлдлээс шалтгаалж Монголын төр, түүний дотор энэ 3 хүн хууль бусаар сонгочихсон 3 хүн бүтэн 7 сар тэнд ажилласан нэг үл бүтээх этгээдүүдийн үйлдлээс болж шар махтайгаа хатаж, Их Хурал элэг бүтэн байж чадсангүй шүү дээ. Ийм юмнууд, том юмаа бодох хэрэгтэй гишүүд минь, багыг бодож болохгүй.

Д.Дэмбэрэл: -Баярлалаа. Гишүүд илтгэгчээс асуулт асууж, хариултаа авлаа. Хэлэлцэж байгаа асуудалтай холбогдуулаад Цолмон Хууль зүй, дотоод хэргийн яамны Хууль зүйн бодлогын газрын дарга, Дондогмаа Хууль зүй, дотоод хэргийн яамны Хууль зүйн бодлогын газрын мэргэжилтэн, Баттулга Сонгуулийн ерөнхий хорооны дарга, Баярсайхан Сонгуулийн ерөнхий хорооны нарийн бичгийн дарга нар оролцож байна. 

Одоо байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлттэй танилцъя. Байнгын хорооны санал, дүгнэлтийг Сүхбаатар гишүүн танилцуулна. Сүхбаатар гишүүнийг индэрт урьж байна. 

Ж.Сүхбаатар: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2009 оны 1 дүгээр сарын 8-ны өдөр өргөн мэдүүлсэн Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Төрийн байгуулалтын байнгын хороо 2009 оны 1 дүгээр сарын 13-ны өдрийн хуралдаанаараа хэлэлцлээ.

1993 онд батлагдсан Монгол Улсын Ерөнхийлөгчийн сонгуулийн хуулийг Улсын Их Хурлын сонгуулийн тухай шинэ хуультай агуулга зарчим, нэр томъёоны хувьд уялдуулах шаардлагатайг харгалзан уг төслийг боловсруулсан байна.

Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийн талаар Улсын Их Хурлын гишүүн Ч.Сайханбилэг, Э.Бат-Үүл нар сонгуулийн хорооны үйл ажиллагаа болон хорооны гишүүдийн үүрэг хариуцлагыг зохицуулж байгаа хуулийн заалтуудыг тодорхой болгох, сонгуулийн үед гарсан маргааныг шийдвэрлэх механизмыг нарийвчлан тусгах, төсөвт тусгах шаардлагатай гэсэн саналыг гаргалаа.

Байнгын хорооны хуралдаанд оролцсон гишүүдийн олонхи нь Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэж үзэж Улсын Их Хурлын нэгдсэн хуралдаанд оруулж байна. 

Улсын Их Хурлын эрхэм гишүүд ээ,

Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Д.Дэмбэрэл: -Сүхбаатар гишүүнд баярлалаа. Одоо Ардчилсан намын бүлгийн санал, дүгнэлтийг Улсын Их Хурлын гишүүн Ганхуяг танилцуулна. Ганхуяг гишүүнийг индэрт урьж байна.

Д.Ганхуяг: -Улсын Их Хурлын дарга, эрхэм гишүүд ээ,

Монгол Улсын Засгийн газраас өргөн барьсан Монгол Улсын Ерөнхийлөгчийн сонгуулийн тухай хуулийн төслийг Улсын Их Хурал дахь Ардчилсан намын бүлэг авч үзэн дараахь санал дүгнэлтийг гаргаж байна.

Монгол Улсын Ерөнхийлөгчийн сонгуулийн хууль 1993 онд батлагдсан бөгөөд хамгийн сүүлд 2003 онд нэмэлт, өөрчлөлт орсон байна. Энэ хуулийн зарим зүйл заалт агуулга зарчим, нэр томъёоны хувьд шинэчлэн батлагдсан Улсын Их Хурлын сонгуулийн тухай хуультай уялдуулах, нийцүүлэх зорилгоор өргөн баригдсан Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийг Улсын Их Хурал дахь Ардчилсан намын бүлэг хэлэлцэж, зарчмын хувьд хэлэлцэх нь зүйтэй гэж үзлээ. 

Гэхдээ урьд нь явагдсан сонгууль бүрийн өмнө холбогдох хуульд өөрчлөлт оруулсан ч сонгогчдын нэрсийн жагсаалт, санал хураах, санал тоолох, сонгуулийн дүнг гаргахтай холбогдсон баримттай зөрчил, маргаанууд олноор гарсаар байна. Тухайлбал, хэсгийн хорооны зарим гишүүн иргэд сонгогчид, сонгогчдын үнэмлэхийг санаатай буюу санамсаргүйгээр олгохгүй байх, нас барсан иргэнийг бүртгэлээс хасалт хийхгүй байх, насанд хүрээгүй иргэнд сонгогчдын үнэмлэх бичиж олгох, сонгогчдод давхардуулан сонгогчийн үнэмлэх олгох, сонгогчдын саналыг мөнгө бараа, бүтээгдэхүүнээр худалдаж авах, шилжилт хөдөлгөөнийг үнэн зөв, зохих журмын дагуу гаргахгүй байх, баг, хорооны засаг дарга нарын гаргасан сонгогчдын нэрсийн жагсаалт нь бодит байдалтай зөрөх зэрэг хууль бус үйл ажиллагаа зөрчлүүд сонгуулийг будлиантуулсаар байна. 

Тухайлбал зарим нэг статистик мэдээнээс дурдвал 2004 оны Улсын Их Хурлын ээлжит сонгуулиар нэрсийн жагсаалтанд бичигдсэн сонгогчдын тоо 1 сая 329 мянга 798 байсан бол жилийн дараа 2005 онд болсон Ерөнхийлөгчийн сонгуулиар 1 сая 236.733 болсон нь даруй 93 мянган сонгогчоор, мөн 2004 он, 2008 оны Улсын Их Хурлын сонгогчдын нэрсийн жагсаалтанд бичигдсэн сонгогчдын хүн амын өсөлтийг хангалттай тооцсон ч сонгогчдын тоо 150 гаруй мянгаар зөрсөн үзүүлэлт гарсан байна.

Энэ нь нийгэмд хэт улс төржсөнийг иргэдийн бүртгэл илэрхий замбараагүй байгааг сонгуульд ямар ч аргаар хамаагүй ялснаар албан тушаалаа хадгалж үлдэх гэсэн сонгуулийн булхайгаар мэргэшсэн төрийн зарим албан хаагчдын оролцоо бүхий хэсэг бүлэг хүмүүс бий болж, эдгээр хүмүүсийг улс төрийн намууд хаацайлан хамгаалж, өөгшүүлж ирсэн зэрэгтэй холбоотой юм гэж үзэж байна. Мөн сонгуультай холбогдсон харилцааг зохицуулж буй хууль чанар муутай боловсрогдож, хийдэлтэй хууль батлагдах, мөн хуулийн хэрэгжилт туйлын хангалтгүй байгаад анхаарах цаг нь болжээ. Энэ байдлаас болж иргэдийн төрөөс сонгогдох, төрдөө сонгогдсон, сонгогдох үндсэн эрх, эрх чөлөө нь зөрчигдөж, иргэдийн төрд болоод сонгуулийн үйл ажиллагаанд итгэх итгэл суларч, улмаар Монгол улсад хууль хэрэгждэггүй гэсэн ойлголтыг бий болгож байна. 

Иймд ардчилсан үндсэн хуулинд заасан иргэдийнхээ сонгох сонгогдох, төрөөс эдлэх эрхийг баталгаажуулан хамгаалах, тухайлбал иргэдийн бүртгэлээ алдаа мадаггүй болгож, төр, засаг ой санамжтай байгаа гэдгээ  нотлох, саналын хуудсыг тараах, санал өгөх болон хураах, санал тоолох, сонгуулийн дүн гаргах зэрэг сонгуулийн бүх процессыг нэг сонгогч, нэг санал гэсэн зарчимд үндэслэн ил тод болгох нь зүйд нийцнэ. Улмаар энэ үйл ажиллагааг бусад орнуудын жишгээр орчин үеийн мэдээллийн технологийн хөгжлийн боломжийг ашиглан найдвартай хамгаалах ажлыг нэн яаралтай зохион байгуулах шаардлагатай байна.

Мөн нэн даруй Улсын Их Хурлын бүтцэд иргэдийн бүртгэл, сонгуулийн асуудал хариуцсан бүтэцтэй болох, Монгол Улсын газар зүйн болоод хүн амын тоо байршил, нягтрал, улс орны хөгжил зэргийг үндэслэн хамгийн зохистой сонгуулийн тогтолцоог бүрдүүлж, сонгуулийн хуулийг боловсронгуй болгох зэрэг зорилтуудыг хэрэгжүүлэх нь зүйтэй байна аа. Эдгээр зорилтыг энэ удаагийн Улсын Их Хурал хамтарсан Засгийн газар хэрэгжүүлж чадах аваас энэ та бидний төрт ёсны хөгжилд оруулах хувь нэмэр гэдэгт эргэлзэхгүй байна. Энэ зорилтын төлөө хамтарч ажиллахыг та бүхнээс хүсч байна.

Монгол Улсын Ерөнхийлөгчийн сонгуулийн хуулийг боловсронгуй болгосноор сонгуулийн хорооны ажлын зохион байгуулалт сайжрах, сонгогчдын нэрсийн жагсаалтыг үнэн зөв гаргах, сонгогчдын шилжилт хөдөлгөөнийг хянах, санал тоолох, сонгуулийн дүнг үнэн зөв гаргах, сонгуулийн үйл ажиллагааны санхүүжилтийн болон сонгуулийн эрх зүйн баталгааг хангах зэрэг асуудлууд шинэ шатанд гарах болно.

Монгол Улсын Ерөнхийлөгчийн сонгуулийн хуульд нэмэлт, өөрчлөлт оруулах тухай хуулийн төслийн талаар Улсын Их Хурал дахь Ардчилсан намын бүлгийн зарчмын зөрүүтэй саналын томъёоллыг холбогдох байнгын хороонд хүргүүлэх болно. 

Анхаарал тавьсанд баярлалаа.

Д.Дэмбэрэл: -Ганхуяг гишүүнд баярлалаа. За санал, дүгнэлттэй холбогдуулаад асуух асуулттай гишүүд. За Загджав гишүүнээр тасаллаа. Бат-Үүл гишүүн асуултаа тавья.

Э.Бат-Үүл: -Би энэ асуудалд Улсын Их Хурлын гишүүдээс их анхааралтай хандаасай гэж бодоод дахин дахин яриад байгаа юм. Энэ би түрүүн Нямдорж сайдын хэлсэн зүйлтэй санал нэг байгаа юм. Асуудалд их том талаас нь, бодлого талаас нь хандах ёстой гэдэг дээр бол үнэхээр санал нэг байгаа юм. Гэхдээ нөгөө талаар бол Нямдорж сайдын хэлсэн ярьж байгаа зүйл дээр зүйлийг сонсохоор санаа зовоод байгаа юм л даа. Бодлого талаасаа юуг бид Улсын Их Хурал юуг шийдэх ёстой вэ гэхээр энэ сонгууль нь ямар нэгэн улс төрийн хямралын эхлэл, нийгмийн хагарлын эхлэл болохгүй байх тэр нөхцөлийг бид нар бодлоготны хувьд тогтоох ёстой. Тэрийг л бүрдүүлэх ёстой. Энэ бол бүр зарчмын асуудал. Тэгээд би Нямдорж сайд зарим нэг мэдээллийг жаахан дутуу өгөөд байгаа юм. Жишээ нь бол Америкт болсон сонгууль бол тэр их 200 жил хөгжилтэй тэр улс оронд болсон Ерөнхийлөгч Буш, Горын сонгуулийн дараа гарсан маргааны үед нэлээн түгших байдал бий болчихсон байсан шүү дээ.

Энэ чинь арай ингээд хагарах юм биш байгаа гэж. Азаар сонгуулийн хуулинд нь яагаад заачихсан байсан бэ гэхээр яг тодорхой хугацаа өгчихсөн. Тэрнээс хойш ямар ч асуудал, ямар ч маргааныг хэлэлцэхгүй гээд заачихсан ийм хуультай байсан юм билээ. Тэгээд шууд шүүхийн шийдвэр гаргаад ерөөсөө тэр маргаан байхгүй, яг үнэндээ бол Гор бол саналаараа бол ялчихсан байгаад байдаг. Нөгөө тоолсон тэр дахин тооллогын дүнгээр гэхээр Буш цөөхөн хүнээр ялаад л гарсан. Тэгээд л ерөөсөө одоо бидний хэлдгээр бандан тас болж байгаа байхгүй юу.

Сонгуулийн хуулийн ажлын хэсэгт ажиллаж байхад олон улсын сонгуулийн мэргэжилтнүүд ирж байсан. Сонгуулийн маргааныг тавих, тэр маргааныг хэлэлцэх асуудлыг хугацаагаар хязгаарлахгүй бол болдоггүй шүү гээд байгаа байхгүй юу. Жишээ нь бид нар хугацаагаар хязгаарлахгүй л болбол Улсын Их Хурлын гишүүнээр сонгогдсон ч байсан гэсэн 3 жилийн дараа, 4 жилийн дараа, 2 жилийн дараа маргаан үүсдэг байгаад байж болдоггүй юм байна л даа. Тэгэх юм бол нөгөө төр байгуулах ажил гэж байхгүй болдог. Төр байгуулагдаж чадахаа байдаг. Одоо манай сонгуулийн хууль чинь бол нэг сонор сэрэмжийг бид нарт хэлээд байгаа байхгүй юу. Наад хуулиар чинь төр байгуулах ажил гацдаг болоод байна шүү гэж ингээд байгаа шүү дээ. Төр байгуулах ажил гацдаг болоод байна гэж.

Тэгээд Нямдорж сайдын хэлж байгаа бол тэр бас бид нар зөв ойлгох ёстой шүү дээ. Өөрөөр хэлбэл төр гацдаг байж ерөөсөө болохгүй. Ямар нэгэн маргаан, ямар нэгэн гомдлоос бол төр ерөөсөө гацаж болохгүй. Хэн ялах ялахдаа чухал биш. Нэн тэргүүний зорилт бол… Зимбабвед болсон сонгуулийн хууль ямар болчихсон. Ерөнхийлөгчийн сонгууль ямар байдалд орсныг бид нар мэдэж байгаа шүү дээ. Бид Африкийн орнуудыг шоолоод байсан, 7 сарын 1-нд бид нар өөрөө тийм байдалд орох шахсан. Золоор бид нар гараад явсан. Одоо энэ дараагийн Ерөнхийлөгчийн сонгууль гэдэг нь өөрөө их том улс төр болоод хувирчихдаг байхгүй юу. Өөр их том асуудал болоод хувирчихдаг. Энэ маргаан бид нар дээр ахиад асуудал тавьчихвал яанаа л гэж би төрийн түшээгийн хувьд, бодлого тодорхойлдог хүний хувьд, том бодлого харах ёстой хүний хувьд л тавиад байгаа байхгүй юу энэ асуудлыг. Энэ бид нарын, тэрнээс хэн ялах ялах нь чухал биш. Сонгууль нь тэгээд яваад л өнгөрнө биз. Сонгуулийн дараа л улс төрийн хямрал явдаг байдал л ердөө байж болохгүй. Энэ л хамгийн амин чухал зорилго байхгүй юу бид нарын.

Тэгэхгүй одоо ингэчихсэн байж байгаа. Одоо яг орж ирсэн хуулин дээр чинь сонгуулийн тойргоо тухайн хэсгийн хорооны дарга нь нарийн бичгийн даргатайгаа нэгэн зэрэг гарын үсэг зурна энээ тэрээ гээд нэлээн болзлууд ороод ирсэн байж байгаа. Өмнөх хуулиудтайгаа нийлэхээр хэрвээ гарын үсэг зурахгүй гэдийгээд суувал яана. Сонгуулийн нөгөө ялагдсан тал нь одоо намайг ашиг сонирхлын зөрчилтэй гээд нэг түрүүн Энхболд шоолоодох нь лээ. Би одоо тэгж бодъё л доо. Би дөвчигнөөд л, гомдол мэдүүлээд л, хүлээн зөвшөөрөхгүй гээд нөгөө намайг дэмжсэн дэмжигчдийг бужигнуулаад гүйгээд байвал яана энэ чинь. Ийм байж болохгүй байхгүй юу. Дүн гарсан л бол тэрийг тэд хоногийн дотор хязгаарлана (асуултын минут дууссан тул микрофон хаагдав)

Д.Дэмбэрэл: -Бат-Үүл гишүүн тодруулаад асуучихъя.

Э.Бат-Үүл: -Өөрөөр хэлбэл Ерөнхийлөгчийн сонгууль маань улс төрийн хямрал дагуулах уу, үгүй юу. Энэ сонгууль ер нь цаашдаа Ерөнхийлөгчийнхөө институцийг бүрдүүлж чадах уу, үгүй юу гэдгийг одоо бид нар байгаа практик сануулаад байгаа байхгүй юу. Та нар төрөө байгуулах ажил чинь доголдоод байна шүү гэж сануулаад байгаа учраас л би тэрийг л Улсын Их Хурлын гишүүний хувьд бодоод байгаа юм. Тэрнээс бол надад хэн ялж ялагдах нь сонин биш байгаа юм. Энэ л бид нарын Их Хурлын өмнөө тавих амин чухал зорилт байхгүй юу. Тэгээд би байнгын хороон даргаас асуугаад байгаа юм л даа. Одоо жишээ нь тэр маргааныг нь энд хугацаагаар хязгаарлая, тэгээд тодорхой хоногийн дотор л дүнг эцэслэдэг байя, тэгээд шууд Их Хуралд оруулж ирээд Ерөнхийлөгчөөр тангараг өргүүлдэг байя. Ийм зүйлүүдийг оруулах бололцоог гаргах арга байна уу. Жишээ нь сонгуулийн санал хураалтын дүнг нийтэд ил тоолдог байя гэх мэтчилэн. Тэгэхгүй бол одоо манай энэ Ерөнхийлөгчийн сонгуулийн хувьд өөрөө аягүй их улс төрийн хямрал агуулчихсан асуудал яваад байгаа юм л даа. Тэгээд Нямдорж сайдтай (минут дууссан тул микрофон хаагдав)

Д.Дэмбэрэл: -Байнгын хороо, бүлгийн санал, дүгнэлтээс л асууж байгаа шүү дээ. За Нямдорж. Байнгын хорооны санал, дүгнэлтээс уг нь асууж байгаа юм шүү. Бид нар хаа хамаагүй л ийш тийшээ асуучих гээд байх юм. Уг нь одоо Төрийн байгуулалтын байнгын хороо л хариулах ёстой юм даа. Дүгнэлтээ уншсан шүү дээ. За Энхтүвшин хариулъя. 

Ө.Энхтүвшин: -Сая өчигдөр энийг чинь хэлэлцэх үедээ бол байнгын хорооны хурал дээр ярьж байгаад одоо бол тэр нэгдүгээр хэлэлцүүлгийг хийх үед дээрээ бол тодорхой санал гаргаад ирэхэд тэрийг бол ярья гэсэн шүү дээ. Яг хэлэлцэх эсэхээ шийдэх үе дээрээ бол энийг ярих бололцоо байгаагүй. Одоо яг ямар тэр оруулж байгаа нэмэлт, өөрчлөлт дээр хаана нь, ямар санал оруулж ирэх вэ, тэрэн дээр ярья. Тийм бололцоо байна. 

Д.Дэмбэрэл: -За Одбаяр гишүүн асуултаа тавья. Дараа нь. За Одбаяр гишүүн асуултаа тавиадах.

Д.Одбаяр: -Ер нь зүгээр яахав дээ Энхтүвшин даргын хариултаас ойлгомжтой байна л даа. Ер нь зүгээр илүү энэ үндсэн хуулийн хүрээнд аливаа асуудлыг төгс илүү төгөлдөр болгоно гэдэг бол тодорхой хязгаарлалтууд хэрэгтэй л болж байгаа юм л даа. Тэгээд яахав анхаарах ёстой санал л даа уг нь. Бат-Үүл гишүүний саналыг. Тэгээд Энхтүвшин даргын саяын хариулттай холбогдуулаад асуулт байхгүй ээ.

Д.Дэмбэрэл: -Энхтүвшин дарга хариулах уу. Нямдорж дарга нэг юм хэлье гээд байна уу, үгүй юу.

Ц.Нямдорж: -Энэ улс төрийн маш хүнд аль аль талаасаа ярьж байгаад ойлголцох л асуудал л даа. Энэ хугацаан дээр хязгаар тавьдаг дээр. Ер нь энэ Ерөнхийлөгчийн институц манайх өөрөө хязгаарлагдмал мөртлөө Зэвсэгт хүчний ерөнхий командлагч, тэгээд энэ шүүх эрх мэдлийн байгууллагын гол хүмүүсийг томилдог гэдэг утгаараа бол их хүчтэй засаглалын элементүүдтэй ийм институц шүү дээ. Ийм институцийг харж үзэж, ороод ирэх хүртэл нь будлиан гарсан бол учрыг нь олохгүй бол ороод ирсний дараа 2 гартай хууль цааз, цэрэг техник барьчихсан хүний учрыг олно гэж байхгүй ээ. Энийг бодолцох хэрэгтэй нэгд.

Хоёрдугаарт, хугацаагаар шахаад оруулаад ирлээ гэхэд эрх мэдэл авчихна, эрх мэдэл авсных нь дараа нөгөө будлианы талаар мянга яриад нэмэр байхгүй. Нөгөө хоёр юм нь гарт нь орчихсон учраас. Тэгэхээр гишүүд минь санаа зовниж байгааг ойлгохын дээдээр ойлгож байна. Их Хурлын гишүүд ч ялгаа байхгүй. Бид нар чинь ингээд би сонгогчиддоо байнга л ярьж явдаг. Та нар нэг сонгосны дараа …. талаар мянга яриад нэмэр байхгүй ээ. Наадах чинь сонгогдсоныхоо дараа зөвхөн эрүүгийн гэмт хэрэгт хувь хүн өөрөө шийтгүүлэхийн бол эгүүлэн татах ганцхан заалт байхгүй. Хугацаанаас нь өмнө татна, эгүүлэн татна, шахаж гаргана, ажиллахгүй байна гэж мянга шүүмжлээд үглээд нэмэр байхгүй гэдгийг л ярьж явдаг юм. Тийм учраас энэ дээрээ дахиад байнгын хороон дээрээ сайн ойлголцоно биз дээ. Жинхнээсээ том … суурийг хууль бус юмыг оруулж ирээд хугацаанд шахагдаад хүлээн зөвшөөрөгдсөний дараа нөгөө баримтууд нь ил гарч ирээд төр нь яаж ч чадахгүй бол энэ жинхэнэ гарлангуут төрийн том хямрал болно. Цэрэг, цагдаа хөдөлгөхдөө хүрнэ шүү дээ, би муугаар төсөөлж л ярьж байна. Хуулийг ярьж байхад муугаар төсөөлж байхад бас гэм байхгүй. Ийм ийм аюулууд цаад талд нь байгаа учраас ярья.

Д.Дэмбэрэл: -За баярлалаа. Батсуурь гишүүн асуултаа тавья.

Я.Батсуурь: -Энэ сонгогчдын нэрсийн жагсаалтыг маш тодорхой болгох, зөв гаргах талаар бас тодорхой нарийн журамлаж өгөх хэрэгтэй байгаа юм энэ хуулийн дагуу. Үнэхээр энэ сонгуулийн будлиан сүүлийн үед нэрсийн жагсаалтаас будлиантай болсноос их болж байнаа. Сая энэ сонгууль орон нутгийн сонгууль хэд дахилаа. Дорноговь аймгийн миний тойрогт Замын-Үүдэд сонгуулийг дахин явуулсан. Яагаад дахих болов, ирц нь хүрсэнгүй гээд үзээд бид нар сонгуулийн дараа дүгнэлт хийсэн чинь ерөөсөө нэрсийн жагсаалтаа маш хуучин, хоёр гурван жилийн өмнөх байдлаар багийн дарга нараас шууд аваад, багийн дарга нь хичнээн солигдсон байсан, тэгээд байгаа улсуудыг байхгүй гэж бүртгээд, байхгүй улсуудыг байгаа мэтээр бүртгээд ингэснээс болоод ирц нь хүрээгүй байсан. Жагсаалтаа бүртгээд ингээд шинэчлээд хийсэн чинь 63 хүрч байгаа юм. 40 хэд байсан хувьтай сонгууль. Энэ яаж одоо энэ Монгол улс иргэдээ бүртгэж чаддаг, бүртгэдэг журамтай бүртгэх юм бэ. Бүртгэж чадахгүй байгаа шүү дээ бид нар одоо. Энэ талаар нэг санал хэлэх гэсэн юм л даа.

Энэ Цагаачлалын албыг зориуд байгуулахгүй бол ёстой болохгүй нь ээ. Цагаачлал гэж нэр нь жаахан зохимжгүй юм л даа. Яахав манай хүмүүст сонсголонтой сонсогдохгүй байгаа байх. Иргэд зорчих, гадагшаа зорчих юмыг зохицуулах алба. Өнөөдөр энэ алба нь тарж хоцорсон байгаа шүү дээ. Иргэний бүртгэл мэдээллийн төвд нэг паспорт олгодог, Гадаад яаман дээр нэг паспорт олгодог, хилийн боомтоор одоо тэр хил зорчсон иргэдээ хаашаа явж байгаагий нь хилийн боомтынхон, хилийн цэргийнхэн одоо хариуцдаг, гадаадын иргэдийг ч бүртгэж чадахаа байчихсан цагаачлалын албагүй байгаа учраас. Гадаадын иргэдэд одоо Гадаад яамныхан тэр Элчин сайдын яаманд байгаа визийн консулын ажилтан виз олгодог. Энд хоёр гурван газар виз олгодог, Гадаад яамны консулын газар иргэдийн асуудал эрхэлсэн газар гээд. 

Энэ бүгдийг чинь нийлүүлээд нэг иргэдээ хөдөлгөх, хөдлөлт шилжилт гадаад дотогшоо явж байгааг бүртгэдэг цагаачлалын алба гэж байгуулж, тэр Хилийн цэргээс тэр боомтыг нь авч, Иргэний бүртгэлээс тэр паспортыг нь авч, Гадаад  яамнаас тэр визний албыг нь авч Элчин сайдын яамнаас яамдад байгаа. Аль ч улсын жишигт ийм цагаачлалын эмегрешин сервес гэж байдаг. Энийг одоо Монголын жишигт зохицуулж авахгүй бол бид энэ иргэдийнхээ бүртгэлийг зөв гаргаж чадахгүй, иргэдийнхээ бүртгэлийг зөв гаргаж чадахгүй бол сонгогчдынхоо нэрсийн жагсаалтыг бүрэн гүйцэд гаргаж чадахгүй, үүнийгээ хийж чадахгүй бол тэгээд одоо сонгууль будлиантай болоод байх ийм нөхцөл байдал бүрдчихээд байна аа. Энэ талаар хариуцсан Засгийн газрын төлөөлөгч сайд анхааралдаа аваач, боломжтой юу гэж би асуулга болгож тавьж байна.

Хоёрдахь нь тэр гишүүдийн хэлээд байгаа энэ үнэхээр сонгуулийн маргаан гэдэг эх адаггүй юм боллоо. Би одоо Ерөнхийлөгчийн сонгуулийн юунаас болгоомжилж л байна. Ерөнхийлөгчийн сонгууль чадах болов уу, үгүй болов уу гэдэгт. Ерөөсөө энэ хуулин дээрээ бол сонгуулийн байгууллагын шийдвэр нь эцсийнх байна гэсэн. Гэтэл одоо шүүх л шийдэж байна шүү дээ. Дорноговь аймагт орон нутгийн сонгууль болсон. 31 суудлаас 30-ыг нь аймгийн сонгуулийн хороо баталгаажуулаад, үнэмлэхийг нь олгосон. Гэтэл өнөөдөр 3 хүний асуудлыг нэмээд түдгэлзүүлчихсэн байгаа. Шүүх түдгэлзүүлчихдэг ердөө. Сонгуулийн хороо шийдвэрээ гаргачихаад байхад. Нэмээд 3 хүнийг дахиад шүүх дээр очоод, одоо ингээд 6 хүний асуудал шүүхээр шийдэгдвэл сонгуулийн үр дүн хэдийгээр гарах ийм нөхцөл байдал бий болчихлоо. 

Ард түмний сонголтыг өнөөдөр шүүх шийдвэрлэдэг ийм байдал бий болчихлоо шүү дээ. Эсвэл одоо энэ сонгуулийг шүүхийнхэн явуулдаг, Их Хурлыг, орон нутгийн сонгуулийг шүүх нь томилдог болох юм уу, эсвэл тэр сонгуулийн хороондоо шүүхийг нь ажиллуулах юм уу, цагдааг. Энийг одоо нэг тийшээ болж үнэхээр үндсэн хуулийнхаа хүрээнд, байгаа хуулийнхаа хүрээнд хэрэгжүүлэх тодорхой болгож хуулиа тодорхой журамлахгүй бол үнэхээр сонгууль бол маргаан бол улам сонгуулиас сонгуульд улам нэмэгдсээр байна. 

Д.Дэмбэрэл: -За Нямдорж сайд. За санал, энийг цаашдаа анхааръя. За ингээд гишүүд асуулт асууж, хариулт авлаа. Одоо санал хураалт явуулчихъя. Хэлэлцэх эсэх асуудал байна. Хэлэлцэх эсэхтэй холбогдуулаад хэлэлцэнэ, хэлэлцэхгүй гээд үг хэлэх юм байхгүй биз дээ. Яахав. За алга байна. Үг хэлэх гишүүн алга байна. Санал хураалт явуулчихъя.

Монгол Улсын Ерөнхийлөгчийн сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн байнгын хорооны саналаар санал хураалт явуулж байна. 

51 гишүүн санал хураалтанд оролцож, 46 гишүүн зөвшөөрч, 90.2 хувийн саналаар хуулийн төслийг хэлэлцье гэж тогтлоо.

Нэгэнт хуулийн төслийг хэлэлцье гэж байгаа учраас анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье. 

Гишүүд ээ, еще хоёр, гурван асуудал байна. Тэрнийгээ өнөөдөр цаг сунгаад хэлэлцье. Тэгэх үү. За тэгье. Тэгээд өглөө байнгын хороод хуралдах дараачийнхаа юмыг ярья. За цаг сунгалаа.

Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Ганди сайд тавих юм байна. Ганди сайд ирж байна. Хууль санаачлагчийн илтгэлийг Ганди сайд хийнэ. Ганди сайдыг индэрт урьж байна.

Т.Ганди: -Эрхэм гишүүд ээ, 

Ахмад дайчид, ахмад настны нийгмийн хамгааллын тухай хуульд өөрчлөлт оруулах тухай хуулийн төслийн танилцуулгыг хийе.

Ахмад дайчин нь Монгол Улсын тусгаар тогтнолын төлөө амь биеэ хайрлалгүй тэмцэж явсан гавьяатай хүмүүс билээ. Эдгээр ахмад настнуудын тоо жил бүр багасч байна аа. 2006 онд 2700 гаруй ахмад дайчин байсан бол 2007 онд 2280, 2008 онд 1816 болж жилд 400-500 хүнээр цөөрч байна аа. 

Батлан хамгаалах яам, Монголын ахмадын холбоо болон орон нутгийн хөдөлмөр халамжийн үйлчилгээний байгууллагуудаас гаргасан судалгаагаар 1816 ахмад дайчин байгаагаас хоёр дайнд оролцсон 86 хүн, 1939 оны Халх голын байлдаанд оролцсон 81 хүн, 1945 оны чөлөөлөх дайнд оролцсон 1322 хүн, 1940-1948 оны баруун хилийн зэвсэгт тулгаралтанд оролцсон 327 хүн байна аа. Одоо амьд сэрүүн амьдарч байгаа ахмад дайчид 85-100 гаруй настай, биеийн эрүүл мэндийн байдал доройтсон, ихэнх нь хэвтэрт орсон. Үр хүүхдийнхээ асаргаанд байгаа ба эдгээр ахмад настнуудад төр засгийн зүгээс үзүүлэх нийгмийн халамж хамгааллын асуудлыг нэмэгдүүлэх шаардлагатай байгаа болно.

Дайнд оролцсон ахмад настнуудын талаар авахаар зарим арга хэмжээний тухай Монгол Улсын Ерөнхийлөгчийн 2008 оны 6 сарын 6-ны өдрийн 170 дугаар зарлиг болон Монгол Улсын Засгийн газрын 2008 оны 6 сарын 03-ны өдрийн хуралдааны 36 дугаар тэмдэглэлийг хэрэгжүүлэх зорилгоор энэхүү хуулийн төслийг боловсруулсан болно.

Улс орныхоо тусгаар тогтнолын төлөө тэмцэж явсан ахмад дайчинд ахмад настны нийгмийн хамгааллын тухай хуулиар улиралд нэг удаа мөнгөн тусламж олгож байгааг сар бүр болгон өөрчлөхөөр хуулийн төсөлд тусгалаа. Ахмад настны нийгмийн хамгааллын тухай хуулийн 5 дугаар зүйлийн 5.2-т Ахмад настанд үзүүлэх тусламж хөнгөлөлтийн хэмжээ, тэдгээрийг олгох журмыг Засгийн газар батална гэж заасны дагуу ахмад настанд сар бүр олгох мөнгөн тусламжийн хэмжээг Засгийн газар тогтоох ба Засгийн газраас сар бүр 200 мянган төгрөг олгохоор тооцоо судалгаа хийлээ.

Ахмад настны нийгмийн хамгааллын тухай хуулийн өөрчлөлтийг 2008 оны 10 сарын 01-ний өдрөөс эхлэн дагаж мөрдөхөөр тусгагдсан боловч энэ асуудлыг бас төсвийн байдалтай холбогдуулан 2009 оны төсөвт эргэн шийдвэрлэхээр асуудлыг оруулж ирж байна.

Монгол Улсын баатар, Хөдөлмөрийн баатар, Ардын болон Гавьяат цолтон, ахмад настанд төрөөс олгох нэмэгдлийн тухай хууль хэрэгжиж, Улсын Их Хурлын 2008 оны 33 дугаар тогтоолоор Монгол Улсын баатар, Хөдөлмөрийн баатар, Ардын ахмад цолтон настанд сар бүр 200 мянган төгрөг, Гавьяат цолтон ахмад настанд сар бүр 150 мянган төгрөгийн нэмэгдэл олгож байгаа тул Ахмад настны нийгмийн хамгааллын тухай хуулиар давхардуулан мөнгөн тусламж олгож байгааг хасахаар энэ хуулийн төсөлд тусгалаа.

Халх голын байлдааны ялалтын 70 жилийн ой энэ онд тохиох тул эх орныхоо тусгаар тогтнолын төлөө тэмцэж явсан цөөн тооны ахмад дайчдын нийгмийн хамгааллын баталгааг хангах нь зүйтэй гэж үзэж энэ хуулийн төслийг өргөн барьсан юм.

Анхаарал тавьсанд баярлалаа.

Хэлэлцэн шийдвэрлэж өгөхийг хүсье.

Д.Дэмбэрэл: -Ганди сайдад баярлалаа. Ажлын хэсгийн гишүүдээс Нийгмийн хамгаалал, хөдөлмөрийн Хүн амын хөгжил, нийгмийн хамгааллын бодлого зохицуулалтын газрын орлогч дарга Отгонхундага, Нийгмийн  хамгаалал, хөдөлмөрийн яамны Хүн амын хөгжил, нийгмийн хамгааллын бодлого зохицуулалтын газрын мэргэжилтэн Балжмаа нар оролцож байна.

Илтгэлтэй холбогдуулаад асуух асуулттай гишүүн байна уу. За Одбаяр гишүүнээр асуултыг тасаллаа. За Арвин гишүүн.  За эхний 3 гишүүнийг сонсчих уу тэгвэл. За хоёр хоёр. Тал талаас хоёр хоёр хүн сонсчихъё, тохирлоо шүү.

Д.Арвин: -Баярлалаа. Би нэг зүйл асууя. Энэ ахмад настны нийгмийн хамгааллын хуулинд өөрчлөлт оруулахыг би дэмжиж байгаа юм. Тэгэхдээ өнөөдөр мэдээж нэг талаас аваад үзэхэд дайнд оролцсон ахмад гэдэг чинь мөнгөнөөсөө илүү нэр хүндний асуудал гэж бодож байгаа. Тэр мөнгө өгөхөөсөө илүү тэр хүмүүсүүдийг бас бид нар үеийн үед бас хүндэлж, бусад гэдэг энэ асуудалтай бол байх ёстой.

Хоёрдугаарт, мөнгөө бодоод үзэхэд бол сар болгон мөнгө олгоно шүү дээ, зүгээр нэг удаагийн мөнгө биш байгаа. Гэтэл өнөөдөр би надад эргэлзэж байгаа юм байгаа л даа. Жишээлбэл  45 оны дайнд 1200 хүн өнөөдөр байна гэж би үзэж байгаа. Тэгээд саяхан телевизүүдээр ахмадууд ярихдаа мөнгөө хүлээж байна гээд миний бодлоор бол одоо 60-70-аад насны ахмадууд суугаад, тэгээд ямар нэгэн байдлаар одоо олон нийтийн байгууллагууд нэгтгэчихсэн, төр засгийнхаа мөнгийг одоо авах ёстой гэдэг ийм байдлаар байгаа хэдээр асуудал бол энэ бол эх орныхоо төлөө үнэхээрийн зүтгэсэн ахмадууд биш гэдэг нь ер нь хараажийн мэдэгдэж байгаа юм. Энэ утгаараа би түрүүн байнгын хорооны хурал дээр хэлж байсан. Ийм одоо жинхэнэ ахмадуудыг олох ёстой гэсэн Нийгмийн бодлого байнгын хорооны зарим ажилтнууд бол өмнө бол Батлан хамгаалах яамнаас авсан зүйл байгаа, аймаг, орон нутгаас судалсан зүйл байгаа гэж одоо ярьж байгаа юм.

Тэгэхээр энэ бол бас тийм хангалттай тоо биш юмаа. Ийм учраас яг цэргийн түүхийн архив гэж, цэргийн архив гэж байгаа. Цэргийн архив бол өнөөдөр Монгол улсын хамгийн сайн архив байгаа байх. Бүх юм нь бүр яс бүртгэгдсэн архив байдаг учраас бид нар нэгдүгээрт улс орны мөнгийг бид нар бас урсгаж байгаа гэж үзнэ, хоёрдугаарт бид бас энэ дайнд маш олон хүмүүсүүд тухайн үедээ амь үрэгдсэн, мөн одоо дайнаас даруй амьд явж байгаад 60, 70, 80-аад онуудад нас барсан маш их олон ахмадууд, цэргийн том удирдлагууд байгаа. Энэ хүмүүсүүд бол энэ мөнгөнөөс авч хүртэхгүй байгаа шүү дээ. Ийм учраас энийг шударгаар өгөх асуудал юмаа гэдгийг би бол энд маш их энэний төлөө би ажиллана гэж бодож байгаа. Ийм учраас одоо өнөөдөр Нийгмийн хамгаалал, хөдөлмөрийн яам, Батлан хамгаалах яам, цэргийн түүхийн архиваас одоо энэ олгох гэж байгаа ахмадуудад тэндээс ямар нэгэн баталгааг маш хурдан шуурхай авч өгч, энэ мөнгийг олгох нь зүйтэй. Энэ тал дээр бол яг юу бодож байгаа юм бэ. Энэ тал дээр гэж асууя даа. Түрүүн асуухдаа зүгээр өмнө нь Батлан хамгаалах яамнаас өгсөн гэж ярьж байгаа. Тухайн үеийн сайдууд бол өгдөг асуудал бишээ. Энэ бол цэргийн түүхийн архив гэрчилдэг асуудал юмаа. Ийм учраас энэ тал дээр одоо ямар бодолтой байгаа вэ гэдэг дээр би асуумаар байна.

Д.Дэмбэрэл: -Ганди сайд хариулъя.

Т.Ганди: -Баярлалаа. Арвин гишүүний асуултанд хариулъя. Тэгэхээр энэ нийтдээ 1816 ахмад дайчдыг насны бүтцээр нь аваад үзэх юм бол анхны одоо 1939 оны Халх голын дайнд оролцож байсан ахмадуудын хамгийн залуугий нь 17 настай, 18 настай байсан гээд тооцоод үзэхэд үндсэндээ дундаж наслалтын, насжилтын 88 наснаас дээших насны ийм улсууд байгаа юм. Халх голын дайнд оролцсон болон 1945 оны чөлөөлөх дайнд оролцсон, улмаар энэ хоёр дайнд оролцсон ахмадуудаасаа эхлэн энэ тусламжийн үйл ажиллагааг эхлэн хэрэгжүүлэх ёстой гэж ингэж үзэж байгаа. 

Бид нар бүртгэлийн асуудал дээр нэлээн нухацтай хандаж байна. Батлан хамгаалах яам, дайнд оролцсон ахмад дайчдын холбоо, дээрээс нь Ахмадын холбоотой хамтран энэ одоо Арвин гишүүний хэлдгээр цэргийн түүхийн архиваас түүвэрлэж гаргасан судалгаагаар аймаг аймаг, орон нутаг, одоо суурьшиж байгаа газар, дээрээс нь дайнд оролцохдоо ямар анги нэгтгэлд алба хааж, дайн тулалдаанд орж байсан гэхчилэн ийм тодорхой шалгуур үзүүлэлтүүдээр судалгаагий нь авч нэгтгэж үзэж байна.

Ингээд журмаа боловсруулж гаргахдаа эхний ээлжинд одоо 1939 оны дайнд оролцож явсан хамгийн анхны дайнд оролцож явсан 81 хүн буюу тэр дотроос 81 хүн дотроос одоо шалгуур үзүүлэлт, журмын дагуу хүнд өвчтэй байгаа, бусдын асаргаанд байгаа, гэр оронгүй байгаа, амьдралын түвшин нэн ядуу байгаа нөхцөлийн энэ 81 ахмад дайчдын бүртгэлийг гаргаж аваад байна аа. Ингээд энэ бүртгэлийг нягтлан дүгнэж, үзэж энэ шалгууруудад журам үзүүлэлтийн дагуу энэ мөнгөн тусламжийг эхний ээлжинд хамруулна гэсэн тооцоо судалгааг хийгээд байна.

Д.Дэмбэрэл: -Баярлалаа. Дашдорж гишүүн асуултаа тавья.

Ц.Дашдорж: -Би зүгээр товчхон ганцхан юм тодруулъя гэж ингээд бодоод байгаа юм. Өнгөрсөн 2008 оны 10 сарын 1-нээс эхлээд энэ төсөв мөнгөнд нь хүртэл 1 тэрбум орчим төгрөг тусаад өгчихсөн байж байгаа. Тухайн үед бол ямар мэдээлэл гадуур явж байсан бэ гэхээр ер нь ахмадуудад өгөх дайнд оролцсон ахмадуудад өгөх энэ тэтгэмжийн асуудлыг бол 10 сарын 1-нээс эхэлж өгч эхэллээ гэж ингэж ойлгогдоод л, гадуур ийм мэдээлэл явчихсан байгаа байхгүй юу даа. Тэгэхэд тэр асуудал нь 2008 ондоо шийдэгдсэнгүй, 2009 ондоо бол 4 тэрбум төгрөг төсөвт суугаад өгчихсөн байж байгаа. Тэгэхээр бол нэгэнт ингээд хүлээлт үүсчихсэн байгаа тохиолдолд тэрийг нь одоо ер нь яаж буцааж олгож барих, янз бүрийн асуудал байх уу, үгүй юу нэгдүгээр асуудал нь.

Хоёрдугаар асуудал нь бол нэгэнт төсөвт суучихсан гэдэг чинь бол төсвийн хууль гарчихлаа гэсэн үг шүү дээ. Энэ хуулийг хэрэгжүүлэх нь тухайн салбарын яам шүү дээ. Сайдын багцад нь тусчихаж байгаа юм чинь. Тэр үүднээсээ бол энэ дээр ямар нэгэн байдлаар тодорхой арга хэмжээ авах бололцоо, янз бүрийн юмыг нь бол бидэнд гаргаж өгмөөр байна аа гэдгийг санал болгож хэлж байна аа. Эхний асуултанд минь хариулж өгөөрэй.

Д.Дэмбэрэл: -Ганди сайд.(17.35-18.35 Д.Энэбиш)

Т.Ганди: Дашдорж гишүүний асуултанд хариулъя. Тэгэхээр ахмад дайчдад, ахмадуудад нийгмийн хамгааллын талаархи энэ хуулинд өөрчлөлт оруулах асуудал дээр зориулаад улсын төсөвт 3 сарын буюу сүүлчийн улирлын байдлаар 10, 11, 12 дугаар сард 1 тэрбум 89000 төгрөгний төсөв одоо суусан байсан юм аа. Тэгээд энэ журам хэлэлцэгдэж амжаагүй хуулийн нэмэлт өөрчлөлтийн асуудал батлагдаж амжаагүй он гарсан учраас Төсвийн байгууллагын удирдлага, санхүүжилтийн тухай хуулиар энэ одоо мөнгө маань эргээд Төрийн санд хураагдсан. За энэ хууль өнөөдөр Улсын Их Хурлын чуулганы хуралдаанаар хэлэлцэгдэх эсэх асуудлын түвшинд Байнгын хороон дээр одоо эргэж энэ ахмадуудад амласан, ярилцсан асуудлаар бас нэг 10, 11, 12 дугаар сарын хүлээлт бий болчихсон байгаа учраас нөхөж олгох нь зүйтэй гэсэн ийм бас гишүүдийн дийлэнх олонхийн гишүүдийн тийм санал гарч байна лээ. Энэ бол Их Хурлын бас шийдэх асуудал байх аа. Ингээд хэрвээ шийдэл гарах юм бол төсвийн тодотгол дээр 1 тэрбум 89000 төгрөгний эргэж нэмэлт эх үүсвэр шаардагдах ийм тооцоо гарна гэж ингэж бодож байгаа. За өнөөдрийн байдлаар бол 3 тэрбум төгрөг төсөвт тусгагдсан байгаа. Энэ гурван тэрбум төгрөгний хувьд харьцангуйгаар нийтдээ одоо батлагдсан 4 тэрбум 358.4 сая төгрөгний төсөв болж байгаа юм аа. За ингээд энийг хэрвээ хэрэгжүүлэх арга замыг журмын тухай аваад үзэх юм бол нэг хүнд 35 сая төгрөгтэй дүйцэхүйц ийм одоо тусламжийг олгоно гэж ингэж тооцсон. За 35 сая төгрөгөнд тохирох ийм одоо талбай бүхий байрыг бас хэрвээ одоо шаардлагатай байгаа бол бас олох бололцоотой юм аа гэсэн байдлаар энэ журмын зохицуулалтыг хийж байгаа. 

Д.Дэмбэрэл: За баярлалаа. За Ганбямба гишүүн.

Н.Ганбямба: Би тэр дайнд оролцсон ахмадууд одоо нэг орон сууцны асуудал яриад байдаг ш дээ. 1816-хан ахмад маш өндөр настай үлдсэн. Энэ мөнгө нь тооцоогоор сарын 200000 төгрөгөөр бодоход за яахав төсөвт нэг 10 тэрбум төгрөг суусан гэхэд 4 дахин өсгөчихвөл арав арван сая төгрөг орон сууцанд нь зориулаад өгчихөж болдоггүй юм болов уу? гэж нэгдүгээрт асуумаар байгаа юм. 

Хоёрдугаарт, энэ дайнд оролцсон гэдэг ангилалд орж байгаа нь дэндүү цөөхөн, дэндүү их өндөр настай болчихсон ийм цөөхөн хүмүүсийн асуудал яригдаж байгаа болохоор эсвэл одоо цаашдаа нөгөө үр хүүхдэд нь гэвэл ч арай өөр тооцоо гарах байх л даа. Тэгээд энэ талаар ямар тооцоо мооцоо байдаг юм бол? Ер нь тэгээд бас хаанаас ч билээ нэг тийм амлачихсан юм байдаг ш дээ орон сууц гээд дайнд оролцсон ахмадуудад. Тэгээд тэр сургаар чинь төсөв мөнгө нь шийдээгүй ч гэсэн нөгөө ахмадууд маань тэрийгээ л хүлээгээд байгаад байгаа ш дээ. Орон сууц маань хэзээ олдох болоо гээд. Энийг л тодруулж асуух гээд байгаа юм.  За баярлалаа. 

Д.Дэмбэрэл: За Ганди сайд. 

Т.Ганди: Түрүүн бас Байнгын хорооны хурал дээр ч гэсэн зарим гишүүдийн ярьсантай бас санал нэгдэж байгаа юм аа. Нийгэм хамгаалал, хөдөлмөрийн яамны түвшинд өнөөдөр нийгмийн халамжийн тухай хуулиудын түвшинд дүн шинжилгээ хийж, орлогын ядууралтай байгаа, одоо ажиллах чадвар байхгүй болсон ахмад настнуудад одоо хүртэх нийгмийн одоо хуримтлалын мөнгөнөөс өгөх мөнгөний асуудал ерөнхий хэмжээг нэмэгдүүлэх асуудал дээр ер нь ямар бодлого баримтлах юм бэ? Давхацлыг нь яаж арилгах юм бэ? Аан энэ одоо хүртээмжийг нь яаж бий болгох вэ? гэдэг дээр бид нар дүн шинжилгээ хийхээр бас ажиллаж байнаа. За үндсэндээ бүх ахмадууддаа одоо арав арван сая төгрөгний ийм хуваарьлалтыг хийх бололцооны асуудлаар бас судалгаа тооцоо хийж үзээгүй байна. Яг одоо ахмад дайчид эх орноо хамгаалах үйлсэд зүтгэж явсан, амь насаа зориулж явсан энэ улсуудын түвшинд бас энэ нийгмийн халамжийн бодлогыг аан үзэл суртлынх нь үүднээс ч тэр, оюун санаа энэ үнэт зүйл бий болгосон, эрх чөлөөг авчирсан энэ одоо үнэлэмжийг бодолцох үүднээсээ ч гэсэн эхэлж энэ халамжийн бодлогынхоо үзэл санааг чиглүүлье гэсэн ийм байдлаар энэ хуулийн төслийг бас оруулсан. За яахав өнөөдөр зах зээлийн ханшаар 35 сая төгрөгөнд таарах одоо тийм байр их бага байна. Квадрат ам метр талбайны хувьд одоо 28-31 хоёр квадрат ам метр талбайтай байр чанарын түвшинд тийм одоо бас их сайн байрууд бас төдийлөн олдохгүй байгаа. За нийт одоо судалгаа сэтгэл зүйн судалгаа ч юм уу, тандалтын судалгаа хийгээд үзэхэд нийт ахмадуудын маань бас дийлэнх олонхи нь тийм одоо амьдралын чадавхитай улсууд биш байгаа. Тэгээд бэлэн мөнгөөрөө энэ одоо халамжийнхаа тусламжийн мөнгийг авах сонирхолоо бас илэрхийлж байна. За тодорхой тооны хүмүүсийн түвшинд бусдын асаргаанд байдаг, өөрийнхөө биеийг аваад явах тийм чадамж муутай болчихсон, суурь өвчтэй болчихсон ийм хүнд өвчтэй болчихсон ахмадууд нь хүүхдүүд нь орон сууцтай болгох хүсэлт ирүүлснийг нь судалж үзэж эхний ээлжинд одоо төсөвлөгдсөн ёсоороо 350 сая төгрөгний орон сууцыг авахаар энэ журмын төслийг боловсруулаад эхлээд хэрэгжүүлэх гээд нийслэл, хот, орон нутгийн засаг захиргаа бүртгэлийн журмын асуудал дээр бас судлаад ингээд шийдэх гэж байнаа. 

Д.Дэмбэрэл: За. За баярлалаа. За Д.Батбаяр гишүүн. Дөрвөн хүн асуучихъя гэсэн байх аа. 

Д.Батбаяр: Миний хувьд бол нэг товчхон асуучихъя тийн. Бидний.

Д.Дэмбэрэл: За дараа нь. Батбаяр асуу асуу. 

Д.Батбаяр: Би асууж байна тийн. Бид нарын одоо алтан үе ахмадууддаа туслах нь зөв л дөө. Сая тоо гаргаж байна. 39 он, 45 он 1800 ахмад үлдсэн гэж байна. Үнэхээр одоо жилд л бараг Байнгын хорооны хурал дээр 200-300 ахмад маань ингээд тэнгэрт заларчихаад байгаа. Энэ дээр арга хэмжээ авахгүй бол үнэхээр болохгүй. Япон ч юм уу, Солонгост бол ахмадууд дээр маш анхаарал тавьдаг юм байна лээ. Тэгээд би нэг ганцхан асуулт асуух гээд байна л даа сайдаас. Энэ 39 он, 45 оны 1800 гэж тоо гараад байна. Энэ одоо дайнд явсан нь яг тэр дайнд байлдаж явсан тоо юу? Тэр үеийн цэрэгт татагдаж байсан тоо юм уу? Нэг бол одоо тэр үед цэрэгт татагдаж байсан нь бүгд дайнд явсан юм уу? энийг нэг тодорхой ойлголт өгөөчээ. 

Т.Ганди: Засгийн газрын журам боловсруулахдаа бас нилээн судалгаа хийсэн. Энэ дээр дайнд оролцож явсан, үүрэг гүйцэт тулгаралтанд өөрийн биеэр оролцож явсан улсуудын тоог гаргаж байгаа. Аан тэрнээс биш яг тэр дайнд туслах үүрэг гүйцэтгэж байсан, бусад анги нэгтгэлүүдэд, хотод ч юм уу үүрэг гүйцэтгэж байсан, зэвсэгт хүчинд албан хааж байсан бүх хүнийг оруулах юм бол энэ тоо өснө. Тийм учраас яг одоо гардан тулаанд орж байсан, окобонд тулалдаж явсан, шархдаж байсан гэхчилэн одоо бүх үзүүлэлтүүдийг нилээн их журмын түвшинд бас судалж гаргаж ирсэн байгаа. 

Д.Дэмбэрэл: За. За баярлалаа. За Энхтүвшин. Товчхон асуучихъя. Болчихсон уу? За Одбаяр гишүүн. 

Д.Одбаяр: За энэ Халх голын ялалтын 70 жилийн ойн жил одоо ингээд эхлээд энэ жилийн эхэн дээр энэ хуулийг ярьж байгаа их зүйтэй байна л даа. Монгол Улсын Засгийн газар Монгол төр одоо Ахмад дайчдыгаа Монгол Улсын баатар, Хөдөлмөрийн баатар, Ардын цолтнуудын түвшинд одоо адил үнэлж гэсэн үг ш дээ. Тийм учраас энэ чухал асуудал орж ирж байна. Үүнтэй уялдуулаад маш богинохон нэг асуулт асуухад юу гэхлээр энэ ахмад дайчдын наад талын энэ залуу сайн мэдэх ёстой байгаа юм даа. Ахмад дайчдын судалгааг оршин сууж байгаа байршилаар нь бид нарт нэг гаргаж өгөөчээ. Нэгдүгээрт. Яагаад би энийг асууж байна гэхээр одоо энтэй уялдуулаад дараагийн авах том арга хэмжээ 350-хан сая төгрөг хүрэхгүй ээ. Тэгэхээр энэ талаар яамнаас, Засгийн газраас тодотгол хэлэлцэх үед бодож байгаа зүйл байна уу гэж? Өнөөдөр одоо орон сууцны үнэ юм бол бас харьцангуйгаар ялангуяа хөдөө, орон нутагт гайгүй бас болж байна ш дээ. Тийм учраас энэ чиглэлийн тооцож байгаа ажил байгаа байвал түргэн хэлж өгөхгүй юу? Энэ тал дээр бид нар бас Их Хурлын зүгээс, тодорхой одоо нэр бүхий гишүүдийн зүгээс анхаараад байгаа зүйл байгаа юм. Энийг товч хэлээд өгөхгүй юу? За баярлалаа.

Д.Дэмбэрэл: За Ганди сайд хариулъя.

Т.Ганди: Тийн за ингэхээр ахмад дайчдын бүртгэлийг өгч болноо. Хамгийн гол нь ирэмбэлэх хэрэгтэй байгаа юм. Бүгдээрээ ядуу, бүгдээрээ бие муутай, бүгдээрээ өндөр настай болчихсон, амьдралын бололцоо тааруу дийлэнх нь байнаа ахмад дайчид. Тийм учраас бүгдийг нь мэдээж хэрэг 1816 хүнд нэг удаагийн тусламжийг яг нэг сард юм уу, эхний улиралдаа бүгдийг нь олгох бололцоо, боломж муу байгаа учраас 1939 онд эхлэж дайнд оролцсон улсуудаасаа, дараа нь хоёр дайнд оролцсон, улмаар гурван дайнд оролцсон, аан дээрээс нь одоо тэр хүнд өвчтэй байгаа, асран хамгаалах хүн байхгүй, орон гэргүй байгаа гэхчилэн ийм шалгуур үзүүлэлтүүдийг гаргаж байгаа юм аа. Тэгэхээр энийг бид зөвхөн нэгтгэж гаргахаасаа илүүгээр орон нутгийн засаг захиргаа, ахмадын холбоон дээр хувилж тухайн орон нутагт байгаа энэ одоо халамжинд хамрах улсуудын ер нь ерөнхийдөө гарна. Тийм учраас жишээлбэл Дорнод аймагт, Дорнодын одоо ахмадын байгууллагаар дамжигдан нэгтгэчихсэн бүртгэл очно. Завхан аймагт, Булганд гэхчилэн. Улаанбаатар хотод ч гэсэн ингэж гарах юм аа. За өнөөдрийн байдлаар бол байр авахад зориулсан 350 сая төгрөг төсөвлөгдсөн байгаа. Аан ер нь бол ахмад дайчдад зориулсан энэ халамжийн үйлчилгээний энэ нэмэлт зардал дээр 2009 онд 3 тэрбум төгрөг төсөвлөгдсөн байна. Тэгэхээр 3 тэрбум төгрөгний тодорхой хэдэн хувь нь одоо байранд зарцуулагдах вэ? Хэдэн хувь нь бэлэн одоо мөнгөөрөө авах вэ? гэдэг дээр ахмад дайчдын нарийн судалгаа, биечилж уулзаж, ярилцаж одоо энэ хамтарч ажиллаж байгаа байгууллагуудын төлөөлөл оролцсон энэ комиссоос тавьсны үндсэн дээр тодорхой хувь нь байр, тодорхой хувь нь бэлэн мөнгөөрөө шийдэгдэх ийм одоо ажил хийгдэнээ гэж ингэж байна. За Сангийн яаманд бид нар Халх голын одоо 70 жилийн ой энэ түүхэн ялалтын 70 жилийн ойтой холбогдуулаад аан ер нь жаахан ахиухан шиг энэ жилийн халамж, үйлчилгээнийхээ арга хэмжээг авчихъя гэдэг байр сууриа илэрхийлээд нэг тэрбум 500 сая төгрөгний нэмэлтийг бас оруулахаар ийм санал оруулсан. Тэгээд харьцангуйгаар бололцоо их муутай байна. Төсвийн алдагдал нилээн явчихаж байна. Тийм учраас энэ асуудлыг судлан үзэж байгаад дараагийн төсвийн тодотголын үеэр ч юм уу бас шийдвэрлэх арга зам дээр шингээж өгье, одоо болвол шууд тэгэх бололцоо их муутай байна гэсэн хариу өгсөн. 

Д.Дэмбэрэл: За. За гишүүдэд баярлалаа. Гишүүд илтгэгчээс асуулт асууж, хариултаа авчихлаа. За Байнгын хорооны санал, дүгнэлтийг сонсъё. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Оюунхорол танилцуулна. 

Д.Оюунхорол: Улсын Их Хурлын дарга, эрхэм гишүүд ээ. Монгол Улсын Засгийн газраас 2009 оны 1 дүгээр сарын 9-ний өдөр Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг Монгол Улсын Их Хуралд өргөн мэдүүлснийг Нийгмийн бодлого, боловсрол, соёл, шинжлэх ухааны байнгын хороо 2009 оны 1 дүгээр сарын 14-ний өдрийн хуралдаанаараа хэлэлцээд гаргасан санал, дүгнэлтийг чуулганы нэгдсэн хуралдаанд танилцуулж байна. 

Монгол Улсын тусгаар тогтнолын төлөө тэмцэж явсан ахмадад дайчдад улиралд нэг удаа 50000 төгрөг буюу жилд 200000 төгрөгний мөнгөн тусламж олгож байгаа нь Монгол Улсын баатар, Хөдөлмөрийн баатар, алдар цолтой ахмад настнуудад олгож буй тусламжаас 5-6 дахин бага байгааг үндэслэн Монгол Улсын Засгийн газраас хуулийн төслийг боловсруулжээ. Түүнчлэн дээрх арга хэмжээнд зарцуулах хөрөнгийг Монгол Улсын 2009 оны улсын төсвийн тухай хуульд тусгасан байгааг харгалзан үзсэн байна. Байнгын хорооны гишүүд хуулийн төслийн талаар төсөл санаачлагчдаас асуулт асууж, тодорхой хариулт авсан болно. 

Байнгын хорооны хуралдаанд оролцсон Улсын Их Хурлын гишүүн Тлейхан санхүүжилтийг хэрхэн шийдвэрлэх чуулганы нэгдсэн хуралдаанаар хэлэлцүүлэх, яаралтай батлуулах шаардлагатай гэж, Улсын Их Хурлын гишүүн Арвин мөнгөн тусламжийг олгохдоо цэргийн архив, цэргийн институтээс дайнд оролцсон дайчдын материалыг хянан үзэж тэр үед цэргийн алба хааж байсан биш, яг халуун цэгт нь гардан оролцсон ахмадууд, тэдний ар гэрт олгох, Улсын Их Хурлын гишүүн Алтангэрэл дайнд оролцсон ахмад дайчдын судалгааг тодорхой нарийвчлан авч үзэх, Улсын Их Хурлын гишүүн Дашдорж 2008-аас 9 оны төсөв ахмад дайчдад олгох мөнгөн тусламжинд төсөвлөсөн хөрөнгийг олгоогүйг нөхөж олгох, Улсын Их Хурлын гишүүн Даваасүрэн Төсвийн тухай хуулиар хуваарьласан мөнгийг олгоогүй албан тушаалтанд хариуцлага тооцож, арга хэмжээ авах, мөнгийг нөхөн олгох талаар санал хэлсэн болно. Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон гишүүд санал нэгтэй дэмжсэн болно. 

Улсын Их Хурлын эрхэм гишүүд ээ. Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа. 

Д.Дэмбэрэл: За Оюунхорол гишүүнд баярлалаа. За Байнгын хорооны санал, дүгнэлттэй холбогдуулаад асуух асуулттай гишүүн байна уу? За Арвин гишүүнээр тасаллаа. За Арвин гишүүн асуултаа тавьчихъя. 

Д.Арвин: За би Байнгын хороон даргаас асууя. Энэ ингээд хууль мэдээж батлагдаад явна. Аан тэгэхдээ энэ яг мөнгийг хэзээ олгох вэ? гэдэг Их Хурлын тогтоол одоо би гарах уу гэдэг асуудал тавьмаар байна. За Их Хурлын тогтоол би бол нэгдүгээрт гаргах уу? 

Хоёрдугаарт, энэ Их Хурлын тогтоол дээр одоо хоёр дахь заалт нь болгож яг цэргийн одоо цэргийн архиваас энэ хүмүүсийн нэрийг одоо яг тогтоох ёстой, лавлагаа авах ёстой гэсэн энэ заалтыг оруулах тийм бололцоо бий юу гэж асууж байна л даа. Би яагаад гэвэл түрүүн Нийгмийн юу сайдын асуултанд хариултаас сонслоо. Тэгээд ихэнх нь бол Ахмадын байгууллагууд, тэгээд Дайнд оролцогчдын холбоо, Батлан хамгаалах яамны сайдаас өгсөн бичиг энэ тэрийг үндэслэж энэ 1816 хүнийг тогтоосон гэж би үзээд байна л даа. Би мөнгөний хувьд бол би яагаагүй юм шүү. Надад их ахмадуудад мөнгө өгөхөд эмзэглээд байгаа зүйл биш юм аа. Гол нь нэр хүндний асуудал байхгүй юу. Жинхэнэ улсууд нь байхгүй байхад хуурамчууд нь мөнгө авах ийм болзол энэ 1816-д байнаа. Би энийг бол мэдэрч байгаа. Тийм учраас бид бол зөв л өгөх ёстой. Энэ бол их эмзэг асуудал учраас. Тийм учраас энэ Батлан хамгаалах яамны архиваас, одоо цэргийн архиваас авсан гэдэг юм ч байхгүй, тухайн үеийн одоо Батлан хамгаалах яамны удирдлагуудаас нэг бичиг аваад л Ахмадын хороо энд юу ч мэдэхгүй ш дээ. Тэр битгий хэл Дайнд оролцогчдын холбоон дарга өөрөө одоо дайнд оролцоогүй л хүн байгаа ш дээ. Тэгээд тэр мэдэхгүй байж бичиг өгөх үндэс байхгүй ш дээ. Тэр утгаараа одоо энэ Их Хурлын тогтоол энийг хэрэгжүүлэх ийм тогтоол гарах уу? гэдгийг би Байнгын хороон даргаас асуумаар байна. 

Д.Дэмбэрэл: За. За Оюунхорол гишүүн хариулъя.

Д.Оюунхорол: За. За Арвин гишүүний асуултанд хариулъя. Ахмад дайчин болон дайнд оролцож яваад амь үрэгдсэн одоо хүмүүст мөнгөн тэтгэлэг олгох тухай асуудал бол 1816 хүн байгаа гэж Засгийн газраас өргөн барьсан хуулин дээр байгаа. Өнөөдөр бол бид энэ хүмүүст 200000 төгрөгийг сар болгон олгох асуудлаар хэлэлцэх эсэх асуудлыг шийдвэрлэх гэж байгаа учраас Байнгын хороон дээр дараагийн одоо хэлэлцүүлгийг хийх явцад Арвин гишүүний саяын хэлсэн тэр 1816 хүнийг дайнд оролцсон уу, эс оролцсон уу, ямар үүрэг оролцоотой байсан хүмүүсийг нэр заасан юм бэ, цэргийн түүхийн архив болон цэргийн институтээс одоо энэ лавлагаа судалгааг авсан уу, үгүй юу? гэдэг асуудлыг тодруулж хэлэлцүүлгийн явцад одоо анхаарч үзье гэж бодож байна. 

Д.Дэмбэрэл: За. За баярлалаа. За Байнгын хорооны санал, дүгнэлтээс асуулт асууж, хариултаа авчихлаа. За хэлэлцэх эсэх асуудлаар үг хэлэх хүн байгаа юу? За хэлэлцэх эсэх асуудлаар үг хэлэх хүн байхгүй байна. За гишүүд энэ кнопон дээрээ жаахан анхаараад орхиё. Санал хураалт явуулъя. Гишүүд анхааралтай байя. Зарим гишүүд бас кнопоо орхичихоод гарчихсан байх шиг байна. 

За Байнгын хорооны санал Ахмад настны нийгмийн хамгааллын тухай хуульд өөрчлөлт оруулах тухай хуулийн төслийг Байнгын хороо хэлэлцье гэсэн санал тавьсан байна. Ийм учраас хэлэлцье гэсэн санал хураалт явуулчихъя.  

За 50 гишүүн санал хураалтанд оролцож, 41 гишүүн зөвшөөрч, 82 хувийн саналаар хэлэлцье гэж тогтлоо. За нэгэнт энэ хуулийн төслийг хэлэлцье гэж тогтсон учраас за Нийгмийн бодлого, боловсрол, соёл, шинжлэх ухааны Байнгын хороонд шилжүүлье анхны хэлэлцүүлэг хийлгэхээр.

За чимээгүй бай. За дараагийн асуудалдаа оръё. 

Улсын Их Хурлын 2009 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцье. Төслийн талаар Төрийн байгуулалтын байнгын хорооны санал, дүгнэлтийг сонсъё. Байнгын хорооны санал, дүгнэлтийг Энхболд гишүүн танилцуулна. За индэрт урьж байна.

Н.Энхболд: Улсын Их Хурлын дарга, эрхэм гишүүд ээ. Монгол Улсын Их Хурлын тухай хуулийн 15.2-т заасны дагуу Улсын Их Хурлын 2009 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг Төрийн байгуулалтын байнгын хороо 2009 оны 1 сарын 14-ний өдрийн хуралдаанаараа хэлэлцэлээ. 

Улсын Их Хурлын 2009 оны хаврын ээлжит чуулганаар хэлэлцэх асуудлын тухай тогтоолын төслийг боловсруулахдаа Монгол Улсын Ерөнхийлөгч, Засгийн газар, Байнгын хороод болон Улсын Их Хурал дахь намын бүлгүүдээс санал авсан байнаа, авлаа. Санал болгосон төслүүдийн хууль зүйн үндэслэл, зайлшгүй хэлэлцэх шаардлага, боловсруулалтын явц, Улсын Их Хуралд өргөн мэдүүлсэн байдал зэргийг харгалзан Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22.2-т заасныг баримтлан тогтоолын төслийг боловсруулсан байна. Байнгын хорооны хуралдаанд оролцсон гишүүдийн олонхи нь Улсын Их Хурлын 2009 оны хаврын ээлжит чуулганаар хэлэлцэх асуудлын тухай тогтоолын төслийг хэлэлцэх нь зүйтэй гэж үзэж нэгдсэн хуралдаанд танилцуулж байнаа. 

Эрхэм гишүүд ээ Төрийн байгуулалтын байнгын хорооны энэ санал, хүсэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 

Д.Дэмбэрэл: За Энхболд гишүүнд баярлалаа. За Байнгын хорооны санал, дүгнэлттэй холбогдуулаад асуух асуулттай гишүүн байна уу? За Оюунхорол гишүүн асуугаад цаашаа явъя. За Оюунхорол гишүүн. Үгүй энэ чинь одоо яагаад таслахгүй байгаад байна? За Батбаяр гишүүнээр тасаллаа. Бат-Эрдэнэ гишүүнээр тасаллаа. За Оюунхорол гишүүн асуултаа тавьчихъя.

Д.Оюунхорол: Хэлэлцэх асуудлын дараалал дотор байгаа нэг томъёололыг ингэж оруулж өгөөчээ гэж санал хураалгамаар байнаа. Стратегийн болон томоохон орд газраас олсон орлогоос иргэн бүрт 1.5 сая төгрөг хүртээх эрх зүйн үндсийг бүрдүүлэх тухай тогтоолын төслийг хэлэлцэх гэж саналын томъёололоор хаврын чуулганд оруулна гэж хэлэлцүүлнээ гэж ингэж томъёолж оруулмаар байна. Энэ яагаад гэвэл нөгөө Монгол Улсын Засгийн газрын 4 жилийн мөрийн хөтөлбөрт ийм томъёололоор суусан байгаа учраас энэ томъёололоор нь санал хурааж өгөөчээ гэж хэлэлцүүлнээ гэж. Манай Байнгын хороо энэ асуудлыг оруулах юм байна лээ. Тийм учраас ийм томъёололоор оруулъя. Энхтүвшин гишүүн хариулж өгөх байх аа. 

Д.Дэмбэрэл: За тэр саналыг Энхтүвшин дарга харгалзаж үзнэ биз дээ? За Энхтүвшин дарга. 

Ө.Энхтүвшин: За яахав энийг бол Нийгмийн бодлогын Нийгмийн бодлого, боловсрол, соёл, шинжлэх ухааны байнгын хороо, за бас Засгийн газраас ийм санал байгаа юм байнаа гэж ойлгосон. Тийм учраас энэ тэр одоо санал болгоод байгаа нэрээрээ орчиход болохгүй зүйл байхгүй ээ гэж бодож байгаа. 

Д.Оюунхорол: Томъёололыг авлаа. 

Д.Дэмбэрэл: За Загджав гишүүн асуултаа тавъя. 

Д.Загджав: За өнөөдөр дэлхийн улс орнуудыг дамнаад байгаа энэ санхүүгийн хямрал, за манай оронд ч гэсэн бас энэ байж байгаа эдийн засгийн хүндрэлтэй байдал, төсөв санхүүгийн бүрдэлт муу байгаатай холбогдуулаад би Төрийн байгуулалтын байнгын хороон дээр хоёр хуулийн төслийг нэгийг нь нэг төслийг нь санаачлаад Засгийн газарт өргөн барьчихсан байгаа. Нөгөөдөхийг нь барихад бэлэн болчихсон байж байгаа юм аа. Тэгэхээр энэ төсвийг бүрдүүлэх, хямралыг даван туулахад зайлшгүй хэрэгтэй. Нэгд аж ахуйн нэгжийн орлогын албан татварт өөрчлөлт оруулах тухай, хоёрт Казиногийн тухай хуулийн төслийг оруулах тухай гэсэн ийм юмыг хийсэн. Тэгээд энийг бас энэ хэлэлцэх юмандаа оруулж өгнө үү. 

Д.Дэмбэрэл: Энхтүвшин дарга хариулъя.

Ө.Энхтүвшин: Сая хэлэлцэх эсэхээ шийдэх үед Загджав гишүүн бас энийг саналаа хэлж байсан. За тэгээд яг энэ жагсаалтыг гаргахдаа бол та бүхэн сайн анзаарч байгаа байх. Хэдэн гол зарчмаа л барья гэж байгаа юм. Дөрөв таван зарчмаа л баръя. За тэр бол энэ хаврын чуулганаар зайлшгүй хэлэлцэх ёстой асуудлуудаа оруулчихъя. Тэр Төсвийн хүрээний мэдэгдэлээс авахуулаад тэрийгээ оруулчихъя. Хоёрдугаарт нь Улсын Их Хурлын даргын захирамжаар ажлын хэсэг гараад зайлшгүй хэлэлцэх ёстой гэж үзэж байгаа тэр хуулийн төслүүдээ тэрийгээ оруулчихъя. Гуравдугаарт нь, өргөн анхны хэлэлцүүлгээ хийхээр бэлдэж байгаа хэлэлцүүлгийн шатанд байгаа, хэлэлцэх эсэхээ шийдчихсэн тэр хуулийн төслүүдийг бас ийш нь оруулчихъя. За бас ийм зүйлүүдээ бол нэр заагаад оруулчихъя гэж ингэж үзсэн байгаа. За түүнээс гадна хугацаа заагаад 3 сарын 20-ны дотор билүү дээ хэрвээ өргөн барьчих юм бол тэр төслийг төслөө өргөн барьчих юм бол түүнийгээ шууд одоо хэлэлцэх энэ одоо бололцоо бол байгаа. Дарааллын хувьд бол Их Хурлын дарга дараагаар нь захирамж гаргаад оруулчихна. Ямар ч төвөггүй асуудал. 

Д.Дэмбэрэл: Загджав гишүүн хуулийнхаа төслийг 3 сарын 20-ны дотор өргөн барьчихвал болноо. Бат-Эрдэнэ гишүүн асуултаа асууя.

Б.Бат-Эрдэнэ: Болилоо. Гарчихлаа. Асуулт давхацлаа.

Д.Дэмбэрэл: Татаж байна уу?

Б.Бат-Эрдэнэ: Татлаа.

Д.Дэмбэрэл: Гишүүд асуулт асууж, хариулт авлаа. Байнгын хорооны санал, дүгнэлттэй холбогдуулаад хэлэлцэх эсэх асуудлаар санал хэлэх гишүүн байна уу? За алга байна. Гишүүд ер нь хэлэлцье гэж үзэж байх шиг байна.

За санал хураалт явуулчихъя. За Байнгын хороо Улсын Их Хурлын 2009 оны хаврын чуулганаар хэлэлцэх асуудлын тухай тогтоолын төслийг хэлэлцье гэсэн санал оруулж байна. Ингээд тогтоолын төслийг хэлэлцье гэсэн санал хураалт явуулж байна. Гишүүд кнопдоо анхаарал тавья. Тогтоолын төслийг хэлэлцье гэсэн.

Санал хураалтанд 44 гишүүн оролцож, 34 гишүүн зөвшөөрч, 77.3 хувийн саналаар тогтоолын төслийг хэлэлцье гэж гишүүд үзлээ.

Хэлэлцье гэж үзсэн учраас анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье.                

Олон нийтийн радио, телевизийн үндэсний зөвлөлийн гишүүнийг томилох тухай асуудлыг хэлэлцье. За энэ тухай Олон нийтийн радио, телевизийн үндэсний зөвлөлийн гишүүнд Монгол Улсын Ерөнхийлөгчөөс санал болгож, нэр дэвшүүлсэн за түрүүн нэг хүн бас санал хураалтаар боломжгүй болсон учраас Ерөнхийлөгчийн оруулсан хүний асуудлыг хэлэлцье. Үүнтэй холбогдуулаад нэр дэвшүүлэх саналыг Ерөнхийлөгчийн Тамгын Газрын дарга Амарсанааг индэрт урьж байна. 

Л.Амарсанаа: Улсын Их Хурлын дарга, эрхэм гишүүд ээ. Монгол Улсын Ерөнхийлөгч өөрийнхөө бүрэн эрхийн дагуу энэний өмнө түүх, уламжлал, соёл заншлын чиглэлээр, шинжлэх ухааны чиглэлээр Монгол Улсын Үндэсний радио, телевизийн, Монголын үндэсний олон нийтийн радио, телевизийн үндэсний зөвлөлийн гишүүнд нэр дэвшүүлэх байсан. За хоёр хүн нэр дэвшүүлсэн. Их Хурлын хуралдааны явцад нэр дэвшүүлсэн шинжлэх ухааны чиглэлээр нэр дэвшүүсэн хүн дээр санал хураах бололцоо гараагүй учраас санал хураалтыг хойшлуулж Улсын Их Хурлын даргаас Монгол Улсын Ерөнхийлөгчид дахин нэр дэвшүүлнэ үү гэсэн одоо хүсэлт очсоны дагуу Монгол Улсын Ерөнхийлөгч бүрэн эрхийнхээ дагуу шинжлэх ухааны чиглэлээр хүнийхээ нэрийг Улсын Их Хурлын нэгдсэн хуралдаанд дэвшүүлж байнаа. 

Нэр дэвшүүлж байгаа хүний талаар товчхон танилцуулъя. За Монгол Улсын Ерөнхийлөгч шинжлэх ухааны чиглэлээр Шинжлэх ухааны академийн дэд ерөнхийлөгч, шинжлэх ухааны доктор, Монголын шинжлэх ухааны сэтгүүлчдийн холбооны дэд ерөнхийлөгч, Азийн шинжлэх ухааны академиудын холбооны Ази, Номхон далайн бүсийн шинжлэх ухааны боловсрол хөтөлбөрийн Монголын талын зохицуулагч Норовын Алтансүхийг дэвшүүлж байнаа.

Алтансүх 1950 онд Улаанбаатар хотод төрсөн. Ам бүл 4. Эхнэр, хадам эхийн хамт амьдардаг. 1967 онд Төв аймгийн Жаргалант сумын арван жилийн дунд сургууль, 1975 онд Москвагийн Хөдөө аж ахуйн академийг тус тус төгссөн. Ургамалын селекци, үрийн аж ахуйн мэргэжилтэй, шинжлэх ухааны доктор. 1975-1993 онд Дархан-Уул аймаг дахь Ургамал, Газар тариалангийн хүрээлэнгийн эрдэм шинжилгээний ажилтан, эрдэм шинжилгээний ахлах ажилтан, секторын эрхлэгч, эрдэмтэн нарийн бичгийн дарга, эрдэм шинжилгээ эрхэлсэн дэд захиралаар ажилласан. 1993-2006 онд Хөдөө аж ахуйн их сургуулийн эрдэм шинжилгээ, хамтын ажиллагаа эрхэлсэн проректор, Их Сургуулийн ректороор ажилласан. Монголын шинжлэх ухааны сэтгүүлчдийн клубын дэд ерөнхийлөгч, за Азийн шинжлэх ухааны академиудын холбооны Ази, Номхон далайн бүсийн шинжлэх ухааны боловсрол хөтөлбөрийн Монголын талын зохицуулагч, 2006 оноос шинжлэх ухааны академийн дэд ерөнхийлөгчөөр ажиллаж байгаа юм аа. Ингээд Алтансүхийн хөдөлмөрийг төр, засгаас үнэлж Ардын хувьсгалын ойн медалиуд, Шинжлэх ухааны академийн нэгдүгээр зэргийн шагнал, Шинжлэх ухааны академи, яамдын тэргүүний ажилтан цол тэмдгээр шагнагдсан ийм хүн байна. Ингээд Монгол Улсын Ерөнхийлөгчөөс Үндэсний зөвлөлийн гишүүнээр сонгуулахаар оруулж байгаа Алтансүхийг баталж өгөөчээ гэсэн саналыг Улсын Их Хурлын нэгдсэн хуралдаанд оруулж байна. 

Д.Дэмбэрэл: Амарсанаа даргад баярлалаа. За Монгол Улсын Ерөнхийлөгчийн нэр дэвшүүлж байгаа Алтансүхээс, Амарсанаагаас асуух асуулттай гишүүн байна уу? За асуулт алга байна. За тэгвэл Байнгын хорооны санал, дүгнэлтийг сонсчихъё. Энэ талаар Төрийн байгуулалтын байнгын хорооноос санал, дүгнэлт гарсан байна. Санал, дүгнэлтийг Улсын Их Хурлын гишүүн Загджав  танилцуулна. За Загджав гишүүнийг индэрт урьж байна. 

Д.Загджав: За Улсын Их Хурлын дарга, эрхэм гишүүд ээ. Олон нийтийн радио, телевизийн тухай хуулийн 21 дүгээр зүйлд заасан журмын дагуу Монгол Улсын Ерөнхийлөгч нэр дэвшүүлж Олон нийтийн радио, телевизийн үндэсний зөвлөлийн гишүүнээр томилуулахаар ирүүлсэн саналыг Төрийн байгуулалтын байнгын хороо 2009 оны 11 сарын 14-ний өдрийн хуралдаанаараа хэлэлцлээ. 

Норовын Алтансүх нь Шинжлэх ухааны академийн дэд ерөнхийлөгчөөр ажиллаж байгаа. Шинжлэх ухааны доктор цолтой. Түүнийг Олон нийтийн радио, телевизийн тухай хуулийн 2.5.1-д заасны дагуу шинжлэх ухааны чиглэлээр нэрийг нь дэвшүүлжээ. Тус Байнгын хорооны хуралдаанаас дараахь саналыг Улсын Их Хурлын нэгдсэн хуралдаанд оруулж байна. Монгол Улсын Ерөнхийлөгчөөс Олон нийтийн радио, телевизийн үндэсний зөвлөлийн гишүүнээр томилуулахаар Норов овогтой Алтансүхийн нэрийг дэвшүүлэн ирүүлсэн саналыг Байнгын хорооны хуралдаанд оролцсон гишүүд дэмжлээ. 

Улсын Их Хурлын эрхэм гишүүд ээ. Олон нийтийн радио, телевизийн үндэсний зөвлөлийн гишүүнээр томилох тухай асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэх Улсын Их Хурлын тогтоолыг баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: За Загджав гишүүнд баярлалаа. За Байнгын хорооны санал, дүгнэлтээс асуух асуулттай гишүүн байна уу? За алга байна. 

За санал хураалт явуулчихъя. За тийм байна. Тэр анхаараарай. 

За Норовын Алтансүхийг Үндэсний зөвлөлийн гишүүнээр томилъё гэсэн саналыг дэмжье гэсэн саналаар санал хураалт явуулчихъя. Алтансүхийг томилъё. 

Хуралдаанд санал хураалтанд 43 гишүүн оролцож, 43 гишүүн зөвшөөрч, 100 хувийн саналтайгаар Норовын Алтансүхийг томилохыг зөвшөөрч байнаа. За тогтоолын төсөл уншчихъя. 

Олон нийтийн радио, телевизийн үндэсний зөвлөлийн гишүүнээр томилох тухай. Олон нийтийн радио, телевизийн тухай хуулийн 21 дүгээр зүйлийн 21.8, 21.10, 22 дугаар зүйлийн 22.2 дахь хэсгийг үндэслэн Монгол Улсын Их Хурлаас ТОГТООХ нь:

Нэг. Норовын Алтансүхийг Олон нийтийн радио, телевизийн үндэсний зөвлөлийн гишүүнээр томилсугай.

Хоёр. Энэ тогтоолыг баталсан өдрөөс нь буюу 2009 оны 1 дүгээр сарын 15-ны өдрөөс эхлэн дагаж мөрдсүгэй гэсэн тогтоол байна.

За тогтоол батлая гэсэн санал хураалт явуулчихъя.

45 гишүүн санал хураалтанд оролцож, 38 гишүүн зөвшөөрч, 84.4 хувийн саналаар тогтоол батлагдлаа. За энэ тогоолыг өнөөдрөөс дагаж мөрдөж байгаа юм байна. Энэ дээр эцсийн найруулгын саналтай гишүүн байна уу? За эцсийн найруулгыг сонслоо. Саналтай гишүүн алга. 

За дараагийн асуудалдаа оръё. Тийм үү? За яахав нөхөд өө. Яахав гишүүд ээ. За энэ Засгийн газрын үнэт цаас гаргах тухай тогтоолын төсөл энэ байгаа юм аа. Энийг одоо. За ангилал, зэрэглэлийг хэлэлцэх үү? Ангилал, зэрэглэл дээр жаахан. Тэр ангилал, зэрэглэл дээр Энхтүвшин даргаа. Анхны хэлэлцүүлэг хийчихсэн байж байгаа ш дээ. За ангилал, зэрэглэлийг тийн. Зарчмын зөрүүтэй санал гэдгээр явах уу? Хоёрдугаар, эцсийн хэлэлцүүлэг дээр нэг санал хураалт явуулж хийдэг ш дээ. Тиймээ тийн. Тэр ч явж болно зүгээр. Аан. За гишүүдийг дуудъя энэ бас орж ирж санал аа өгөх нь зүйтэй байгаа юм аа. За тэр ирц бол хангалттай л даа. За Тамгын газар энэ дээр нэг. Тамгын газар энэ талаар ямар бодолтой байна? Энэ ангилал, зэрэглэлийн асуудлаар. За за Магнайсүрэн. За гишүүд хуралдааны танхимд орж ирье. Бид нар бас цагийн хувьд ашигламаар байна. Манай шинэ сонгогдсон гишүүд бас яачихваа. За орж ирж байхаа. Бас дээгүүр жаахан баярлаж яваа байх. За Магнайсүрэн. 

С.Магнайсүрэн: За энэ Төрийн албаны ангилал, зэрэглэлийн асуудлыг дэгээр болохоор зэрэг хоёр дахь өдөр Төрийн байгуулалтын байнгын хороо хуралдаад дүгнэлтээ гаргаад эхний хэлэлцүүлгээрээ хэлэлцэх ийм горимын санал гаргаад явчихсан байсан. Өчигдөр орой Эдийн засгийн байнгын хороо хэлэлцсэн байна лээ. Тэгэхээр дэгээр бол ингэж заасан байгаа 21.2 дээр тухайн асуудал хуваарьлагдаагүй Байнгын хороо, түүнчлэн нам, эвслийн бүлэг төслийг хуралдаанаараа хэлэлцэж санал, дүгнэлт гаргасан бол түүнийгээ санал хураалгах томъёололтойгоо энэ хуулийн 18.1-д заасан холбогдох Байнгын хороондоо өгнө. За холбогдох Байнгын хороонд хуваарьлагдаагүй Байнгын хороод санал, дүгнэлтээ төлөөлөх Байнгын хороогоо төлөөлөх гишүүнээ томилоод ингээд оруулна. Тэгээд холбогдох Байнгын хороо нь хуваарьлагдаагүй Байнгын хорооны саналын томъёололыг нэг бүрчлэн хэлэлцэж санал хураалт явуулж, олонхийн санал авсан, аваагүйгээр нь бүлэглэн нэгдсэн хуралдаанд танилцуулж санал хураалганаа гэсэн ийм дэгтэй байгаа юм аа. Тэгэхээр яг одоо бол асуудал хэлэлцэгдэх юм бол Төрийн байгуулалтын байнгын хорооны одоо санал, дүгнэлтээр бүх юм ингээд явахаар ийм байж байгаа. Аан Эдийн засгийн байнгын хорооны тухайд бол эсрэг аан нөгөө эсрэг гурван юу гэдгээрээ эсрэг санал өгөх ч юм уу? нөгөө асуудлаараа байр сууриа илэрхийлээд явах ийм л боломж байгаа. 

Д.Дэмбэрэл: За. За Су. Батболд. 

Су.Батболд: Энэ ийм юм байгаа юм аа. Хоёр Байнгын хороо нээх зөрөлдөөд байх юм байхгүй байгаа юм аа. Уг нь бол бид нар одоо ингээд дэгийнхээ дагуу, урьд нь ч хэлэлцэхийнхээ дагуу энэ Улсын Их Хурлын дэргэдэх байгууллагууд, Ерөнхийлөгчийн Тамгын газар, Засгийн газрын хэрэг эрхлэх газрын ингээд цалин пүнлүүг нь тогтоогоод явж байгаа байхгүй юу. Зүгээр энэ дээр нэг Статистикийн төв газар нэг маргаан гаргаад тэгээд Статистикийн төв газар маргаан гаргах ч юу байхав, одоо энэ манай ангилал, зэрэглэлийг доошлуулж байна, барьж байна гэсэн санал юм гаргаад, тэгээд манай Төрийн байгуулалтын байнгын хороон дээр манай ажлын хэсэг дээр бас саналаа хэлсэн юм. Тэгээд өнөөдөр бол Монгол Улсын хуулиар энэ Улсын Их Хурлын дэргэдэх байгууллагуудын дэргэдэх цалинг бол Улсын Их Хурал өөрөө тогтоох ёстой. Аан хэн ямар зиндаанд байх ёстой юм бэ гэдгийг энэ Төрийн албаны зөвлөл л шийдэх учиртай. Хэрэв Төрийн албаны зөвлөлийн шийдсэн тэр юмыг, Улсын Их Хурлын тогтоож байгаа тэр юмыг хэрэв эсэргүүцэж байгаа тэр төрийн албан хаагч байх юм бол тэр хүн эсвэл ажлаа өгөх хэрэгтэй, үгүй бол шүүхэд хандах эрхтэй. Тэгээд бид нар бол одоо энэ тогтоочихсон байгаа манай ажлын хэсэг дээр тогтоочихсон байгаа энэ ангилал, зэрэглэлийг бол дордуулсан, дээрдүүлсэн юм ерөөсөө байхгүй гэж үзэж байгаа. Бид нар Төрийн албаны шинэ хуулийн дагуу энэ ажиллаж байгаа улсуудыг аан одоо ийм хэмжээний одоо цалин пүнлүүтэй байх ёстой, ийм хэмжээний зэрэглэлд ажиллах учиртай гэдгийг нь заагаад өгчихсөн. Төсвийн захирагч нар тэр хүмүүсийнхээ аваачсан тэр тогтоол гарсныхаа дараа хүмүүсээ яаж байршуулах вэ гэдгээ төсвийн ерөнхийлөн захирагч нар өөрсдөө мэдэх, байгууллагын дарга нар өөрсдөө мэдэх асуудал л даа. Гэтэл одоо Бямбацэрэн дарга ингээд гүйгээд гишүүдтэй уулзаад сүүлдээ бүр ингээд төрийн ажлыг ингэж явуулж болохгүй ш дээ. Сүүлдээ энэ хоёр Байнгын хороог хооронд нь зөрчилдүүлээд, дэгийн бус юм оруулж ирээд тэгээд энэ төрийн ажлыг ингэж зогсоож болохгүй ээ. Энэ цаана чинь Засгийн газрын аппарат, Улсын Их Хурлын аппарат ажилдаа орох хэрэгтэй байна ш дээ. Ганцхан статистик тэр нэг хоёр даргыгаа дээр, доор болгочихсон гэдгээр шалтгаалаад энэ ажил зогсох ёсгүй гэж үзэж байгаа юм. Би зүгээр ч ийм маягаар төрийн ажил бол явах учиргүй учраас би энийг Төрийн байгуулалтын байнгын хорооноос шийдсэнээр шийдээч яваачээ. Хариуцлагыг нь би хүлээе. Хэрэв хүмүүсийн цалин пүнлүү буурсан байх юм бол би хүлээе. Бид нар бол энийг зарчимд нь оруулаад Улсын Их Хурлын дэргэдэх байгууллагууд, Ерөнхийлөгчийн Тамгын газар, Засгийн газрын хэрэг эрхлэх газрын ажилтнууд нь ямар хэмжээнд, яаж зэрэгдэж албан үүргээ гүйцэтгэх ёстой юм бэ? гэдгийг хуулийнх нь дагуу оруулаад ирсэн гэж бодож байгаа. Тийм учраас энэ асуудлыг хэлэлцээд явахад болохгүй юм байхгүй. Хоёр Байнгын хороон дээр зөрөлдөөд байх юм байхгүй гэж би үзэж байгаа юм л даа. Зүгээр яахав би бол ийм байр суурьтай байгаа юм. За хэрэв үнэхээр одоо Эдийн засгийн байнгын хороо байр сууриа хамгаалнаа энээ тэрээ гээд тэгэх юм бол яахав анхны хэлэлцүүлгээ хийчихээд, маргааш Байнгын хороон дээрээ эргэж нэг яриад яг статистикийн тэр нэг гомдолтой байгаа улсууд нь хаана, юу болчихоод байгаа гэдгийг нэг яривал ярих л юм. Тэгвэл би одоо ингээд хэлэлцээд явмаар байна. Тэгэхгүй бол бид нар хаврын чуулган хүртэл энэ улсуудын ангилал, зэрэглэлийг нь тогтоож чадахгүй бол энэ улсууд чинь цалин пүнлүүгээ авч чадахгүй ш дээ. Тэгэхдээ би энэ статистик Их Хурлын дэргэдэх газар ингээд нэг байгууллагын дарга ирээд манай ажилд оролцоод энэ ажлыг саатуулж байгаад нь үнэхээр дургүй хүрч байна. Ийм маягаар төрийн ажлыг явуулахгүй.

Д.Дэмбэрэл: За Баярсайхан гишүүнийг сонсчихъё. Тэгээд юу болох нь вэ?

Ц.Баярсайхан: Энэ энэ чинь одоо нээх лобби моббины ч асуудал биш. Уг нь энэ асуудлыг хэлэлцэх эсэхийгээ шийдэхдээ Байнгын хорооны санал, дүгнэлтэн дээр Үндэсний Статистикийн хорооноос тавьж байгаа саналуудыг авч үзэж, эхний хэлэлцүүлгийн үед анхаарах болно гэсэн санал, дүгнэлт уншигдсан байхгүй юу. Тийм учраас энэ холбогдох Байнгын хороо ажлын хэсэг нь ойлгоод ажил үүргийнх нь онцлогийг харгалзаж үзээд энэ ангилал, зэрэглэлийг нь хийчих юм байх аа гэсэн чинь нэгдүгээр хэлэлцүүлэг явсан чинь ерөөсөө хоёр даргын асуудлыг нь огт жагсаалтаас нь хасаад бусад ажилтнуудых нь зэрэг дэвийг нь хэвээр нь орхичихоор зэрэг байдал нь бас төвөгтэй болчихоод байгаа юм. Улсын Их Хурлын даргын захирамжаар байгуулагдсан надаар толгойлуулсан ажлын хэсэг Үндэсний Статистикийн хороон дээр очиж ажил байдалтай нь танилцсан. Өнөөдөр тэнд мөрдөгдөж байгаа хууль, тогтоомжийн дагуу албад нь бол үйл ажиллагаагаа явуулж байна. Тэгэхээр Их Хурлын байгууллагууд эндээс энэ зэрэг, дэвийг нь тогтоож байгаа байгууллагуудыг бас ялгавартай авч үзэхгүй бол болохгүй байгаа юм. Зарим нь бол тухайн үүргээ гүйцэтгэхийн тулд хажуудаа ажлын аппараттай байна. Ажлын одоо албатай байж байгаа юм. Аан зарим байгууллага нь болохоор зэрэг тодорхой хуулийн чиг үүргийг биелүүлэхийн тулд орон нутгийн салбар байгууллагуудтай, тэндээ зэрэг дэв, зиндаатай тийм ажилтнуудтай байж байгаа байхгүй юу. Тэгэхээр дээд талын ангилал, зэрэглэлийг нь аваачаад доош нь татчихаар зэрэг чинь ялангуяа аймаг, хотын хэмжээнд ажиллаж байгаа мэргэжлийн статистикч, тэр хэлтэсүүдийн ахлах одоо статистикч нар, хэлтсийн дарга нарын чинь бол нөгөө албан тушаалын хэм хэмжээ нь бүр доошоо буучихаж байгаа юм. Тэгээд тийм үндэслэлээр. 

Өчигдөр бол би Их Хурлын дарга дээр орж ярьсан. Ер нь бол Монгол Улс парламентын засаглалтай улс аа. Бид нар Монгол Улсын Их Хурлын эрх зүйн байдлын тухай хууль, Дэгийн тухай хуулийг бол нилээн олон янзлаад яваад байгаа юм. Тэгэхээр энэ Их Хурлаас байгуулагддаг байгууллагуудын зэрэг, дэв зиндааг бол бас арай өөрөөр тогтоох шаардлага байнаа л гэж үзэж байгаа юм. За ингэхгүй бол ер нь Их Хурлын аппаратад одоо жишээлбэл Тамгын газарт бол бололцоотой чадалтай ийм хүмүүсийг өндөр цалин хөлсөөр ажиллуулах бололцоогүй байдаг. Их Хурлын дэргэдэх байгууллагууд нь бас тэр бололцоо нь хаагдаад ирэх юм бол одоо энд хэн ажиллах вэ? Тэгээд төрийн бодлого яаж гарах вэ? Яаж боловсрогдох вэ гэдэг бол бас сэтгэл зовоож, анхаарал хандуулах асуудал аа л гэж үзэж байгаа юм. Хоёр Байнгын хороо зөрчилдөөд байгаа юм байхгүй л дээ. Хамгийн гол нь энэ асуудлыг нь одоо зохистой шийдчихье. За тун шийдэж чадахгүй ээ гэж үзэх юм бол энэ Их Хурлын байгууллагуудыг бол энэ удаад нь хасаад хуучин ТЗ-гийнх нь ангилал дээр үлдээчихээд ажлын хэсэг гарч байгаад жинхэнэ зэрэг, дэвийг нь юмыг нь тогтоогоод хаврын чуулганаар эхлээд баталчихъя. За энэ үедээ Их Хурлынхаа бас Дэгийн тухай хуулинд өөрчлөлт орж байгаа. Энэнтэйгээ бас жаахан уялдуулаад аваад үзчихье. Ингэж байж Тамгын газарт бол чадвартай ажилчид ажиллана, энэ санхүүгийн зохицуулах хороонд жинхэнэ мэргэжлийн салбарын хүмүүс нь ажиллана. Энэ Статистикийн байгууллагыг хүмүүс сайн ойлгодоггүй юм. Хуучин бол нормчлогдоогүй ажлын өдөртэй улсууд гээд илүү цаг ерөөсөө авдаггүй. Сар болгоны тогтсон графикт мэдээтэй, энэ графикт мэдээ нь баяр ёслол, бүтэн хагас сайн таарсан ч гэсэн ажиллаж байдаг ийм л хүмүүс байгаа шүү дээ. Тэгээд энэ Их Хурлын дэргэдэх байгууллага болсноороо энэ хүмүүст орон сууцны ямар ч одоо хөнгөлөлт байхгүй, дэмжлэг туслалцаа одоо сүүлийн бараг гурав, дөрвөн жил огт байхгүй болчихсон. Тэгээд энэ бүх асуудлыг нь цогцоор нь шийдвэл яасан юм бэ? Бид нар нэг Төрийн албанаас оруулж ирсэн юмыг нь нүд аниад батлаад өгчих бол амархан. За асуудал одоо төвөгтэй байгаа бол түрүүн энэ оруулж ирэхдээ бол ёстой Үндэсний Статистикийн газрын тэргүүн дэд дарга, дэд дарга нарыг нь энэнээсээ хасчихъя гэхээр зэрэг зэрэглэлийг нь дээш нь дэвшүүлээд Үндэсний Статистикийн саналаар шийдчих юм бол нэг андаа бол болно. Тэгэхдээ үүнийг ямар ч байдлаар шийдсэн байсан цаашдаа бол Их Хурал ажлын хэсэг гаргаж энийг судалж үзэх хэрэгтэй. Өнөөдөр бид нар ингээд л нэг Төрийн албаны хууль гарсан, Төрийн алба одоо намын харъяалалгүй боллоо гээд хаях биш, тэнд ер нь хүмүүсийн цалин цагаа, зэрэг, дэв, тэр одоо олон жилийн нэмэгдэл, ажил үүргийн функц нь ямар байгаа гэдэг дээр нэгдсэн дүгнэлт гаргах хэрэгтэй болж байгаа шүү дээ. Тийм үзүүлэлтээр Эдийн засгийн байнгын хороо чинь бас Их Хурлын хэд хэдэн байгууллагыг үйл ажиллагааных нь хувьд Улсын Их Хурлын хуулийн дагуу хариуцдаг юм байна лээ. Тэр асуудлынх нь хүрээнд тавьсан асуудлыг нь хэлэлцэхгүй бол болохгүй ээ гэж үзээд хуралдаад одоо ярьсан. Хуралдахдаа бас зарим дарга нараас бол бид нэг ийм асуудал хэлэлцэх гэж байнаа, юу гэж бодож байна? гэсэн хэлэлцье, ер нь ярих ёстой л зүйл гэж байгаа. Бид нар нэг юмыг за яршиг ингээд л батлачихъя, дараа нь тэгээд учраа олно биз, байгууллагын дарга нь одоо цалин малинг нь арай өөрөөр тогтоогоод янзлачихна биз гэж одоо бас явж болохгүй ээ. Эсвэл одоо энэ асуудлыг хэлэлцвэл нэгдүгээр хэлэлцүүлгээ дуусгачихаад хоёрдугаар хэлэлцүүлэг дээр энэ асуудлыг зарчмын зөрүүтэй саналаар оруулж ирнэ гэж үзвэл одоо нэг ярьж болохоор байна. Тэгвэл бас цаг хугацаа байгаа ш дээ чуулган завсарлахаас өмнө. Эсвэл ерөөсөө энэ Эдийн засгийн байнгын хорооны саналаар гурван байгууллагыг хасаад үлдээчихье. ТЗ-гээрээ үлдэг ээ. Дараагаар нь цэгцлээд оруулчихъя гэсэн ийм саналтай байгаа юм. 

Д.Дэмбэрэл: За. За Энхтүвшинг сонсоод тэгээд за. Энхтүвшин.

Ө.Энхтүвшин: За энийг ч бол Статистикийн байгууллагыг бас нэг тийм анхаарахгүй, үүрэг багатай гэж үзээд ингэж байгаа ч юм байхгүй л дээ. Аль болохоор л энийг зохицуулчих юмсан, энэ өнөөдрийн түвшинг нь бүр одоо хадгалаад болж өгвөл дээшлүүлчих юмсан гэж л одоо хандсан юм байгаа юм. Тэр үүднээс бүр зориуд Байнгын хорооны хурал дээр хоёр ч удаа ярилаа. Тэгээд энэ асуудлаас үүдээд Байнгын хороон дээрээ ажлын хэсэг гаргалаа. Тэднийхээс оруулаад, Төрийн албаны зөвлөлөөс оруулаад. Тэгээд ярьж ярьж ярьж байгаад энэ нэг цаанаа айхтар хуультай зөрчилдөөд энэ Байнгын хороонууд ч гэсэн энэ нэг юмаа оруулахдаа бусад хуультайгаа яаж уялдаж байгаа вэ? гэдгийг харахгүйгээр тэгээд л нэг юм хийчих юм байна шүү дээ. Тэгэхээрээ тэр нь тэр хуулиараа болохоороо энэ байгууллагынхаа наад албан тушаалтнуудыг чинь доош нь аваачаад хийчихээд байгаа байхгүй юу. Дарга нь өөрөө дэд, тэргүүн дэд дарга даргыгаа томилноо гээд ингэчихсэн байдаг бусад газар дээрээ болохоороо дандаа Улсын Их Хурлаас томилдог. Тэр орлогч, тэргүүн юмнууд. Эсвэл Засгийн газраас томилдог. Ийм байгаад байтал эднийх ганцаараа дарга нь өөрөө бүгдийг нь томилноо гээд ингэчихсэн байхгүй юу. Ингээд энэнээсээ болоод ерөнхий наад хуулиуд чинь зөрчилдөөд байгаа учраас л сая юу гэж үзсэн бэ? гэхээр за тэгвэл яахав тэр төрийн өндөрт байгаагаар нь тэр тэргүүн дэд дарга байгаагаар нь одоо хэсэгтээ явъя, аан тэгээд тэр хавар бол хуулиа өөрчлөг, тэгээд ирэхээр нь энэ статистикийн хувьд бол нэг мөсөн буцааж оруулаад цэгцлэе. Бусдыг нь бол батладагаараа батлаад ингээд явчихъя гэж л ингэж үзээд байгаа ш дээ. Ганцхан Статистикаас болж бусдыг нь өнөөдөр хойшлуулна гэдэг бол энэ бас болохгүй ээ, энэ бас буруу буруу. 

Д.Дэмбэрэл: За гишүүд ээ. Ингэх үү? За Эдийн засгийн байнгын хорооны гаргасан санал, дүгнэлтийг бол бас зарчмын хувьд нь бид нар яваандаа хэрэгжүүлэх болох байх аа. Төрийн байгуулалтын байнгын хорооны асуудал хэлэлцэхээс Эдийн засгийн байнгын хороо бол жаахан хоцорч дүгнэлтээ гаргасан байх. Тэгэхээр Төрийн байгуулалтын байнгын хорооныхоор хэлэлцээд энэ удаагийнхыг явуулаад, харин Эдийн засгийн байнгын хорооны оруулж байгаа саналын дагуу ажлын хэсэг гаргаад ерөөсөө энийг бүр тэр иж бүрэн нэг мөр дахин сайтар судлах ийм хоёр вариантаар ингээд явчивал яасан юм бэ? Тэгэхлээр одоо энийг ингээд хэлэлцээд явуулчихъя. 

Харин тэр Эдийн засгийн байнгын хорооны тэр саналыг бол саналын дагуу би захирамж гаргадаг юм уу, үгүй бол хаанаас ажлын хэсэг гаргаж байгаад ерөөсөө тэрнийг зэрэг, зиндаа бусад одоо асуудлыг нь нэг мөр ер нь энэ Улсын Их Хурлын дэргэдэх байгууллагаа авч үзэхээр тэгэх үү? За тэгвэл тэгээд явъя. За тэгж тохирч байгаа бол Эдийн засгийн байнгын хорооны саналын дагуу дараа би захирамж гарганаа үүнийг иж бүрэн судлах. 

Тэгвэл одоо Төрийн байгуулалтын байнгын хорооны санал, дүгнэлтийг сонсъё. За санал, дүгнэлтийг Улсын Их Хурлын гишүүн Су.Батболд.

Түүнийг бол харин тэр зарчмын зөрүүтэй саналаар өөрөө сая хэлдэг тэр хэлэлцэх хамгийн сүүлчийн шатан дээр бол зарчмын зөрүүтэй саналаар санал хурааж шийдэхээр байгаа бол Төрийн байгуулалтын байнгын хороо тэрийг нь оруулаад ирье. 

Су.Батболд: Улсын Их Хурлын дарга, эрхэм гишүүд ээ. Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын 2009 оны 1 дүгээр сарын 8-ны өдрийн нэгдсэн хуралдаанаар хэлэлцэн анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. Төрийн байгуулалтын байнгын хорооны 2009 оны 1 дүгээр сарын 9-ний өдрийн тогтоолоор ажлын хэсэг байгуулсан бөгөөд уг ажлын хэсэг танилцуулга  Байнгын хорооны хуралдаанд оруулсан болно. Төрийн байгуулалтын байнгын хорооны 2009 оны 1 дүгээр сарын 13-ны өдрийн хуралдаанаар дээрх тогтоолын төслийн анхны хэлэлцүүлгийг хийж дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Нэг. Улсын Их Хурлын даргын 147 тоот захирамжаар Тамгын газрын бүтэц, зохин байгуулалтыг шинэчлэн баталж, Улсын Их Хурлын Тамгын газар нэг нарийн бичгийн даргатай болсон тул тогтоолын төслийн хавсралтын Улсын Их Хурлын Тамгын газрын АА-1-д заасан ерөнхий нарийн бичгийн даргын нэгдүгээр орлогч гэснийг нарийн бичгийн дарга гэж өөрчлөхөөр тогтов. 

Хоёр. Үндэсний Статистикийн хорооны тэргүүн дэд, дэд дарга нарын төрийн өндөр албан тушаалын ангилал, зэрэглэлийг хуульчлан тогтоох хүртэл төрийн өндөр албан тушаалын ангилал, зэрэглэлд байгаагаар тооцон төслийн хавсралтын АА-1, АА-2-ын ангилал, зэрэглэлээс тэргүүн дэд дарга, дэд даргын албан тушаалыг хасах нь зүйтэй гэж үзлээ.

Улсын Их Хурал дахь намын бүлгүүдийн ажлын албаны ажилтнууд нь Төрийн албаны тухай хуулиар төрийн улс төрийн албан тушаалд хамаарах боловч ангилал, зэрэглэлийн хувьд төрийн захиргааны албан тушаалтны хүрээнд хамруулан зохицуулалт хийхийг Улсын Их Хурлын Тамгын газрын ерөнхий нарийн бичгийн даргад үүрэг болгохоор шийдвэрлэлээ. 

Төрийн албаны тухай хуулийн 7.9 дэх хэсэгт заасан байгууллагуудын жагсаалтанд Төв банк хамаараагүй билээ. Төв банк нь улсын төсвөөс санхүүждэггүй тул Монгол банкны ерөнхийлөгчийн 2009 оны 1 дүгээр сарын 13-ны өдрийн 37 тоот албан бичгээр ирүүлсэн саналыг харгалзан Төв банкны ажилтнуудыг энэ тогтоолд нэмж оруулах шаардлагагүй гэж үзлээ. 

Улсын Их Хурлын чуулганы хуралдааны дэгийн тухай хуулийн 16.3-т заасныг үндэслэн Байнгын хорооны хуралдаанд оролцсон гишүүд санал нэгтэйгээр уг тогтоолын төслийг анхны хэлэлцүүлгээр батлах нь зүйтэй гэж үзлээ. 

Улсын Их Хурлын тогтоолын төслийн талаар гарсан зарчмын зөрүүтэй саналын томъёолол, Байнгын хорооны хуралдаанаар дэмжигдсэн саналыг төсөлд тусгагдсан хувилбарыг та бүхэнд тус тус тараасан болно. 

Улсын Их Хурлын эрхэм гишүүд ээ. Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай Төрийн байгуулалтын байнгын хорооны санал, дүгнэлтийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

Д.Дэмбэрэл: За Батболд гишүүнд баярлалаа. За Байнгын хорооны санал, дүгнэлтээс асуух асуулттай гишүүн байна уу? За алга байна. Сая ярилцчих шиг боллоо. За энэ анхны хэлэлцүүлгээр гэдгийг бол бас нэг болъё гэж сая бид нар тохиролцвоо. Нэг асуудлыг эцсийн хэлэлцүүлэг дээр санал хураалт хийчихэж магадгүй ээ гэж. Болж байгаа байх аа Тамгын газар. За тэр тэр сая Баярсайхан гишүүн нэг санал байна гээд байгаа ш дээ. Үгүй ээ үгүй тэгээ ч үгүй л дээ. Сонсчихоор харин зөрчил болчих гээд байна. За Тамгын газар сая бид нар асуудлыг ингээд сонсоод явж байгаа. Энэ анхны хэлэлцүүлэг гэдгийг бол эцсийн хэлэлцүүлэг дээр Баярсайхан даргын саяын гаргасан саналыг хураалгаад явах бололцоо байна уу, үгүй юу? за Магнайсүрэн.

С.Магнайсүрэн: Сая Төрийн байгуулалтын байнгын хорооны дүгнэлтээр эхний хэлэлцүүлгээр батлая гэсэн горим гарлаа гэж ойлгосон. Тэгэхээр горимоор бол санал хураана, горим дэмжигдэхгүй бол хоёрдугаар хэлэлцүүлэгт орно гэсэн үг тиймээ. Тэгэхээр хоёрдугаар хэлэлцүүлэгт хоёрдугаар хэлэлцүүлэгт бол хоёр гуравхан тохиолдолд санал хурааж байгаа ш дээ. Тэрэн дээр бол нэгдүгээрт хэлэлцүүлгийн гүйцээн боловсруулахаар орхисон, аан мөн одоо эцсийн хэлэлцүүлэг бэлтгэх явцад төслийн зарим зүйл, заалт хоорондоо эсвэл мөрдөгдөж байгаа хууль тогтоомжийг хүчин төгөлдөр мөрдөгдөж байгаа хууль тогтоомжтой зөрчилдсөн нөхцөлд хураалгана, мөн анхны хэлэлцүүлгээр дэмжигдсэн боловч уг асуудлаар Байнгын хорооны хуралдаанд оролцсон гишүүдийн гуравны хоёрын доошгүй нь дахин санал хураалгах шаардлагатай гэж үзсэн нөхцөлд санал хураах гэсэн ийм гурван үндсэн нөхцөлөөр хоёрдугаар хэлэлцүүлэгт санал хураагдах ийм дэгтэй байдаг. Тэгэхээр зүгээр гүйцээн боловсруулах шаардлагатай гэж үзээд санал хураахгүй үлдэх ийм тохиолдолд бол одоо саяын ер нь энэ бол нилээн боломжтой юу байна Эдийн засгийн байнгын хорооны саналыг авч үзэх хоёрдугаар хэлэлцүүлэгт. Аан тэгэхээр одоо горим хураагаад горим дэмжигдэхгүй бол хоёрдугаар хэлэлцүүлэгт орохоор ийм юутай байна.

Д.Дэмбэрэл: За одоо горимыг харин заавал хураах үү, үгүй юу? зарчмын өөр зөрүүтэй санал үлдчихээд байхад тийн. Тийм учраас энийг санал одоо хураах шаардлагагүй гэж бодож байна. Ингээд зарчмын зөрүүтэй саналын зөрүүтэй томъёололоор би санал хураалт явуулчихъя. Тэгээд дахиад нэг хэлэлцүүлэг гарч байж л наадах чинь шийдэгдэх гээд байх шиг байх юм.

За Төрийн байгуулалтын байнгын хорооны зарчмын зөрүүтэй саналын томъёолол байна. Санал хураалт явуулъя гишүүд ээ. Төслийн хавсралтын Улсын Их Хурлын Тамгын газрын ажилтнуудын ангилал, зэрэглэлийн АА-1-д заасан Ерөнхий нарийн бичгийн даргын 1 дүгээр орлогч гэснийг нарийн бичгийн дарга гэж өөрчлөх. Уг саналтай холбогдуулан АА-2-д албан тушаал хамааруулахгүй байх гэж нэмье гэж байна тиймээ. За санал хураалт явуулчихъя гишүүд ээ. За санал хураалт явж байна. Санал хураалт явж байна гишүүд ээ. За явахгүй байгаад байна уу? За санал хураалт энэ. Үгүй ээ үгүй би. 

Дөчин гурван. Тэр чинь эндээс алга болчихоод байна л даа. Энэ өөрөөрөө яваад байна. Саяын түрүүн санал хураалт. За энэ хоёр дахь хамаагүй ээ тэр түрүүчийн санал хураалт. 

 Санал хураалтанд 41 гишүүн оролцож, 31 гишүүн зөвшөөрч, татгалзсан 10 за ингээд олонхийн саналаар энэ санал дэмжигдлээ. 

За дараачийн санал хураалт. Хоёр дахь санал хураалт. Төслийн хавсралтын Үндэсний Статистикийн хорооны ажилтнуудын ангилал, зэрэглэлийн АА-1-ээс тэргүүн дэд дарга, АА-2-оос дэд даргын албан тушаалыг тус тус хасах. 

Энэ чинь одоо юу вэ?  За санал хураалт явуулж байна. Энэ одоо энэ хамаагүй юм аа энэ. Комьпютерт энэ юу яваад байна вэ? За тэр дээрээс бас энэ. За энэ хамаагүй шүү. За за энийг бүрэн зогсоо л доо. Энийгээ зогсоо мэдэв үү? Зогсоогоод дахиад санал хураалтанд. За энэ дээрээс наадахыгаа бүрэн зогсоогоод орхиоч. За за би ингээд за одоо. За энэ хамаагүй энэ одоо. Аан за зүйтэй за. 

За санал хураалт дахин явуулж байна. Хоёрдох томъёололыг би түрүүн хэлсэн ш дээ.

Төслийн хавсралтын Үндэсний Статистикийн хорооны ажилтнуудын ангилал, зэрэглэлийн АА-1-ээс тэргүүн дэд дарга, АА-2-оос дэд даргын албан тушаалыг тус тус хасах гэсэн санал хураалт явж байна. Хасах гэдэг чинь одоо хасахыг дэмжье гэж санал хураалт явуулж байна. Энэ одоо санал хураалтын томъёололыг. Хасахыг дэмжье гэх үү? Хасах тухай саналыг дэмжье гэсэн санал хураалт явуулж байна. За одоо. За санал хураалт явж байнаа гишүүд ээ хөөе. Санал хураалт явжээ. 

За санал хураалтанд 45 гишүүн оролцож, 33 гишүүн зөвшөөрч, 73.3 хувийн саналаар санал дэмжигдэж байна. 

За тэр эхний санал хураалт 75.6 хувийн саналтай дэмжигдсэн байнаа. За ингээд анхны хэлэлцүүлгээр батлах боломжгүй байгаа учраас. Үгүй ээ үгүй тэнд нэг санал оруулъя гэсэн үү, үгүй юу одоо? Үгүй ээ үгүй. Тэрнээс өөр санал оруулъя гэсэн үү? үгүй юу алив. Шийдэгдсэн үү? Тэгсэн үү? За Баярсайхан гишүүн.

Ц.Баярсайхан: Заримдаа дарга өөртэйгөө ярьчихаад тэгээд явчихаад байх юм. Уг нь бол байна ш дээ. Энэ төрийн өндөр албан тушаал дээр тэргүүн дэд дарга, дэд дарга нь үлдчихээр зэрэг ерөнхий менежерийг АА-1 дээр татчих юм бол нэгдүгээрт асуудал шийдэгдэж байгаа. Би энэ дарга нарын тухай асуудал юм ерөөсөө ярихгүй байгаа ш дээ. Тэр аймгийн захиргаанд байж байгаа хэлтсийн мэргэжилтнүүдийн чинь цалин доошоо уначихаж байгаа байхгүй юу аймгийн Статистикийн хэлтсийн. Аймгийн статистикийн хэлтэс ахлах статистикч нь доошоо уначихаж байгаа. Дээр нь тэр хэлтсийн дарга нь бас уначихаж байгаа байхгүй юу. Тэд нар чинь цаг наргүй л одоо л ажилладаг л улсууд ш дээ. Дээр нь энэ Үндэсний статистикийн хорооны өөрийн аппаратад ажиллаж байгаа ажилтнуудых нь зэрэг, дэв, цалингийх нь юу нь бол буучихаад байгаа байхгүй юу. Тийм учраас л энэ сургалтын менежер гэдгийг нь дээш нь татах ёстой байх. Одоо Та бүхэн хар л даа. Энэ ажлын албаны дарга нар л одоо АА-1 дээр байж байхад чинь энэ хоёр дээр нь зураас үлдээд нөгөө Статистикийн газрын чинь дарга нь болохоор АА-3. Тээр доошоо оччихож байгаа биздээ? Тэгэхээр энийг нь уг нь Статистикийн газрын саналаар нь бол дээш нь татаад АА-1 дээр нь авчирах юм бол проблем нь шийдэгдчихнэ. 

Хоёрдугаарт, санхүүгийн зохицуулах хороон дээр бас асуудал байгаа ш дээ. 

Д.Дэмбэрэл: За. За Су.Батболд. За Батболд. 

Ц.Баярсайхан: За тэгвэл Байнгын хороон дээрээ дахиад нэг ярьчих л даа.

Д.Дэмбэрэл: За Су.Батболд. 

Су.Батболд: Юу ингэж байгаа юм аа хөөш. За одоохон. Дэмбээ даргаа.

Д.Дэмбэрэл: Зөрөлдөөн болоогүй ээ.

Су.Батболд: Хөөш ийм байхгүй юу. За яахав ер нь бол зүгээр зарчимгүй асуудал. Гэхдээ энэ Статистикийн хороо ингэсэн байхгүй юу. Статистикийн хорооны ажлын албаны дарга гэдэг хүн нь тэр дөрвөн газрынх нь нэг дарга нөгөөдөх ажлын албаа удирдаад ерөнхий менежерээ хийдэг юм байна л даа. Тэгээд энэ ажлын албаны дарга гэдэг хүн нь би энэ АА-1 дээр байх ёстой гээд зүтгээд байгаа байхгүй юу. Гэтэл АА-1 дээр байгаа хүн бол энэ ажлын гадны газрынх нь даргыг энэрүү аваачаад тавьчих юм бол нөгөө хүн маань тэргүүн дэд даргатайгаа адилхан цалин пүнлүүтэй болчих гээд байгаа байхгүй юу. Тийм учраас би энэ газрын дарга нь газрын дарга дээрээ байж байх ёстой гэсэн байр суурьтай байгаа юм. Тэгэхдээ яахав одоо үнэхээр Баярсайхан гишүүн хэрэв хүсэлт гаргаад энийг хоёр дахь хэлэлцүүлэгт ороочээ гээд байх юм бол бид нар дахиад нэг яриад үзье. Тэгэхдээ би үр дүн гарна гэдэгт бол итгэхгүй байна. Үр дүн гарахгүй. Яагаад гэвэл энийг чинь бид нар цэгцлэх ёстой, горимонд нь оруулах ёстой ш дээ. Нэг байгууллагын эрх ашигт бас захирагдаж болохгүй ээ. Би статистикийг ойлгож байна. Бас цаг наргүй ажилладаг гэдгийг нь ойлгоё. Гэхдээ бид нар одоо юмыг цэгцлэх гэж байгаа бол цэгцлээд л цаашаа явсан нь дээр. Тэр байгууллагын дотоодын юм байгаа юм аа. 

Д.Дэмбэрэл: Одоо санал хураагаад байх юм байхгүй ээ гишүүд ээ. Тохирсноороо зүгээр хоёр дахь хэлэлцүүлгэндээ оруулъя. За. За хэлэлцээд ороод ир. Анхны хэлэлцүүлгээр батлах боломжгүй боллоо ш дээ сая харсаар байтал. 

Монгол Улсын Тэмдэгтийн хураамжийн хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? За Тэмдэгтийн хураамжийн хуульд нэмэлт оруулах тухай хуулийн эцсийн найруулгыг сонслоо. За гишүүд ээ. Одоо Байнгын хороодын дарга нар, дэд дарга нар, бүлгийн ахлагч нар манай өрөөнд очоод маргаашийнхаа асуудлыг нэг сайн ярьчихъя. Бүлгийн хуралтай байгаа юу? За бүлгийн хурал зарласан бол бүлгийн хуралдаа. Тэр бонд гаргах асуудлаар тиймээ.  Бүлгийн хурал бас байгаа юм байна. 

Өнөөдрийн чуулганы хуралдаан ингээд хэлэлцэх асуудлаа амжилттай дууссан учраас завсарласаныг мэдэгдэе.   

Одоо ороод яахав бүлэг цуглаж байг. Тэр бүлгийн ахлагч, дэд дарга, Байнгын хороодын дарга нар над дээр цуглаад орхиё.         

    Хуралдаан 19 цаг 40 минутад өндөрлөв. 

